
1 
 

НАЗАРЗОДА САЙФИДДИН 
 

 
 
 
 
 
 
 

      ИСТИЛОЊОТИ ЗАБОНИ 
ТОЉИКЇ: ТАЪРИХ, ГАРОЙИШ                          
                      ВА ДУРНАМО 

 
Зери назари 

доктори илми филология,  
профессор, узви вобастаи АИ ЉТ 
ДОДИХУДО САЙМИДДИНОВ 

 
 
 
 

 
 
 
 
 
 

Душанбе-2013 



2 
 

 
ББК   81.2 тољик – 4+ 92я2 
н- 18 
 
 
 
 

Муќарризон: 
Файзов Мањрам-доктори илми филология, профессор,  

Сабзаев Саидќул-доктори илми филология, профессор  
Сулаймонов Саидрањмон- доктори илми филология, профессор 
 

 
Муњаррири масъул 

Саймиддинов Додихудо 
доктори илми филология, профессор, узви вобастаи АИ ЉТ 

 
 

Назарзода Сайфиддин 
Истилоњоти забони тољикї: таърих, гаройиш ва дурнамо. 

Душанбе, «Бухоро», 2013, 371 сањ. 
 
 
 

Ин китоб ба истилоњоти забони тољикї ва таърихи ташаккулу 
дурнамои густариши он бахшида шудааст. Дар ин китоб дар намунаи 
истилоњоти иљтимої ва сиѐсии забони тољикї таърихи густариши 
истилоњоти забон аз оѓози пайдоиши асарњои илмиву бадеї ба забони 
модарии мо бо марњилабандии даврањои таърихии ташаккули 
истилоњот ва овардани намунањо аз осори гузаштагон ва давраи 
муосири инкишофи забони мо нишон дода шудааст. 

Китоб барои донишмандон, мутахассисон, донишљўѐн ва оммаи 
васеи хонандагон ва дўстдорони забони ноби модарии мо пешбинї 
шудааст. 

 
 
 
 
 

                                    © Назарзода Сайфиддин, 2013 



3 
 

САРСУХАН 
 

Маљмўаи вожаву истилоњоте, ки миллатњои гуногуни 
љањон дар тўли таърихи мављудияти худ сохта ва ба кор 
бурдаанд, ойинаест, ки дар он шеваи зиндагии суннатї ва 
фарњангу тамаддуни онњо мунъакис гардидааст. Баррасии 
таърихи ташаккули истилоњот бисѐр лањзањои печидаи њаѐти 
сиѐсї ва иљтимої ва њатто дараљаи тараќќиѐти ин ва ѐ он 
соњаро дар марњилањои мухталифи шаклгирии миллатњо 
равшан месозад. Ин луѓоту истилоњот дар њељ забон 
муддати дароз собит намемонанд. Њар андешаи нави 
маънавї ва њар падидаи тозаи моддї, ки дар љомеа пайдо 
мешавад, таѓйирот ва дигаргуние дар низоми вожагон ва 
истилоњоти љории забони он љомеа падид меоварад. 

Ин андешаву афкори нави иљтимоиву сиѐсї ва ашѐи 
тозаи моддї, ки мусалламан дар ќолаби луѓоту истилоњот 
баѐн мешаванд, агар парвардаи зењн ва сохтаи андешаи 
миллат бошад, равшан аст, ки асбоби эътибору иќтидори 
миллат ва ѓановати забони он мегарданд. Вале агар ин 
тањаввулоти фикрї ва падидањои нави моддї њосили таљо-
вузоти низомї ва ѐ нуфузи сиѐсиву иќтисодии бегонагон 
бошад, ки дар њар сурат амри гузаранда ва муваќќатист, 
агар боиси нобудии миллат нагардад њам, метавонад то 
њадди зиѐде бунѐди миллат, аз љумла забони онро такон 
дињад. Дар натиља агар забони мавриди њамла заминањои 
мустањками фарњангї надошта бошад, аз эњтимол дур нест, 
ки дар асари ин тањаввулот агар аз байн наравад њам ночор 
аст, то муддате таъсир ва нуфузи забони бегонаро тањаммул 
кунад. Вале агар вай пояњои устувори забонї ва пушти-
бонии ќавии фарњангї дошта бошад, мумкин аст аз ин 
бархўрд суду фоидае њам ба даст оварад ва аз он ќавитару 
ѓанитар берун барояд. 

Аз оѓози пайдоиши худ забони форсии тољикии дарї ба 
ѓайр аз назму наср дар заминањои илму фан, фалсафаву 
адаб, мавзўъњои сиѐсиву иљтимої ва фаъолиятњои идориву 

њуќуќї ба кор рафтааст. Гувоњи ин даъво китобњо ва 
таълифоти фаровонест, ки дар њар яки ин риштањо навишта 
шуда, то имрўз ба љо мондаанд. Суханварону суханшиносон 
дар тўли асрњо барои баѐни чунин маъно ва мафњумњои 
гуногун садњо вожаву таркибот сохтаанд, ки њар кадоми 
онњо дар забон љойгоњи худро доштаанд ва мо метавонем бо 
онњо, њатто имрўз њам як миќдор мафњумњои тозаи 
иљтимоиву сиѐсї ва илмиву фаннии мавриди ниѐзи худро 
ифода кунем. Вале иќрор бояд шуд, ки тавоноии забони 
форсии тољикии дарї дар гузашта дар заминаи донишњои 
ќадим ва муносибатњои сиѐсиву иљтимої ва робитањои 
иќтисодии мувофиќ ва муносиб барои он даврањо будааст. 

Дар рўзгори мо вазъ ба куллї таѓйир ѐфтааст. Доманаи 
муносибатњои сиѐсиву иљтимої ва кашфиѐтњои илмии 
башарият ба андозае густариш пайдо кардааст, ки дар њар 
соња њазорон луѓату истилоњоти тоза сохта ва ба кор бурда 
мешавад. Мутаассифона, тайи чанд  садсолаи охир, чунон 
ки мебинем дар ќаламрави забони мо на инќилоботи азими 
иљтимоиву сиѐсї ва на кашфиѐту ихтирооти муњиме ба 
вуљуд омадааст, ки барои баѐни онњо ниѐз ба сохтани 
калимаву истилоњоти нав пеш омада бошад. Њатто дар 
бисѐр маврид он бозѐфтњое, ки дар баъзе риштањои илм, чун 
адабиѐту њикмат, нуљуму тиб ва амсоли он гузаштагони мо 
ба даст оварда буданд, дар садсолањои охир фаромўш 
шудаанд.  

 Бинобар ин барои ифодаи ин сели хурўшони мафњумњои 
иљтимоиву сиѐсї, ки аз њар гўшаву канори љањон ба сўйи мо 
љорист ва хоњу нохоњ мо бояд ба шакле онњоро баѐн кунем, 
умед бастан танњо ба таркиби луѓавї ва истилоњоти 
даврањои пешин роњи њалли ин масъала намебошад. Баргар-
донидан ва ба њар ќимате, ки бошад «тољикї кардан»-и 
њазорон мафњум, ки миќдори онњо рўз то рўз дар афзоиш 
аст, на имконпазир аст ва на роњи наљот. Пас роњи дуруст 
кадом аст?  

Ин суолест, ки забони форсии тољикии дарї дар гузашта 
ва забони муосири тољикї аз ибтидои садаи ХХ сар карда, 
то ба имрўз борњо ба он бархўрд кардааст. Бисѐр ваќтњо 
мебинем, ки  соњибони забон ба ин суол љавоби солим дода 
ва дода истодаанд.  

 Забони муосири тољикї низ  тайи 70-80 соли ахири инки-
шофи худ дар заминаи истилоњсозї таљрибањои фаровони 
амалї ва андешањои муфиди назарї њосил намуда ва аз 
нигоњи созмонї низ дар ин ришта корњои зиѐде анљом дода 
шудааст. Бояд аз ин дастовард ва таљрибањо, хоњ нек 
бошанд ва хоњ бад бањра гирем ва бубинем, ки забони мо 
дар ин арса аз кадом манобеъ истифода намуда ва чї 
вижагињое дорад, кадом шохаи он бештар рушд карда ва 
кадом љанбаи он заиф мондааст, нуфузи забонњои бегона, 
махсусан забони русї дар ин соња чигуна аст ва барои рафъи 
ниѐзмандињои хеш аз кадом шевањои вожагузинї ва аз 
кадом усулњои истилоњсозї истифода кардааст ва амсоли 
он. Барои ба ин суолњо љавоб пайдо кардан пеш аз њама 
бояд таърихчаи ташаккули истилоњоти нави забони тољикї 
ва љараѐни инкишофи он дар даврони шўравї амиќ, њама-
љониба ва аз нигоњи танќидї мутолиа ва баррасї гардад. 
Зеро дар њамин давра аст, ки нуфузи фарњангу тамаддуни 
љадид дар њаѐти моддї ва маънавии тољикон пањн мегардад 
ва тањти таъсири тањаввулоти таърихї ва падид омадани 
дигаргунињои бунѐдии иљтимоиву сиѐсї ва фарњангї, 
махсусан пас аз Инќилоби Октябр, раванди таљдид ва 
навсозии забони тољикї, ки зарурати он њанўз дар охирњои 
асри XIX ба миѐн омада буд, шакл мегирад ва акнун бо 
номи расмии «забони тољикї» дар Осиѐи Миѐна вориди 
марњилаи нави рушду такомули худ мешавад.  Вобаста ба ин 
дар бахши истилоњсозии забони тољикї њам, ки яке аз 
ќисматњои таркибї ва бозтоби нерўмандии забон мебошад, 
марњилаи нав оѓоз мегардад ва риштаи истилоњоти нави 
иљтимоиву сиѐсии он ба маънои имрўзї ташаккул меѐбад. 
Илова бар ин дар њамин солњо барои танзими ин соња усул 

ва меъѐрњои ягона сохта ва муќаррар мегардад, ки он меъѐр-
њо ва аксарияти истилоњоти бар асоси онњо баргузида дар 
забони тољикї имрўзњо њам љорї мебошанд. 

Пас аз соњибистиќлол  шудани Тољикистон равшан аст, 
ки наќши сиѐсї ва иљтимоии забони тољикї ба сифати 
забони давлатї ба маротиб афзудааст. Инак, садњо асноди 
сиѐсї ва мадорики расмии давлатї ба ин забон тањия шуда, 
рўз то рўз зарурати тарљумаи матнњои мухталиф ва осори 
илмї аз забонњои гуногуни дунѐ ва вобаста ба он баргар-
донидан ва ѐ сохтану пардохтани калимаву истилоњоти нав 
пеш омада истодааст. Ба ин муносибат ин шохаи њамеша 
дар њоли инкишофу такмили забони давлатї бояд тавоноии 
баѐни њадди аќал истилоњоти иљтимоиву сиѐсии мавриди 
ниѐзи давраро њосил намояд ва онњо бояд якрангу яксон ва 
санљидаву собит муќаррар гарданд. 

Бино ба арзишу ањамияти иљтимоиву сиѐсие, ки масъалаи 
истилоњсозии нави забони тољикї аз оѓози пайдоиши худ 
(охири солњои 20-ум ва аввали солњои 30-юми асри ХХ) касб 
карда буд, дар љомеаи фарњангии он солњои Тољикистон 
нињоят гарм ва гоње бисѐр шадид мавриди бањсу мунозира 
ќарор гирифт. Пас аз хомўшие чанд (солњои 1936-1960) аз 
ибтидои солњои шастуми асри гузашта сар карда, бори 
дигар бањсу муњокимањо дар атрофи ин мавзўъ боло гирифт 
ва соњибназарон андешањои худро перомуни проблемањои 
гуногуни он дар матбуот ба чоп расонда ва ѐ бобњоеро дар 
китобњои хеш ба ин масъала бахшиданд, ки ин љараѐн имрўз 
њам идома дорад. 

Корњои дар ин замина анљомшуда чанд ќисм мебошанд: 
а) Изњори назарњое, ки перомуни истилоњоти иљтимоиву 

сиѐсии нави забони тољикї дар љараѐни бањсу мунозирањои 
гоњњо хилофи њамдигар тайи солњои 1929-1933 дар матбуот 
баѐн гардида буданд. Бояд гуфт, ки дар ин мубоњисањо ба 
ѓайр аз муњаќќиќони рус соњибназарони ботаљрибае чун 
устод Айнї ва ањли мактабу маорифи љавони Тољикистон Н. 

Бектош1, Р. Њ. Навборї2, М. Расулї3, О. Исматї4, Б. Азизї5 
ва дигарон бо шўру шавќ ва дилсўзии тамом сањм 
гирифтанд. 

б) Маќолоте, ки баъди соли 1932 то аввалњои соли 1960 
чоп шудаанд. Бояд хотирнишон кард, ки баъди ќарорњои 
Анљумани забоншиносони Тољикистон (1930) маќолаи М. 
Расулї6, тасдиќи «Установкаи терминологияи забони тољи-
кї»7 ва ќарору пешнињодњои «совешчания»-њои соли 1938 ва 
фармони №1 маорифи халќ Комиссариати (1939), ки 
«якандешї» дар мавриди усулњои такомули истилоњоти 
иљтимоиву сиѐсии забони тољикї њукмфармо гардид, то 
оѓози  солњои 50-ум мо дар ин мавзўъ маводи дигаре пайдо 
накардем.  

Аз оѓози солњои 50-ум то ибтидои солњои 60-ум дар 
сањифањои рўзнома ва маљаллоти ваќт чанд маќола мушо-
њида мешавад, ки ба ќалами Я.И. Калонтаров тааллуќ 
доранд. Я.И. Калонтаров шахсест, ки аз солњои сиюм то 
поѐни умр (1987) дар вазифањои гуногуни маќомоти исти-
лоњсозии Љумњурии Тољикистон кор карда, дар бунѐди зами-
нањои назарї ва амалии ин ришта ва албатта дар гароишњои 
мусбату манфии он дар мароњили мухталифи даврони шўра-
вї наќши муњиме доштааст. Ќобили ѐдоварист, ки аз рўи 

                                                 
1
Љамъбаст ва ќарорњои Анљумани нахустини илмї-забоншиносии 

Тољикистон//Рањбари дониш, № 10,11,12, 1930. 
2 Навборї Р.Њ. Чї бояд кард? Овози тољик, 30 январи 1930, № 24 (453).  
3 Расулї М. Боз дар бораи масъалаи истилоњ ба муносибати барпо 
намудани Кумитаи истилоњ дар назди Комиссариѐти маориф // Тољи-
кистони Сурх, 28 марти 1933 
4
  Исматї О. Алифбои нав дар Тољикистон // Инќилоби маданї, № 4-5 (6-

7), апрел – майи 1931, с. 26-32 
5
 Азизї Б. Љамъбасти Кенгоши илмии тољикони Узбекистон // Роњбари 

дониш, № 2 (29), феврали 1930, с. 25-31 
6
 Расулї М. Боз дар бораи масъалаи истилоњ ба муносибати барпо 

намудани Кумитаи истилоњ дар назди Комиссариѐти маориф // Тољи-
кистони Сурх, 28 марти 1933 
7
 Установкаи терминологияи забони тољикї// Тољикистони Сурх, №181, 

(2377), 8 августи 1936 

њисоботе, ки дар бойгонии Кумитаи истилоњоти назди 
Раѐсати АИ ЉТ мањфуз аст, тайи ин солњо ў доир ба 
истилоњот, имло ва фарњангсозї дар њудуди 31 (дар њаљми 
127 љ.ч.) маќола  ва корњои дигари илмї анљом додааст8.  

Ин маќолањо ба сурати умум дар руњияи баъди солњои 
1932 навишта шуда, дар онњо муаллиф тарафдори принсип-
њои муќарраршудаи истилоњсозии забони тољикї мутобиќи 
«Установка»-и соли 1936 буда, танњо баъзе љанбањои онро 
шарњу тафсири бештар ва бо мисолњои нав такмил кардааст. 

Аз ин гуфта набояд пиндошт, ки масъалаи поксозии 
забони адабии тољикї ва роњу равиши инкишофи он аз 
назари донишмандон афтода буд. Тавре ки медонем, бањсњо 
дар атрофи ин мавзуъ зери унвони «маданияти сухан» 
солњои 1952-1953 оѓоз шуда, арбобони барљастаи илму 
фарњанг  ва сиѐсати ваќт чун устод С. Айнї, Б. Ѓафуров, А. 
Дењотї ва як ќатор муњаќќиќони дигар ба монанди Т. Зењнї, 
Р. Њошим, М. Шукуров, Э. Муллоќандов, дар онњо ишти-
рок ва фикру андешањои худро аз тариќи матбуот иброз 
доштанд.  

Шояд ѓалат набошад агар гўем, ки аввали солњои 60-уми 
асри гузашта дар истилоњшиносии забони тољикї марњилаи 
нав оѓоз мешавад. Дар ин давра ба ѓайр аз баррасињои 
муаллифони «расмии» ин масъала донишмандони ботаљри-
ба чун Шукуров М9., Шарофов Н.10, Рустамов Ш.,11 Ќодирї 

                                                 
8
 Калонтаров Я.И. Масъалањои терминологияи тољикии илмї ва 

љамъиятї-сиѐсї//Мактаби Советї, 1952, № 7; Калонтаров Я.И. Луѓати 
мухтасари русї-тољикї ва тољикї-русии терминњои забоншиносї // 
Калонтаров Я,И., Капранов В. А. Краткий словарь русско-таджикских 
терминов, Душанбе, 1974; Калонтаров Я.И. Словарная работа в 
Таджикистане. //сб. ИИ ЯЛТФАН СССР, Тр. ТФАН, Т. ХХ1Х, 
Сталинабад, 1952, с. 64-69; Калонтаров Я. И. Обогащение таджикской 
лексики под влиянием русского языка. // Изв. Отд. Общест. наук АН 
Тадж. ССР. вып.УП, Сталинабад, 1955, с. 16-21 
9
 Шакурии Бухорої, Муњаммадљон. Инсонгаройии омўзиш ва забони 

миллї, Душанбе, 2002; Шакурии Бухорої, Муњаммадљон. Сарнавишти 
форсии тољикии Фарорўд дар садаи бист, Душанбе, Адиб, 2003; Шукуров 
М. Назаре ба тањаввули принсипњои истилоњсозии тољикї // Ахбороти 



9 
 

С.,12 Бердиева Т.13 (албатта мо асосан номи касонеро зикр 
кардем, ки корњояшон бевосита ба мавзуи мо дахл дошт, дар 
сурате ки рољеъ ба риштањои дигари истилоњсозии забони 
тољикї маќолањои фаровон нашр шудааст) ва дигарон дар 
сањифањои рўзномаву маљаллот ва маљмўањои гуногун ба 
омўзиши пањлўњои гуногуни истилоњсозии забони муосири 
тољикї пардохта, мушоњидањо ва андешањои худро 
эњтиѐткорона  њамроњ бо баъзе чораву ислоњот ба хотири 
солимгардонии ин соња пешнињод кардаанд.  

в) Солњои 70-ум истилоњ ва истилоњсозї ба сифати мавзўи 
алоњида дар китобњои дарсї барои донишљўѐни факултањои 
филологияи мактабњои олї, аз љумла «Забони адабии 

                                                                                                            
АФ РСС Тољикистон. Серияи шарќшиносї, таърих, филология, 1991, № 
4; Шукуров М. Њар сухан љоеву њар нуќта маќоме дорад, Душанбе, 1985; 
Шукуров М. Забони мо њастии мост, Душанбе, 1991; Шукуров М. 
Хуросон аст ин љо, Душанбе, 1997. 
10

 Шарофов Н. А. Баъзе хусусиятњои калимањои интернационалистї // 
Баъзе  масъалањои забоншиносии тољик, Душанбе, 1964; Шарофов А. Дар 
бораи инкишофи терминологияи илмї-техникии тољик // Тољикистони 
Советї, 4 марти 1960; Шаропов Н. Обогощение лексики таджикского 
литературного языка военными терминами, Душанбе, 1970; Шаропов Н. 
Русско-интернациональные слова в современном таджикском литератур-
ном языке, Душанбе, 1972; Шаропов Н. Семантика общественно-
политических терминов в таджикском языке // Актуальные проблемы 
иранской филологии, Душанбе, 1985; Шаропов Н. Пути развития лексики 
современного литературного языка, Душанбе, 1988. 
11

 Рустамов Ш. Калимасозии исм дар забони адабии њозираи тољик, 
Душанбе, 1972; Рустамов Ш. Забон ва замон, Душанбе, 1981; Рустамов 
Ш. Об одном способе словообразования в таджикском языке. // 
Актуальные проблемы иранской филологии, Душанбе, 1985. 
12

 Ќодирї С. Истилоњ сањењ ва кутоњ бошад // Садои Шарќ, 1974, №2. 
13

 Бердиева Т. Назарияи иќтибос: (Калимањои арабї дар забони тољикї), 
Душанбе, 1991; Бердыева Т. Таджикская газетная лексика после 
октябрьского периода //Актуальные проблемы иранской филологии. 
Душанбе, Дониш, 1985, с. 40-48; Бердыева Т. Газетная лексика и вопросы 
терминологии//Масъалањои забоншиносї, Душанбе, 1982, с. 51-59; 
Бердыева Т. Калька как способ обогащения терминологии таджикского 
языка// Изв. АН. Тадж. ССР, отд. общест. наук, 1979, № 4, с. 21-29. 

њозираи тољик»14 дохил карда мешавад ва мураттибон 
мувофиќи талаботи китобњои дарсї ба таври фишурда 
мафњуми истилоњ ва хусусиятњои хоси чунин вожагонро 
шарњ додаанд. Зимнан бояд гуфт, ки дар њамин солњо 
луѓатномањои фаровони истилоњоти соњавї тањия ва чоп 
шуданд, ки дар љои худ зикрашон хоњад омад.   

г) Наќду баррасињои махсус. 
Аз солњои 80-уми асри гузашта сар карда, чун боди 

озодињои нисбї дар давраи «бозсозї» вазидан гирифт, 
фарњангиѐни тољик ва равшанфикрони огоњи он ба таври 
љиддї ба масъалаи забон рўй оварда онро мавзуи рўз ќарор 
доданд. Дар натиља соли 1989 «Ќонуни забон» ќабул ва 
забони давлатии Республикаи Советии Сотсиалистии 
Тољикистон забони тољикї (форсї) эълон гардид. 

Пас аз эълони истиќлоли Љумњурии Тољикистон фазо дар 
ин замина ба куллї дигаргун шуд. Гардиши азими сиѐсї ва 
тањаввули амиќи иќтисодиву иљтимоие, ки аз ибтидои сол-
њои 90-ум дар Тољикистон падид омад, пештару бештар дар 
заминаи эњѐи фарњанги куњансоли тољик равнаќ ѐфт. Фазои 
гуворои замони истиќлол заминањои мусоид барои баѐни 
андешањои миллї фароњам сохт ва олимону мутахассисон 
бебоктар доир ба љанбањои гуногуни таъриху фарњанги 
халќи тољик дар гузаштањои дур, даврони шўравї ва замони 
худ ба доварї пардохтанд. Дар ин миѐн перомуни таърихи 
забон, бурду бохти он дар асри ХХ, роњњои такомули 
минбаъда ва бознигариву ислоњи иштибоњот ва албатта 
вазъи истилоњшиносї андешањои гуногун иброз гардидааст. 

Наќду баррасии њар он чи дар мавриди истилоњу исти-
лоњсозї тайи ин солњо дар матбуот ба нашр расидааст, кори 
душворест. Зеро дар баъзе маврид эњсосот бар љустуљў ва 
тањлилу натиљагирињои илмї афзалият дорад. Чунин ањвол 
хоси баъзе марњилањои муњимми њаѐти миллатњо, аз ќабили 

                                                 
14

 Забони адабии њозираи тољик. Ќисми 1. Лексикология, фонетика ва 
морфология. (Дар зери тањрири Б.  Ниѐзмуњаммадов), Душанбе, 1973, ќ.1.  

марњилањои касби истиќлолият, кўшиши рањої аз ќолабу 
меъѐрњои гузашта, шароити ба вуљудомадаи гуногунан-
дешї, озодии баѐн ва амсоли он мебошад. 

Сабаби нисбат ба дигар риштањои илму дониш дар 
мавриди забон пайдо шудани чунин бањсу мунозирањо 
зоњиран дар он аст, ки гурўње боварї доранд, ки чун забони 
худро медонанд ва дар боби маънои калимаву истилоњоти 
он кунљковї мекунанд, метавонанд рољеъ ба тамоми љанба-
њои он изњори назар кунанд ва њукми ќатъї бароранд ва 
барои ин кор њељ гуна ниѐзе ба мутолиа ва огоњии лозим аз 
ќонуну ќоидањои илми забон надоранд. 

Дар њар сурат тайи солњои 1980-2000-ум низ дар ин 
мавзўъ китоби алоњида ва ѐ тањќиќоти махсус мушоњида 
намешавад. Дар айни њол дар њамин давра муњаќќиќоне 
њастанд, ки дар асарњои худ рољеъ ба масъалањои гуногуни 
забон, вожашиносї, маданияти сухан ва ѓайра бобњои 
махсусро ба истилоњсозии забони тољикї бахшидаанд. Инњо 
донишмандоне њастанд, ба монанди М. Шакурї ва Н.А. 
Шарофов, ки аз солњои 60-ум ба ин масъала таваљљуњ зоњир 
карда ва мушоњидањои худро дар маќолот ва сипас дар 
шакли бобњои алоњида дар китобњо ба нашр расондаанд. 
Инак, бино ба ањамияти онњо барои таърихчаи омўзиши ин 
мавзўъ рољеъ ба ин осор каме бештар таваќќуф мекунем. 

Соли 1968 академик М. Шакурї мушоњидањои тўлонии 
хешро дар ин маврид аввал дар маљаллаи «Садои Шарќ» 
(1968), сипас дар шакли китоб бо номи «Њар сухан љоеву њар 
нукта маќоме дорад»15 ва дертар бо такмилу иловањои нав 
(1985) чоп карда, дар он «масъалаи тозагии забон ва њусни 
гуфтор»-ро на танњо масъалаи илмию фарњангї ва «вазифаи 
њар як зиѐии тољик», балки онро «масъалаи муњимми 
давлатї ва сиѐсї» арзѐбї мекунад. 

Вале ба масъалањои истилоњшиносї ва истилоњсозї М. 
Шакурї ба таври љиддї солњои 60-ум машѓул мешавад. 

                                                 
15

 Шукуров М. Њар сухан љоеву њар нуќта маќоме дорад, Душанбе, 1985. 

Нуќтаи оѓози онро ба гумони мо бояд аз соли 1964 њисоб 
кард. 6-уми октябри њамон сол ў дар Конференсияи умумии 
забоншиносони љумњурї дар мавзўи «Чанд мулоњиза оид ба 
терминологияи тољикї»16 баромад мекунад ва баъди он 
пайваста маќолањои ў дар ин бора чоп мешавад. Солњои 90-
ум ва махсусан баъди ба истиќлолият расидани Тољикистон, 
ки сарварии Кумитаи истилоњоти таљдидшудаи назди АИ 
Љумњурии Тољикистон ба дўши эшон гузошта мешавад, 
таваљљуњи ў ба ин масъала бештар гардида, истилоњсозї дар 
эљодиѐташ мавќеи муњимро ишѓол мекунад. Акнун дар 
китоби дигари худ «Забони мо – њастии мост»17 фасли 
алоњидаеро ба «Истилоњот ва маданияти сухан»18 бахшида, 
андешањои худро перомуни имлои истилоњоти «советї-
интернатсионалистї», принсипњои тарљума кардани баъзе 
истилоњоти «љамъиятию сиѐсї», шаклњои номатлуби 
истилоњсозї бо суффиксњои «-кунї», «-шавї», истифодаи 
таљрибаи гузаштагон ва ѓайра баѐн мекунад. 

Дар китоби дигари худ М. Шакурї «Хуросон аст ин љо»19 
боз ба масъалаи истилоњсозї рўй оварда, дар як фасли он ба 
номи «Истилоњот ва забони миллї»20 муфассалтар даст-
овардњо ва масъалањои њалталаби ин риштаро мавриди бар-
расї ќарор медињад. Муаллиф дар ин гуфтор омўзиши 
љараѐни истилоњсозии забони муосири тољикї ва тањќиќи 
њамаљонибаи онро аз дидгоњи нав таъкид менамояд. 

Дар маљмўъ боби мазкур сайри мухтасарест дар таърихи 
Кумитаи истилоњот, махсусан фаъолияти пурсамари он дар 
солњои 90-ум ва принсипњои истилоњсозии забони тољикї 
дар даврони шўравї. Њамзамон муаллиф дар он андешањои 
худро дар мавриди «пайомадњои нораво» ва шевањои номат-

                                                 
16

 Шукуров М. Чанд мулоњиза  оид  ба терминологияи тољикї // Маориф 
ва маданият,  10 октябри 1964.  
17

 Шукуров М. Забони мо њастии мост, Душанбе, 1991. 
18

 Њамон љо,  с. 99-218. 
19

 Шукуров М. Хуросон аст ин љо, Душанбе, 1997. 
20

 Њамон љо, с. 221-267 

луби иќтибосгирї аз забони русї, «тарљумазадагї», «сафар-
барии имконоти забони миллї ва нерўњои эљодкори он», 
бархўрд бо луѓот ва истилоњоти навсохти њамзабонон ва 
амсоли онро баѐн намуда, ислоњи онњоро дар асоси усулњои 
пазируфташудаи илмї зарур мешуморад. 

Дар охир бино ба ањамияти фавќулодаи мавзўъ масъули-
яти истилоњсозонро дар баробари инкишоф ва «камолоти 
забони миллї» таъкид карда, чунин менависад: «Масъалаи 
истилоњот фаќат ин нест, ки барои ифодаи як мафњуми илмї 
ѐ иљтимоиву сиѐсї калимае биѐбем ва муодиле омода созем, 
балки масъалаи бузургест, ки њалли баъзе масъалањои 
муњимми тараќќии забони миллї ба он вобаста аст, яъне 
њастии маънавии миллатро дахл мекунад. Ба истилоњот аз 
њамин дидгоњ нигоњ кардан зарур аст ва бо чунин маќсадњое 
барои иљрои вазифа камар бастан лозим аст.»21 

Муаллифи дигаре, ки тадќиќотњояш барои омўзиши мав-
зўи кори њозир ањамияти фаровон дорад, осори муњаќќиќи 
батаљриба Н. Шарофов мебошад. Н. Шарофов аз љумлаи 
насли дуюми забоншиносони тољик мебошад, ки ибтидои 
солњои 60-ум по ба майдони илм гузошт ва аз њамон оѓоз 
фаъолияти илмии худро ба мутолиа ва баррасии масъалањои 
гуногуни вожашиносї ва истилоњсозии забони муосири 
тољикї бахшид. Нахустин маќолаи ў соли 1960 бо номи 
«Дар бораи инкишофи терминологияи илмї-техникии то-
љик»22 чоп мешавад ва сипас тайи солњои 1970-1986 натиљаи 
баррасињои худро дар се рисола ва маќолањои гуногун ба 
ањли илму дониш ва мутахассисон таќдим мекунад. Аз он 
љумла муњимтарин асаре, ки бевосита ба масъалаи мавриди 
бањс дахл дорад, китоби охирини ў «Пути развития лексики 
современного таджикского литературного языка» («Роњњои 

                                                 
21

 Шукуров М. Хуросон аст ин љо, Душанбе, 1997, с. 267. 
22

 Шарофов А. Дар бораи инкишофи терминологияи илмї-техникии 
тољик//Тољикистони Советї, 4 марти 1960. 

инкишофи лексикаи забони адабии муосири тољик») 23 мебо-
шад. Муаллиф боби алоњидаеро бо номи «Место термино-
логии в развитии словарного состава таджикского языка» 
(«Маќоми истилоњот дар инкишофи таркиби луѓавии забо-
ни тољикї»24 ба вожагузинии даврони нави забони тољикї 
бахшида, дар он вобаста ба ањдофи кори мазкур ба таври 
умум рољеъ ба истилоњоти иљтимоиву сиѐсии забони тољикї, 
нуфузи вожагони риштањои дигари илму техника дар ин 
соња, ѓанї шудани он аз њисоби луѓатњои русї-интер-
натсионалї ва муфассалтар дар хусуси ташаккули истило-
њоти њарбї бањс мекунад. 

Тадќиќоти мазкур њарчанд дар асоси дастовардњои 
илмии солњои охири истилоњшиносии шўравї таълиф шуда 
бошад њам, вале руњи замон ва андешањои муќарраршудаи 
ќолабї дар кор эњсос мешавад. Масалан, муаллиф дар бораи 
истилоњоти сохти анъанавї аз решањои миллї, аз ќабили 
аксариюн - большевики, аќаллиюн - меньшевики, оташаро-
ба-поезд, моддиюн-материалистї, кашшоф-пионер ва амсо-
ли он њамон нуќтаи назари њокими солњои 30-юмро тараф-
дорї карда чунин менависад: «Онњо (истилоњоти боло - С.Н) 
њам падидањои иљтимої ва њам падидањои илмиро заиф 
инъикос мекарданд. Бинобар ин ин гуна истилоњот аз истеъ-
мол баромаданд ва ба таври ќонунї (таъкиди мо - С. Н.) љои 
онњоро калимањои тољикї ва ѐ русї-интернатсионалї 
гирифтанд.»25 Њол он ки ин амал боиси ќатъ шудани љун-
биши истилоњофаринї аз решањои забони тољикї гардид. 
Вале дар маљмўъ муаллиф дар масъалаи мавриди тањќиќ 
ворид ва соњибназар аст ва назари худро бо мушоњидањои  
љолиби илмї ва мисолњои равшан исбот кардааст.  

Солњои 90-ум, ваќте ки таваљљуњ ба таъриху фарњанг ва 
забону адабиѐти гузаштагон афзоиш ѐфт, тањќиќи шевањои 

                                                 
23

 Шаропов Н. Пути развития лексики современного литературного 
языка, Душанбе, 1988. 
24

 Њамон љо, с. 78-112. 
25

 Њамон љо, с. 67. 

истилоњсозии саромадони ин ришта њам аз мадди назар дур 
намонд. Дар андак муддат муњаќќиќони боистеъдоди љавон 
ва донандагони хуби забонњо, ба монанди С. Сулаймонов,  
Мирзо Њасани Султон, А. Байзоев ва дигарон рољеъ ба 
истилоњсозони даврањои пеш, аз љумла Абурайњони Берунї, 
Ибни Сино, Носири Хусрав ва дигарон рисолањои илмї ва 
китобу маќолањои арзишманде навиштанд. Бидуни шак 
нигоришњои боло манобеи мустанаде барои мутахассисон 
ва истилоњсозон  хоњанд шуд.  

Истилоњсозии забони муосири тољикї, проблемањо ва 
дурнамои он борњо хориљ аз Тољикистон дар Маскав ва 
шањрњои дигар дар машвара ва конференсияњои бахшида ба 
вазъи истилоњсозї дар љумњурињои собиќ Иттињоди Шўравї 
муњокима ва баррасї шудаанд ва чунон ки дар љараѐни кор 
хоњем дид, дар танзим ва тањияи усулњои истилоњшиносї 
забоншиносони маъруфи он давра иштирок ва сањм 
гирифтаанд. Яке аз муњимтарин коре, ки дар ин замина таъ-
лиф шудааст, китобе ба номи «Развитие терминологии на 
языках союзных республик СССР» («Инкишофи истилоњот 
дар забонњои љамоњири ИЉШС»26 мебошад. Ин китоб зери 
назари њайати тањрир академик Г.В. Степанов, докторњои 
илми филология В.П. Даниленко ва К.М. Мусоев соли 1986 
дар Маскав чоп шуд. Дар он рољеъ ба оѓози фаъолияти 
истилоњсозї дар љумњурињои миллї, роњњо ва мушкилоти 
ташаккул, коркарди усулњои умумї, манобеъ ва маќомоти 
истилоњгузинї ва соири проблемањои ин соња дар даврони 
шўравї, аз љумла як силсила маълумоти муфид доир ба 
љараѐни истилоњофаринї дар забони тољикї дарљ 
гардидааст. 

Илова бар ин осори назарї ва китобњои умумї ва 
махсусе, ки ба омўзиши таърихи истилоњсозї дар даврони 

                                                 
26

 Развитие терминологии на языках союзных республик СССР (Редколлегия: 
академик Г.В. Степанов, доктора филологических наук, В.П.Даниленко и 
К.М.Мусаев), Москва, 1986, с. 139-140. 

шўравї аз љониби донишмандони маъруфи рус Д.С. Лотте27,  
А. А. Реформатский28, В. П. Даниленко 29, Т. Л. Канделаки 30 
ва муњаќќиќони дигар А. Д. Хаютин 31, А. В. Суперанская 32 
ва дигарон навишта шудаанд, дар љараѐни кор ѐрии зиѐде 
расондаанд. Зеро бисѐр проблемањои дар онњо тањќиќшуда 
дар замони шўравї муштарак ва ба забонњои дигар халќњои 
Иттињоди Шўравї низ дахл доштанд. 

Бояд хотирнишон кард, ки масъала ва мушкилоти исти-
лоњсозї, аз љумла принсипњои илмии ташаккули истилоњоти 
нави иљтимоиву сиѐсии забони тољикї ва форсї дар ќарни 
ХХ умумиятњо ва шабоњатњои зиѐде ба њам доранд.  

Аз оѓози ќарни ХХ ба таври ѓайрирасмї ва аз ибтидои 
солњои 30-юми асри гузашта ба сурати созмонѐфта забон-
шиносони эронї ба омўзиш ва баррасии ин мавзўъ пар-
дохта, дастаи дигаре ба таври амалї машѓули вожагузинї ва 
истилоњсозї барои мафњумњои нави илмї-техникї ва 
иљтимоиву сиѐсї гардиданд. Дар натиља маќолоти зиѐде аз 
љониби донишмандони забардасти ин кишвар, ба монанди 
устодон Фурўѓї, Муњаммад Муин, Ризозода Шафаќ, Пар-
виз Нотили Хонларї, Љалоли Матинї, Муњити Таботабої, 
Алии Кофї, Ризо Содиќї, Алї Ашрафи Содиќї ва бисѐр 

 Лотте Д.С. Основы построения научно-технической терминологии 
(Введение Климовицкий Я. А., Коршунов С.И.), Москва, 1961. 

 Реформатский А. А. Что такое термин и терминология? // Вопросы 
терминологии, Москва, 1961,с. 46-54; Реформатский А. А. Термин как 
член лексической системы языка // Проблемы структурной лингвистики, 
Москва. 1968, с. 103-126. 

 Даниленко В. П. Русская терминология. Опыт лингвистического 
описания, Москва, 1977; Даниленко В. П., Скворцов Л. И. Нормативные 

 Хаютин А. Д. Термин, терминология, номенклатура (Учеб. пособие), 
Самарканд, 1972.  

 Суперанская А. В. Терминология и номенклатура//Проблематика 

муњаќќиќони дигар доир ба ин масъала таълиф ва нашр 
шудааст, ки дар љараѐни нигориши ин рисола аз онњо 
истифода намудем ва номи осорашон дар фењристи ада-
биѐти истифодашуда омадааст. 

Ба хотири танзим ва ба маљрои илмї даровардани ин 
ришта дар Эрон  аз солњои сиюми асри ХХ ба ин тараф се 
бор бо номњои мухталиф «Фарњангистони Эрон» (1934-
1941), «Фарњангистони забони Эрон» ѐ «Фарњангистони 
дувум» (1971-таќрибан то соли 1979) ва «Фарњангистони 
забон ва адаби форсї» (1979) таъсис ва ба фаъолият пардохт 
ва Фарњангистони сеюм то кунун машѓули кор мебошад. 
Њосили кору зањмати мутасаддиѐну мутахассисони ин 
Фарњангистонњо теъдоди зиѐди луѓатномањои соњавии хурду 
бузургест, ки доир ба истилоњоти риштањои гуногуни до-
нишњои нав ва технологияи асрї нашр шудаанд. 

Мутаассифона, бо вуљуди кўшишу љустуљўњои бисѐр асар 
ва ѐ маќолоти махсусе, ки бевосита ба мавзўи кори њозир 
бахшида шуда бошад, пайдо накардем. Вале дар осоре, ки 
рољеъ ба масъалањои гуногуни вожагузинии забони форсии 
муосир нигошта шудаанд, андешањои пароканда, вале бисѐр 
муфид дар мавриди таърих ва назарияву амалияи 
истилоњсозї, аз љумла истилоњоти иљтимоиву сиѐсии давро-
ни охир мушоњида мешавад.  

Яке аз осори љолибе, ки солњои охир дар заминаи вожа-
гузинї ба сурати кул дар ин кишвар тањия ва тадвин 
шудааст, китобест бо номи «Вожагузинї дар Эрон ва 
љањон»33. Ин асар тарњ ва «гузоришест» аз таљрибањои вожа-
гузинї дар «Маркази нашри донишгоњї» њамроњ бо итти-
лооти баргирифта аз манобеи кишварњои гуногуни дунѐ. 
Дар ин замина ин асар инъикосгари «вазъи мављуди 
вожагузинї ва вожашиносї дар Эрон ва љањон аст, то бар он 

                                                 
33

 Вожагузинї дар Эрон ва љањон (гуруњи муаллифон), Тењрон, 
1374/1996, с. 230. 

мабно барномарезии маъќуле барои ояндаи вожасозї дар 
забони форсї анљом додан»34 мумкин гардад. 

 Китоби мазкур аз чањор боб иборат буда, дар он 
таърихчаи вожагузинии забони форсї аз оѓоз то замони мо 
ва таъсису фаъолияти созмонњои вожагузинии Эрон ба 
таври нињоят фишурда баѐн шуда, сипас иттилооти 
нисбатан муфассал дар бораи вожашиносї ва истилоњсозї 
дар кишварњои гуногуни љањон дарљ гардидааст. Дар бахши 
охир  бошад, тањиягарони китоб забони илмии форсиро аз 
дидгоњи тањлилї-таърихї баррасї ва арзѐбї мекунанд. 

Вале бояд гуфт, ки дар ин асар сухан асосан дар бораи 
забони илм ва истилоњоти он рафта, љараѐни ташаккул ва 
такомули истилоњоти нави иљтимоиву сиѐсии забони форсї 
ба сурати људогона тањлилу тањќиќ нашудааст. Аммо ба ин 
нигоњ накарда, дар китоби мазкур иттилооти муњим ва 
андешањои љолиб дар мавриди истилоњсозии муосир 
љамъоварї шудааст, ки муњаќќиќони забони илм ва 
истилоњсозони  забони тољикї метавонанд аз ин манбаи га-
ронбањо истифода намоянд. 

Вале то кунун тањќиќоти махсус ва ѐ асари љомее, ки 
таърихчаи ин мавзўъ ва чигунагии авзои онро дар даврањои 
гуногун, бавижа замони шўравї фаро гирифта, љавобгўи 
талаботи имрўза бошад, дар илми забоншиносии тољик 
дида намешавад. Изњори назарњо ва мутолиоту баррасињое, 
ки то имрўз сурат гирифтаанд, бо васфи њама арзишу 
ањамияти мусаллам тамоми љанбањои ин масъаларо инъикос 
карда наметавонанд. Нигорандаи ин сатрњо ба корњои дар 
ин љода анљом гирифта ба назари эњтиром нигариста, ба 
хубї огоњ аст, ки дар чањорчўбаи як рисола ва ѐ силсилаи 
маќолот тањлилу тањќиќи њамаљонибаи ин бахши забон, ки 
садњо риштаи њаѐти моддиву маънавии љомеаро фаро меги-
рад, аз имкон берун аст. Бинобар ин доманаи мавзуи кори 
њозирро мањдуду мухтасар карда, танњо масъалаи љараѐни 
ташаккули истилоњоти нави иљтимоиву сиѐсї ва пробле-

                                                 
34

 Њамон љо, с. 12.  



19 
 

мањову мушкилоти ин бахшро аз лињози таърихї  мавриди 
баррасї ќарор додааст. Зеро бино ба таљрибаи корбурди 
анъанавии забони тољикї дар ин ѐ он соња мушкилот ва 
проблемањои риштањои гуногуни истилоњшиносї дар ин 
давра яксон набудааст. Дар баъзе риштањо, чунон ки пештар 
ишора шуд, аз ќабили адабиѐт, фалсафа, нуљум, риѐзиѐт, тиб 
ва амсоли он намунањо ва андўхтањое ба мерос мондааст. 
Вале дар садсолаи охир бисѐр донишњои наве пайдо шуда-
аст, ки дар илму фарњанги гузаштаи мо собиќа надоштаанд 
ва забон њам барои онњо луѓате насохтааст. Истилоњсозони 
ин соњањои илму фан таќрибан дар заминаи холї шурўъ ба 
кор кардаанд ва мушкилоти онњо бештар ва шеваи кори 
онњо ба гунаи дигар будааст. Аз ин рў, омўзиши истилоњоти 
риштањои гуногун мавзуи тањќиќи рисолањои људогона буда 
ва њар кадом бояд ба таври махсус баррасї гардад. 

Вале дар айни замон чун усулњои асосии истилоњсозї дар 
замони шўравї хислати ом дошт, бинобар ин тањќиќи вазъи 
њар шохаи он чи иљтимоиву сиѐсї ва чи илмиву фаннї, дар 
маљмўъ барои дарки авзоъ ва бозофаринии манзараи уму-
мии ин бахш кўмак хоњад кард. 

Аз љониби дигар мебинем, ки фишор сари риштаи 
истилоњоти иљтимоиву сиѐсї дар рўзгори мо њам камтар 
нашуда њамарўза анбўњи вожагон ва мафњумњои нав ба нав 
ба сўи забони мо роњист. Боз њам вожагузинону истилоњ-
созон ва мутарљимону муаллимон мисли оѓози садаи ХХ ва 
баъди он ба мушкилоти сохтану ѐфтани калимањои муносиб 
барои баѐни мафњум ва истилоњоти нави пешомада рў ба рў 
њастанд. Барои рафъи ин мушкилот баъзе муаллифон, 
мутаассифона, гоњњо ба осонтарин роњ равонаанд. Бидуни 
љустуљў ва донистани он, ки гузаштагони дуру наздики мо 
дар маънињои мавриди ниѐз луѓате доштаанд ѐ не ва ѐ ба љои 
ибтикору офариниши луѓату истилоњоти зарурї бештар ба 
баргардонидан ѐ тарљумаи тањтуллафзии вожагони навомад, 
ки он танњо як усули истилоњсозист, машѓул мешаванд ва ѐ 
мутобиќи донишу завќи худ ба истилоњсозї пардохта ва ѐ 
истилоњоти нодуруст бармегузинанд. Чунин истилоњсозон, 

ба фикри мо ѐ ба анъанањои  истилоњофаринии забони тољи-
кї дар гузашта ошноии кофї надоранд ва ѐ василаи кор ва 
манобеву маводи лозим њанўз фароњам нашудааст. 

 Дар љараѐни нигориши кори њозир маводе, ки ба масъа-
лаи истилоњоти иљтимоиву сиѐсии забони форсии дарї ва 
махсусан раванди ташаккули ин бахш дар забони муосири 
тољикї бахшида шудаанд, истифода гардидааст. Ин мано-
беъ аз нигоњи мазмуну мундариља ва арзишу ањамият барои 
омўзиши мавзўи мавриди бањс ба таври зерин гурўњбандї 
шудаанд; 

1) забони шеър - яъне ашъори шоирони гузашта, ки 
аксари луѓатсозони давраи пешин ва муосири тољик њанго-
ми тањия ва тадвини фарњангњои худ пеш аз њама ба ин 
сарчашма мурољиат карда, тарзи сохтмон ва маънои луѓату 
истилоњотро дар девони шоирон љустуљў кардаанд; 

2) осори насрие, ки дар заминаи дин, сиѐсат, иќтисод, 
ахлоќ, ирфон, адаб, таърих, илмњои маъмул ва ѓайра 
навишта шудаанд; 

3) фарњанг ва луѓатномањо; 
4) осори насри ривоятї ѐ романњои халќї; 
5) номанигорї, рисолањо дар бораи илми тарассул ва 

шеваи дабирї, матни фармонњо, ањдномањо, асноди њуќуќї 
ва шарњу эзоњи номи идораву ташкилотњо ва мансабњои 
гуногун; 

а) ќарор ва тавсияњои махсусе, ки аз љониби органњои 
босалоњияти љумњурї ва умумииттифоќ дар масъалаи танзи-
ми истилоњгузинии забонњои миллии Иттињоди Шуравї 
тањия ва ќабул шудаанд, ба монанди ќарори махсуси 
Пленуми Якуми умумииттифоќи Шўрои илмии Кумитаи 
Марказии умумииттифоќии Алифбои Нав (КМ УАН) ва 
китобчае ба номи «Аз куњна ба нав»,35 ки аз тарафи КМ АН 
Тољикистон (1928) доир ба вазифањо дар арсаи истилоњсозї 

                                                 
35

 Аз куњна ба нав // чопи КМИ АНТ, Нашриѐти давлатии Тољикистон, 
Тошканд – Душанбе, 1928.  

ва ањамияти он таълиф шудааст ва дувум маќола ва изњори 
назарњое, ки аз тарафи шахсони маъруфи сиѐсї ва илмї чун 
«Садри шўрои комиссарони Љумњурияти Шўроии Иљти-
моии Мухтори Тољикистон А. Муњиддинов, шарќшиноси 
барљаста Е. Э. Бертелс ва дигарон, адибони маъруфи тољик 
дар хусуси калимањои нави забони тољикї ва истилоњсозї 
дар тўли солњои 1927-1933 нашр шудаанд36; 

б) усулномањои муќарраршудаи истилоњгузинии забони 
тољикї – «Установкаи терминологияи забони тољикї»37 ва 
«Принсипњои асосии терминологияи забони тољикї»38; 

 в) забони рўзнома ва маљаллањои мухталифи тољикї аз 
оѓози пайдоиш то солњои охир дар мавзўъњои гуногуни 
иљтимої-сиѐсї ва иќтисодиву фарњангї; 

г) осори саромадони насри муосири забони тољикї, ба 
монанди устод С. Айнї дар мавзўъњои сиѐсиву иљтимої ва 
илмиву фарњангї;      

ѓ) осори назарии марксизм-ленинизм, матни суханро-
нињои арбобони сиѐсї ва љамъиятї;  

д) асноди расмии њизбї ва давлатї; 
е) номанигорї ва асноди гуногуни идорї ва коргузорї; 
ѐ) китоб ва маводи таълимї; 
ж) осори илмии мутахассисони соња ва дигар дониш-

мандон риштаи илмњои љамъиятшиносї.    
Бино ба расми маъмули истилоњофаринї баъзан барои як 

мафњум ду-се истилоњ низ сохта мешавад. Вале батадриљ яке 
аз онњо, ки мафњуми мавриди назарро расотар ифода 
мекунад, аз љониби мутахассисон ва ањли фан пазируфта 
шуда, дигарон аз истеъмол хориљ мешаванд. Аз ин сабаб мо 

                                                 
36

 Муњиддинов А. Фикрњои мо дар бораи забони адабии тољикї) // 
Тољикистони Сурх, 9 январи 1929, № 4 (134); Шуълаи инќилоб, №24, 15 
декабри соли 1919; Расулї М. Масъалаи алифборо ба зудї њал кардан 
даркор// Роњбари дониш, №5 (44), декабри 1931,  с. 12-16. 
37

 Установкаи терминологияи забони тољикї//Тољикистони Сурх, №181, 
(2377), 8 августи 1936. 
38

 Принсипњои асосии терминологияи забони тољикї (тартибдињанда Я. 
И. Калонтаров), Душанбе, 1971. 

бештар ба љои «истилоњгузинї» ва ѐ «вожагузинї» таркиб-
њои «истилоњсозї» ва «истилоњшиносї»-ро ба маънои 
«терминология» истифода намудем.  

Пеш аз анљоми ин гуфтор ба арз мерасонем, ки ниго-
рандаи ин сатрњо кўшиш кардааст дар фаслњои гуногуни 
рисола, муносиби њол он осореро, ки мустаќиман ба мавзўи 
мавриди бањс дахл доранд, наќду баррасї карда, андешањои 
хешро баѐн намояд. Фењристи номи тамоми маъхазу мано-
бее, ки ба нањве дар нигориши кори њозир ба нигоранда ѐрї 
расондаанд, дар охири рисола замима шудааст. Ва агар 
ниѐзе пеш омада ва нигоранда аз андешањои донишмандони 
муњтарам мадад љустааст, исмашон дар дохили матн ва ѐ бо 
номи осорашон дар фењристи адабиѐти истифодашуда зикр 
гардидааст. Дар баъзе њолатњо адабиѐт ва осоре, ки зиѐдтар 
истифода шудааст, дар повараќ ба таври мухтасар дода 
шудааст. 

Азбаски рисолаи мазкур кори доктории банда буда, дар 
соли 2004 дифоъ шудааст ва дар шакли мукаммал ва бо 
иловаи бахши истилоњсозии забони тољикї дар давраи 
классикї акнун ба шакли монографияи илмї пешнињод 
мегардад, саъй бар он шудааст, ки њамон шаклу услуб ва 
тањлили маводи то он замон чопшуда нигоњ дошта шавад. 
Албатта, табиист, ки дар солњои охир маводи фаровоне 
дар мавзўи таърихи ташаккули истилоњоти забони тољикї 
чоп шудааст. Дар ин давра Кумитаи истилоњот дар шакли 
Кумитаи забон ва истилоњоти назди Њукумати Љумњурии 
Тољикистон таъсис ѐфт. Ќонуни Љумњурии Тољикистон 
«Дар бораи забони давлатии Љумњурии Тољикистон» (5-
уми октябри соли 2009) ќабул гардид ва шароити боз њам 
мусоидтар барои рушди забони тољикї ва бахши 
истилоњсозии он таъмин гардид. Тамоми ин осор ва 
навгонињое, ки тайи солњои охир ба вуљуд омадаанд, 
тањлилу пажўњиши амиќи илмиро мехоњанд. Дар охир ба 
устод Додихудо Саймиддинов, доктори илми филология, 
профессор, узви вобастаи АИ ЉТ, муќарризони илмї 

докторони илми филология, профессорон Саидќул 
Сабзаев, Саидрањмон Сулаймонов, устоди зиндаѐд 
Мањрам Файзов ва тамоми шахсоне, ки дар тањияи ин 
рисолаи илмї ба мо дасти ѐрї дароз кардаанд, 
сипосгузорї менамоям. 

БОБИ 1 
ИСТИЛОЊШИНОСЇ ВА ПРОБЛЕМАЊОИ  

НАЗАРИИ ОН 
 

§1. Истилоњ ва истилоњшиносї аз назари муњаќќиќон.  
Истилоњсозї фаъолияти огоњонаи инсон аст, яъне инсон 

метавонад бевосита ба он мудохила кунад. Њадафи он њарчи 
расотар, даќиќтар ва равшантар барои ањли соња ва агар 
мафњум марбут ба њаѐти иљтимої-сиѐсї бошад, барои 
доираи васеътари ањли љомеа, баѐн кардани маънои 
мафњумњои нав аст. Њангоме ки дар љомеа чунин мафњумњо 
пайдо мешаванд ва инсонњо бад-он бармехўранд, дар 
навбати аввал саъй мекунанд дар забони љории худ вожа ва 
ѐ таркиботе пайдо кунанд, ки аз љињати маъно шабоњат ѐ 
наздикї ба онњо доранд ва барои ањли фан ѐ мардуми 
бештар ошно буда, метавонанд маънои мафњуми навро 
инъикос намоянд. Агар дар забон калимаи муносиб барои 
ифодаи чунин мафњумњо пайдо нашуд, он гоњ фаъолияти 
калимасозии забон ба кор медарояд. Барои ин кор забон аз 
захоиру имконоти дохилї ва васоили гуногуни дастурии 
хеш, аз ќабили калимасозї мутобиќи суннатњои анъанавї, 
аз пасванду пешвандњо ва нимвандњо ва ѓайра истифода 
мебарад. 

Дар даврањои гузашта, ваќте ки истилоњот ва соњањои                                                                                                                                                             
корбурди онњо кам буд, људо кардани истилоњот аз таркиби 
вожагони умумї мушкил буд. Вале дар асрњои XVIII-XIX 
пешрафтњо ва кашфиѐтњои бузурги илмї-техникї чењраи 
љањонро дигаргун сохт, риштањои гуногуни илму фан ва 
соњањои мухталифи фаъолияти инсон падид омад, ки њар 
кадом вожагони хоси худро таќозо мекард. Дар натиља 
шохаи истилоњоти забон густариш пайдо кард ва олимону 
донишман            дон дар фикри људо кардани онњо аз 
вожагони умумї шудаанд. 

Азбаски инсонњо барои фарќи бењтари падидањои нави 
моддиву маънавии атрофи хеш њамеша дар фикри тањлилу 

тањќиќ буда, мехоњанд барои онњо ќолабњо сохта, меъѐру 
таърифњо муќаррар намоянд, аз ин рў истилоњот низ аз ин 
«ќонуни умумї» барканор намонд. Донишмандон ба 
баррасии он пардохта, њудуду марзњо ва мушаххасоти 
дигари онро муайян карданд. Дар натиља дар илми забон-
шиносї риштаи алоњидае бо номи истилоњшиносї ба вуљуд 
омад, ки омўзиш ва танзими асосњои назарї ва методологии 
истилоњсозиро  њадафи асосии кори худ ќарор дод. 

Бояд гуфт, ки истилоњшиносї ба таври куллї дар 
забоншиносии љањонї шохаи нисбатан љавон аст ва дар 
Иттињоди Шўравї дар охири солњои 20-уми асри гузашта, 
пеш аз њама дар забони русї пайдо ва ташаккул ѐфт. Зеро 
бахши истилоњсозии ин забон њампои тањаввулоти иљти-
моиву сиѐсї ва илмиву фарњангии кишварњои пешрафтаи 
аврупої ва дастовардњои илми забоншиносии нав инкишоф 
ѐфта, ягона забоне буд дар байни дигар забонњои Иттињоди 
Шўравї, ки метавонист тамоми истилоњоти иљтимоиву 
сиѐсї ва илмї-техникии замони навро баѐн кунад. Аз љони-
би дигар дар њамин марњилаи инкишоф буд, ки исти-
лоњсозии он мавриди мудохилаи бошууронаи забоншиносон 
ќарор гирифт. 

Нахустин назарияњои истилоњшиносї дар илми забон-
шиносї дар ибтидои асри ХХ пайдо шуданд. Муњаќќиќи рус 
А. Д. Хаютин ќайд мекунад, ки Гриноф (Greenough) ва 
Китриљ (Kittrige) истилоњотро бо формулаи риѐзї, Э. 
Жилбер (E. Jilbert) бо формулаи риѐзиву кимиѐвї ќиѐс 
мекунанд, яъне чун истилоњот танњо барои ифодаи 
мафњумњои  мушаххас истифода мешаванд, онњоро набояд 
ба таркиби луѓавии забон дохил кард.39 

Забоншиноси дигар Л. Олшки назарияи «њироглифият»-
ро пешнињод кард, ки моњияташ аз он иборат аст, ки 
истилоњ чун аломати комилан бетарафи маъної барои 

                                                 
39

 Хаютин А. Д. Термин, терминология, номенклатура (Учеб. пособие), 
Самарканд, 1972, с. 11-19. 

ифодаи далелњои аќлонї  истифода мешавад. Назарияњои ба 
он монандро забоншиносони шинохта О. Есперсен ва Ф. 
Бруно пешнињод карданд. Баъзеи дигарашон (Ж. Вандриес, 
Л. Смит ва дигарон) истилоњро бо жаргон ташбењ 
медињанд.40 

Олими англис О. Найбеккен (O. Nybakken) ибораи 
«забони фаннии англисї»-ро дар муќобили мафњуми 
«забони мутадовили англисї» пешнињод карда изњор 
мекунад, ки «забони фаннии англисї» бештар аз 
«истилоњоти фаннї» (tehnical terms) иборат аст. Ў 
хусусиятњои асосии «истилоњоти фаннї»-ро чунин 
мепиндорад:  

1. Ифодаи ќатъї ва даќиќ (precise restrained 
descriptiveness); 2. Самтдорї ба соњаи худ ва соњањои 
вобаста (orientation in its own related avers); 3. 
Хусусиятњои худвижагї (specificity);, 4. Мутобиќат  ба 
меъѐрњои забонї. Пеш аз њама донишмандон ва 
забоншиносон кўшиш карданд, ки фарќи байни 
калима, вожа ва истилоњро муайян намоянд. Дар 
аксари њолатњо вожа, калима ва истилоњ њамтои 
якдигар буда, онњоро забоншиносон ба як  маънї 
истифода мекунанд. Вале дар њолатњои муайян  фарќи 
байни онњоро низ ташхис додаанд.41 

 Истилоњ њамчун калима ѐ иборае дар њавзаи амалкарди 
илми муайян маънои хосе дорад ва мафњуми мушаххасеро  
ба шакли даќиќ ифода мекунад. Истилоњи як соња метавонад 
дар соњаи дигар маънои истилоњии худро  аз даст бидињад ва 
ба сифати калимаи одї ва маъмул истифода шавад. 

Нахустин роњбарони фаъолияти истилоњгузинї ва 
бунѐдгузорони ин илм дар Иттињоди Шўравї академик Д. 
С. Лотте ва С. А. Чаплигин буданд, ки дар ибтидои солњои 

                                                 
40

 Њамон љо. 
41

 Хаютин А. Д. Термин, терминология, номенклатура (Учеб. пособие), 
Самарканд, 1972, с. 509. 

30 садаи ХХ асосњои назарї ва методологии онро муайян 
намуданд. Дертар бо инкишофу пешрафти ин бахш, чунон 
ки хоњем дид, пажўњишњои амиќу густурдае дар ин замина 
сурат гирифт, ки дар онњо забоншиносон ва муњаќќиќони 
забардасти истилоњгузинии умумї ва забони русї рољеъ ба 
пањлўњои гуногуни назарї ва амалии ин масъала изњори 
аќида кардаанд. 

Бино ба аќидаи муњаќќиќони истилоњшинос омўзиши 
истилоњсозї ва назарияи он дар замони шўравї аз маќолаи 
академик Д. С. Лотте «Вазифањои навбатии истилоњсозии  
техникї» (1931) оѓоз гардидааст. Осори чопшудаи ў дар 
солњои 1937–1948 ба таври куллї асосњои назарї ва 
методологии истилоњсозии муосирро муќаррар намуданд, 
ки то кунун арзишу ањамияти илмии худро гум накардаанд. 
Дар ин робита солњои 20-ум ва ибтидои солњои 30-юми асри 
XX дар љумњурињои миллї низ чунин кўшишњо аз тарафи 
забоншиносон ва ањли маориф сурат гирифтааст. Масалан, 
дар Озарбойљон О. Б. Чўпонзода, Ф. Оѓозода, дар 
Узбекистон У. Турсунов талош варзидаанд, ки баъзе 
масъалањои умумии истилоњгузинии забонњои худро њаллу 
фасл намоянд.  

Аммо барои бунѐди дурусти пояњои ин илми љавон – 
истилоњшиносї бояд пеш аз њама таърифи илмии ин мафњум 
ва соњаи омўзиши он, яъне истилоњсозї мушаххас ва муайян 
карда мешуд. Ин масъала аз оѓози пайдоиши чунин 
калимањо диќќати муњаќќиќонро ба худ љалб карда буд ва 
посух металабид, ки инњо чигуна луѓатанд, чаро мехоњанд 
худро мањдуд кунанд, чаро дар фикри ишѓоли мавќеи махсус 
дар таркиби луѓавии забонанд, чї вижагї ва тафовут аз 
калимањои дигар доранд ва амсоли он? 

Љолиб он аст, ки ба ин суолњо аввалин бор 
фарњангнависон љавоб гуфтанд ва барои «истилоњ» 
таъриф сохтанд. Чунон ки пажўњишгарон менависанд, 
таърифи ин вожа дар забони русї танњо дар охири асри 
XIX дар «Фарњанги энсиклопедї»-и Ф. А. Бракгауз ва И. 

А. Ефрон мушоњида мешавад. Дар он калимаи «истилоњ» 
(дар русї «термин») чунин таъриф шудааст: 

«Истилоњ (terminus) – дар назди римиѐни ќадим 
худованди сарњадот, ки сангњо ва нишонњои сарњадї дар 
њимояи он ќарор доранд ва муќаддас њисоб мешаванд.»42  

Сипас дар шарњи он фарњангсозони маъруф идома 
медињанд: «Истилоњ – калимаест, ки мафњуми муайян ва ѐ 
алоњида ва ѐ дар таркиби њукм (фикр) ва ѐ хулосабарорї ба 
он мутобиќат мекунад... Истилоњоти илмї – калимањое 
њастанд, ки дар соњаи илми мазкур дорои ањамияти махсус 
буда, сахт муайян мебошанд. Маљмўаи истилоњоти 
муќарраршудаи њар илм истилоњсозии он илмро ташкил 
мекунад. Чунин истилоњотро нахустин бор дар ботаника 
Линней ва дар маъданшиносї (минералогия) Вернер 
муќаррар намуданд...»43 

Дар фарњангњои муътабари энсиклопедї ва тафсирии 
забони русии замони шўравї њам таърифи ин калима дода 
шудааст. Масалан, дар «Энсиклопедияи Калони Советї» 
«истилоњ» чунин таъриф шудааст: «Истилоњ (термин) 
(лотинии давраи баъдї terminus – термин, аз лотинии 
terminus – њудуд, марз): 1) вожа ва ѐ вожагоне, ки барои 
баѐни даќиќи мафњум ва таносуби он бо мафњумњои дигар 
дар њудуди соњаи махсус мансуб гардидаанд.»44 

Муаллифон ва мураттибони фарњанги энсиклопедии 
солњои охири Њукумати Шўравї «Луѓати Энсиклопедии 
Советї» «истилоњ»-ро чунин таъриф кардаанд: «Истилоњ 
(термин) дар асотири илмї худованди марзњо… Истилоњ 
(термин) – истилоњгузинї (терминология)». 

 Развитие терминологии на языках союзных республик СССР (Редколлегия: 

Сипас дар шарњу тафсили он навиштаанд: «Истилоњ 
(термин) (аз лотинии terminus-марз, њудуд) вожа ва ѐ 
таркиби вожагоне, ки ба як навъ маънои хоси илмї 
истеъмол мешавад. Системаи истилоњотро (терминњоро) 
маъмулан истилоњшиносї (терминология) меноманд. Дар 
мантиќи муосир вожаи истилоњ (термин) бисѐр ваќт 
њамчун номи умумии «исмњо» ба кор бурда мешавад,
муњосибаи мантиќї-риѐзї (яъне номи термњо), ки њангоми 
тафсир унсурњои соњањои моддиро баѐн мекунанд.»45 

Бино ба таќозои ќонунњои сохтмони фарњангњои тафсирї 
дар онњо таърифи мафњумњо ва шарњу эзоњи маънои онњо 
бояд љомеъ ва муфассалтар дода шавад. Масалан, дар 
«Фарњанги тафсирии забони русї» зери тањрири Д.Н. 
Ушаков «истилоњ» чунин таъриф шудааст: «Истилоњ» 
(термин), лот. terminus – њудуд, марз. 1. Дар мантиќи зоњирї 
– мафњуми тавассути вожа баѐншуда. 2. Вожае, ки номи 
аниќи мафњуми муайян аст. Истилоњоти фалсафї. 
Истилоњоти махсус (баѐнгари мафњумњои махсуси соњањои 
алоњидаи илм, санъат, техника, истењсолот ва ѓ.). Вожагон 
ва иборањое, ки барои ифодаи ягон чиз дар ин ва ѐ он муњит, 
касбу кор  ќабул шудаанд.»46                             

Аммо дар «Фарњанги забони адабии русии советї» дар 17 
љилд луѓати «истилоњ» бисѐр  фишурда таъриф шудааст: 
«Вожагон ва ѐ (таркиби вожагон), ки мафњуми муайяни 
фалсафї, илмї, техникї ва ѓ-ро аниќ баѐн мекунад.»47 

Аз муќоисаи таърифњои боло, ки аз тарафи вожашиносон 
ва фарњангсозони маъруфи даврањои гуногун дода шудааст, 
мебинем ки таќрибан дар тўли беш аз сад соли фосилаи ин 
фарњангњо дар мазмуни таърифњо ва шарњу тафсири ин 
вожа дигаргунии љиддї рўй надодааст. Фарњангсозони 

баъдї назариѐти пешќадамони худ ва ѐ њамдигарро дар ин 
замина ихтисор, такмил ва ѐ матолиберо, ки њамкасбонашон 
ба ишорат гуфтанд, пурратар ташрењ ва тафсир кардаанд.  

Вале дар луѓатњои соњавї бошад, вазъ дигар хел аст. 
Сабаб шояд дар он аст, ки намояндагони риштањои 
гуногуни илм њангоми баррасї ва таърифсозї ба ин 
масъала аз нуќтаи назари проблемањои умумї ва 
методологии соњаи худ бархўрд кардаанд. Масалан, 
мантиќшиносон њангоми мутолиа ва тањќиќи истилоњ 
маъмулан ба масъалаи аниќї, чигунагии табаќабандї, 
мутобиќати онњо ба категорияњо, мафњумњо ва ѓ. диќќат 
медињанд. Барои забоншиносон бошад, истилоњ маводи 
забонї аст. Бинобар ин онњо истилоњро аз љињати лексикї 
(вожагонї), дастурї, шаклњои калимасозї мавриди 
баррасї ќарор медињанд: «Истилоњ. 1. Калимаи якмаъно, 
ки мафњуми муайяни илм, техника, санъат ва ѓ.-ро сабт 
мекунад. 2. Дар мантиќ љузви зарурии њукм (субъект ва 
предикат) ва ѐ силлогизм. 3. Дар асотири Рими бостонї 
худованди сарњадот ва аломатњои сарњадї.»48 

Дар Луѓати мантиќ: «Истилоњ (лот. Terminus – њудуд, 
охир, марз) вожа ва ѐ таркиби вожагон, ки номи даќиќи 
мафњуми аниќи муайяни илм, техника ва ѓ. мебошад. 
Вожагони махсус ва иборањое, ки барои баѐни чизе дар ин 
ва ѐ он касбу кори аниќ ќабул шудаанд низ истилоњ номида 
мешаванд. Дар мантиќи зоњирї субъект ва предикати њукм 
(муњокима), субъект ва предикати бурњонро (муќаддимат ул 
- бурњон) дар силлогизм истилоњ меноманд».49 

Дастурнависї, таърифсозї ва ќоидаофаринї барои 
тартибу танзими падидањои забонї маъмулан вазифа ва 
кори забоншиносон аст. Аз ин рў, солњои 30-юм, њангоме ки 

масоили гуногуни истилоњгузинї ва проблемањои назарии 
истилоњшиносї  ба миѐн омад, забоншиносон пеш аз њама 
ин масоилро аз дидгоњ ва ќонуну ќоидањои илми худ 
мавриди баррасї ќарор доданд. Дар љараѐни тањќиќ 
забоншиносони маъруф Д. С. Лотте, В. В. Виноградов, Г. О. 
Винокур ва чанде дигар барои муаррифї ва расмї гардон-
дани ин шохаи љавон, бино ба таќозои ќонунмандињои 
номбурдаи илми забоншиносї ќолабњо ва таърифњое барои 
он сохтанд. 

Илова бар олимони мазкур муњаќќиќи шинохтаи 
истилоњсозии забони русї В. П. Даниленко дар китоби худ 
таърифњоеро, ки забоншиносону истилоњшиносони даврони 
шўравї чун академик А. М. Терпигоров, Ф. П. Филин, П. Я. 
Черных, Р. А. Будагов, Н. А. Баскаков, Б. Н. Головин, А. Н. 
Кожин, А.С. Герд, Ф.П. Сорокалетов, А. А. Реформатский 
сохтаанд, овардааст.50 

Солњои 70-80 садаи ХХ низ истилоњсозї њамчунон 
масъалаи тањќиќу тањлилталаб дар забоншиносї ва 
истилоњшиносии шўравї боќї мондааст ва пажўњишгарони 
дигар, аз ќабили Г. В. Степанов, В. В. Котелова, И. Ф. 
Протченко, А. А. Пумпянский, А. В. Суперанская, М. М. 
Глушко, Т. Г. Соколова ва ѓ. назариѐти донишмандони 
пешини худро такмилу тасњењ карда, таърифи «истилоњ»-ро 
овардаанд.51 

Хулоса, нигоранда дар фарњангњо ва осори илмї (албатта 
он чи дастрас буд) беш аз 20 таърифи ин луѓатро пайдо 
кардааст. Инак барои намуна аз осори забоншиносон чанд 
таърифро, ки бештар машњуранд, наќл мекунем. 

Истилоњшинос ва забоншиноси маъруфи рус А. А. 
Реформатский дар ин маврид чунин менависад: «Истилоњ 

(термин) – ин вожагоне мебошанд махсус ва назар ба 
вазоифи хоси худ мањдуд; вожагоне, ки кўшиш доранд 
њамчун ифодаи даќиќи мафњумњо ва номи ашѐ якмаъно 
бошанд. Ин дар илм, техника, сиѐсат ва дипломатия зарур 
мебошад»52. 

В. П. Даниленко «истилоњ»-ро чунин таъриф мекунад: 
«Дар зери (вожаи) истилоњ мо вожаи (ва ѐ таркиботи) 
мавриди истеъмоли соњаи махсусро мефањмем, ки номи 
мафњуми хос буда, тафсирро таќозо мекунад»53. 

Аммо ба таври куллї таърифњое, ки рољеъ ба мафњуми 
«истилоњ» то кунун сохта шудааст, њанўз яке аз онњо ба 
њайси як ќоидаи собити умумї эътироф нашуда ва маљмаи 
забоншиносону истилоњсозонро ќонеъ накардааст. Муњаќ- 
ќиќон аз љанбањои он якеро пазируфта боќимондаро 
нодуруст мешуморанд. Масалан, ваќте ки В. П. Даниленко 
дар таърифи худ мавриди истеъмоли «соњаи махсус» будани 
истилоњотро таъкид мекунад, муњаќќиќон ба эътироз 
меоянд. Зеро ба њамагон маълум аст, ки њар луѓат одатан 
дар соњаи махсус истифода мешавад, масалан сар њамчун яке 
аз узвњои бадан, гов номи њайвони хонагї ва аз ин рў ин 
хосият таъинкунандаи мафњуми истилоњ шуда наметавонад. 

Тавре ки аз таърифњои боло дидем, дар осори илмии ба 
ин мавзўъ бахшидашуда, мушаххасот ва таърифи истилоњ 
асосан ба фоидаи забони илм муайян карда мешавад. 
Пажўњишгарон ба чунин андеша розї нестанд. Масалан, А. 
В. Суперанская эътироз карда менависад, ки андешае, ки 
истилоњсозї гўѐ маљмўаи истилоњот ѐ вожагони техникие, ки 
танњо ба илм тааллуќ дорад – нодуруст мебошад.54 Воќеан 
њам агар чунин бошад, дар он сурат миќдори зиѐди 

калимањо, аз љумла истилоњоти иљтимої – сиѐсї ва ѓайра аз 
доираи истилоњшиносї берун мемонанд. 

Ва ѐ назаре, ки дар бисѐр таърифњои «истилоњ» ва 
«истилоњшиносї» мушоњида мешавад ва тарафдорони он 
муътаќиданд, ки истилоњот «вожагони махсус» мебошанд, 
њанўз солњои 30- юм дар оѓози баррасии истилоњофаринї ва 
ташаккули истилоњшиносї мавриди эътироз ќарор гирифта 
буд. Дар ин маврид Г. О. Винокур чунин менависад. 
Истилоњот – «вожагони махсус нестанд, балки вожагони 
дорои вазифаи махсус мебошанд.»55 

Баррасињои амиќу њамаљониба ва тањлили маводи 
фаровон нишон медињад, ки проблемаи људо ва ѐ муайян 
кардани истилоњот кори содаву осон нест. Яке аз 
мушкилоти одие, ки дар ин соња мушоњида мешавад он аст, 
ки то њол луѓоти «лексика» ва «терминология» синоними 
њамдигар ба кор бурда мешаванд, масалан, «лексикаи 
иљтимої-сиѐсї», «истилоњоти (терминологияи) варзишї» ва 
амсоли он. 

Зоњиран имрўз њам метавон суханони яке аз мухаќќиќони 
варзидаи ин соња Г. О. Винокурро, ки њанўз соли 1939 дар ин 
маврид гуфта буд, беибо такрор кард: «Масъала рољеъ ба он 
ки истилоњ (термин) ба њайси навъи махсуси вожа чист, то 
он љо ки ба ман маълум аст, дар адабиѐти марбут ба 
забоншиносї њанўз њалли мукаммалу муфассал надорад»56. 

Яке аз масъалањои дигари бањсталабу мавриди ихтилофи 
соњибназарон ин таъини марз дар байни истилоњ ва 
калимањои умумии забон мебошад. Дар воќеъ, аз рўи кадом 
нишона ва ѐ аломат онњоро аз њам бояд људо кард? То љое ки 
тањќиќ шуд, ин мавзўъ то њол исботи илмї надорад. 

Масалан, истилоњоти иљтимої-сиѐсии љамъияти 
сотсиалистї, тавре ки медонем дар замони шўравї ба вуљуд 

омад, вале ба саволе, ки даќиќан кай истилоњоти иљтимої-
сиѐсї аз вожагони умумии забони адабї људо шудаанд, 
гумон аст, ки ба он касе посухи ќаноатбахш дода тавонад. 
То ки ба ин савол љавоб пайдо нашавад, яъне то «марзњо» 
муайян нагардад, таърифи љомеъ ва мукаммали мафњуми 
«истилоњ» ва шарњу тафсири он номумкин аст. Зеро истилоњ 
низ монанди калима тавре, ки медонем категорияи 
таърихист. 

Мутолиа ва тањлили гуфтањои боло нишон медињад, ки 
мутахассисони вожашиносу истилоњшинос то њол ба 
натиљаи илмие нарасиданд, ки кадом соњањои лексикаро ба 
истилоњшиносї (терминология) мансуб донанд, ба истиснои 
баъзе истилоњоти илмї-техникии соњавї, ки бо афзоиши 
миќдори онњо мансубияти онњо каму беш равшантар шуда 
истодааст. Вале дар айни замон тааллуќоти дилпуронаи 
бисѐр калимањо ба ќатори истилоњот, хоњ ба истилоњоти 
умумиилмї ва хоњ ба лексикаи умумии забони адабї, имрўз 
њам кори душвор аст. Зеро баъзе пажўњишгарон аќида 
доранд, ки истилоњот низ калима буда, дорои тамоми 
хислатњои вожагони маъмулї, аз ќабили доштани 
синонимњо, антонимњо, бисѐрмаъної, иштиќоќпазирї ва 
ѓайра мебошанд. «Тафовути асосї ва нотакрори истилоњ» аз 
соири вожагон, ба фикри Н.З. Котелова чунинанд: 
«муќарраргардида будан ва њамчунин мављудияти тафсири 
ќатъї, аниќ ва якмаъно будани он.»57 

Аз мутолиа ва тањлили фишурдаи матолиби боло ба 
хулосае омадан мумкин аст, ки саволњои посухталаб дар ин 
замина ба маротиб бештар аз масоили њалшуда мебошанд. 
Муњаќќиќон њатто шикоят кардаанд, ки то кунун њатто дар 
забони русї рољеъ ба шинохти истилоњоти хоси худи  
истилоњсозї (терминология) њам ягонагии назар вуљуд 

 Развитие терминологии на языках союзных республик СССР 
(Редколлегия: академик Г. В. Степанов, доктора филологических наук, В. 
П. Даниленко и К. М. Мусаев), Москва, 1986, с. 142. 

надорад. Барои мисол мо чанде аз он луѓотро бо тарљумаи 
тољикии онњо (аз Луѓати русї – тољикї, М., 1985) меоварем, 
то ки ин масъала дар забони тољикї низ равшан бошад: 

Нормализация (терминологии) – ба нормаандозї, 
муътадилгардонї, батартибдарории (истилоњот); 

  Систематизация–батартибдарорї, мураттабкунї (муназ- 
зам); 

Стандартизация – стандартикунонї, стандартизатсия; 
Усовершенствование – мукаммал кардан, такмилдињї; 
Регламентация – батартибандозї; 
Универсализация – (дар луѓати мазкур нест); умумї 

сохтан 
Гормонизация – гормонизатсия, њамоњангкунї; 
Уточнение – сањењ (аниќ, равшан, муайян кардан...); 
Совершенствование – мукаммалкунї, такмилдињї ва ѓ.  
Тавре ки мебинем, доираи маънои ин калимањо дар русї 

њанўз њам аниќ нест ва илова бар ин, дар бисѐр њолат онњо 
синоними њамдигаранд ва дар як таркиб ба кор бурда 
мешаванд: «Нормализация и систематизация (термино- 
логии)», «нормирование и унификация», «унификация и 
систематизация», «усовершенствование и упорядочение» ва 
амсоли он. 

Тасаввур кардан душвор нест, ки дар ваќти тарљума ва ѐ 
истифодаи чунин таркибот дар корњои илмии забони 
тољикї чї бетартибие ба вуљуд хоњад омад. 

Шояд аз рўи анъанае, ки дар мавриди забони русї 
гуфтем, бошад, ки нахустин таърифњои нисбатан мукаммал 
ва илмии вожаи «истилоњ»-ро дар забони тољикї низ 
фарњангсозон додаанд. Дар «Фарњанги забони тољикї» (дар 
ду љилд, 1969) мураттибони он таърифи «истилоњ»-ро 
мутобиќи талаботи фарњангњои тафсилї чунин муайян 
карданд: 

«Истилоњ» арабї 1. ба њам сулњ кардан, оштї кардан; 2. 
калима ѐ иборае, ки хоси як гурўњи мардум (мас. ањли як 
касб) аст ѐ дар байни онњо маънои махсусе пайдо кардааст; 

калимае, ки дар соњаи илму фан барои ифодаи маънои 
махсуси ѓайри аслї ќабул шудааст, термин. 

Бањри тафњими маънии ашѐ, 
Истилоње зи ѓайб кард иншо (Бедил)»58. 

Баъди 10 сол дар «Энсиклопедияи Советии Тољик» чунин 
мехонем: «Истилоњ (арабї – сулњ кардан, оштї кардан), 
термин, калима ѐ ибора, ки предмет, мафњуму љараѐнњои 
илм, санъат, техника ва ѓ-ро ба таври аниќ ифода мекунад. 
Истилоњ аз калимањои маъмулї бо мафњуми махсус, 
якмаъної ва муайянии њудуди маъноии худ фарќ мекунад.»59 

Барои муќоиса ва дарѐфти тафовутњо ба фарњангњои 
муътабари забони форсии кунунї мурољиат намудем. 

Дар Фарњанги 6 љилдаи Муин ин луѓат чунин таъриф 
шудааст: «истилоњ (арабї) 1 – (масдари лозим) бањам сохтан, 
созиш кардан, сулњ кардан (ѓайри мустаъмал). 2 – (исми 
масдар) созиш, сулњ (ѓайри мустаъмал). 3 – (масдари 
мутамодї) иттифоќ кардани љамъе махсус барои вазъи 
(эљод, ихтироъ - С. Н.) калимае. 4. – (исм) луѓате ки љамъе 
барои худ вазъ кунанд ва ба кор баранд. Љамъ истилоњот. 

«Истилоњ кардан» [арабї – форсї] (масдари мутамодї) 
мутадовил кардани лафзе барои маънои хос»60. 

Дар Фарњанги дуљилдаи Амид: 
«Истилоњ (арабї). Бо њам сулњ кардан, оштї кардан, 

иттифоќи тоифа ва љамоати махсусе барои вазъи калимае, 
муќаррар доштани як маънї барои лафзе савои (људо - С. 
Н.) маънии он, луѓате, ки љамъе барои худ вазъ кунанд, 
истилоњот љамъ.»61 

                                                 
58

 Фарњанги забони тољикї (дар зери тањрири М. Шукуров, В. Капранов 
ва диг.), дар ду љилд, Москва, 1969, љ. 1, с. 500. 

 Энсиклопедияи Советии Тољик, дар њашт љилд, љ. 3, Душанбе, 1981, с. 

 Муин, дуктур Муњаммад. Фарњанги форсї дар 6 љилд, Тењрон, 
Муассисаи Амири Кабир, 1370/1992, с. 292. 

 Амид Њасан. Фарњанги Амид дар ду љилд, чопи 6, Тењрон, 
1351/1973, љ. 1, с. 110. 

Аз муќоиса ва муќобилаи чанд намунаи боло мебинем, ки 
таъриф ва ташрењи мафњуми истилоњ дар забони тољикї ва 
форсї аз забонњои аврупої, аз љумла забони русї 
тафовутњои ќобили мулоњизае надорад. Дар њар ду маврид 
фарњангсозон таърифњои њамдигарро такмил ва гоњњо назар 
ба таќозои ќоидањои фарњангсозии энсиклопедї, тафсирї ва 
умумї матолибро каму беш ва ѐ пасу пеш кардаанд. 

Вале њамзамон дар намунањои боло чанд хислат ва 
аломату тарзи истилоњсозї ба хубї ошкор шудааст: 

1. Барои муќаррар кардани луѓати мавриди назар 
забонњои аврупої тибќи суннатњои вожасозии худ аз забони 
лотинї ва забони форсї аз забони арабї истифода 
кардаанд; лотинии «термин» ва арабии «истилоњ». 

2. Забони лотинї забони мурда аст ва имрўз касе ба он 
сухан намегўяд. Аммо дар вожасозии забонњои аврупої он 
манбаи бисѐр муњимме мебошад ва донишмандон луѓоти 
онро мутобиќи њадафњои худ бо каме таѓйири шакл ба 
маънои нав истифода мебаранд. Мисоли равшан њамин 
вожаи лотинии «terminus» мебошад ба маънои «марз», 
«аломатњои марзї», ки дар шакли «термин» онро барои 
баѐни як гурўњи калимањо баргузидаанд. 

Забони арабї забони зинда ва љорї аст. Вожаи «исти-
лоњ»-ро дар тољикї ва форсї аз он гирифта, ба маънои нав 
ба кор мебаранд, њол он ки вай дар гузашта, чунон ки 
пештар дидем маънои «ба њам сохтан, созиш, сулњ ва оштї 
кардан» доштааст. Аммо имрўз ин калима ба он маъно дар 
забони арабї дигар истифода намешавад, ки ин яке аз 
вижагињо ва аломатњои истилоњсозии муосир мебошад ва ѓ. 

Тавре ки гуфтем, рољеъ ба масъалаи истилоњсозї ва ѐ 
проблемањои назарии истилоњшиносї дар забони тољикї то 
њол китоби илмии эътирофшуда ба нашр нарасидааст. Вале 
баъзе маълумот доир ба ин мавзўъ аз китоби таълимии 
«Лексикаи забони адабии тољик» (1997) пайдо кардан 
мумкин аст. Дар он таърифи мафњуми «истилоњ» чунин 
омада аст: «Истилоњ (термин аз лотинии terminus – њад, 

њудуд) калима ѐ ибораест, ки мафњуми ба илм, истењсолот, 
санъат ва соњањои дигари њаѐт мансуб бударо бо маънои 
ягона ифода менамояд»62. 

Сипас хусусиятњои хос ва вижагињои эътирофшудаи 
истилоњотро шарњ дода муаллифон ба хулосае меоянд, ки 
истилоњот бо 8 «хусусият» «аз калимањои муќаррарии 
забон... фарќ мекунанд» аз ќабили надоштани хусусияти 
умумиистеъмолї, тамоил ба сўи якмаъногї, мањрумият «аз 
обу ранги бадеї – эмотсионалї», ифодаи «хулласи» моњияти 
масъала бо як калима, мансубият ба як соњаи муайян ва 
амсоли он.  

Аммо баъзе тафовутњое, ки дар ин силсила омадаанд 
тафсирталаб ва чанде дигар ба назари мо нодуруст 
мебошанд. Масалан, дар бахши «Истилоњ ва истилоњсозї»-и 
ин китоб чунин омадааст: «Истилоњњо аксар тарљума 
намешаванд, балки бо калимањо, ибора ва љумлањои дигар 
маънои онњо эзоњ карда мешавад: лексика – маљмўаи 
калимањои дар доираи муайяни истеъмол аст. Лексикаи 
«Дохунда», лексикаи забони њозираи тољик, лексикаи 
экспресивї (навозишкорона, таъсирбахш)...»63 Дар хулоса 
низ ин фикр такрор шудааст: 

 Аксарияти онњо (истилоњот - С. Н.) ба забони дигар 
айнан тарљума намешаванд, балки ба тарзи эзоњї тарљума 
мешаванд»64. Чунин њукм бешубња ниѐз ба тафсири бештар 
дорад, зеро дар истилоњшиносии забони тољикї тарљумаи 
маъної, махсусан тарљумаи тањтуллафзї (калка) яке аз 
тарзњои сермањсули истилоњсозї мебошад.  Масалан, класс – 
синф, себестоимость – арзиши аслї, железная дорога – роњи 
оњан, имя существительное – исм,  арендное право – њуќуќи 
иљора, ликвидация безграмотности – мањви бесаводї, 
правовое государство – давлати њуќуќбунѐд. 

                                                 
62

Натиљагирии зерин низ шарњу такмилталаб аст: 
4. «Хусусияти калимасозї (ба ѓайр аз калима – терминњои 

ба гурўњи калимањои умумиистеъмолї гузашта истода) 
надоранд»65. 

То љое ки назарияи истилоњшиносии муосир собит 
мекунад ва дар фаъолияти истилоњсозии забони тољикї 
мебинем, тамоми истилоњот дар таркиби луѓавии забон 
дохил шуда, тобеи ќонуну ќоидањо ва сохти фонетикї ва 
дастурии он мебошанд. Агар чунин набошад, онњо 
калимањо ва истилоњоти он забон шуда наметавонанд.  

На танњо истилоњоти хоси забони тољикї, балки 
истилоњоти иќтибосї низ ба чандин тарз дар љараѐни 
калимасозї (истилоњофаринї) иштирок мекунанд: 

1. Вожагони тољикї, ки маънои истилоњи мавриди 
назарро пурра ифода мекунанд:  

агрессия – таљовуз; иштиќоќњо: таљовузкор, таљовуз-
гарона...; 

делопроизводитель – коргузор; муштаќот: коргузорї... 
2. Истилоњоти байналмилалї – советї: коллективизация – 

коллективонидан; болшевик – болшевикона: машина – 
мошинсозї, мошинонидан, колхоз – колхозї, колхозчї... 

3. Истилоњоти мураккаб аз луѓоти тољикї ва бегона: 
аграрная реформа – ислоњоти аграрї; буржуазное общество 
– љамъияти буржуазї, декрет о земле – декрети замин ва 
ѓайра. 

4. Аз ду истилоњи бегона (ба таври морфологї): Партияи 
коммунистї, Комиссияи арбитражї ва ѓ... 

Яке аз хусусиятњои истилоњот дар гурез аз синоним 
доштан аст. Агар чунин њолат пеш омад, ба тадриљ яке аз 
онњо, ки муносибтар аст, мавќеи асосї пайдо карда, 
«раќибони» худро аз ќатори истилоњот берун мекунад.  

Ин хислат дар тафовутњои њаштгонаи китоби номбурда 
зикр  ва мисолњо низ оварда шудааст, монанди шўро – совет, 
фирќа – партия, рўзнома – газета, маљалла – журнал. Вале 
акси ин гуфтаро њам имрўзњо мо дар забони тољикї 
мебинем. Мебинем, ки ин принсип на танњо фаъол шудааст, 
балки дар раванди он «бозгашт» сурат мегирад, яъне дубора 
совет ба шўро, газета ба рўзнома ва ѓайра табдил шуда 
истодаанд.  

Бо вуљуди баъзе норасоињои ќобили ислоњ китоби мазкур 
рољеъ ба мавзўи бањси мо маълумоти муфиде ба хонандагон 
медињад. Вале дар айни замон чун китоби таълимист, бояд 
ахбори оварда даќиќ ва хулосањои он дастовардњои охирини 
илми мазкур бошад, то он ки хонандаро ба иштибоњ 
наандозад. 

Ба тозагї (2003) китоби муњаќќиќи соњибназар дар 
риштаи истилоњсозї Мирзо Њасани Султон бо номи 
«Истилоњоти илмии «Китоб-ут-тафњим»-и Абурайњони 
Берунї» аз чоп баромад. Дар он муаллиф масъалаи 
назарияи истилоњро дар доираи гуногуни мавзўи бањси 
китоби хеш тањќиќ карда алоќамандони риштаро ба баъзе 
назарияњое, ки дар ин замина то кунун дар илми 
забоншиносї мављуданд, ошно менамояд. Ба ин мавзўъ ў 
дар асоси маводи пайдо карда, дар осори забоншиносии 
кишварњои гуногун, чун Л. Блумфилд ва Б. Блочи амрикої 
кўшиш кардааст, ки барои мушаххас сохтани тафовут ва 
вижагињои калима, номвожа (номенклатура) ва истилоњ 
таърифгунањое барои њар кадоми онњо созад. Дар боби 
таърифи истилоњ ў назари Г. О. Винокур дар мавриди он, ки 
истилоњ то њол дар забоншиносї таърифи мушаххас 
надорад ва ѐ он ки истилоњ калимањое мебошанд дорои 
вазифањои хос, ки пештар онњоро  иќтибос овардем, ќабул 
карда, чунин менависад: «Хулосаи таърифу таъйини 
истилоњ ба андешаи мо чунин хоњад буд: Истилоњ калимаест 
(ѐ ибораест), ки дар њавзаи амалкарди як илм мафњуми 
комилан мушаххасеро ифода мекунад ва њамзамон ба 

воњидњои дигари забонї, ки бо онњо дар робита аст, як 
системи муназзаму томи истилоњотро ташкил медињад»66. 

Њадафи асосии њар гуна  таърифу ќолабњо, таъйини марзу 
њудудњо ва сохтани ќонуну ќоида барои соњаи мавриди бањс  
ба хотири осон кардани омўзиш ва пешгирии сањву хато 
њангоми истифодаи амалии ин гурўњи калимањо мебошад. 
Аз ин нуќтаи назар ба гумони мо таърифу ташрењоти боло 
ба таври куллї дар илми забоншиносии тољик нахустин 
кўшиши муваффаќона ва нисбатан комилест, ки мушоњида 
мешавад. 

Вале ин таъриф њам то андозае ба тањриру такмил ниѐз 
дорад. Махсусан, бахши дуюми он ки ду нуктаро дар назар 
дорад. Яке алоќамандии он ба воњидњои дигари забонї, ки 
бештар ба калимањои умумиистеъмолї хос аст ва дигаре 
ташкили як системаи томи истилоњї, ки он ба низоми 
истилоњот бештар бастагї дорад, на таърифи худи истилоњ. 
Ҳамин тариќ, метавон чанд хусусияти хоси истилоњро фарќ 
кард: 

1. Истилоњ пеш аз њама вожаест, ки дар сохтори 
истилоњии як соњаи муайян ба таври даќиќ ва ќатъиву 
мушаххас як мафњумро ифода мекунад. 

2. Истилоњ дар доираи соњаи муайян бо ифодаи маънои 
мушаххаси худ ба њамин соњаи муайян ва соњањои вобастаи 
он бо якмаъної вобастагии зич дорад. 

3. Истилоњ дар баробари вижагии хос доштан дар 
таркиби сохтори забонї мутобиќ бо ќоидањои дастурї амал 
намуда, дар калимасозї њамчун воњиди истилоњї иштирок 
менамояд. 

4. Истилоњ ѐ воњиди истилоњї берун аз соњаи муайян 
маънои истилоњии худро аз даст дода, ба сифати калимаи 
маъмул ва одии забон истифода мешавад. 

5. Истилоњ бештар аз як калимаи одї, сохта, мураккаб 
сохта шуда, иборањои истилоњї њанўз хусусияти томи як 
истилоњро надорад. 

Албатта хусусиятњои дигари истилоњро низ шарњ додан 
мумкин аст, вале ба таври умум њамин хусусиятњо бештар ба 
истилоњоти њамаи соњањо иртиботи умумї дорад. 

Аммо бо вуљуди чунин намунањои хуб, вале мутаас-
сифона андак бояд гуфт, ки риштаи истилоњсозї ва 
истилоњшиносї дар забоншиносии тољик то кунун мавќеи 
сазовори худро ишѓол накарда, њанўз дар њоли ташаккулу 
такмил аст. Аз ин сабаб на танњо масъалањои назарї, балки 
дањњо мавзўъњои мубрами дигари он дар интизори муњаќќи-
ќони хешанд. Њар ќадар ки зудтар забоншиносон ва 
олимони риштањои гуногун ба ин кор бештару зудтар љалб 
гарданд ва коршиносони љавон дар ин соња тарбия шаванд, 
њамон ќадар ба суди забон хоњад буд, зеро истиќлолияти 
забонї дар љањони кунунї бидуни њалли проблемањои 
истилоњшиносї хаѐли хом аст. 

§ 2. Бањсњои назарї ва усулњои ташаккули истилоњоти 
иљтимої-сиѐсї дар забони тољикї. То љое ки аз таърихи 
забони форсии тољикии дарї маълумот боќист, дар гузашта 
истилоњсозї ба њайси як бахши муњим ва махсуси илми 
забоншиносї њанўз људо нашуда буд ва табиист, ки он 
мавриди тањќиќу баррасии хоси донишмандон ќарор 
нагирифта, меъѐру усулњои мушаххаси илмї барои он  сохта 
нашуда буд. Вале калимањои махсус ва ѐ истилоњоти хоси 
бахшњои гуногуни њаѐти моддиву маънавии инсон њамеша 
дар забон мављуд буданд ва луѓатсозиву истилоњофаринї 
низ кори њамешагии забоншиносон ва донишмандони ин 
ришта будааст. Аз љониби дигар меъѐр ва усулњои табиие 
њам барои истилоњсозї дар бунѐди забон аз ибтидо нињода 
ва љузъи ќонунмандињои асосии њар забон аст. Зеро, 
чунонки пештар арз шуд, истилоњсозони  нахустини забони 
форсии дарї Абурайњони Берунї, Ибни Сино, Носири 
Хусрав ва дигарон, бо вуљуди он ки дар даврањои гуногун 



43 
 

њаѐт ба сар бурда, гоњњо осори њамдигарро надида бошанд 
њам, калима ва истилоњоти баргузида ва ѐ офаридаи онњо аз 
лињози шакл ва ѐ тартиби сохтмон шабоњатњои зиѐд ба њам 
доштанд. 

Аммо истилоњсозї ба мафњуму маънои имрўзї ва тањќиќу 
баррасии проблемањои онњо рањоварди асри бист ва 
пешрафтњои илми забоншиносии љањонї аст, ки пас аз 
Инќилоби Октябр дар забоншиносии нави тољик падид 
омад. Дар ин солњо миќдори зиѐди луѓот ва истилоњоти нави 
илмї-техникї ва иљтимоиву сиѐсї пайдо шуда буд, ки онњо 
бояд љойи худро дар забон пайдо мекарданд.  

Ба назари мо истилоњоти њар забон “адабитарин” бахши 
он забон ба шумор меравад. Зеро соњибони забон ва ѐ 
истилоњсозон  онњоро аз дохили забон гулчин мекунанд ѐ бо 
тааммулу тафаккур онњоро месозанд ва ѐ меофаранд. Аммо 
ин ришта, бавижа истилоњоти иљтимоиву сиѐсї, ки фишор 
сари он бештар буд, дар ин давра на омодагии луѓавї дошт 
ва на заминаи назариву амалии њозир, ки ин сели 
хурўшонро тањаммул ва ѐ дар дохили худ онро њал кунад. 
Марказе њам мављуд набуд, ки чунин фаъолиятро созмон 
дињад. Бинобар ин гузашта аз сањифањои рўзномаву 
маљаллот тайи солњои 1927-1930 ва баъди он дар тамоми 
маљлису анљуманњо њар гоњ сухан дар боби забон пеш 
меомад, масъалаи истилоњот њамеша дар миѐн буд ва рољеъ 
ба он ќарорњои алоњида ќабул мешуд. 

Ба таври умум масъалањои  мубрам ва асосии посухталаб 
дар ин мавзўъ чунин буданд: 

а) Истилоњоти сиѐсиву иљтимоие, ки мутобиќи 
тањаввулоти замони нав пайдо шуда буданд, чигуна бояд 
баѐн шаванд ва ѐ ба кадом шакл пазируфта шаванд? 

б)    Истилоњот ва луѓоти байналмилалї ба кадом сурат 
ва аз кадом забон ќабул карда шаванд? 

в)     Кадом манобеъ дар истилоњсозї афзалият дорад ва 
сарчашмаи асосї бояд њисоб карда шавад ва монанди он. 

Андешањо дар мавриди суолоти мазкур гуногун ва 
тавсияву пешнињодњо низ мухталиф буданд. Масалан, як 
гурўњ, аз љумла Р. Њ. Навборї пешнињод мекарданд, ки 
истилоњоти сиѐсиву иљтимоии нав он чи аз оѓози даврони 
нав сохта шуда ва забонзади мардум шудааст, ба њамон 
шакл боќї монад ва ѐ ба таври расмї дар забон ворид 
шавад. Зеро “бисѐр суханњо њаст, ки тарљумаи онњо осон 
буда ва дар байни халќ љо гирифтааст: шўро-совет, 
корпартої - забастовка, саботаж - аз коргурезї, инќилоби 
иљтимої- социальная революция.”67 

Дар хусуси манобеи асосии истилоњсозї њам дар ин давра 
андешањои мантиќї ва илмї пешнињод гардида буд. 
Масалан, муаллифи мазкур,  манобеи миллиро бар хориљї 
муќаддам мешуморад ва пешнињод мекунад, ки дар ваќти 
истилоњсозї “аввал бояд кўшиш намуд, ки калимаи 
тољикиро пайдо намуд.”68 

Гурўњи дигар, ки аксариятро ташкил мекарданд дониста 
ва ѐ надониста   таъкид мекарданд, ки “бояд кўшиш кард, ки 
аз арабї дур шуд”, яъне аз манобеи арабї дар истилоњсозї 
набояд дигар истифода кард ва ба манобеи аврупої бартарї 
дода шавад.  

Вале дар айни њол муаллифони даќиќбин ба хубї дарк 
мекарданд, ки хориљ кардани луѓот ва истилоњоти арабї, ки 
дар тўли њазор сол дар забони тољикї ба кор бурда шудаанд 
ва иддае аз онњо маънои ибтидоии арабии худро аз даст 
дода, ба шаклу маънои нави тољикї даромадаанд, номумкин 
аст. Аз ин рў, пешнињодот низ  буд, ки њар он чї аз арабї ба 
таркиби луѓавии забон то кунун ворид шудааст “боќї 
монад. ”Зимнан бояд гуфт, ки бо вуљуди чунин парњез ва 
“мубориза” бо истилоњоти арабї дар тамоми 70 соли 
даврони шўравї, унсури арабї яке аз фаъолтарин рукнњои 
истилоњофаринї дар забони тољикї буд. 

Яке аз масъалаи дигаре, ки дар ин солњо дар истилоњсозї 
мубрам ва асосї гардид, масъалаи бархўрд бо истилоњот ва 
калимањои байналмилалї (баъдтар онњо дар забоншиносии 
тољикї  ба унвони «истилоњоти интернатсионалї» шуњрат 
ѐфтанд) буд. Дар мавриди ќабули онњо дар байни ањли 
дониши замон њељ гуна шакку шубњае набуд. Бањс танњо 
сари он буд, ки ин луѓоту истилоњот чигуна ќабул шаванд, 
дар шакли тарљума, худсохт ва ѐ забони аслї. 

Њанўз соли 1928 нигорандагони китобчаи “Аз куњна ба 
нав” ин  масъаларо пешбинї карда навишта буданд: 

“Имрўз дар дунѐ њељ забоне ѐфт намешавад, ки аз таъсири 
забонњои дигар озод бошад... Миллат ва мамлакатњои 
мухталиф њамеша аз эљод ва донишњои њамдигар истифода 
кардаанд. Забони онњо низ аз њамин доду гирифт берун 
намондааст... Лекин тамоми ин миллатњо њар чизе, ки аз 
берун гирифтаанд тамоман ба ќоида ва ќонунњои забони 
худашон тобеъ кардаанд. Њељ яке аз онњо калимањои 
хориљиро айнан мисли худаш талаффуз намекунад. Масалан 
русњо барои “ќапќон” њарфи “ќ”-ро дар забони худ љорї 
накардаанд.”69 

Ањамият ва наќши ин мавзўъро барои забони тољикї 
фањмида гурўње бар он буданд,  ки дар ин соња бисѐр њам 
“содапараст ва ѐ сохтакорї” набояд кард, зеро аксарияти 
забонњо, тавре ки медонем дар он солњо ба ин проблема рў 
ба рў буданд ва дар забони тољикї он бояд ба мулоњиза 
њаллу фасл шавад. 

А. Муњиддинов дар маќолаи худ, ки пештар ѐд шуд, дар 
ягона банде ки ба мавзуи истилоњот бахшидааст, чунин 
менависад: “Калимањоеро, ки дар љањон чун истилоњ ва 
луѓати байналмилалї ќабул карда шуда аст, бењтар аст, ки 
мо њам бетарљума ќабул кунем. Чунончї: трактор, 
автомобил, коммунизм, сотсиализм ва монанди инњо»70. 

Баъзе донишмандони дигар (аз љумла Абдуррауфи 
Фитрат) пешнињод карданд, ки истилоњот ва калимањои 
байналмилалї аз забони русї ва ба шакли русї гирифта 
шаванд. Як гурўњи дигар хилофи ин аќида буданд. 

Масалан Н. Бектош дар китобчаи љолиби худ “Дар 
атрофи забони адабии тољик” рољеъ ба истилоњот махсус 
таваќќуф карда, чунин мегўяд: “забони тољикї њоло он 
ќадар кор накардааст, ки тамоми ин истилоњњоро 
(истилоњоти навро - С. Н.) дар оѓўш карда бошад”. Вале 
аќида дорад, ки “танњо аз русї гирифтан њам мувофиќи 
маќсад нест. Лекин ин масъала кори ду-се кас намебошад”71 

Ин андешаро мо бори дигар дар маърўзаи ў ва Рањим 
Њошим дар Конференсияи илмии тољикони Узбекистон 
(Самарќанд, 10 феврали 1930) мушоњида мекунем: 
“...Истилоњњое (истилоњоти байналмилалї,- С. Н.), ки имрўз 
маълум ва каму беш љой гирифтааст, њамон тавр хоњад 
монд. Истилоњоти навро аз забонњои Европа шаклњои 
умумиашро гирифтан лозим аст. Дар ин бора танњо аз русї 
гирифтан барои ин муносибати мадании онњоро далели 
ќатъї кардан асло дуруст нест. Агар њамин тавр мешуд мо 
алифбои лотиниро нагирифта, алифбои русиро, ки ба мо 
наздик ва нисбатан осонтар аст, мегирифтем”72. 

Аксарияти касоне, ки дар муњокимаи маърўзањои Рањим 
Њошим ва Бектош дар конференсияи мазкур иштирок 
карданд, таќрибан њама дар масъалаи дурї љустан аз забони 
арабї њангоми истилоњофаринї ва ќабули луѓоту 
истилоњоти байналмилалї њамаќида буданд. Чанде аз 
онњоро барои намуна наќл мекунем: 

«Осимї:... Аз истилоњоти араб гурехтан лозим аст...» 
А. Исмоилзода ... Баъзе истилоњот ва калимањои ба забон 

дохилшуда, шакли байналмилалиро гирифтаанд, онњоро 
набояд дур кард. Дар ин роњ фикри рафиќ Фитрат нодуруст 

аст, ки мегўяд: “Истилоњоти байналмилалиро аз русњо бояд 
гирифт.” 

Шерзода: Мо аз истилоњоти байналмилалї натарсида, 
вайро ба забони худ дароварда, забонро бой кунем. 

Рубин: Истилоњоти байналмилалиро гирифтан зарур аст. 
Раис: Истилоњоти байналмилалї, ки аз они худамон шуда 

ва маъно ва истилоњи дигаре ѐфтан мушкил аст, бояд ќабул 
намоем. 

Мазоњири Бурњонї: Истилоњоти байналмилалиро ќабул 
кардан лозим аст»73 ва ѓайра. 

Як гурўњи дигар пешнињод мекарданд, ки “дар бораи 
термин бояд кўшиш кард, ки аз арабї дур шуд ва дар 
баробари њамин калимањои сохти европоиро њам бояд ќабул 
накард.”74 

Ба аќидаи ин гурўњ “айни шакли европої”-и истилоњотро 
танњо дар сурате бояд пазируфт, ки баробарињое барои онњо 
аз дохили забони тољикї пайдо нашавад ва ѐ тарљумаи онњо 
ѓайриимкон бошад, монанди оппортунист, аэродром ва ѓ. 
Вале албатта охири чунин истилоњотро бояд “тољиконид”. 
Масалан: сотсиалист, сотсиалистї, электрофикация- 
электрикї кардан ва монанди онњо.75 

Бисѐр муњаќќиќони дигар њам ин аќидаро љонибдорї 
карданд, ки “дар кор  фармудани истилоњњо овозњои забони 
тољикиро ба назар мегирем ва то мумкин аст ба рўњи забони 
тољикї мувофиќтар карда мегирем. Масалан “гегемон”-ро, 
ки дар аслаш “његемун” будааст ва овози “њ” дар мо мављуд 
аст “његемун” хоњем гирифт.”76 

Сипас тамоми ин назариѐт ва фикру мулоњизањоро 
Конференсияи (Кенгош) илмии тољикони Узбекистон 
(Самарќанд, 10 феврали 1930)  љамъбаст карда, ба чунин 
хулоса омад: “Аз хусуси луѓат ва истилоњоти тоза, ки то 

алъон дар забони тољик мављуд нест, бояд ин гуна 
истилоњот ба шакли асосии байналмилалии худаш ќабул 
карда шуда, тобеи лањљаи тољикї кунонда шавад, њам ба 
ќадри имкон ин хел истилоњотро аз арабї кофта гирифтан 
боз истода шавад. Луѓат ва истилоњњое, ки аз арабї ба 
забони тољикї даромада њазм шудааст, ба њолаш монад ва 
дигарњо.”77 

Вале хулосањои ин Конференсия њукми ќонунї ва њатмї 
надоштанд ва барои баррасї ба Анљумани забоншиносони 
Тољикистон пешнињод шуда буданд. Ин Анљуман, ки ба 
муносибатњои гуногун пештар аз он ѐд шуд, пас аз музокира 
ва муњокимаи тўлонии шашрўза ќарорњои худро дар хусуси 
истилоњгузинї ба сурати зайл содир кард: “Инчунин нигоњ 
доштани истилоњњое, ки хоњ аз забони худи форсї, тољикї 
ва хоњ аз забонњои дигар (масалан: арабї, юнонї ва ѓайра) 
ба забони мо даромада њозир дар забони адабї кор фармуда 
мешаванд, даркор мешуморад. Масалан: калимањои нестї, 
њастї, кимиѐ, фалсафа, љуѓрофия, мусиќї ва ѓайра бояд, ки 
дар забони адабї нигоњ дошта шаванд. Аз тарафи дигар 
илмњои табиї (монанди њайвонот, наботот) ва њамчунин дар 
хољагї ва дар луѓат ва кор, ном ва истилоњњое њастанд, ки 
њанўз ба забони адабии тољик надаромада бошанд њам, дар 
забони зиндаи халќ мављуд мебошанд. Инњоро ба зудї 
ѓундошта ба майдон бароварда аз њозир сар карда баъд аз 
имкон ва зарурат дар эњтиѐљњои илмї ва адабї кор 
фармудан лозим аст. 

Ба муносибати азнавсозии хољагї ва саноатикунондани 
мамлакат ба забони њозираи тољик як тўда истилоњњои 
аврупої даромад ва даромада истодааст. Дар ин забон 
таъсири забони арабї (хусусан истилоњњои динї ва 
схоластикї) торафт кам шуда истодааст. 

Анљуман лозим медонад, ки баъд аз ин ба забони адабї аз 
забони арабї истилоњњои нав гирифта нашавад. Дар ваќти 
эњтиѐљ ба гирифтани истилоњњои хориљї истилоњњои 
европої-байналхалќї ба назар дошта шавад. Вале онњоро 
дар шакле, ки забонзади мардум аст, ќабул кардан лозим 
аст. 

Аммо дар аснои ќабул кардани истилоњњои нави европої 
решаи онњоро мувофиќи аслаш нигоњ дошта сиѓа ва 
тасарруфњояшро ба ќонун ва оњанги забони тољикї тобеъ 
кардан лозим аст, монанди электрик, электрикї, 
электриконидан»78. 

Бањсњо дар атрофи забони адабии тољикї, махсусан 
бахши истилоњшиносии он чанде дигар њам баъди 
Анљумани нахустини илмї-забоншиносии Тољикистон дар 
доирањои фарњангї ва матбуот идома ѐфт. Вале акнун на ба 
он љўшу хурўш ва на бо он гуногунандешии солњои пешин. 
Аќидањо ба тадриљ дар ин замина дигар мешуд ва назарияњо 
то рафт “ягонатар” мегардиданд. Азбаски дар њаѐти сиѐсиву 
иќтисодї ва иљтимоиву фарњангии мамлакат “яккаандешї” 
њоким ва њама чиз дар доираи наќша ва муќаррароти 
муайян љойгир карда мешуд, бинобар ин барои забон њам 
бояд ќолаб ва ѐ ќонуну ќоидаи мушаххас сохта мешуд, 
ѓофил аз он ки забон њамеша аз рўи ќоидаву ќонун ва 
принсипњои хоси худ инкишоф меѐбад ва агар дар ин замина 
сохтакорие сурат гирад, бо мурури замон ислоњ мешавад, 
чунон ки имрўзњо мебинем. 

Аз тарафи дигар вазъи истилоњшиносї дар он солњо 
воќеан боиси нигаронї ва бе низому тартиб буд ва 
мудохилаи олимон, махсусан забоншиносону истилоњ-
шиносонро таќозо мекард. Бояд принсипњои назарии 
истилоњшиносї тањия шуда,  роњнамое барои ин бахш сохта 
мешуд. 

Аз солњои 1932-33 ба ин тараф дар истилоњшиносї  як 
аќида - байналмилалї ва советї (русї) кардани истилоњот, 
ки бештар ба сиѐсати рўз созгор ва хидматгор буд, ташвиќу 
тарѓиб мешуд. Масалан, соли 1933 маќолаи М. Расулї, ки 
он солњо дар  баррасї ва барќарор шудани истилоњоти нави 
забони тољикї сањми калон дошт, тањти унвони “Боз дар 
бораи истилоњот” аз чоп баромад. Маќолаи мазкур яке аз 
таълифоти муњим ва муфассалест, ки дар он солњо ба 
масъалаи истилоњсозї бахшида шудааст. Дар он муаллиф 
масъалањои рўз то рўз зиѐд шудани луѓот ва истилоњоти нав, 
љараѐни азхудкунї, тарзи ќабули онњо ва айбу нуќсонњои 
мављуда, аз ќабили набудани “принсипи ќабул кардани 
истилоњ”, бетартибї ва “анархия”-ро дар ин соња бо 
мисолњо исбот мекунад. 

Дар бораи ќарорњои Анљумани нахустини илмї-забон-
шиносии Тољикистон оид ба истилоњсозї таваќќуф карда, 
онњоро “нодуруст” ва “норавшан” ва “манфї” арзѐбї 
мекунад ва ба хулосаи “љолиб” меояд: “...Анљумани мазкур 
ба майлонњои гуногуни шовинистї ва миллатчигї, ки дар 
истилоњ дида мешуд,  зарбаи асосї надод ва дар ќарорњои 
он рољеъ ба забони адабї ва истилоњот установкаи муайян 
нест»79. 

Муаллиф гоњњо “назарияњои” худро ба расми он рўзгор 
чунон моњирона дар лифофаи сиѐсат мепечонад, ки дар 
сурати ѓайриилмї будани онњо њам касеро дар он давра аз 
бими сиѐсати рўз љуръати эътироз  набуд: “Дар давоми ин 
солњо (баъди инќилоб то солњои 30-юм-С.Н.) инкишофи 
забон ва истилоњ дучори чандин майлњои буржуазї шуда 
омад. Аз як тараф миллатчиѐни тољик инкишофи забони 
тољикиро дар як рамкаи миллат мањдуд карда, њама 
истилоњњои нави инќилобї ва илмиро аз худи забони тољикї 

сохтанї шуда бошанд, аз тарафи дигар касоне, ки дар зери 
таъсири забони араб ва форс монда буданд, инкишофи 
минбаъдаи забон ва истилоњро ба сўи забони адабии форсї 
ва истилоњњои арабї мекашиданд.”80 

Сипас ба хулосае меояд, ки истилоњњои арабї ва форсї, 
ки асрњо боз як мазмуни муайянро, «бештар мазмуни 
феодалї ва буржуазиро бардошта омадаанд» ва инчунин 
истилоњоти сохти тољикї мумкин нест, ки онњо мазмуни 
илмї ва инќилобии њамон истилоњи навро дода тавонанд. 
Чунончи дар солњои аввал истеъмол шудани истилоњи 
“иштирокиюн” ба љои “коммунизм”, “иљтимоият” ба љои 
“сотсиализм”, “сармоядорї” ба љои “капитализм”, 
“љањонгирї” ба љои “империализм” ва дигарњо ба њељ сурат 
наметавонист маънои њаќиќии асли калимањоро ба мо 
фањмонад. Зеро “сармоя” “капитал” намебошад, “љањон 
гирифтан” “империалистї” намебошад ва њоказо. 

Дар љои дигар муаллиф аз он ки “хеле аз онњо 
(истилоњоти боло- С.Н.) њоло њам дар рўзнома ва китобњои 
мо навишта мешаванд” афсўс хўрда хулосаи сиѐсие 
мебарорад, ки чунин истилоњот “ба сурати объективона на 
ба манфиати мафкураи пролетарї, балки ба мафкураи 
зиддипролетарї хизмат мекунанд.”81 

Аз мутолиаи маќолаи мазкур чунин бармеояд, ки 
муаллиф мухолифи сохтани истилоњоти нав мутобиќи 
усулњои истилоњсозии гузаштаи забони тољикї мебошад. Ў 
ќарори ба масъалаи истилоњгузинї бахшидаи Анљумани 
аввалини забоншиносии Тољикистонро, ки дар он сухан дар 
бораи нигоњ доштани шеваи анъанавї ва истилоњоти хоси 
забони классикї меравад, хато ва ба “маќсад мувофиќ” 
намешуморад ва чунин менависад: “Маълум аст, ки дар он 
љо (дар ќарор - С. Н.) сухан дар бораи он истилоњњое аст, ки 

аз забони буржуазї-феодалї ба мо мерос мондааст. Бисѐрии 
онњо арабї ва ба мењнаткашони тољик њељ як алоќа 
надоштагї буд. Анљуман онњоро “нигоњ доштан даркор” 
гуфта њарчи ќадар зўр занад њам, лекин муносибати 
иќтисодї ва мадании мењнаткашони Тољикистон, ки бо 
пролетариати Русия доранд, ба мурури замон бисѐрии 
истилоњњои илмї ва истилоњњои сохти тољикиро аз миѐн 
бардошта, ба љояш истилоњњои байналмилалї ва ѐ русиро 
медарорад, ки ин зиѐдтар ба маќсад наздик аст.”82 

Њатто дар баробари калимаи “кислород”-и русї ќарор 
додани “туршизо”-и тољикиро, ки “рафиќ Зењнї ва амсоли 
он ба гузаронидан зўр мезананд” аз “њад зиѐд... тољикчигї, 
яъне миллатчигї”83 меномад ва ѓайра. 

Тарафдорони ин љараѐн на танњо мухолифи истифодаи 
истилоњоти худсохти тољикї ва ѐ аз решањои арабї ба љои 
вожагони нави иљтимої-сиѐсї буданд, балки истеъмоли 
вожагони ноби тољикї ва ѐ луѓоти маъмулии арабї, ки дар 
забони тољикї собиќаи чандсадсола доштанд, онњоро ба 
хашм меорад. 

Масалан, яке аз муаллифон, ки тарафдори “сода кардани 
забон ва мувофиќи талаффуз ва фањми омма кор фармудани 
истилоњот” мебошад, чунин менависад: “Њанўз њам дар 
матбуоти мо ба љои “норозигї-эътироз, ба љои якум 
(якумин)-нахустин ба љои дарс додан-тадрис, инчунин 
мувофиќи гуфтугўи омма “талун” нанавишта “талон”, 
“апартунист” нанавишта “оппортунист”... ба кор бурданњо 
давом мекунад.”84  

Намунањои муфассале, ки аз маќолаи М. Расулї ва баъзе 
андешањои њамфикрони ў дар боло оварда шуд, ба назари 
мо ниѐз ба шарњу тафсири илмї надоранд ва гувоњи онанд, 

ки чунин муњаќќиќон бештар мутобиќи сиѐсати рўз роњ 
рафтаанд. 

Дуруст аст, ки имрўз мо бояд ба баъзе иштибоњот ва 
тафсирњои ѓалате, ки дар он солњои тираи таърихи мо рух 
додаанд, вале зиѐни љиддии илмї наоварда ва ислоњи онњо 
кори осон аст, ба назари афв нигарем. Вале аќидањои боло 
аз ин доира хориљ буда, хилофи одитарин принсипи 
эътирофшудаи илми забоншиносї дар масъалаи истилоњ-
шиносї  мебошанд. Њол он ки ањли тањќиќ хуб медонанд, ки 
њангоми луѓатсозї ва истилоњофаринї дар њама забонњои 
дунѐ таљрибаи миллї нисбат ба манобеи забонњои бегона 
бартарї дорад. Бинобар ин чунин “назарияњо» ба њар далел 
ва зери таъсири њаргуна авомиле, ки сохта нашуда бошанд, 
бояд имрўз аз нигоњи илмї таљдиди назар ва ислоњ шаванд.  

Як матлаби дигар њам дар ин мавзўъ нагуфта намонад, ки 
баъзе истилоњоти иљтимої - сиѐсие, ки писанди муњтарам М. 
Расулї набуданд, аз ќабили “иштирокиюн”, “иљтимоият” ва 
амсоли он бидуни шак аз лињози сохт, таркиб, маъно ва 
ѓайра беайб набуданд. Зеро аксарияти онњо, мувофиќи 
анъанаи луѓатсозии садсолањои ахири забони тољикї аз 
решањои арабии ѓайримаъруф сохта шуда буданд. Вале 
таассуфовар он буд, ки муаллиф њатто калимањои соф 
тољикиро, ба монанди “сармоя” (ба маънои “капитал” ва 
иштиќоќоти он), «сармоядорї» (ба маънои “капитализм”) 
ва амсоли онро, ки аз ибтидо њамзабонони мо онњоро сањењ 
ѐфта, то имрўз истифода мебаранд, истилоњоти “мањалчигии 
тољикї” хонда, онњоро аз ќатори истилоњоти тољикї берун 
меронад. 

Имрўзњо равшан аст, ки чунин аќидањо дар заминаи 
мусоиди сиѐсї пайдо шуданд. Аз таърихи начандон дури худ 
медонем, ки баъди солњои 1932 дар хати сиѐсии њизб ва 
давлати шўравї дигаргунии љиддї рух дод ва сиѐсат ба 
тадриљ тамоми риштањои њаѐти моддї ва маънавии љомеаро 
зери таъсири худ ќарор дод. Ба андозае, ки «муборизаи 
синфї» дар кишвар шиддат мегирифт ва фазои сиѐсии он 

тиратар мешуд, ба њамон андоза њалли масъалаи забони 
адабї ва такомули истилоњоти иљтимоиву сиѐсии он аз 
маљрои илмї хориљ шуда, мисли дигар соњањои њаѐти љомеа  
ба сиѐсат  олудатар  мегардиданд. 

Аз љониби дигар дар њамин солњо тарљумаи осори К. 
Маркс, Ф. Энгелс, В. Ленин, И. Сталин ба забони тољикї 
оѓоз гардид ва низоми сиѐсии њоким, ки нисбат ба 
«муќаддасоти бунѐдї»-и хеш, яъне истифодаи аниќу даќиќ 
ва шарњу тавзењи мафњум ва истилоњоти марксизм-ленинизм 
бисѐр сахтгир буд, њељ гуна иштибоњотро дар ин мавзўъ 
намебахшид. 

Сиѐсатзадагии саросарии он солњо, њабсу куштори 
фољеаангези баъзе равшанфикрон ва соњибназарон чун А. 
Муњиддинов ва амсоли он ки дар бисѐр маврид перомуни 
инкишофи забони адабии тољик ва истилоњоти он назари 
солим доштанд ва ба дасти ноањлон расидани сарриштаи ин 
кор аз як тараф ва аз сўи дигар то љое сањлангорињои 
Анљуман ва сустии пояњои илмї-методологии ќарорњои 
ќабулшуда боис гардиданд, ки дере нагузашта забони 
адабии тољикї ба содагароии беасосу номаќбул ва љараѐни 
ташаккули истилоњоти иљтимоиву сиѐсии он ба каљроња 
кашида шуд. 

Дар марњилае, ки истилоњофаринии нави забони тољикї 
даврони туфулиятро тай мекард ва дар њоли озмоишу 
санљиши вожагони нав буд, пайдо шудани чунин аќидањо ва 
он њам созгор ба рўњи замон, истилоњсозонро аз љўяндагї ва 
офариниш боз дошт. Агар чунин намешуд шояд, ки 
истилоњоти норасо ва номаќбули арабї рад шуда ба љойи 
онњо истилоњоти тољикї сохта мешуд ва имрўз вазъи 
истилоњоти иљтимоиву сиѐсї забони мо дигаргун буд. 
Мутаассифона, ин «аќида» ѐ ба истилоњ «назария» ба тадриљ 
ќавитар шуда пайравони зиѐде пайдо кард. Дар натиља он 
дар ниќоби дурўѓини инќилобї ба истилоњоти иљтимоиву 
сиѐсии навэљоди тољикї, ки акнун каму беш хислати ом 
мегирифтанд, дарафтода «ислоњи» онњоро талабгор шуд. 

Ба назари мо як ќисми тарафдорони ин шева яќинан аз 
таърихи забони тољикї, фарњангсозї ва истилоњсозии он 
иттилооти лозим надоштанд. Зеро мо дар байни онњо 
забондону забоншиносони асили тољикро, мисли устод 
Айнї, намебинем ва агар баъдтар ањѐнан ба ин роњ рафтанд, 
аз рўи маљбурияти сиѐсї будааст, на аз рўи аќида. Дар њар 
сурат, дере накашид, ки аќидаи “байналмилалчиѐн” 
андешањои дигарро дар истилоњшиносї “маѓлуб” сохт ва 
дар “Установкаи терминологияи забони тољикї”85 санади 
машњури замони шўравї расмї гардид. 

 § 3. Меъѐрсозї ва принсипњои гузиниши истилоњоти нави 
иљтимої-сиѐсї. Солњои 20-уми садаи гузашта, ваќте ки 
масъалаи табдили алифбо ва бозсозиву навсозии забони 
адабии як ќатор миллатњои Иттињоди Шўравї ба миѐн 
омад, суоли ногузире пайдо шуд, ки истилоњофаринии ин 
забонњо чигуна ва бар асоси кадом усулњо сохта шавад ва ба 
кадом роњњо бояд пеш равад? Зеро дар њар љумњурї ин 
масъала мустаќилона, бидуни мувофиќа ва њамоњангсозї бо 
љумњурињои дигар њал мешуд. Гузашта аз ин, дар аксарияти 
љумњурињои миллї луѓатшиносони варзида ва ошно бо 
меъѐру методологияи нави истилоњшиносии  љањонї мављуд 
набуданд. Њатто дар марказњои муќтадири илмї чун 
Маскаву Ленинград њам чунин мутахассисон кам буданд. 
Мактаби забоншиносии шўравї ва шохаи истилоњшиносии 
он дар њоли инкишофу ташаккул буд.  

Масалан, аз рўи иттилооти мављуда оѓози фаъолияти 
истилоњшиносї  дар замони шўравї марбут аст ба мањфили 
истилоњшиносие, ки дар ибтидои солњои 20-уми асри 
гузашта дар назди хонаи олимони шањри Ленинград  
ташкил гардид. Нахустин роњбарони минбаъдаи Кумитаи 
истилоњгузинии илмї ва техникии АИ СССР академикњо  С. 

 Установкаи терминологияи забони тољикї// Тољикистони Сурх, №181, 
(2377), 8 августи 1936. 

А. Чаплигин ва Д. С. Лотте тавре ки гуфтем, фаъолияти 
худро мањз дар њамин мањфил оѓоз карда буданд.  

Ба ин нигоњ накарда дар ин солњо кўшишњои фаровон ба 
харљ дода шуд, ки истилоњшиносон ва истилоњгузинони 
тозакори миллї дастгирї шаванд ва истилоњгузинї дар ин 
љумњурињо то љойи имкон мутобиќи меъѐрњои илмї пеш 
равад. Ба ин маќсад дар Анљумани якуми умумииттифоќии 
туркшиносї (Боку, 1926) ва дертар дар Шўрои илмии 
Кумитаи Марказии умумииттифоќии Алифбои нав (КМУ 
АН) ин масъала мавриди муњокима ва баррасї ќарор 
гирифт ва забоншиносони барљастаи он замони Иттињоди 
Шўравї ба ин кор љалб карда шуданд. 

Дар натиља Пленуми якуми Шўрои илмии КМУ АН 
рољеъ ба ин мавзўъ ќарори махсус ќабул кард ва он барои 
истифода дар се номаи «Язык и письменность народов 
СССР» (Москва, 1933) ба чоп расид. Мутобиќи он чор 
принсипи умумї барои истилоњгузинии нави забонњои 
Иттињоди Шўравї баргузида шуд: 

1. Истифодаи васоити забони модарї. Инкишофи 
истилоњсозии нав дар асоси забони модарї бояд аз нуќтаи 
назари зайл сурат гирад: 

а) офариниши вожагони нав аз решањои мављудаи он 
забон бо истифода аз системаи хубинкишофѐфтаи 
пасвандњои калимасоз; 

б) тарљумаи маъноии истилоњоти мавриди ниѐз ба шеваи  
забонњои пешрафта; 
в) додани маънои нав ба вожагони љории он забон. 
2. Истифодаи истилоњоти интернатсионалї дар шароити 

ИЉШС. 
3. Истифодаи истилоњоти илмї ва техникии 

байналмилалї. 

4. Истифода аз дигар забонњои наздик.86 
Дар заминаи ќарорњои Пленуми номбурда сипас 

принсипњои асосии истилоњофаринии бисѐр забонњои 
Иттињоди Шўравї тањия ва танзим гардид. Албатта, 
истифодаи принсипњои мазкур дар њама забонњо яксон 
набуд. Дар њар забон вобаста ба авомили хоси забонї ва ѐ 
тањти таъсири муњит ва шароити замонї ин ѐ он усул 
ањамияти бештар касб мекард. Вале ба таври умум ин 
принсипњо риоят мешуд. 

Аммо дар мавриди тарзњои асосии сохтани истилоњот ва 
сермањсулии онњо дар марњилањои гуногуни инкишофи ин 
ришта дар Иттињоди Шўравї мутахассисон дар ин мавзўъ 
ихтилофи назар доштаанд. Бинобар ин дар адабиѐти 
мављуда тарзњои гуногуни истилоњсозї мушоњида мешавад. 
Масалан, баъзе муњаќќиќони истилоњшинос се тарзи 
истилоњгузиниро пешнињод кардаанд: 

- «Истилоњотонидан»-и вожагони забони адабї ва 
лањљањои њамон забон; 

- Истилоњофаринї дар асоси воситањои забони миллї; 
- Иќтибоси «луѓот – истилоњот» аз забонњои дигар»87 
Як даста олимони дигар чор тарзи истилоњсозиро 

дуруст мешуморанд: 
1. «Истилоњотонидан» 
2. Реистилоњотонидан (интиќоли истилоњот аз як соња 

ба соњаи дигар) 
3. Истилоњофаринї 
4. «Интернатсионалонидан» (ба орият гирифтан)  

Гурўњи дигари мутахассисони истилоњшинос тарафдори 
истилоњгузинї дар асоси ќонунњои соф дастурии забонњои 
миллї буданд: 

1. Семантикї (маъної) 

 Развитие терминологии на языках союзных республик СССР 
(Редколлегия: академик Г. В. Степанов, доктора филологических наук, В. 
П. Даниленко и К. М. Мусаев), Москва, 1986, с. 73. 

2. Сарфї 
3. Нањвї 
4. Тарљумаи тањтуллафзї (калка) 
5. Аббреватсия (ихтисорањо) 

Њатто олимоне низ буданд, ки барои баъзе забонњои 
Иттињоди Шўравї, асосан забонњои туркї, ки мансуб ба 
«навъи забонњои агглютинативї» мебошанд, фаќат ду тарзи 
истилоњсозї – аффиксатсия (вандпазирї) ва калимасозиро 
пешнињод кардаанд88 ва ѓ. 

Сабаби чунин гуногунназарї дар ин соња ба тахмини 
донишмандон дар он аст, ки муњаќќиќон нисбат ба ин 
масъала бархўрдњои гуногун доштанд: «Дар бисѐр маврид 
манобеи истилоњсозї ва тарзњои истилоњофаринї махлут 
карда мешаванд. Дар баъзе њолатњои дигар манобеи 
такмили истилоњот ва тарзњои (баъзан истилоњи «роњњо» ба 
љои «тарзњо» истифода мешавад) сохтани онњо дар як радиф 
ќарор дода мешаванд»89 ва ѓ. 

Вале ба андешаи муњаќќиќони љумњурињои собиќ шўравї 
ва хулосањои донишмандони шинохтае, ки машѓули 
масъалаи истилоњсозї дар забонњои Иттињоди Шўравї 
буданд, тарзњои асосии истилоњсозї ва такмили он дар 
забонњои миллї дар даврони шўравї  ќарори зайл будааст: 

1. Гузаштани (наќли) вожагони забони миллї ба ќатори 
истилоњот, яъне тарзи семантикї (маъної). Ин тарз 
имконоти васеъ дорад:  

а) гузаштани вожагони «маъмулї»-и забони адабї ва ѐ 
умумихалќї ба сафи истилоњот;  

б) гузаштани истилоњоти лањљаї ба ќатори истилоњоти 
миллї;  

в) ретерминологизатсия, яъне гузаштани истилоњот аз 
як соња ба соњаи дигар; 

                                                 
88

2. Калимасозї:  
а) тарзи морфологї (тавассути вандњо); 
б) тарзи тањлилї ва ѐ синтаксисї (калимаофаринї);  
в) аббреватсия (ин ду тарз хоси сохтани луѓот дар 

асоси истифодаи унсурњои забони миллї мебошанд, 
вожањои иќтибосї низ метавонанд дар ташкили чунин тарз 
иштирок кунанд); 

3. Калкасозї, яъне тарљумаи тањтуллафзї, ки аз як 
тараф имкониятњои ду тарзи аввалро истифода мебарад ва 
аз тарафи дигар дар байни онњо робита барќарор мекунад. 
Мафњум ва идеяњои иќтибосї танзим шуда ва ба расмият 
даровардани онњо бо васоили миллї сурат мегирад. Ба 
њамин тариќ дар ин љо танњо љанбаи мазмунї ѓайримиллї 
мебошад. 

4. Ќарз гирифтани истилоњоти тайѐр. Албатта дар 
даврони шўравї чунин истилоњот русї, байналмилалї ва ѐ 
дигар истилоњоте буданд, ки тавассути забони русї ва ѐ 
забонњои дигари хориљї дохил мешудаанд. Тавре медонем 
ќисми охир дар он давра нињоят кам буд.  

Истилоњоти тайѐр метавонанд чунин бошанд: а) 
вожагони забони миллї, ки аз лањљањо ва ѐ аз дигар соњањо 
мегузаранд ва б) вожагони иќтибосї аз забонњои дигар. 

Тамоми истилоњоти дигар «дериватњо» (истилоњоти 
њосилшуда аз тариќи калимасозї - С. Н.) мебошанд.90 

Дар мавриди манобеи истилоњсозї низ дар замони 
шўравї корњое анљом гирифта буд. Агар ба диќќат ба осори 
парокандаи ба ин мавзўъ бахшида нигарем, мебинем, ки 
муњаќќиќони истилоњшинос назар ба авзои хоси забонњо 
дар шароити ИЉШС се манбаъро барои истилоњсозии  
забонњои миллї, аз љумла забони тољикї тарљењ додаанд: 

1. Забони миллї (тољикї), истифодаи таркиби луѓавї 
ва имконоти дастурии он; 

2. Забони русї, ки забони тољикї мафњум ва 
истилоњоти омадаро аз он иќтибос мегирифт ва ѐ тарљума 
мекард. Бисѐр ваќт ин амал ба сурати тарљумаи калима ба 
калима сурат мегирифт; 

3. Манбаи байналмилалї. Вожагони ин манбаъ асосан 
аз забонњои аврупої, маъмулан аз забони русї ва бо имлои 
русї пазируфта мешуд. Ин меъѐр ва ѐ ќолаб таќрибан барои 
њамаи забонњои миллии Иттињоди Шўравї яксон буд. 

Албатта, набояд фаромўш кард, ки усул ва ѐ тарзњои 
истилоњсозї категорияи таърихї буда, дар мароњили 
гуногуни истилоњсозии  даврони шўравї ин ва ѐ он тарзи 
истилоњофаринї ва манобеи он серистеъмолтар мешуд ва ин 
ва ѐ он усул аз равнаќ боз мемонд. Масалан, дар ин давра 
дар офариниши истилоњоти иљтимої – сиѐсии забони 
тољикї аз тарзњои семантикї ва ѐ вожасозї аз решањои 
забони тољикї дида тарзњои баиќтибосгирї ва тарљума (дар 
бисѐр маврид тарљумаи тањтуллафзї) бештар тараќќї карда 
буд. 

Ва ѐ мебинем, ки таносуби ин се манбаъ дар марњилањои 
гуногуни истилоњсозии забони тољикї яксон нест. Масалан, 
аз оѓози солњои 60-уми асри гузашта сар карда, дар 
истилоњсозї каму беш, боэњтиѐт ва мулоњизакорона ба 
манбаи миллї, имконоти дохилии забон, истифодаи 
таљрибаи њамзабонон ва тарљумаи маънои истилоњоти 
иљтимоиву сиѐсї таваљљуњи бештар зоњир мегардад. Вале 
дар амал, чунон ки аз таљрибаи забони тољикї ва дигар 
забонњои љумњурињои њамсоя мебинем, таќрибан то ибтидои 
солњои 90-уми асри гузашта дар истилоњшиносии замони 
шўравї ду манбаи номбурда афзалияти бе чуну чаро 
доштанд ва забони тољикї торафт дар њудуди мактаби 
миѐна мањдуд мешуд. Шоњиди ин гуфта хулосаи муњаќќиќон 
аст, ки дар ин замина навиштаанд: «Манбаи асосии 
офариниши истилоњоти нав дар асоси забони миллї агар 

дар њама соњањо њам набошад, дар бисѐр риштањо дар 
доираи истилоњоти мактаби миѐна боќї мемонад»91. 

Вале дар њар сурат набояд фаромўш кард, ки назарияњое, 
ки донишмандони замони шўравї тањия ва тавсия карда 
буданд, бо вуљуди нисбати бештар доштан ба забони русї, 
дар маљмўъ хислати умумї доштанд ва сарфи назар аз 
вижагињои алоњида барои забонњои халќњои Шўравї 
муштарак буданд. Аз ин рў, онњо дар тамоми даврони шўра-
вї ва пас аз он њам барои забоншиносон ва вожагузинони 
тољик њамчун сармашќ ва роњнамо хидмат карданд ва имрўз 
њам чунон аст. 

Дар забони тољикї истилоњсозї ва истилоњшиносї 
имрўз наметавонад бо пажўњишњои густурда ва амиќи 
назарии худ ифтихор кунад. Мушкил он аст, ки то њол 
заминаи рушду инкишофи ин ришта ба ќадри лозим 
фароњам нашудааст, аз љумла «таркиби луѓавии забони 
адабии њозираи тољик ба дараљаи кофї тадќиќ нашуда...ва 
оид ба масъалањои алоњидаамон ягон асари илмии ба 
назар намоѐн ба вуљуд наомадааст»92. Аз ин сабаб на 
танњо масъалањои назарї, балки дањњо мавзўъњои 
мубрами дигари истилоњсозї ва истилоњшиносии забони 
тољикї њанўз њам дар интизори муњаќќиќони хешанд. 

§ 4. Усул ва ќоидањои истилоњсозии забони тољикї дар 
даврони шўравї. Агар ба таърихчаи беш аз шастсолаи 
истилоњсозии нави забони тољикї дар даврони шўравї 
назар афканем, хоњем дид, ки аз оѓози пайдоиши ин 
масъала забоншиносон ва муњаќќиќон њамеша аз анархия, 
бетартибї ва њарљу марљ дар ин соња шикоят кардаанд. 
Гоњњо ин масъала аз доираи илм хориљ шуда ранги 
идеологї гирифтааст ва маќомоти олии давлати 

Тољикистон рољеъ ба ќоидаву ќонунњои танзими он 
ќарорњои сиѐсї ќабул кардаанд.  

Бино ба ањамияти сиѐсї ва илмї пайдо кардани ин 
масъала фарњангиѐн ва муњаќќиќону мутахассисони ин 
ришта дар марњилањои гуногуни инкишофи забони адабии 
тољик саъй варзидаанд, ки барои ба як низоми муайян 
даровардани он усул ва ќоидањо тањия ва тартиб дињанд. 
Дар натиља дар тўли 35 сол ду усулнома ва як «ќоида»-и 
тасвибшудаи расмї дар ин маврид тањия гардид. Сарфи 
назар аз айбу нуќсон ин санадњо ба «бетартибињо» хотима  
бахшиданд ва то поѐни даврони шўравї ва њатто имрўз њам 
истилоњсозии забони тољикї бар асоси онњо љараѐн дорад.  

То нимањои дуюми солњои сиюми асри гузашта пас аз 
бањсу мунозирањои тезу тунд ва тўлонї чандин усул ва 
принсипњои умумии истилоњшиносии забони тољикї, сарфи 
назар аз дурустї ѐ нодурустии онњо, ба таври куллї муайян 
гардид. Ва акнун лозим буд, ки ба таври расмї дар ќолаби 
дастуруламал ва ѐ усулномае барои истифода ва татбиќ 
пешнињод шавад. Чунин санади расмї тавре ки гуфтаем 
соли 1936 бо номи «Установкаи терминологияи забони 
тољикї»93 ба нашр расид. 

Санади мазкур монанди соири асноди иќтисодию 
иљтимої бо мафњум ва таркиботи сиѐсии муравваљи он 
солњо иншо шуда буд. Дар он таъкид шуда буд, ки «… ба 
муќобили њар гуна рафторе, ки бар зидди чунин установка 
буда ва ба пешрафти ин кор монеї мекунад... муборизаи 
ќатъї бурда шавад»94.  Установка аз ду бахш иборат буд - 
бахши аввал ќолабњо ва меъѐру усулњои истилоњсозї ва 
бахши дувум имлои ин истилоњот бо њуруфоти лотинии 
забони тољикї. 

Дар пешгуфтори сиѐсии он њадафи дастуруламал баѐн 
гардида, дар се банди аввал ќотеона таъкид шуда буд, ки 
“дар ваќти кор карда баромадани терминологияи забони 
тољикї” матолиби зерин ба назар гирифта шавад: 

  а) Таљрибаи андўхтаи љумњурињои дигар, зеро дар 
Тољикистон ин кор ба “тарзи хом” сурат мегирад ва 
“терминологияи як ќатор шохањои илм бо арабизмњо ифлос 
мешавад”, ки дар натиљаи онњо “дар сохти терминологияи 
забони тољикї майл ва ниятњои миллатчигии мањаллї 
(таъкиди мо - С. Н.) љой мегирад.”95 

б) Манфиатњои сохтмони сотсиалистї дар Тољикистон, 
“тарбияи пролетарии интернатсионалии оммаи васеи 
мењнаткашон” ва “ба роњбарї гирифта шудани маданияти 
шаклан миллї ва мазмунан сотсиалистї”. Барои амалї 
шудани ин принсип бояд ба “њар гуна рафторе”, ки хилофи 
ин установка мебарояд, “муборизаи ќатъї” бурда шавад. Ин 
гуна рафтори “зидди ин установка” дохил кардани 
калимањои бегонаи ба омма номафњум мебошанд, ки 
“маънои сиѐсии терминро гум карда” “мафкураи буржуазї-
кулакиро ифода менамояд”. Чунин калимањои бегона, ба 
аќидаи тањиягарони ин санад истилоњоти “иштирокиюн” ба 
љои “коммунист”, “моддият” ба љои “материализм” ва амсо-
ли он мебошанд. Дар айни замон бояд бар зидди калимањои 
“бо роњи сунъї ва сохта дар терминологияи тољикї 
дароварда шудагї”, аз ќабили “худљўш” ба љои “самовар”, 
“пешоњанг” ба љои “пионер” ва ѓайра низ “мубориза бурда 
шавад.”96 

 в) “Перспективаи ба њам наздикшавии  забонњои СССР” 
ва табодули таљрибањои забонњои тамоми халќњои он, дар 
баробари ин “бар зидди майл ва ќасдњои миллатчигии 
мањаллї, буржуазї, ки эљодкорони терминологияро дар 

доираи танги миллии забон мањдуд кардан мехоњанд ва 
майлу ќасдњои шовинизми олимаќомї (доранд)… 
муборизаи ќатъї бурда шавад.”97 

г) Дар айни њол забони тољикї бояд аз њисоби луѓот ва 
истилоњоти интернатсионалї бой карда шавад. Ва албатта 
дар љараѐни татбиќи ин дастурњо на каму на беш бояд 
“тамоми алоќањои рўзафзуни пролетариати тамоми 
мамлакатњои љањон ба назар гирифта шавад.”98 

Пас аз муайян кардани њадафи сиѐсї бахши нахуст оѓоз 
мегардад, ки дар он сухан дар бораи роњњо ва усулњои 
истилоњсозї, манобеи асосии он дар забони тољикї меравад. 
Мувофиќи моддањои ин “Установка” истилоњсозии забони 
тољикї асосан ба ду роњ бояд пеш равад ва ѐ ба ќавли 
муаллифони ин санад “терминологияи забони тољикї 
асосан аз 2 момент иборат аст.”99 

Шигифт он аст, ки ќабл аз тањлили истилоњоти нави 
забони тољикї, роњњои ќабул, такмил ва ѐ ислоњи онњо ба 
хотири созгорї ба маъноњое, ки онњо ифода мекунанд ва 
дањњо суолоти дигари марбут ба истилоњсозии илмї, сухан 
дар бораи “муќаррар кардани терминњои наве меравад, ки 
пештар “дар забони тољикї набуданд ва бо интишори 
маданияти сотсиалистї ба забони тољикї медароянд, 
монанди коллектив, бригада, театр ва њоказо.”100 Роњи дигар 
ва ѐ “момент”-и дувум дар истилоњсозї “бехта тозакунї” ва 
аз нуќтаи назари танќидї коркард ва ќабули 
“терминологияи дар забони тољикї будагї” мебошад. Ба ин 
манзур бояд корњои зерин анљом дода мешуд: 

-истилоњоте, ки мафњумро вайрон карда, “ба зиндагонии 
њозираи советї мувофиќат надоштанд” ва њамчунин 
“ивазкунии бењуда, ки љои лозимї надоранд”, бояд аз 

системаи истилоњоти нави забони тољикї хориљ карда 
шаванд. Мисолњои “ѓалат” чунинанд: “љањонгирї” ба љои 
“империализм”, “сарнишин” ба љои “пассажир”, ѐ худ 
“мањви бесаводї” ба љои “ликбез.”101 

-истилоњоте, ки дар забони тољикї маъмул гашта, 
мафњумро дуруст ифода мекунанд ва ба “њаѐти њозираи 
советї” мувофиќат дошта, ба талабњои он љавоб медињанд, 
бояд иваз карда нашаванд, монанди “синф” ба “класс”, 
“адабиѐт” ба “литература” ва ѓайра. 

Ва муњимтар аз њама он буд, ки мувофиќи дастурњои ин 
санад агар истилоњи нав дар байни омма њанўз “устувор 
барќарор нагардида”, барои баѐни он истилоњи “советї-
интернатсионалї” мављуд бошад “бояд аз љињати афзалї 
термини советї ва интернатсионалї ба кор бурда шавад”, 
монанди “монополия”, “компания”, “нагрузка” ба љойи 
“инњисор”, “маърака” ва “сарборї.” 

Тавре ки мебинем, тарроњон ва тањиягарони санад барои 
истилоњсозии забони тољикї танњо ду роњ боќї гузоштаанд. 
Роњи аввал роњи ќабули бечуну чарои истилоњотест, ки бо 
пахши маданияти сотсиалистї падид омаданд ва дар забони 
тољикї пештар мављуд набуданд. Аз ин рў, бояд ба шакли 
забони асл пазируфта шаванд.  

Бидуни шак аз ќабули миќдори муайяни истилоњоти 
иљтимоиву сиѐсии нав љойи гурез набуд ва бар њамагон 
равшан аст, ки доду гирифт ва таъсирпазирї шеваи табиї ва 
роњи такмили забонњост. Бинобар ин, забони тољикї хоњу 
нохоњ захираи луѓавии худро аз њисоби луѓоту истилоњоти 
нав бояд пурра мекард.  

Дар мавриди сохтани истилоњот аз захоири дохилии 
забон аслан сухан намеравад. Њатто ба истилоњоти 
иљтимоиву сиѐсие, ки каму беш дар забон љойгоњ пайдо 
карда буданд, бояд аз нуќтаи назари танќидї бањо дода 

мешуд ва онњоро “бехта” тасфия мекарданд, ки ин роњи 
дуюм буд.  

Чунин бархўрд ва чунин дастур рољеъ ба роњњои 
истилоњгузинї аз нигоњи илмї маълум аст, ки дуруст набуд 
ва ин хатои «ќонунї» роњи тараќќї ва пешрафти 
истилоњгузинии миллиро ба куллї мебаст. 

Манобеи истилоњсозии забони тољикї њам дар њамин 
руњияи боло муайян шудааст: Якум - “захирањои хоњ забони 
гуфтугўї ва хоњ забони адабии њозира” ва дуюм- 
“терминологияи советї ва интернатсионалистї, ки ба 
забонњои халќњои СССР даромадаанд ва медароянд”. 

Вале дар айни њол њангоми шарњи корбурди манбаи 
миллї монеаи љиддии сиѐсї дар пеши роњи он ќарор дода 
шудааст: “...ба даромадани терминњое, ки аз љињати синфї 
бегона мебошанд” ва “идеологияи акси советиро кашола 
карда медароранд, роњ дода нашавад”, монанди “шоњроњ” 
ба маънои “генеральная линия” ва “шайтонароба” ба 
маънои “велосипед”.102 

Тавре ки мебинем, дар калимаи “шоњроњ” “шоњ” 
(мафњуми сиѐсї) ва дар калимаи “шайтонароба” “шайтон” 
(мафњуми динї) ба сифати истилоњоти “идеологияи акси 
советї” мањкум шудаанд. 

Дар мавриди инкишофи истилоњшиносии навин ва 
унсурњои забонии созандаи онњо њам тазодњо ва 
носозгорињо кам нестанд. Масалан, дар љое, ки сухан дар 
бораи эљоди истилоњоти нав “дар асоси забони тољикї” ва 
усулњои синтаксисии сохтмони он - “системаи часпакњои 
калимасози забони тољикї” меравад, асосан решањои 
калимањои интернатсионалї - советї ва мутобиќат ва 
роњњои истифодаи онњо дар назар гирифта шудаасту халос, 
монанди “коллективонидан”, “болшевикона” ва ѓайра. 
Њатто таъкид мешавад, ки агар часпакњои забони тољикї ба 

истилоњи интернатсионалї мувофиќ наоянд “часпаки худи 
калима ба љояш мемонад”103. монанди индустриализатсия, 
реконструксия, методист, коммунизм, конференсия, биоло-
гия ва амсоли он. 

Чунон ки маълум аст, тарљума ва њатто тарљумаи 
тањтуллафзии мафњуми калимањои бегона (калка) яке аз 
усулњои муњими истилоњсозї дар њар забон мебошад. 
“Установка” ин шеваро дар маљмўъ мепазирад, вале дар 
айни њол “дастур” медињад, ки “...дар љои тарљумаи маъногї 
њељ ваќт тарљумаи механикии терминњо (аз забонњои дигар 
ба забони тољикї) кор фармуда нашавад” ба монанди 
методология-усулдонї, биология-њаѐтшиносї ва дигарон. 

Истилоњоти иљтимоиву сиѐсї яке аз муњимтарин бахшњои 
ин санад аст. Ин истилоњот, яъне истилоњоти наве, ки дар 
замони шўравї пайдо шуда, баѐнгари “шаклњои нави 
мењнат, моментњои муборизаи синфї, њаракати инќилобї, 
сохтмони сотсиалистї ва њоказо” мебошанд, ба категорияи 
алоњида људо карда шуда, аз бими тањриф таъкид шудааст, 
ки онњо фаќат ба сурати забони асл (дар шакли русї) ќабул 
карда шаванд. Ин матлаб дар матн чунин омадааст: 
“...Умуман терминологияи илмњои љамъиятї-сиѐсї бояд 
асосан ба роњи ќабул карда шудани терминологияи интер-
натсионалї ва советї пеш раванд. Масалан: пролетариат, 
капитал, сотсиализм, шовинизм, комиссариат, конститутсия, 
конгресс, бюро, колхоз, бригада, ва њоказо.”104 

Ба ин ќаноат накарда, тањиягарони «Установка» шояд аз 
нодонї ва бепарвої ба сарнавишти ояндаи забони тољикї 
ва ѐ аз бими љон дар ќисмати ташрењи ин масъала эњтиѐти 
тамом ба харљ додаанд, ки дар ин бахш халалу иштибоњоти 
«сиѐсие» рух надињад. Бинобар ин махсусан чунин тањдид ва 
таъкид мекунад: «Њамин соњаи (истилоњоти иљтимої-сиѐсї - 

С. Н.) терминология дар ваќти дуруст карда шуданаш дар 
забони тољикї њушѐрии махсусро  (таъкиди мо - С. Н.) талаб 
мекунад ва ягон термини интернатсионалї ва советї ба ягон 
термини тарљумагии тољикї, дар ваќте иваз шуда 
метавонад, ки вай эквиваленти айнї буда, мазмуни синфии 
ягон мафњумро айнан ифода кунад ва ба зиндагонї ва 
маишати њаррўзаи оммаи васеи мењнаткашон даромада 
бошад». 

Истилоњоти байналмилалї низ “асосан ба воситаи забони 
русї” (албатта дар доираи имконоти фонетикии забони 
тољикї) ќабул карда шаванд. Танњо имтиѐзоте, ки ба фоне-
тикаи забони тољикї ин санад додааст ва онњо њам солњои 
баъд гирифта шуданд, инњо буданд: истифодаи баъзе 
овозњое, ки дар истилоњоти байналмилалї низ мављуданд, аз 
ќабили “Њамбург” ба љойи “Гамбург”, “њидрография” ба 
љойи “гидрография” ва тањмил накардани овозњо ва 
њуруфоти русї, ки барои забони тољикї бегонаанд, монанди 
“ц”, “щ” ва њатто “ы”, ки дар забони тољикї чунин навишта 
мешуданд: “помешчик”, “Шчорс”, “тсаризм” ва ѓайра. 

Дар охири ин бахш ањамияти коркард ва тањияи исти-
лоњот барои “сохтмони маданї дар Тољикистон” ќайд шуда, 
њамзамон бори дигар такрор гардидааст, ки дар ин кор 
“сиѐсати миллии лениниро ба роњбарї гирифта, ба 
муќобили њамагуна каљравињо ва уклонњо дар масъалаи 
миллї, њам ба муќобили шовинизми олимаќомї ва њам бар 
зидди миллатчигии мањаллї муборизаи ќатъї бурда 
шавад.”105 

Бахши дувуми санад, тавре ки гуфтем ба масъалаи имлои 
истилоњот бахшида шудааст. 

Имлои ин истилоњот њам на ба шакли тарзи талаффузи 
забони тољикї,  балки бо таѓйироти љузъї мувофиќи дас-
тури забони русї муќаррар шудааст, монанди комсомол, 

                                                 
105

 Установкаи терминологияи забони тољикї// Тољикистони Сурх, №181, 
(2377), 8 августи 1936. 



69 
 

колхоз, радио, журнал, комиссариат, объект, счет, бюро, 
сотсиализм, тсаризм, сексия, помешчик, кооператив, 
коллектив ва амсоли  он. Дар охир 90 истилоњи  сода ва 
мураккабе, ки аксарият истилоњоти иљтимої-сиѐсї буда ва 
онњо дуруст шуморида шудаанд,  дарљ гардидааст. Бояд 
гуфт, ки аз ин миќдор 32 луѓат байналмилалї- русї буда, 
боќї тарљума ва ѐ баробарнињодањо  барои онњо пайдо 
карда шудааст. 

Зимнан бояд гуфт, ки дар пањлўи истилоњоти бегона чун 
совет, партия, интернатсионал, кандидат, президиум, 
термин, политбюро, парторг, ячейка, контрол, орден, прото-
кол, редаксия, план, журнал актив, пропоганда, рента 
тарљума ва ѐ баробарињое, ки солњои пеш барои истилоњоти 
нави инќилобї сохта ва ѐ пайдо карда шуда буданд, дар ин 
“Установка” нигоњ дошта шудаанд, монанди инќилоб, итти-
фоќ, анљуман, њуљљат, лоиња, ќарор, дањрўза (декада), унсур, 
ташвиќот, намоянда, вакил, сардор (начальник), садр 
(председатель), мафкура, ѓоя, чопхона, матбаа, иљора 
(аренда, наем), зиѐї ва амсоли он.  

Соли 1938 ду бор Маљлиси машваратї ва ѐ ба истилоњи 
он солњо «Совешчания»-и забоншиносон (моњи феврал ва 
моњи ноябр) барпо шуд, ки дар онњо роњњои инкишофи 
минбаъдаи забони тољикї муњокима гардида лоињае њам дар 
ин боб тањия шуд. 2 январи соли 1939 Комиссариати Халќии 
Маорифи РСС Тољикистон ин лоињаро ба фармони худ (№ 
1) тасдиќ кард.106  

Масалан: 
1. «Совешчанияњое, ки дар бобати масъалањои сохти 

забон дар моњи феврал  ва дар моњи ноябри соли 1938 аз 
тарафи КМ ПК (б) Тољикистон љеѓ зада шуда буданд, дар 
соњаи ба тартиб даровардани масъалањои грамматика, 

                                                 
106

 Фармони № 1 Комиссариати Халќии маорифи РСС Тољикистон аз 2 
январи соли 1939, № 19//Тољикистони Сурх, № 19 (3118), 25 январи соли 
1939. 



70 
 

терминология ва орфографияи забони тољикї як ќатор 
чорабинињои конкретї муайян карданд. Ин чорабинињо ба 
барњам додани архаизмњо, арабизмњо ва эронизмњо 
(таъкиди мо С. Н.) дар забони тољикї, ба барњам додани 
људоии сунъии забони адабї ва  забони зиндаи гуфтугўї дар 
забони тољикї љорї кардани шаклњои зиндаи забон ва 
советизмњо равона карда шуданд». 

Дере нагузашта дар рўзномањо107 ин санад ѐ лоиња зери 
сарлавњаи «Дар бораи баъзе масъалањои забони тољикї» 
нашр шуд. Он аз се ќисм иборат буд: Ќисми 1. «Масъалањои 
грамматика», Ќисми 2. «Дар бораи масъалањои терми-
нологияи забони тољикї» ва Ќисми 3. «Дар бораи 
масъалањои имлои забони тољикї». 

Бахши ба истилоњшиносї бахшидаи лоињаи мазкур дар 
маљмўъ идома ва таъкиду тасдиќи принсипњои «Установка»-
и соли 1936 буда, дар он «ќоидањои ќатъї» дар мавриди 
манобеъ ва роњњои такмили истилоњоти забони тољикї 
нишон дода шудааст.  

Мувофиќи ин санад манобеъ ва роњњои «пурра» кардани 
забони тољикї бо «терминњои нав»-и иљтимої-сиѐсї чунин 
бояд бошад: 

      1.«Ба њисоби аз калимаэљодкунињои оммаи мењнат-
каши тољик ва аз захирањои ѓуншудагии калимагї ба таври 
васеъ фоида бурдан».  

Масалан «терминњои политикї-экономикї»: њукумат, 
ноњия, мењнат, коргар, дењќон, халќ, пешво ва ѓ. 

     2. «Ба њисоби терминњои интернатсионалї ва 
советизмњои маънои илмї-техникидор дар асоси сохтмони 
сотсиалистї ба вуљуд омадагї».  

Масалан, «терминњои политикї ва экономикї»: болше-
вик, колхоз, конститутсия, кризис, эксплуататсия, фронт, 
монополия, партия, револютсия, союз, ударник, указ, ва ѓ. 

Зимнан таъкид шудааст, ки «терминњои русї ва 
интернатсионалї фаќат ба шарте, ки дар забони тољикї 
мувофиќи мазмуни онњо айнан эквиваленташон бошад, 
тарљума кардан мумкин аст».108 

Мувофиќи ин санад имлои истилоњоти тозаворид асосан 
мувофиќи дастури забони русї таъйин гардида айнан бо 
њарфњои тољикї (лотинї) навишта мешаванд, ба монанди 
партия, марксист, дарвинизм, комсомолетс, комсомолка, 
машинистка, республика ва ѓ. 

Сохтани иштиќоќ аз чунин истилоњот тавассути пасванду 
пешвандњо фаќат дар сурате имконпазир аст, ки агар 
«мувофиќи грамматикаи забони тољикї тарљумаи онњо 
мумкин ва дуруст бошад»109 аз ќабили колхозчї, сотсиалї, 
дењќонзан, болшевикї, партиявї, револютсионї, удар-
никона, автономиягї, принсипиалї, бо принсип, колониалї, 
бепартиявї, бепартиягї ва амсоли он. 

Бояд гуфт, ки мураттибони ин санад аз муаллифони 
«Установка» њам «пештар» рафта, њукм карданд, ки «дар 
баъзе калимањои хориљии ба воситаи забони русї 
мегирифтагиамон будагї овози «Њ» агар дар русї бо «Г» 
навишта шавад, дар тољикї њам бо «Г» навишта мешавад. 
Мисол: гидростансия, гектар, Гегел». 

      3. «Ба њисоби бо роњи калка (айнан тарљумакунї) 
сохтани калимањои нав». Вале аз бими «каљфањмї» дар 
идомаи он ба такрор таъкид шудааст: «Ба шарте, ки 
терминњои ба њамин тарз сохта шудагї мазмуни термини 

тарљума карда мешудагиро дуруст ва пурра ифода карда 
тавонанд».110 Намунањои «дуруст» чунин луѓот шуморида 
шудаанд; нишондод, худтанќидкунї, худомўзї, њамсаф, 
галаситора, машинасозї, нонпазї ва ѓ. 

Ба назари мо чунин «навоварињо» ќобилияти истилоњ-
созии забони тољикиро аз васоили дохилї заиф намуда, 
корбурди усул ва шаклњои анъанавии калимасозии онро 
мањдуд намуд. Зеро тавассути луѓоти арабї ва тасрифњои он 
(дар сурати набудан ва ѐ наѐфтани вожаи хоси тољикї) 
мумкин буд бисѐр луѓот ва истилоњоти муъљаз сохта шавад. 
Ваќте ки ин тасрифњо рад шуданд, ногузир бояд ягон унсури 
дигари забони тољикї љои онњоро пур мекард. Дар натиља 
ба љои «инъикос»-«акскунї», ба љои «мутаѓайир»-
«таѓйирѐбанда», ба љои «муњаррик»-«њаракатдињанда» ва 
монанди инњо сохта шуданд. 

Чунин бархўрди шигифтовар нисбат ба имлои бисѐр 
вожагони маъмули забони тољикї низ мушоњида мешавад. 
«Имлосозон»-и нав дар бисѐр маврид ба хотири «демо-
кратикунонї» ва «наздик кардани забони адабї ба забони 
гуфтугўї» ба љои ислоњи хатоњо баръакс иштибоњоти 
омиѐнаро расмї кардаанд. Масалан, дар асоси ин 
дастуруламал минбаъд бояд имлои як силсила вожагони 
забони тољикї хилофи ќонуну ќоидањои дастурии ин забон 
сурат мегирифт. Масалан акнун бояд ба љои анбор, анбўр, 
танбўр, шанбе- амбор, амбўр, тамбўр, шамбе, ба љои ќуфл, 
китф, -ќулф, кифт, ба љои нишастан, шустан, коб, ѐб, наќора, 
гурусна, ќоз-шиштан, шуштан, ков, ѐв, наѓора, гушна, ѓоз 
навишта мешуд. 

Баъзе шаклњои феъл аслан аз забон ронда шуданд. 
Масалан, «шакли бояд кард» њамчун шакли архаистї кор 

«фармуда нашавад» ва «феъли оянда ба шакли «хоњад кард» 
њамчун шакли архаистї кор фармуда намешавад. Масалан: 
«Мо корамонро хоњем кард» не, балки «мо корамонро 
мекунем»- омада буд дар ин дастуруламал.  

Ва ѐ феъли «намудан» ба вазифае, ки феъли «кардан» адо 
мекунад, набояд кор фармуда мешуд. Масалан: «имзои маро 
тасдиќ намоед» не, балки «имзои маро тасдиќ кунед». Дар 
иваз муаллифон тавсия мекунанд, ки «шаклњои пайвастаи 
феълї»-и зерин «васеътар кор фармуда шаванд: Кашида 
гирифтан, гирифта овардан, бурда расондан, гуфта додан, 
шикаста мондан, гирифта партофтан».111 

Зимнан бояд гуфт, ки ин «таѓйиру иловањо» ба тадриљ 
дар забон мустањкам љой гирифтанд ва имрўз ба андешаи мо 
яке аз вижагињои забони тољикиро нисбат ба форсї ва дарї 
ташкил мекунанд. 

  Дастуруламали севум 35 сол баъди “Установка”, соли 
1971 зери унвони “Принсипњои асосии терминологияи 
забони тољикї”112 аз чоп баромад. Тартибдињандаи он Я.И. 
Калонтаров буд.  

Ин “Принсипњо” усулњои истилоњсозии  забони тољикиро 
ба сурати умум фаро гирифта аз тарафи “Комитети 
терминологии АФ РСС Тољикистон” тасдиќ шуда, “дар зери 
тањрири академик М.С. Осимї (Президенти АИ ва раиси 
Кумитаи истилоњоти он давра) ва Н.А. Маъсумї” тањия 
гардидааст. Ин санад бино ба муаррифиномае, ки пеш аз 
оѓози китоб омадааст “...барои шуъбањои соњавии Комитети 
терминологї, тартибдињандагони луѓатњои терминологї, 
мутарљимон, коркунони нашриѐт ва муаллимон 
дастуруламал мебошад.”113  

Дастуруламали сеюм, мутаассифона, то њол охирин 
санади расмиест, ки ба масъалаи истилоњсозии забони 
тољикї, роњњои такомул ва тартибу низоми он бахшида 
шудааст. Дар он тањаввулот ва дигаргунињое, ки дар ин соња 
баъди “Установка” рўй додааст, ба таври мухтасар 
љамъбаст шудааст. Вале аз муњтавои китобчаи мазкур чунин 
бармеояд, ки дар тўли беш аз сї соли ахир (то соли чопи 
китобча 1971) проблемањои истилоњсозї ва бесару сомонї 
дар ин ришта камтар нашудааст. Истифодаи нодурусти 
истилоњот, “худмухтории” муаллифони ањлу ноањл дар ин 
соња, риоя накардани ќоидањои маъмули истилоњсозї ва 
ѓайра боиси “роњ ѐфтани њаргуна њарљу марљ дар тартиби 
термин ва халалдор шудани принсипњои ягонаи истифодаи 
терминњо ва дигар ќоидањои забон”114 гардидааст. Аз ин рў, 
ба аќидаи тартибдињанда “ваќти он расидааст, ки барои 
њалли масъалањои муњимтарини терминњои њозиразамони 
забони тољикї, барои муќаррар кардани принсипњои илмї 
ва барои ба низом даровардани забони адабї ва принсипњои 
он дастљамъона ба кори ташкилии илмї камар бандем. Аз 
ин рў, муќаррар намудани терминњои илмї, љамъиятї, 
сиѐсї, техникї ва ѓайра масъалаи њаѐтан муњим ва кори 
таъхирнопазири давлатї мебошад.”115 

Мувофиќи ин дастуруламал дар бахши истилоњоти 
иљтимої-сиѐсии забони адабии тољикї усулњои зерини 
истилоњсозї маъмул ва илмї шинохта шудааст: 

1. Истифодаи фонди луѓавии забони тољикї ва васоили 
дастурии он. Корбурди вожагони забони тољикие, ки 
“маънои он терминро ифода мекунад». Истилоњоти зерини 
љамъиятї- сиѐсї аз љумлаи чунин луѓот шинохта шудаанд: 
таљовуз-агрессия; маъмурият - администрация; сулола-
династия; корпартої-забастовка; шўришгар -  инсургент; 

И. Калонтаров), Душанбе, 1971, с. 6. 

даста-клика; шиор-лозунг; роњзани бањрї- пират; матбуот- 
пресса; иѓвогар - провокатор; ислоњот- реформа; эътисоб-
стачка … 

Дар соњаи њуќуќ: 
афви умум- амнистия; иљорагир-арендатор; бедодгарї, 

беќонунї-беззаконие; пора, ришва –взятка; дуњокимиятї-
двоевластие; моли зиѐдатї-неликвид, ѓаромат-неустойка; 
бадномкунї- дискредитация … 

Дар соњаи таърих: 
зирењ-броня; хунбањо-вира; сафол-керамика; падаршоњї-

патриархат; яроќпартої, тарки силоњ-разоружение; 
ниќорљў, ниќорталаб-реваншист; ќалъа, куњандиз-цитадель; 
шоњзода-принц … 

   2. Ба роњи таѓйир додани маънои аслии калима ва ба 
маънои нав ѐ дигар истифода бурдани он. Масалан: 
луѓатњои “арбоб” ва “ходим” дар асл маънои «соњиб», 
«молик» ва «хизматгор»-ро доштанд. Вале имрўз ба маънои 
коркуни масъул дар таркибњои  арбоби давлатї, сиѐсї ва ѐ 
корманд (ходими илм, санъат) ба кор бурда мешаванд. 

    3. Аз њисоби вожагони интернатсионалї ва забони русї 
“бой кардани” захираи истилоњоти забони тољикї: 
баррикада-баррикада; бизнес-бизнес; буржуазия-буржуазия; 
ветеран-ветеран; вето-вето; диктатура-диктатура; демокра-
тия-демократия; кодекс-кодекс; интернационал-интер-
натсионал; коммунист-коммунист; конгресс-конгресс … 

-Дар соњаи иќтисод: 
акция-аксия; биржа-биржа; валюта-валюта; капитал-

капитал; рента-рента; лимит-лимит; экспорт-экспорт; 
эмбарго-эмбарго … 

-Дар соњаи њуќуќшиносї: 
адвокат-адвокат; арбитраж-арбитраж; аттестат-аттестат; 

декрет-декрет; прокурор-прокурор; Антанта-Антанта; 
археолог-археолог; барон-барон; граф-граф; помещик-
помешик; рыцар-ритсар; уезд-уезд … 

4. Бо роњи тарљумаи тањтуллафзї (калка) аз забони русї: 

5. Сохтани истилоњот аз луѓати русї ва байналмилалї 
тавассути унсурњои калимасозии забони тољикї: 

бетонрез-бетонщик; медалдор-медалист; очеркнавис-
очеркист; мошинрон - машинист … 

6.  Сохтани истилоњоти нав аз тариќи шарњи маънои 
истилоњоти бегона: 

коркунони соњаи агрономї-агроперсонал, рўѐндан бо 
ќарори суд-отсуждение … 

7. Истилоњоте, ки дар забони русї бо ибора таркиб 
ѐфтаанд (муайянкунандаву муайяншаванда) дар забони 
тољикї бо калимањои мураккаб баѐн карда мешаванд: 

садоафкан-акустический изучатель; садопарда-голосовая 
связка, сарсатр-красная строка.  

8. Баъзе истилоњоти хориљї (русї) дар забони тољикї бо 
ду ва њатто се калима баѐн мешаванд, ки њар кадоми он 
маънои истилоњи хориљиро (русї) хароб намекунад;  

касал, бемор - больной; њаракат, љунбиш - движение; 
зилзила, заминљунбї, заминларза-землятрясение … 

9. Дар баъзе мавридњо истилоњоти русї, байналмилалї ва 
тољикї ба љойи њамдигар чун синоним кор фармуда 
мешаванд: автономия-мухтор, мухторият, худмухтор; 
агитация-ташвиќот; актив-фаъол; идеология-мафкура; 
комедия-мазњака; метод-усул; термин-истилоњ; солдат-аскар; 
философия-фалсафа… 

Тавре ки медонем, баъзе вожагон дар забонњо ба чанд 
маъно ба кор мераванд, яъне хусусияти сермаъногї 
(полисемия) доранд. Бинобар ин дар ваќти истилоњсозї ин 
хосият ба назар гирифта шудааст. Масалан, як луѓат дар ду 
маврид ба калимањои људогона ифода мешавад: Луѓати 
русии “положение” вобаста ба мавќеи худ дар матнњои 
гуногун ба маънои низомнома, ќоида, вазъият, мавќеъ, 
маќом, нуќта, муќаррарот ва ѓайра истифода бурда 
мешавад. 

11. Як силсила луѓот ва истилоњоти аз решањои юнонї ва 
лотинї, тавре ки дар забони русї ба кор мераванд, дар 

забони тољикї њам ба њамон сурат ќабул шуда буданд: 
аэропорт, биология, демилитаризация, диалог (юнонї), 
контрабанда, контрреволютсия (лотинї), микрорайон, 
монография, монолог, неолит, поликлиника (юнонї), 
регресс, ремилитаризатсия (лотинї), филармония, 
филология, эпизод, эпилог (юнонї), этнография, 
морфология (юнонї) ва ѓайра. 

12. Баъзе истилоњоти байналмилалї ва русї, ки 
суффиксњои исму сифатсоз доранд, ба забони тољикї низ 
бетаѓйир дохил шуда буданд: аспирант, докторант, 
коммунар, ассистент, олимпиада, ленинизм, материализм, 
феодализм, академик, бригадир, идеалист, марксист, 
коммунист, милитсионер, инспектор, директор, аспирантура 
ва дигарон. 

13.  Як силсила суффиксњои забони русї, ки ба забони 
тољикї дохил нашудаанд, истилоњоти тавассути онњо сохта 
мувофиќи ќоидањои калимасозии тољикї сурат мегирад: 

а) суффиксњои исмсоз: ленинец-ленинчї; 
коллективизация-коллективонидан; колхозник-колхозчї; 
тракторист-тракторчї; агентство-агентї; идейность-ѓоявї, 
идейнокї; объективность-объективият; газетчик-газетчї.  

б) суффиксњои сифатсоз:элементарный-элементарї; 
декларативный деклоративї; принципиальный-принсипї; 
объективный-объективї; большевистский-болшевикї; 
дипломатический-дипломатї; демократический-демократї; 
мартовский-мартї; докторский-докторї; советский-советї; 
процессуальный-просессуалї ва дигарон. 

14.  Як гурўњи нисбатан хурди истилоњоте, ки дар забони 
русї дар шакли сифатанд, дар забони тољикї бо истилоњоти 
баробармаъно ва суффиксњои “ѐт” ва “ї” ифода мегарданд: 
духовное - руњиѐт, маънавї, маънавиѐт; материальное-
материалиѐт, моддї, моддиѐт; субъективное-субъективиѐт, 
субъективї; идеальное-идеалиѐт, идеалї ва чанде дигар. 

Тавре ки мебинем, «Принсипњои асосии терминологияи 
забони тољикї” аз љињати сохтор такмил ва тасњењ шудааст. 

Бахши усулњои истилоњсозии он аз 8 банд, 10 зербанд ѐ  
шарњу эзоњ иборат мебошад. Дар “Принсипњо”-и мазкур 
чанд зербанд ба сурати нармтар ба бандњои алоњида људо 
гардида, миќдори умумии бандњо ба 14 расидааст. Аз 
нигоњи муњтаво бошад, бо назардошти дигаргунињои њаѐти 
сиѐсиву иљтимоии солњои охир, яъне замони тартиби ин 
санад (1971), баъзе иборањои тунду тези сиѐсии “Установка” 
бардошта шудааст. Вале ба таври куллї масъалаи асосї, 
яъне усул ѐ принсипњои асосии истилоњсозии  забони тољикї 
ба њамон сурати пешин боќї мондаанд. 

Аз нуќтаи назари илми забоншиносї ва истилоњшиносї 
дар матни ин «Принсипњо» низ камбудињо љой дорад. 
Албатта њадаф дар ин љо тањлилу таќризи муфассал нест, 
вале зикри баъзеи камбудињо, ба фикри мо, барои 
тањиягарони ояндаи усулномаи нави истилоњсозии  забони 
тољикї бе манфиат нахоњад буд: 

1.  Њарчанд ки дар ин санад нисбат ба “Установка” 
истифодаи манбаи миллї аз љињати шакли баѐн (дар 
“Установка”: банди 4 “то мумкин аст бояд забони њозираи 
адабї ва гуфтугўи тољикї комилан истифода карда” шавад, 
дар “Принсипњо” ба «истифода кардани таркиби луѓавї ва 
воситањои грамматикии забони тољикї» иваз шуда  бошад 
њам, аммо дар мавриди истилоњофаринї ва эљодкорї дар ин 
ришта  сухане гуфта нашудааст. Њол он ки њанўз соли 1932 
донишманди даќиќназар Е.Э. Бертелс дар Конференсияи 
якуми омўзиши нерўњои тавлидии РСС Тољикистон ба 
луѓатсозону истилоњофаринони тољик чунин машварат дода 
буд: «Гоњњо дар баробари вожагони “маснуї”- эњсоси тарс 
пайдо мешавад... Ба фикри ман дар баъзе мавридњо набояд 
чандон аз вожањои сохта тарсид. Дар њар забон миќдори 
калони вожагон сохта шудаанд. Гузашта аз ин, дар 
аксарияти забонњо онњо аз тарафи шахсони алоњида сохта 

шудаанд. Вале баъдтар онњо аз тарафи забон чунон аз худ 
карда шуданд, ки тасаввур мешавад худрўянд».116  

2.  Дар баъзе маврид манобеъ, роњњо ва тарзњои 
истилоњсозї ба њам махлут шудаанд. Масалан, захираи 
луѓавии забони тољикї ѐ луѓоти интернатсионалї манбаи 
истилоњсозї мебошанд, иќтибосгирї ѐ тарљума бошад 
роњњои истилоњгузинианд, вале сохтани луѓоту истилоњот бо 
васоили сарфї ѐ нањвии забон ин тарзи истилоњсозї аст. Аз 
ин љињат, ба гумони мо онњо бояд ба таври алоњида, бо 
номњои мушаххаси худ дар меъѐрсозї зикр шаванд. 

3.  Дар “Принсипњо” истилоњоти “љамъиятї-сиѐсї” 
алоњида ва истилоњоти улуми иљтимої: таърих, фалсафа, 
њуќуќ, иќтисодиѐт ва дигарон хар кадом људо омадааст, 
љойи шак нест, ки фалсафа, њуќуќ, забон, иќтисодиѐт 
истилоњоти илмии хоси худро доранд. Вале људо кардани 
истилоњоти фалсафа, таърих, њуќуќ, иќтисодиѐт аз њамдигар 
ба фикри мо дуруст нест. Зеро истилоњоти онњо 
муштаракоти зиѐде доранд ва рафту омад ва доду гирифти 
онњо њамеша вуљуд доштааст. Ба фикри мо бояд истилоњоти 
ин њавза зери унвони сарлавњаи умумї – «истилоњоти 
иљтимої-сиѐсї» оварда шуда, сипас дар зерунвонњо, масалан 
истилоњоти фалсафа, ѐ њуќуќ ва ѓ., луѓоти хоси онњо оварда 
мешуд ва амсоли онњо. Вале сарфи назар аз ин камбудињо 
дар ин санад мушоњидањо, муќаррарот ва матолиби 
судманде низ њаст, ки аз таљрибаи ин соња дар замони 
шўравї гирифташуда дар таърихи истилоњсозии забони 
тољикї боќї мемонанд. Як силсилаи дигар, албатта бо 
шаклу сурати нав дар усулномањои нави забони мо дохил 
хоњанд шуд. 

     4. Аз љињати дигар, як ќатор принсипњо ва ѐ иборањои 
истилоњї аз нигоњи илмї ба ќадри кофї асоснок нашудаанд. 
Њатто таљрибањои ибтидої ва бозѐфтњои хубе, ки дар 

солњои аввали баъди инќилоб дар ин замина ба даст омада 
буд, дар ин аснод ѓалат ва «ѓайрисиѐсї» хонда шуданд ва 
амсоли он. 

Аз ин лињоз дертар љанбањои суст ва норасоињои љиддии 
истилоњсозии забони тољикиро ба назар гирифта, 
муњаќќиќони шуравї навиштанд, ки «кор карда нашудани 
принсипњои илмии сохтмони истилоњшиносї, кофї 
набудани тањлили аниќи маънои ин ва ѐ он истилоњ… ва 
љамъбаст нагардидани таљрибањои њосилшуда, боиси он 
гардидааст, ки истилоњоти забони тољикї стандартонида ва 
њамгун нашудааст».117 

Вале бояд ќабул кард, ки ин ду дастуруламал бо вуљуди 
камбудињои зиѐд барои ба низом ва тартиб даровардани 
истилоњоти иљтимоиву сиѐсии забони тољикї аз ањамият 
холї набуданд. Дар даврае, ки дар ин арса њељ гуна меъѐр ва 
дастуру муќаррароти танзимкунанда вуљуд надошт, ин 
аснод њадди аќал тартиби пазириш ва имлои истилоњоти 
нави иљтимоиву сиѐсии байналмилалї ва русиро муайян 
карданд. Таљрибањои андўхта ва мулоњизоти дар ин 
усулномањо баѐншуда хоси як марњилаи муайяни таърихи 
инкишофи забони тољикї ва ташаккули истилоњоти 
иљтимоиву сиѐсии он мебошад ва ба онњо бояд аз њамин 
нуќтаи назар нигарист. Бидуни шак дар оянда ѓалатњо ислоњ 
ва холигоњњо такмил хоњанд гардид. 

 Развитие терминологии на языках союзных республик СССР 
(Редколлегия: академик Г.В, Степанов, доктора филологических наук, В. 

БОБИ 2 
ВОЖАСОЗЇ ВА ИСТИЛОЊОФАРИНЇ 
 ДАР ДАВРОНИ КЛАССИКИИ РУШДИ 

ЗАБОНИ ТОЉИКЇ 
 

§ 1. Манобеъ ва сарчашмањо. Пеш аз он ки дар бораи 
истилоњу луѓатофаринї дар таърихи забони тољикї (форсї, 
дарї) бањс кунем, бояд манобеъ ва маводи ин масъаларо 
таъйин ва мушаххас намоем. Хушбахтона, гузаштагони 
бофазлу дониши мо барои омўзиш ва баррасии ин мавзўъ 
манобеи фаровон боќї гузоштаанд: 

1.  Муњимтарин сарчашмаи омўзиши луѓатсозї ва 
истилоњофаринї забони шеър мебошад, зеро мувофиќи 
гувоњии ахбор ва асноди мављуда шеъри тољикї зиѐда аз сад 
сол пештар аз наср ба вуљуд омадааст. Дигар ин ки дар шеър 
аст, ки забони тољикї тавоноии худро нишон додааст ва мо 
дар он бо њазорон вожањои асил ва таркибњои ѓайри-
чашмдошт аз нуќтаи назари луѓатшиносї вомехўрем, ки дар 
наср назири онњо камтар дида мешавад. 

2.  Манбаи дигар анбўњи осори мансурест, ки ба ин забон 
дар заминаи дин, сиѐсат, иќтисодиѐт, ахлоќ, ирфон, адаб, 
таърих, илмњои  маъмул  ва амсоли он навишта шудааст, ки 
танњо фењристи номи онњо чанд љилд китоб мешавад. 

3.  Фарњангњо. Тавре ки маълум аст, аз асри Х1 сар карда 
ба забони тољикї ќомусњои сершуморе, аз ќабили «Луѓати 
фурс»-и Асадии Тўсї, «Фарњанги Љањонгирї»-и Њусайни 
Инљу, «Бањори аљам»-и Рой Текчанди Бањор, «Фарњанг-
нома»-и Њусайни Вафої, «Фарњанги Рашидї»-и Абдурра-
шиди Тоттавї, «Ѓиѐс-ул-луѓот»-и Муњаммади Ѓиѐсуддин, 
«Чароѓи њидоят»-и Алихони Орзу, «Бурњони ќотеъ», 
«Шамс-ул-луѓот» ва дањњо фарњангњои дигар тадвин 
шудааст. Фарњангсозони даврањои гуногун, то љои имкон 
луѓату истилоњњои соњањои мухталифро дар онњо љамъоварї 
карда, шарњу тавзењ додаанд ва то њудуде онњоро ба низом 
даровардаанд. Устод Саид Нафисї дар маќолаи «Фењристи 

фарњангњои форсї» 188 фарњангро номбар кардааст, ки 
ќисме аз онњо то ба имрўз нарасидааст. Дар «Луѓатнома»-и 
Дењхудо теъдоди онњо аз он њам бештар нишон дода 
шудааст. 

4.  Осори насри ривоятї ва ѐ ба ибораи дигар романњои 
халќї,аз ќабили «Искандарнома», «Калила ва Димна»-и 
Абулмаолї (а.ХII), «Самаки айѐр», гирдоваранда ва 
муњаррир Фаромарз ибни Худодод (а.ХII), «Марзбоннома»-
и Саъдуддини Варовинї (а.ХIII), «Синдбоднома»-и 
Муњаммад Зањири Самарќандї (охири а.ХII), «Доробнома»-
и Абутоњири Тарсусї (а.ХII), «Абумуслимнома», «Амир 
Њамза» ва дањњо достонњои дигари ба инњо монанд. 
Аксарияти ин достонњо ривоятњои халќие њастанд, ки пеш аз 
ислом низ вуљуд доштанд. Дигар ин ки бар хилофи осори 
насрии ба забони адабї навишташуда, ќисми бисѐри онњо 
ба забони зиндаи гуфтугўї ва нимарасмї  нигошта шудаанд. 
Дар ин китобњо ба ѓайр аз њодисањои аљибу ѓариб, гоњњо 
иборањо ва калимањои ќиссагўѐни ќадим айнан сабт 
шудаанд. Аз ин љињат ин осор ба ѓайр аз арзиши адабї 
сарчашмаи ѓание барои омўзиши луѓат ва истилоњоти он 
даврањо мебошанд. 

5.  Манбаи дигар номанигорї мебошад. Бар ањли тањќиќ 
маълум аст, ки номанигорї ва умури девондорї ба забони 
тољикї собиќаи тўлонї дорад. Густариши он ба њадде 
расида буд, ки дар асрњои миѐна шеваи дабирї ва илми 
тарассул пайдо шуд ва китобњое дар ин ришта ба вуљуд 
омад. Ин осорро метавон ба чанд гурўњ таќсим кард: 

а) рисолот ва баъзе фаслњои осоре, ки дар илми тарассул 
навишта шудаанд ва дар онњо луѓат ва истилоњоти идорї 
оварда шудааст; 

б) китобњое, ки дар онњо мактубњои дабирон ва 
муншиѐни машњури дарбори амирон ва шоњон љамъоварї 
шудааст; 

в) матни фармонњо, маншурњо, ањдномањо, асноди 
њуќуќї, шарњу эзоњи ташкилотњои идории даврањои 

гуногун, ки дар матни осори таърихиву адабї ва ѓайра 
оварда шудаанд ва рољеъ ба луѓату истилоњоти иљтимоию 
сиѐсї маълумоти муфид пайдо кардан мумкин аст. 

Тавре ки мебинем, дар байни забонњои бостонї камтар 
забонеро пайдо кардан мумкин аст, ки барои луѓатшиносон 
чунин манобеи саршор боќї гузошта бошад. Вале пайдост, 
ки тањќиќи њамаи ин сарчашмањо аз тавони як китобу ду 
китоб ва махсусан кори њозир берун аст. Аз ин лињоз мо 
тањќиќоти худро дар доираи осори мансур, албатта он њам 
ба таври нињоят фишурда мањдуд кардем, зеро масъалаи 
луѓатљўї ва истилоњсозї дар забони ин осор равшан 
инъикос ѐфтааст. 

Таърихи истилоњсозиву вожагузинї ва марњилабандии он 
дар забони тољикї то ин дам ба дараљаи бояду шояд 
баррасї нагардидааст. Вале дар пажўњиш ва тањќиќоти 
донишмандони тољик, ховаршиносони рус ва махсусан 
муњаќќиќони  эронї дар  бораи баъзе пањлуњои ин мавзўъ 
маводи пурарзише пайдо шуд, ки мо њангоми тањияи ин кор 
аз онњо истифода намудем. 

Таърихи луѓатсозї ва истилоњофариниро дар забони 
тољикї аз оѓоз то ибтидои асри ХХ шартан ба чањор давра 
таќсим кардан мумкин аст: 

Давраи аввал – Оѓози таълиф, тарљума ва пайдо шудани 
зарурати истилоњофаринї (асри 1X-нимаи дуюми а.Х1). 

Давраи дуюм – Давраи нашъунамо ва ташаккули 
истилоњот. Аз замоне ки ин осор аз лињози истилоњшиносї 
каму беш устувор шуд ва пайравон пайдо кард (нимаи 
дуюми асри Х1 то охири асри ХII). 

Давраи сеюм – Давраи таназзул ва пастшавии сатњи 
истилоњсозї. Аз давраи ба ќудрат расидани  сулолањои 
туркнажод дар Мовароуннањр ва истилои муѓул то замони 
тобеъ шудани Осиѐи Миѐна ба Россия (асри ХШ – нимаи 
аввали асри Х1Х). 

 Давраи чорум – Истилоњсозии забони тољикї дар 
марњилаи маорифпарварї. Пайдо шудани љараѐнњои 

маорифпарварї ва  чопи нахустин рўзномаву маљаллањо ба 
забони тољикї, аксуламали забон дар баробари падидањои 
нави сиѐсиву  иљтимої ва истилоњоти онњо  (аз нимаи дуюми 
асри Х1Х то ибтидои садаи ХХ). Ба ин давра боз ду давраи 
охир аз замони таърихи нав ва навтарини мо илова 
мешавад, ки он чунин аст: 

1. Давраи шўравии рушди истилоњоти забони тољикї (аз 
соли 1920 то соли 1991). 

2. Давраи истиќлол ва рушди истилоњсозии забони 
тољикї (аз соли 1991 то ба њол). 
       § 2. Оѓози таълиф, тарљума ва пайдо шудани зарурати 
истилоњофаринї (асрњои 1Х-Х1). Пас аз суќути давлати 
Сосониѐн ва истилои араб таќрибан беш аз як ќарн тўл 
кашид, то ин ки форсизабонон аз зарбаи араб ба худ омада, 
дар фикри анъанањои миллї ва собиќаи таърихии худ 
афтиданд.  

Дар ќарнњои аввали ислом буд, ки дар ин сарзаминњо 
нањзате пайдо шуд маъруф ба «шуубия», ки на танњо 
баробарии арабу аљам, балки бартарии аљамро бар араб 
таъкид мекард. Сад соли дигар нагузашт, ки пояњои хилофат 
заиф гардид ва аз њар гўшаву канори сарзамини Хуросону 
Мовароуннањр саркашоне бархостанд, ки дар сар фикри 
истиќлол ва озодї аз юѓи хилофатро мепарвариданд. 

Нахустин сулолаи мањаллие, ки каму беш дар Хуросон 
мустаќил гардид, Тоњириѐн (821-873) буд. Њукмронони ин 
хонадон њанўз дар фикри истиќлоли фарњангї набуданд. 
Баръакс кўшиш карданд, ки дини исломро дар ќаламрави 
худ тањким бахшанд ва дониста ва ѐ надониста барои 
густариши забону адабиѐти арабї кўмак карданд. 

Сулолаи дигари мањаллї, ки љонишини Тоњириѐн гардид, 
Саффориѐн (873-903) буд. Дар ваќти њукмронии намояндаи 
барљастаи ин сулола Яќуби Лайс, ки аз миѐни мардуми одї 
бархоста буд ва на забони арабї медонист ва на ба 
фарњанги он алоќа дошт, то њудуде дар дарбори вай сањна 
барои забону адабиѐти арабї тангтар шуд ва шоирон барои 

ў ба дарї шеър гуфтанд.  Муаллифи «Таърихи Систон» наќл 
мекунад, ки пас аз он ки Яќуби Лайс Њиротро фатњ карда, 
ба ављи муваффаќият расида буд, «шуаро ўро шеър 
гуфтандї ба тозї... Ў олим набуд, дарнаѐфт. Муњаммад 
Васиф њозир буд ва дабири расоили ў буд ва адаб некў 
донист ва бад-он рўзгор номаи порсї набуд. Пас Яќуби 
Лайс гуфт: «Чизе ки ман андар наѐбам чаро бояд гуфт?» 

Муњаммад Васиф пас шеъри порсї гуфтан гирифт... Ва 
андар Аљам касе бар наомад, ки ўро бузургии он буд пеш аз 
Яќуб, ки андар ў шеър гуфтандї.»118 

Вале бо вуљуди ин њам  дар замони сулолањои нахустини 
мањаллї Тоњириѐн (821-873) ва Саффориѐн (873-903),  шояд 
ба сабаби кўтоњии умри салтанат ва ѐ авомили дигар 
шароити мусоид барои ривољу равнаќи забони ягонаи 
расмї фароњам нагардид. Аз ин рў, аз асрњои аввали ислом 
ва даврони кўтоњмуддати њукмронии онњо  ба љуз аз чанд 
байти маъруф дар бораи шикасти арабњо дар Хуталон (825) 
ва чанд порча шеъри шоирони он ањд, чун Њанзалаи 
Бодѓисї, Муњаммад ибни Васиф, Фирўзи Машриќї ва чанде 
дигар, ки дар осори муаллифони гузашта ва њозира такрор 
шудаанд, санаде ва навиштаи хаттии дигаре дар даст нест, 
ки дар асоси онњо забоншиносон дар хусуси забон ва вазъи 
луѓавии он дар он давра ќазоват кунанд. 

Сабаби чунин хомўшии «дусадсола» (баъзе олимон ин 
суќутро 300 сол тахмин мекунанд119 он буд, ки забони 
пањлавї дар остонаи њамлаи араб, кам-кам ба поѐни умри 
худ наздик мешуд ва ба ин забон дигар таълифоти муњимме 
сурат намегирифт. Китобњои ќадимие њам, ки ба ин забон 
навишта шуда буданд, аз љониби арабњо ва ѐ бо дасти 
тозамусулмонони мутаассиби худї чун китобњои 

                                                 
118

 Муњаммад Муин. Луѓоти форсии Ибни Сино ва таъсири онњо дар 
адабиѐт// Донишкадаи адабиѐт, № 2, Тењрон, 1333/1955, с. 4. Минбаъд: 
Луѓоти форсии Ибни Сино. 
119

 Фуруѓї. Паѐми ман ба Фарњангистон//Армуѓон, Тењрон, соли 22, с. 
510. 

«бутпарастї» ва «гумроњкунанда» аз байн бурда шуданд. 
Забоне њам, ки сипас бо номи «дарї» ѐ «форсии дарї» 
маъруф гашт, зоњиран дар он ањд каму беш забони шеър 
буда, њанўз забони расмии наср нагардида буд. Ва ѐ ин ки 
осори насрии ин давра ва пеш аз он аз байн рафтааст, зеро 
мутобиќи ќавли муаллифони баъдї таълифоте ба ин забон 
њанўз дар оѓози ислом мављуд будааст ва Абурайњони 
Берунї аз китобњое ѐд мекунад, ки дар ќарнњои аввали 
ислом навишта ва ѐ аз пањлавї ба форсии дарї 
баргардонида шуда буданд.120  

Забони арабї бошад дар ин муддат ба як забони тавонои 
илму  адаби кишварњои маѓлуб мубаддал гардида буд ва 
ањли илму дониш аз њар нажод ва њар сарзамин осори худро 
ба ин забон навиштаанд. Бино бар њамин суннати маъмул 
адибон ва донишмандони Эрону Мовароуннањр низ осори 
хешро ба забони арабї таълиф карданд, чунонки китобњои 
Ибни Ќутайбаи Диноварї, Њамзаи Исфањонї, Муњаммад 
ибни Љарири Табарї дар адаб ва таърих, навиштањои 
Закариѐи Розї дар тиб, таълифоти Абумаъшари Балхї дар 
риѐзї ва нуљум ва муаллифони дигар њама ба арабї навишта 
шудаанд. 

Растохези воќеии назму насри форсии дарї дар замони 
Сомониѐн (874-999) оѓоз гардид ва давлату дарборе ба вуљуд 
омад, ки ба ќавли Маликушшуаро Бањор «аз њайси созмони 
ахлоќї ва моддї ба маротиб табиитар ва устувортар аз ањди 
пешин буд ва адабиѐте ба вуљуд омад, ки садяки онро дар 
ањди Сосониѐн надошт».121  

 Сомониѐн бар хилофи Тоњириѐну Саффориѐн дарк карда 
буданд, ки бидуни эњѐи анъанањои ќадимї ва ривољу 
равнаќи забону адаби миллї истиќлолият устувор ва 
давомдор шуда наметавонад. Бинобар ин, амирони дуран-

                                                 
120

 Ризо Содиќї. Таљрибањои забони форсї дар илм// Маљмуаи маќолот, 
с. 77. Мутаасифона номи маљалла ва соли нашри онро пайдо карда 
натавонистем. Муаллиф. 
121

 Маликушшуаро Бањор, Сабкшиносї, Тењрон, 1349/1971, љ.1,с. 143. 
Минбаъд: Сабкшиносї, љ. с. 

дешу сиѐсатмадорони ин хонадон бо камоли њушмандї 
муносибати худро бо хилофат тавре оростанд, ки дарбори 
Баѓдод натавонад фитна ва раќобате бар зидди онњо 
барангезад. Илова бар ин забони форсии дариро, ки забони 
мардумони Мовароуннањру Хуросон буд, забони расмии 
давлати пањновари худ ќарор дода, адибону олимонро 
ташвиќ мекарданд, ки китобњои худро ба форсии дарї 
нависанд ва ѐ осори арабии худ ва дигаронро ба ин забон 
баргардонанд. 

Дар муќаддимаи «Тафсири Табарї» чунин омадааст: «Ин 
китобро биѐварданд аз Баѓдод, чињил мусњаф буд ин китоб 
навишта ба забони тозї ва ба аснодњои дароз буд ва 
биѐварданд сўи Амир Саиди Музаффар Абусолењи Мансур 
ибни Нуњ ибни Наср ибни Ањмад ибни Исмоил... Пас душ 
(х)вор омад бар вай хондани ин китоб ва иборат кардани он 
ба забони тозї ва чунон хост, ки мар-онро тарљума кунад ба 
забони порсї. Пас уламои Мовароуннањрро гирд кард ва аз 
эшон фатво кард, ки «раво бошад, ки мо ин китобро ба 
забони порсї кунем?» Гуфтанд: «Раво бошад хондан ва 
навиштани тафсири Ќуръон ба порсї мар он касеро, ки ў 
тозї надонад...».122  

Шоњмардон ибни Абулхайр дар муќаддимаи «Нузњат-
номаи Алої»-и худ чунин менависад: «Шунудаам, ки 
худованди мозї Ало-уд-давла... Хоља Абуалиро гуфт: «Агар 
улум-ул-авоил ба ибороти порсї будї ман битавонистаме 
донистан. Бад-ин сабаб, ба њукми фармон «Донишномаи 
алої» бисохт ва чун бипардохт ва арза кард аз он њељ дар 
натавонист ѐфтан».123  

Аз рўи њамин санадњо бисѐр муњаќќиќон аќида доранд, ки 
њам оммаи васеи мардум ва њам амирони нахустини 
мањаллї, ки аз миѐни њамин табаќа бархоста буданд, забони 
арабиро намедонистанд. (395.3) 

 Љавод Њиравї, Эрон дар замони Сомониѐн, Машњад, 1371/1993, с. 13. 

Љумлаи маъруфи Яќуби Лайс «чизе  ки ман андар наѐбам, 
чаро бояд гуфт?» тасдиќи ин гуфтањост. 

Муаллифи «Таърихи Бухоро» Наршахї низ дар 
сарсухани китобаш менависад, ки «таълифи ин китоб 
(«Таърихи Бухоро» - С.Н.) ба арабї буд, ба иборати балиѓ... 
Бештари мардум ба хондани китоби арабї раѓбат нана-
моянд. Дўстон аз ман дархост карданд, ки ин китобро ба 
порсї тарљума кун».124 
       Вале ба назари мо омили бисѐр муњимми ривољу 
равнаќи забони форсии дарї вазъияти руњии мардуми он 
ањд мебошад. Зеро дар тамоми давраи истилои араб забони 
арабї барои мардуми Хуросону Мовароуннањр њамоно 
забони бегона боќї монд.125 Ва њамин, ки хонадонњои 
мањаллї ба сари ќудрат омаданд, мардум дар пайи ривољу 
равнаќи забон ва ифтихороти таърихии худ афтоданд. 
Бењуда нест, ки нахустин асари насрие, ки ба забони форсии 
дарї боќї мондааст, «Шоњнома»-и Абумансурї буда ба 
таърих ва ривоятњои пеш аз исломии ин мардум бахшида 
шудааст. Фирдавсии бузург бошад, илова бар «зинда 
кардани Аљам» кўшиш кардааст, ки дар ин шоњасари худ то 
њадди имкон аз истифодаи луѓоти арабї парњез кунад.                                                  
Хулоса, ба фикри мо, яке аз муњимтарин сабабњои ба вуљуд 
омадани китобњо ба забони форсии дарї барпо шудани 
давлатњои миллї, амирони ватанпараст ва зуњури 
суханварони тавоное буд, ки ба таъриху забони худ 
дилбастагии амиќ доштанд. 

 Тасодуфї нест, ки ќадимтарин намунаи насри форсии 
дарї низ, ки то ба имрўз расидааст, аз даврони Сомониѐн 
аст. Ин китоб муќаддимаи «Шоњнома»-и Абумансурї (956) 
мебошад ва бо дастури Абумансури Абдураззоќ (сипањ-
солори Сомониѐн дар Хуросон) аз тарафи Абумансури 
Муаммарї навишта шудааст. Ин «Шоњнома»-и насрї, ки 

зоњиран илњомбахши Фирдавсї будааст, аз байн рафта ва 
танњо муќаддимаи он боќї мондааст. 

Шаш сол пас аз «Шоњнома»-и Абумансурї, соли 963 
асари муаррих ва муфассири барљастаи арабзабони тољик 
Абуљаъфар ибни Љарири Табарї (839-923) «Таърихи 
Табарї» аз љониби вазири донишманди Сомониѐн Абул-
фазли Балъамї аз арабї ба форсии дарї баргардонида шуд. 
Ва дар њамон замон тарљумаи «Тафсир»-и њамин муаллиф, 
ки пештар зикри он рафт, тавассути донишмандони 
Мовароуннањр, бо дастури Мансур бини Нуњи Сомонї (943-
954) анљом гирифт. 

Дере нагузашт, ки дар ин замина таълифоти дигаре чун 
«Китоби Гаршосп»-и Абулмуайади Балхї ва рисолаи «Ас-
савод-ул-аъзам»-и њаким Абулќосими Самарќандї- муосир-
они Сомониѐн, дар аќоиди мазњаби њанафиѐн ба риштаи 
тањрир кашида шуд. 

Дар заминаи иљтимоиѐт чунин корњо бояд бештар анљом 
гирифта бошад, зеро тавре ки маълум аст дар нахустин 
садањои ислом мардуми Хуросон ва Мовароуннањр 
машѓули муборизањои аќидавї ва мазњабї буданд ва дур 
нест, ки дар ин майдон зимни бањсњои мафкуравї ба тарњи 
масоили иљтимої ва сиѐсї пардохта бошанд. Намунаи 
чунин бањсњо њамин китоби «Ас-савод-ул-аъзам»-и мазкур 
аст. 

Осори илмї ва нимаилмї аз љињати замон ва миќдор дар 
навбати дуюм ќарор доранд. Бинобар маълумотњои нав 
рисолаи «Њидоят-ул-мутааллимин фи-тибб»-и Абубакри 
Рабеи Бухорої (981) ќадимтарин матни илмии тиббї 
шинохта шудааст.126 

Донишманди эронї Ризо Содиќї аз 24 китобу рисолањое 
ѐд мекунад, ки дар заминаи илмњои гуногун дар давраи 

аввали инкишофи наср ба забони форсии дарї тарљума ва ѐ 
таълиф шуданд.127  

Монанди «Њудуд-ул-олам»-и муаллифи номаълум (982-
983) дар љуѓрофї ѐ осори машњури Берунї ва Ибни Сино 
дар њисобу нуљум ва тиббу њикмат ва китобњои Носири 
Хусраву имом Ѓазолї дар адабу фалсафа ва ѓайра. 

Ќобили ќайд аст, ки забони ин осор чи динї ва чи 
таърихиву адабї њама пухта ва бисѐр калима ва исти-
лоњоташон то ба имрўз дар забони тољикї зинда ва барои 
хонандагон фањмост. Масалан, дар муќаддимаи «Шоњ-
нома»-и Абумансурї калима ва истилоњоти ноби форсии 
дарї истифода шудаанд, ки баъдњо љои баъзеи онњоро 
вожањои арабї гирифтааст, монанди диндорон (рўњониѐн), 
тољдорон (шоњон, амирон), дењќонон (соњиби дењ, калони 
дењ, њофизи анъана ва ривоятњои ќадим, муаррих), 
фарзонагон, њушѐрон (зиѐиѐн), баргузидагон, покон, 
пешдод, оини дод, корнома (таърих, љангнома, шарњи 
воќеа), шањриѐр (подшоњ), фарњанги мењтарон, оинњои некў, 
шоњнома, достон, доварї (ќазоват), банда, худованд (соњиб), 
њунар, сипоњ оростан ва амсоли он. Сабки нигориши китоб 
њам монанди луѓат ва истилоњоташ сода ва намунаи неки 
забони форсии дарї мебошад. Намунањои зер, ки аз матни 
китоб баргузида шудаанд, шоњиди гуфтаи боло мебошанд: 
«Пас ба дастури хеш Абумансур ал-Муамариро бифармуд 
то худовандони кутубро аз дењќонон ва фарзонагон ва 
љањондидагон аз шањрњо биѐварданд ва чокари ў Абумансур 
ал-Муамарї ба фармони ў нома карда кас фиристод ба 
шањрњои Хуросон ва њушѐрон аз он љо биоварад...»128  

Мисоли дигар: 
 «Гўянд, ки нахуст подшоње, ки бинабишт Њушанг буд ва 

ўро пешдод хонданд, ки пештар касе ки ойини дод дар 

миѐни мардумон падид овард, ў буд ва дигар гурўњи каѐн 
буданд ва се дигар ашкониѐн буданд ва чањорум гурўњ 
сосониѐн буданд ва андар миѐн гоњ пайкорњо ва доварињо 
рафт аз ошўб кардан ба якдигар ва тохтанњо ва пешї кардан 
ва бартарї љустан, к-аз подшоњии эшон ин кишвар бисѐр 
тињї мондї ва бегонагон андар омадандї ва бигриф-
тандї».129 

Дар њудуди соли 981 бо фармони амир Нуњи Сомонї «Ас-
савод-ул-аъзам» таълифи Абулќосим Исњоќи Самарќандї, 
ки пештар ѐд кардем, ба форсии дарї тарљума шуд ва он яке 
аз ќадимтарин осори мансури забони форсї ба шумор 
меравад. Дар муќаддимаи он мехонем: «Агар пурсанд, ки 
худои ту кист? Бигўй: Худои ман он худой аст, ки њама 
халќро биофарида ва рўзидињандаи њамаи љонварон аст. 
Чунон ки тавоно буд ба офаридани халќ, њамчунин тавоност 
ба рўзии эшон ва доност ба њама халќ, ки офарид ва 
офаринад ва њар чанд бандае, ки њар куљо равад ва ояд ва 
рўзии заиф аз ќабили заифон нуќсон накунад ва рўзии ќавї 
аз ќувваташ наяфзояд...».130  

Тавре ки мебинем дар оѓоз забони тољикї (форсї, дарї)  
имконияти баѐни мавзўъњои гуногунро доштааст ва аз 
матни ин китобњо пайдост, ки дар он давра њатто як ќатор 
муодилњои арабї ва истилоњоти динї низ дар забони китобї 
ва ѐ лањљањои гуфтории мардуми Мовароуннањр мављуд 
будааст. 

Яке аз сарчашмањои муњимми луѓатњои иљтимоию сиѐсии 
давраи Сомониѐн «Таърихи Бухоро»-и Наршахї ба њисоб 
меравад, Абубакр Муњаммад Љаъфари Наршахї (900-961) 
мутобиќи расми маъмул китоби худро аввал ба арабї 
навишта буд ва чунон ки дар сањифањои гузашта омад, бо 
хоњиши «дўстон» онро ба форсї тарљума кард. Насри ин 
китоб монанди китобњои ин давра ба забони сода ва шево 

навишта шудааст. Вале аз мутолиаи он чунин бармеояд, ки 
бисѐр истилоњоти идории арабї дар давраи ин муаллиф 
аллакай расмї шуда буданд, монанди: омил, вазир, 
муставфї, амид ул-мулк, соњибшурт ва амсоли инњо: 

«...Баркад дење ќадиму бузург аст ва кундузе азим дорад… 
Ва дар рўзгори Оли Сомон амири саид Наср ибни Ањмад 
ибни Исмоили Сомонї ба Регистон сарое фармуд ва сарое 
сохтанд баѓоят некў. Ва моли бисѐр дар вай харљ кард. Ва 
бар дари сарои хеш сарои уммол фармуд, бино карданд, 
чунон ки њар омилеро алоњида девоне будї (андар сарои 
хеш) бар дари сарои Султон, чун девони вазир, девони 
муставфї, девони амид-ул-мулк, девони соњибшурт, девони 
соњиби муаййад, девони шараф, девони маликаи хос, девони 
муњтасиб, девони авќоф ва девони ќазо».131  

Тарљумаи «Таърихи Табарї» ва «Тафсири Табарї», ки аз 
љумлаи нахустин намунаи насри форсии дарї ба шумор 
мераванд, њамчунин аз таъсири барзиѐди забони арабї 
барканор буда, бо насри салис ва равон нигошта шудаанд. 
Луѓот ва истилоњоти ин асар низ сода ва бешубња барои 
мардуми он рўзгор ќобили дарк будааст, аз ќабили: 
пайѓамбар, тахт, зиндонбон, ѓулом, авлиѐ (бузург, калон), 
банда, донишманд, мењтарон, хосагон, хонсолор, охурсолор, 
ќабола (санади аќди муомила), ќиртос (ќоѓаз), лашкар, тољ, 
тарљумон, љазия (андоз), сарњанг, халќ, дабир, њунар, 
тавонгар, дарвеш, адиб, мардумї, девони арз (девони 
лашкар, девони сабти номи сарбозон), рањї (ѓулом), пас 
(писар, насл), чак (санади харид, чек), хоста (дорої), хирољ, 
дањяк, бистяк ва ѓайра. 

Ба ѓайр аз ин  дар «Тафсири Табарї» ва баъзе тафсирњои 
дигари форсии њамин давра муодилњои даќиќи форсии як 
ќатор луѓат ва истилоњоти хоси динии арабиро ѐфтан 
мумкин аст. Дар зер аз ин китобњо чанд порчаеро шоњид 
меоварем. 

Аз «Таърихи Табарї»: «Пас чун Шопур ба мулк биншаст 
ва тољ бар сар нињод ва подшоњии падар бигирифт ва мулки 
љањон бар ў рост шуд њарчанд ки  падараш дошт. Ва Собур 
ба тозист ва порсї Шопур буд ва асли Шопур он буд, ки 
Ардашер бархост ва мулки Дороб гирд бигирифт...».132 

Мисоли дигар: 
 «Пеш аз Ќубод дар љањон хирољ набуд магар дањяк ва 

панљяк ва чањоряк. Ва љое буд, ки бистяк гирифтанд бар 
миќдори ободонї ва наздику дурии об. Пас Ќубод бигуфт 
то њама мамлакат масоњат карданд, то хирољ муайян 
кунанд... Ќубод бимурд ва васият кард мар Нушервонро, ки 
ин масоњат тамом кун ва хирољ нењ ва мардумонро аз сахтии 
дањяку панљяк бирањон... Чун Нўшервон ба подшоњї 
биншаст бигуфт, ки он масоњат... тамом карданд ва љаридаи 
(боќияи мол) он бипардохтанд то чанд љуфт ояд ва ба њар 
љуфте, яъне тухме дираме хирољ нињоданд... ва њар куљо 
дарахти борвар буд, ба њар дарахте чизе нињод. Ва бар 
љуњудон љазия нињод ва бар мардуми тавонгар бештар ва 
бар дарвеш камтар, аз шаш то њашт дувоздањ то бисту чањор 
дирам то чињилу њашт дирам. 

Ин њамаро љарида кард, дењ ба дењ ва љуфт ба љуфт ва 
замин ва љазия ном ба ном. Пас њар чи дар подшоњии Ироќ 
ва Порс касе буд аз мењтарон њар гурўње аз худовандони 
санъат ва мењтарони сипоњ ва дабирон ва њукамо ва уламо 
ва мубадон кас фиристод ва эшонро бихонд ва њар касе ба 
љои хеш биншастанд ва онро, ки расми истодан буд 
истод...»133 Мисолњо аз «Тафсири Табарї»: 

«Пас Малик...Юсуфро аз он дањ бародар бихарид.. 
Ќиртос биоварданд ва ќабола бинабиштанд мањкам ва 
хатти њама корвониѐн  бастанд бад-он ќабола.».134  

Намунањои насри «Њудуд-ул-олам»: «Ноњияте аз ноњият 
ба чањор рўй људо гардад: яке ба ихтилофи обу њаво ва 
замин ва гармову сармо, дувум ба ихтилофи динњо ва 
шариатњо ва кешњо ва сеюм ба ихтилофи луѓат ва забонњои 
мухталиф ва чањорум ба ихтилофи подшойињо. Ва ноњияте 
аз њадди ноњияи дигар ба се чиз људо шавад: яке ба кўњи 
хурд ѐ бузург, ки миѐни ду ноњият бигзарад ва дувум ба рўди 
хурд ѐ бузург, ки миѐни ду ноњият биравад ва саввум 
биѐбони хурд ѐ бузург, ки миѐни ду ноњият андар бошад.»135  

Мисоли дигар: «Нишобур-бузургтарин шањрест андар 
Хуросон ва бисѐр хостатар (бисѐр сарватманд), як фарсанг 
андар як фарсанг аст ва бисѐрњо мардум ва љои бозаргонон 
аст ва мустаќари сипоњсолорон аст ва ўро куњандиз аст ва 
рабаз (њисор, ќалъа) аст ва шањристон ва бештар оби ин 
шањрњо аз чашмањост, ки андар замин биовардаанд ва аз вай 
љомањои гуногун хезад ва абрешим ва панба ва ўро 
ноњиятест људо ва он сездањ рустост ва чањор хон.»136  

Бояд хотирнишон кард, ки чунин сабки нигориш ва 
корбурди вожагону истилоњоти содаи забон дар осори 
тиббї ва љуѓрофии давраи аввал, чун «Њидоят-ул-
мутааллимин» ва «Њудуд-ул-олам» низ мушоњида мешавад. 
Муаллифон аксарияти вожа ва истилоњоти китобњои худро 
аз забони љорї гирифта, танњо миќдори ками луѓоти 
арабиро ба кор бурданд. Масалан, луѓатњои зерини 
«Њидоят-ул-мутааллимин» бешубња аз лањљањои мањаллии 
Мовароуннањр гирифта шудаанд: буновар-думали калон, 
бењушона-њазѐн, тоса-изтироб, андарунї- дохилї, зерин-
тањтонї, устухонпора, гурда, мондагї, хокї, њавої, омадагї 
ва амсоли он. 

Гузашта аз ин, бисѐр луѓатњо ва истилоњоти ба кор 
бурдаи муаллифи «Њидоят-ул-мутааллимин»-ро дертар дар 
китобњои маъруфи Абўрайњони Берунї «Ат-тафњим» ва 

рисолањои Ибни Сино «Донишнома» ва «Рагшиносї» 
мушоњида кардан мумкин аст.137  

Барои мисол баъзе луѓатњои муштараки ин китобњоро 
зикр мекунем: орамида-сокин, орзу-шањвату майл, оканда-
пуршуда, баромадан-тулуъ, бањоргоњ - мавсими бањор, 
пазируфтан-ќабул, дарозо-тўл, пањно-арз, тарї-рутубат, 
љунбонида-тањрик, сў-љињат, сардї-бурудат, ѐд доштан- ба 
хотир доштан, танумандї, њамвор, монандагї, оташї-норї, 
омезиш-ихтилот, нотабиї-ѓайритабиї, якї-вањдат ва 
дигарон. 

Як силсила вожа ва истилоњоти «Њудуд-ул-олам»-ро 
муддатњо пас аз он нависандагон дар китобњои худ 
истифода кардаанд, ба монанди: шањр, шањрак, шањристон-
мањаллањои атрофи шањр, корез, обхез, зубин, малњам, коз 
(кулбаи чўбин), хоста (сарват), истода (сокин), пањно (арз), 
дарозо (тул), камари замин (хати истиво), олатњои рўд 
(асбобњои мусиќї) ва ѓайра. 

Мисол: «Бухоро-шањри бузург аст ва ободтарин шањрест 
андар Мовароуннањр ва мустаќари Малики Машриќ аст. Ва 
љои намнок аст ва бисѐр мевањо ва бо обњои равон. Ва 
мардумони вай тирандозанду ѓозипеша ва аз ў бисоту 
фаршу мусаллои намоз хезад некў ва пашмин. Ва шўра 
хезад, ки ба љойњо бибаранд...»138 
        § 3. Давраи нашъунамо ва ташаккули истилоњот (асрњои 
Х1-ХП). Сомониѐн чунон заминаи ќавии фарњангї ва фазои 
мусоиди илмие барпо карданд, ки шањрњои Хоразму 
Самарќанд, Балху Ҳирот, Марву Нишопур ва махсусан 
пойтахти онњо шањри Бухоро бузургтарин марказњои  илму 
маданияти замони худ гардида ва шоирону олимони 
љањоншумул, чун Рўдакиву Фирдавсї ва Беруниву Буалї, 
Байњаќиву Носири Хисрав дар домани суннатњои 

фарњангии замони онњо парвариш ѐфтанд. Онњо кори 
тарљума ва навиштани китобњои мустаќил ва асилро ба 
забони форсии дарї ба њадде вусъат доданд, ки давраи 
онњоро барњаќ метавон на танњо замони шукуфоии назму 
наср, балки пурбортарин рўзгори забони форсии тољикии 
дарї аз нигоњи луѓатсозї ва истилоњофаринї номид. 
Албатта пешрафтњои нав ва рушду такомули риштањои 
гуногуни илм ниѐз ба луѓату истилоњоти мушаххас дошт, ки 
онњоро ѐ аз манбаъњои гуногун пайдо кардан лозим буд ва ѐ 
ин ки муодили онњо бояд сохта мешуд. Аз ин лињоз 
муаллифон ва мутарљимони насли дуюм, бо таваљљуњ ба 
хусусиятњои хоси забони форсии дарї ба луѓатсозиву 
истилоњофаринї пардохтанд. Дар ин давра ду асари аз 
нигоњи мавзўи тањќиќи мо муњим «Ат-тафњим»-и 
Абурайњони Берунї (1029) ва «Донишнома»-и Ибни Сино 
(1023-1037) ба забони тољикї (форсии дарї) ба вуљуд омад.  

Солњои тўлонї дар миѐни ањли тањќиќ ќавли устод 
Муњаммад Муин машњур буд, ки мутобиќи он ин ду олими 
номдор аввалин њукмгузорон ва созандагони истилоњоти 
илмї дар забони форсии дарї шинохта мешуданд.139 Аммо 
дар пажўњишњои худ донишманди эронї Љалоли Матинї ба 
хулосае омадааст, ки шеваи кори Берунї ва Сино дар 
заминаи сохтани луѓату истилоњот пеш аз онњо низ собиќа 
доштааст ва  онњо роњи пешиниѐнро тай кардаанд.140  

Албатта, тањлил ва тањќиќи истилоњоти илмии ин ду 
донишманд аз доираи салоњият ва чањорчўбаи бањси мо 
берун аст. Дар ин замина то ба њол корњои муфассале аз 
љониби олимони мумтоз, аз љумла Муњаммад Муин, Љалоли 
Матинї, ки аз онњо ѐд кардем ва дигарон дар бораи забон ва 
луѓатсозиву истилоњофарини Абурайњони Берунї ва Ибни 
Сино сурат гирифтааст. Дар Тољикистон низ љустуљўњое дар 

 Муњаммад Муин, Луѓоти форсии Ибни Сино, с. 6. 
140

 Кишоварз, Карим. Њазор соли насри порсї, дар 5 љилд, чопи 
Тењрон, 1345/1967, љилди 1, с. 167. 



98 
 

ин мавзўъ тавассути Мирзо Њасани Султон,141                                     
С. Сулаймонов 142 ва Байзоев А.143 анљом гирифтааст. 

Вале бидуни ошної бо шеваи кори ин ду олими бузург 
тадќиќот бурдан дар мавзўи луѓатсозї ва истилоњљўї агар 
ѓайриимкон набошад њадди аќал муњол аст. Дигар ин ки 
Абурайњони Берунї ва Ибни Сино донишмандоне буданд, 
ки аз маорифи асри хеш бањраи кофї доштанд ва луѓатњои 
сохта ва истилоњоти эљодкардаи онњо на танњо сармояи 
улуми мушаххас буд,балки дар соњаи њаѐти иљтимої ва 
сиѐсї њам љойгоњњои истифодаи хоси худро пайдо кардаанд. 
Аз ин љињат дар мавриди таљрибањои онњо дар ин арса каме 
бештар таваќќуф мекунем. 

Бинобар тахмини муњаќќиќон Абурайњони Берунї «Ат-
тафњим»-ро бо хоњиши амири Хоразм Њусайн ѐ Њасани 
Хоразмї барои духтари ў -Райњона њамчун китоби дарсї 
навиштааст. Аз љумлаи 113 рисолае, ки ба ќалами ў мансуб 
медонанд, «Ат-тафњим» нахустин китобест, ки  Берунї ба 
забони форсї навиштааст.144 Арзиши дигари китоб дар он 
аст, ки пеш аз вай китобе ба ин забон дар заминаи њандаса, 
њисоб, устурлоб ва ањкоми нуљум таълиф нашуда буд.145 
Бинобар ин Берунї  шояд нахустин касест, ки ба масъалаи 
љустуљў, интихоб ва сохтани истилоњоти илмњои даќиќ дар 
забони форсї бархўрдааст. 

Вале аз матни «Ат-тафњим» ва тањќиќоти донишмандон146 
пайдост, ки ў бо вуљуди он ки аз нотавонии забони форсї 
дар баѐни масъалањои илмї шиква карда, онро забони 
«достонњои хусравон ва ќиссањои шабона»147 номида бошад 
њам, вале аз ин озмун комѐб берун омадааст. Зеро тибќи 
муњосибаи олимон аз 58 њазор калимае, ки дар китоб 
омадааст, 42 њазори он луѓот ва муфрадоти форсии тољикї 
буда, 16 њазори боќимондаи он мансуб ба забони арабист.148 

Абурайњони Берунї рисолаи дигаре њам ба забони 
форсии дарї, бо номи «Ахбори Хоразм» дорад, ки асли он 
аз даст рафтааст. Хушбахтона як ќисмати онро Байњаќї дар 
поѐни таърихи худ овардааст. Аз мутолиаи ин фасли 
боќимонда бармеояд, ки ин донишманд дар насри иљтимої 
низ дасти тавоно доштааст. Вале дар истилоњсозї ва 
луѓатофаринї дар ин ришта дар пайи ибтикор ва офариниш 
набудааст. Бо вуљуди ин њам ин фасли «Ахбори Хоразм» 
намунаи насри њанўз харобнашудаи он аср аст ва як миќдор 
луѓату истилоњоти иљтимоии он давраро дар он пайдо 
кардан мумкин аст, чун амир, њунар, хурофот, авлиѐ, ходим, 
вилоят, муѓаннї, хонадон (сулола), адиб, тарассул 
(номанависї), нависанда, давотхона (дафтархона), сарњанг, 
худованд (соњиб), султон, номзад, лашкар, олату соз (яроќу 
аслиња), нофармонї (итоат накардан) ва амсоли он: 

 «Хоразмшоњ Бу-л-Аббос...бозпасин амире буд, ки 
хонадон пас аз куштани ў барафтод ва давлати Маъмуниѐн 
ба поѐн расид. Ва ў марде буд фозил ва шахам (чусту чолок) 
ва корї ва дар корњо сахт мусбат ва чунон ки вайро ахлоќи 
сутуда буд  ва њам носутуда ва  ин аз он мегўям, то муќаррар 
гардад, ки  майлу муњобо намекунам...»149   

Мисоли дигар: 
«Ва эњтиѐт бояд кард нависандагонро дар њар чї 

нависанд, ки аз гуфтор боз тавон истод ва аз набиштан боз 
натавон истод ва набишта боз натавон гардонид ва вазир 
номњо набишт ва насињатњо кард, ки ќалам равон аз 
шамшер гардад ва вайро пушт ќавї бувад чун 
Мањмудмард.»150 

Ибни Сино низ дар умри кўтоњи худ зиѐда аз сад китоб 
навиштааст, ки танњо дутои онњо ба забони модарии ў 
мебошад. Бояд хотирнишон кард, ки дар мавриди  миќдори 
умумии таълифоти Ибни Сино, аз љумла теъдоди осори 
форсии ў тахминњои дигаре низ вуљуд дорад. Масалан, устод 
Саид Нафисї аќида дорад, ки Ибни Сино аз 450 асари илмї 
33-тояшро ба забони модариаш - форсии дарї таълиф 
кардааст.  

Инак чанд мисол барои муаррифии насри Шайхурраис аз 
китобњои мазкур наќл мекунем. 

Аз «Донишномаи Алої»: 
«Фармуд, то китобе тасниф кунам ба порсии дарї, к-

андар вай аслњо ва нуктањои панљ илм аз илмњои њикмати 
пешинагон гирд оварам ба ѓояти мухтасар ва яке илми 
мантиќ, ки аз илми тарозуст, дувум илми табииѐт, ки ў илми 
чизњост, ки ба њис тааллуќ дорад в-андар љунбиш ва  
гардишанд, севум илми њайат ва нињоди олам ва њолу сурати 
љунбиши осмон ва ситорагон, чунон ки боз намудаанд, ки 
чун шоисти њаќиќати он донистан, чањорум илми мусиќї ва 
боз намудани сабаби созу носоз ва овозњо ва нињоди лањнњо, 
панљум илми он чи берун аз табиат аст ва чунон ихтиѐр 
афтод, ки чун пардохта шуда ояд аз мантиќи њаѐт карда ояд, 
ки оѓози илм бар ин карда шавад ва ба тадриљ ба илмњои 

зерин шуда ояд, ба хилофи он ки расм аст».151 Аз 
«Меърољнома»: 

«Он-к гуфт њама бикардам ба хона боз омадам аз зудии 
сафар њанўз љомаи хоб гарм буд, яъне ки сафар фикрї буд. 
Пас чун тафаккур тамом шуд, ба худ бозгашт њељ рўзгор 
нашуда буд, боз омадан андар он њолат зудтар аз чашм 
захме буд. Њарон-к донад, ки чи рафт, њарон-к надонад 
маъзур бошад. Раво нест, ки рамзњои ин калимотро ба 
љоњили оммї намудан, ки бархўрдорї љуз оќилро нест бар 
рамзњои ин  калимот».  

Мисоли дигар: 
«Он-к гуфт чун ба осмони дувум расидам андар шудам, 

фаришта дидам муќаррабтар аз пешин бо љамоли тамом ва 
хилъати аљаб дошт, ними тан аз барф ва ними тан аз оташ 
ва њељ ба њам андар намешуд ва бо яке дигар адоват 
надоштанд Маро салом кард ва гуфт: Башорат бод туро, ки 
њама хайрњо ва давлатњо бо туст, яъне ки фалаки Аторуд. Ва 
маќсуд аз он-к њар ситораро яке њукми муайян донад, ѐ 
андар саъд, ѐ андар нањс... ва ишорати башорати хайру 
давлат ќуввати хотир ва  касрати улум аст».152 

Таъсири њамин суннатњои њоким ва усулњои маъмули 
давр  аст, ки мо шоњиди онем, ки бисѐр луѓат ва истилоњоти 
баргузида ва ѐ офаридаи ин ду донишманди гоњњо аз тарзи 
кори њамдигар бехабар  яксон ва ѐ ба њам наздик будаанд. 
Ин шеваест, ки дар кори истилоњсозии њар забон дар  њар 
давру замон мушоњида мешавад ва имрўз њам ин љараѐн 
њамчунон идома дорад.  

Ба ѓайр аз китобњои Берунї ва Сино дар осори 
иљтимоиву сиѐсї ва илмиву нимаилмии даврањои аввали 
инкишофи насри мо чун «Њидоят-ул-мутааллимин», «Њудуд-
ул-олам», «Шаш фасл» ва «Истихрољ»-и Муњаммад Аюби 

Табарї ва осори фалсафии Носири Хусрав ва дигарон низ 
истилоњоти муштарак бисѐр аст, вале њељ кадом худро  
муаллифи ин истилоњот намешуморад. Зоњиран ин луѓатњо 
барои мардуми он замон мафњум ва маълум будаанд. 

Фарзияе низ вуљуд дорад, ки тибќи он тарљумони «Кашф-
ул-маъљуб» (тахм. асри Х1) «Донишнома»-и Ибни Синоро 
надидааст, вале бисѐр луѓату истилоњоти ин китоб дар 
«Донишнома» ва рисолоти Носири Хусрав ба кор 
рафтааст,153 монанди: орамида-сокин, офаридгор-холиќ, 
истода-ќоим, љойгоњ-макон, борик-даќиќ, сухангўй-нотиќ, 
кирдгор-фоил (холиќ), ягонагї-фардият, хуш-зењн, бозгашт-
руљъат ва ѓайра. Аз ин гуфтањо бармеояд, ки ин усул 
зоњиран дар замони онњо шеваи маъмули луѓатсозї будааст, 
зеро бо вуљуди он ки ин ду донишманд китобњои маъруфи 
худ «Ат-тафњим» ва «Донишнома» ва рисолањои «Ахбори 
Хоразм» ва «Меърољнома»-ро дар даврањои гуногун ва дар 
мавзўъњои мухталиф навишта бошанд њам, луѓатњо ва 
истилоњоти муштараки китобњои онњо бисѐр аст: Андар 
ѐфтан (ва муштаќоти он), - идрок кардан, пазируфтан-ќабул 
кардан, пайвастан-иттисол, тануманд-љисм, љунбонидан-
њаракат додан, чигунагї-кайфият, чањорсў ва чањоргуна-
мураббаъ, хирман (моњ)-њола, рост-мустаќим, зиѐнкор-
музир, шумор-адад, фурў шудан-сукут ва ѓуруб, карона-
канор ва њошия, нигориш-назар ва мулоњиза, њамвор-
мусаттањ, ѐд доштан - ба хотир доштан ва садњо луѓати 
дигар. 

Абурайњони Берунї ва Ибни Сино дар луѓатофаринї 
шевањои гуногунро ба кор бурдаанд. Онњо њам аз луѓоти 
забони зиндаи мардум истифода бурдаанд ва њам аз матни 
китобњои мављуда вожа баргузидаанд. Агар аз ин ду роњ 
муваффаќ нашуданд, пас луѓатњои љориро маљозан ба 
маънои нав истеъмол кардаанд. Инак дар зер, ба таври 

бисѐр мухтасар чанд намунаи вожагузинї ва истилоњсозии 
ин олимонро аз мутолиаи китобњояшон ва аз ќавли 
муњаќќиќони осорашон, аз љумла Муњаммади Муин ва 
Љалоли Матинї, ки маќолоташон зикр шуда буд, мисол 
меоварем: 

1.  Луѓоте, ки пеш аз ањди Берунї ва Ибни Сино њам 
маълум будаанд ва Шайх онњоро дар фалсафаи худ ба 
њамон маъно истифода бурдааст: оташї, оромиш, осон, 
офат, афкандан, истодан, бод, барф, пойдор, пазируфтан, 
људої, хун, дуруштї, рўшної, сухан, сардї, камї, гардиш, 
гармї, маѓз, яксон. 

2.  Луѓоте, ки дар байни ањли дониш маълум буда, вале 
дар байни оммаи мардум ривољ надоштанд ва ѐ ки дар њама 
минтаќањо мафњум набуданд. 

3.  Луѓоти фалсафї, ки дар боло зикри онњо рафт. 
4.  Таѓйири маънои калимањои мављуда: истодан-ќоим 

будан, бахост-билирода, бисѐрї-касрат, пазируфта (дар 
фалсафа), танумандї-љисмонї, људої-ѓайрият, равон-нафс, 
якї-вањдат. 

5.  Таркиб ва иштиќоќ. Берунї ва Сино аз таркиби 
калима бо якдигар ва иштиќоќ аз масдарњо истилоњоти 
гуногуне барои мафњумњои фалсафї сохтаанд. Масалан, дар 
осори Ибни Сино чунин таркибњоро дидан мумкин аст: 
афкандани гумон (дар мантиќ)- тавлиди шак, андар миѐн 
афтода-алвоќеъ фи-л-васат, андарѐбї-идрок, сухани гўѐ-
нафси нотиќа, љунбишдор-муњаррик, равшансириштї-
мунавварулфитра, гавњари рўянда-набот, афкандани яќин- 
тавлиди яќин, љињатгар- ду љињат, сардии табиї-бурудати 
табиї, илми ангориш-риѐзиѐт, ѐддошт-хотира, нояќинї-
адами яќин, набзи хурд-набзи саѓир ва амсоли онњо. 

Абурайњони Берунї низ аз ин усул истифода карда, аз 
таркиби вожањои форсї ва ѐ аз таркиботи калимањои  аз 
арабї ва форсї истилоњоте сохтааст, ки комилан љои 
истилоњоти арабиро гирифтаанд. Масалан: ситорагони 
њамешапайдо-абад-уз-зуњур, буридани нур-ќатъ-ун-нур, 

иљтимои падидор, иртифои бесамт-иртифои адам-ус-самт, 
инќилоби замистонї, инќилоби тобистонї, бомдоди 
нахустин ва њоказо. 

Ин ду донишманд ба ин масъала таваљљуњ кардаанд, ки 
барои луѓатѐбї ва истилоњсозї истифода аз калимањои љорї 
ва ѐ тарљумаи онњо бо кумаки вожањои мављуда кофї нест. 
Бинобар ин онњо бо риояти иќтидор ва имконоти забони 
ањди худ калима ва истилоњоте сохтанд, ки дар осори 
муаллифони пеш аз онњо дида намешавад, монанди: шумор, 
шуморгар,шуморанда, истодагї ба худии худ, ба хештан 
истодан, истода ба худ, бањрапазир, пайвандпазир, пайванд-
дор, љунбишпазир, љунбиши рост, љихатгар, хонагар, илми 
миѐнгин, кадомї, њаст будан, коркуниш, љузвї, њастидењ, 
монандагї љустан ва ѓайра. 

Аз ин бањси фишурда ба натиљае расидан мумкин аст, ки 
Абурайњони Берунї ва Ибни Сино хизмати бузурге барои 
густариши доманаи луѓату истилоњоти забони форсї ва 
мавридњои истифодаи онњо кардаанд. Таљрибаи калима-
созии онњо нишон медињад, ки агар диќќати љиддї шавад, 
забони тољикї имконияти фаровоне барои луѓатсозї ва 
истилоњофаринї дорад. Мавридњои мухталифи истеъмоли 
вожањои сохта ва истилоњоти офаридаи онњо собит мекунад, 
ки ин вожањо хислати ом гирифтаанд, зеро агар аксарияти 
луѓатњои муштаракро Берунї ба маънои нуљумї, њисоб ва 
амсоли он истифода бурда бошад, Ибни Сино онњоро ба 
маъноњои фалсафї ба кор бурдааст. 

Луѓоти баргузида ва истилоњоти сохтаи Абурайњони 
Берунї ва Ибни Сино мавриди таќлиди муосирин ќарор 
гирифт ва бисѐр вожањои сода ва мураккаби онњоро 
муаллифони осори гуногун истифода бурданд ва чизњои 
тозае ба онњо афзуданд, ба монанди шорењи рисолаи «Њай 
ибни Яќзон»-и Ибни Сино Абуубайди Љузљонї: омезиш, 
устувор доштан, андарѐфт, пањно, љунбиш, пешинагон, 
љуфт, барно-љавон, пироя-оростан, хиради коркун (аќли 

амалї), дарзї (хайѐт), сиришт (нињод), колбуд (тан, бадан), 
мењтарин (бузургтарин) ва ѓайра.154 

Пас аз Беруниву Сино шогирдону донишмандони дигаре 
низ чунин роњу равиши луѓатсозиро давом доданд. Аз 
љумлаи муваффаќтарин давомдињандагони ин кор адибону 
олимони маъруф Носири Хусрав, Муњаммади Ѓазолї ва 
Афзалуддини Кошонї ба њисоб мераванд. Осори ин 
донишмандон, саршор аз луѓату истилоњот ва мафњумњои 
муштарак дар риштаи илмњои љамъиятшиносї мебошанд. 
Бар хилофи Абурайњони Берунї ва Ибни Сино (махсусан 
Берунї), ки барои хонандагони камшумор, яъне ањли дониш 
ба форсии дарї асарњо эљод мекарданд, Носири Хусрав, ки 
мубаллиѓи эътиќодоти исмоилї буд, ба форсї меандешид ва 
барои хонандагони сершумор (яъне пайравони худ)  ба  
забони модарии онњо менавишт. 

Носири Хусрав дар заминаи корбурди луѓату истилоњоти 
иљтимої пайрави усули пешќадамони ин арса буд ва аз 
муќоисаи забони осори ў бо Ибни Сино дида мешавад, ки 
истилоњот ва луѓоти муштараки бисѐр доранд: орамида-
сокин, омезиш-ихтилот, анбозї-ширкат, андар ѐфтан-идрок, 
ангошта-фарз кардан, бахост-билирода, бўиданї-машмум, 
пазиро-ќобил, парвариш-тарбият, рўянда-набот, рањоиш-
наљот, зоиш-тавлид, шумор-адад, моя-модда, нигаранда-
босира. 

Илова бар ин Носири Хусрав аз калимањои мураккаби 
форсии дарї ва форсию арабии бисѐр истифода бурдааст, аз 
ќабили: афзоянда-нумукунанда, амрпазир-ќабулкунандаи 
фармону амр, андаркашанда-љаззоб, бапойкардагон-
ќавоим, баршунаванда-соид, будиш-вуљуд, падидоранда-
худованд, раванда-роиљ, донишљўй-толиб  ул-илм, зеридан-
сукут, суратгир-мусаввир, корагар-муассир, нољойгир-
ломакон, нурдињанда-мунир ва ѓайра. 

Муњаммади Ѓазолї (1056-1111) аз љумлаи дониш-
мандонест, ки дар муборизањои аќидавї ва ѓоявии замони 
худ наќши баѓоят муњим бозида кўшиш кардааст, ки 
«фалсафаи ратсионалистии он замонро бо идеологияи 
динии расмии ислом ва мазњабњои он созиш кунад.»155  
Бинобар ин ў ба хотири мубориза бо љараѐнњои 
зиддиисломї осори зиѐде навиштааст, ки бештари онњо ба 
забони арабї мебошанд. 

Муњимтарин асаре, ки ў ба забони форсии дарї 
навиштааст, «Кимиѐи саодат» мебошад. Ин асар дар бораи 
масъалањои динї ва ахлоќї навишта шуда, дар он луѓату 
истилоњоти форсии дарї ва ѐ таркиботи арабиву форсии 
бисѐр мављуд аст, ки дар осори нависандагони пеш аз вай 
дида мешаванд, монанди: анбоз-шарик, љон-руњ (нафс), 
љунбонидан-тањрик додан, чигунагї-кайфият, хост-ирода ва  
ѓайра. 

Вале дар њамин асар як ќатор истилоњоту луѓатњое 
мављуд аст, ки яќинан сохтаи зењни худи Муњаммади Ѓазолї 
мебошанд. Зеро назири онњо дар китобу рисолањои пеш аз ў 
мушоњида нашудааст, аз ќабили бузургхештанї-худро 
бузург шуморидан, бињишти руњонї-љаннати руњония, 
бечигунагї-адами кайфият, пиндор-вањм, ноѐфта-маълум, 
намудгор-намуна ва нишон, ѐфта-мављуд ва чанде дигар. 

Афзалуддини Кошонї низ аз љумлаи донишмандони 
маъруфи асри Х1 буда, таваљљуњи хосе ба мактаби њакимони 
исломї доштааст.156 Дар осори форсии ў њам калима ва 
истилоњоте мављуд аст, ки то замони вай дар байни ањли 
фазлу дониш маълум буданд, аз ќабили: орамида-сокин, 
анбозї-ширкат, биної-басира, пайвастагї-иттисол, љунбиш-

њаракат, дарозо-тўл, шинохт-маърифат, њастї-вуљуд, ѐфт-
идрок ва ѓ. 

Дар баробари ин  дар осори ин њаким калима ва таркибо-
те низ њаст, ки ба он шакл дар навиштањои њакимони ќаблї 
вонамехўранд, монанди: андешагар-мутафаккир, ангезиш-
тањрик, будан-вуљуд, пояндагї-абадият, пайдої-зуњур, 
љонварї-њайвоният, љунбиши бахост-њаракати иродї, 
хосторї-шавќ, суратнамої-мутаљаллї ба сурат, сухангўй-
нотиќ, корагарї-таъсир, номдор-зуисм, ѐбандагї-идрок, 
нерўманд-ќавї ва амсоли он. 

Анъанањои соданигорї ва љустуљўњои эљодгарона дар 
пайи баргузидани луѓатњои муносиб ва сохтани истилоњоти 
нав мувофиќи таќозои пешрафтњои иљтимоию сиѐсї ва 
иќтисоди фарњангие, ки дар ањди Сомониѐн оѓоз гардида 
буд, чунон ки дидем, дар ибтидои салтанати нахустин 
сулолањои туркии њоким бар Мовароуннањр ва Хуросон - 
Ѓазнавиѐн (999-1187) ва ибтидои њукумати Салчуќиѐн (1040-
1190) идома ѐфт. Сабаб он буд, ки Салчуќиѐн дар ибтидо 
аксарияти маъмуру кормандони дастгоњи дарбори худро аз 
миѐни мардуми Хуросон  ва Мовароуннањр мегирифтанд ва 
ба ќавли Саид Нафисї «касоне ки дар дарбори Салчуќиѐн 
роњ ѐфтанд, мардумони донишманд ва ѐ донишпарвар 
буданд. Амирулмулк Кундурї ба забони форсї раѓбати 
бисѐр дошт, ба њамин љињат  адаби форсї дар асри вай яке аз 
бењтарин адвор паймудааст».157 Њамин алоќа ва таваљљуњ 
буд, ки як силсила шоњкорињои адабиѐти мансури форсии 
дарї, дар њамин давра ба вуљуд омад, аз ќабили 
«Ќобуснома»-и Унсурулмаолии Кайковус, «Сиѐсатнома»-и 
маъруфи Хоља Низомулмулк, «Кимиѐи саодат»-и мазкур ва 
«Насињат-ул-мулук»-и Имом Муњаммади Ѓазолї дар арсаи 
ахлоќ ва сиѐсату иљтимоиѐт, «Таърихи Байњаќї»-и 
Абулфазли Байњаќї, «Зайн-ул-ахбор»-и Мањмуди Гардезї, 

«Муљмал-ут-таворих ва-л-ќисас»-и Абулњасан Алї ибни 
Зайди Байњаќї, «Роњат-ус-судур»-и Абубакри Ровандї дар 
таърих, «Чањор макола»-и Низомии Арузї, «Хадоиќ-ус-
сењр»-и Рашиди Ватвот дар адаб, «Асар-ут-тавњид»-и 
Муњаммад ибни Мунаввар ва «Тазкират-ул-авлиѐ»-и Шайх 
Фариддуни Аттор дар ирфон, «Аљоиб-ул-махлуќот ва 
ѓароиб -ул-мављудот»-и Ањмади Тўсї (асари энсиклопедї), 
«Калила ва Димна»-и Абулњамиди Абулмаолї, «Самаки 
айѐр»-и Фаромарз ибни Худодод, «Марзбоннома»-и 
Испањбад ибни Рустам ибни Шарвин, «Синдбоднома»-и 
Зањирии Самарќандї, «Абумуслимнома»-и Абутоњири 
Тарсусї ва ѓайра дар адабиѐти бадеї. 

Баъзеи ин китобњо аз ќабили «Ќобуснома», «Сиѐсат-
нома», «Таърихи Байњаќї», «Насињат-ул-мулук», «Зайн-ал-
ахбор», «Чањор маќола» ва дигар осори адабиѐти бадеии ин 
ду давра аз нуќтаи назари истилоњшиносї љолиб мебошанд. 
Услуби нигориши онњо ба таври куллї њанўз сода, луѓоту 
истилоњоташон ќобили дарк ва дар маљмўъ забони онњо 
зинда ва оммафањм аст. Масалан, Унсурулмаолии Кайковус 
«Ќобуснома»-и худро бо забони бисѐр сода ва насри ширин 
навиштааст. Ва шак нест, ки аксарияти вожа ва истилоњоти 
ба кор бурдаи вай, аз ќабили: тухма (аљдод), соз (асбобу 
анљом), дарвеш, тавонгар, пойгоњ, покдин, вом (ќарз), пеша 
(касб) байтор (духтури њайвонот), банної ва амсоли он аз 
забони зинда гирифта шудааст. Муаллиф њатто писарашро 
насињат мекунад, ки «тозињои сарду ѓариб магўй»: 

 «Бидон, эй писар, ки дар аввали сухан гуфтам, ки аз 
пешањо низ ѐд кунам. Ѓараз аз пеша на дўкондорист, балки 
њар коре, ки мардум бар даст гиранд, он чун пеша бошад. 
Аммо бошад, ки он корро нек бидонад, то аз он бартавонад 
хўрдан... Ва пешае, ки тааллуќ ба илм дорад чун хунѐгариву 
байторї ва банноиву (бинокорї) корезканї ва монанди 
ин».158 

Ва ѐ: «Пас подшоње, ки фармони ў раво набошад, миѐни ў 
ва мардумони дигар чї фарќ бошад? Бояд, ки низоми 
мулкро дар равоии фармон донад, ки агар фармонравої 
набошад, дар мулк халал рўй намояд ва фармонравої љуз 
сиѐсат набувад. Пас дар сиѐсат намудан таќсир набояд кард, 
то амрњо равон бувад ва шуѓлњо бетаќсир».159  

Яке аз манбаъњои  муњим барои баррасии вазъи луѓавии 
забон ва чигунагии истилоњоти сиѐсиву иљтимоии он давра 
«Сиѐсатнома»-и вазири номдори Салчуќиѐн Хоља Низомул-
мулк мебошад. Дар ин асар, ки бењтарин дастуруламали 
сиѐсии асрњои миѐна доир ба усулњои давлатдорї ва идораи 
љомеа шинохта шудааст, муаллиф дар бораи мафњумњои 
сиѐсиву иљтимої ва луѓоту истилоњоти девонї маълумоти 
даќиќ додааст. Луѓат ва истилоњоти «Сиѐсатнома»-ро ба 
чанд даста таќсим кардан мумкин аст: 

1. Вожа ва истилоњоти хоси форсии дарї, ки бисѐри онњо  
дар осори муаллифони гузашта ба кор рафта аст, мисли: 
барзигар (дењќон), гозур (шустагар), рўйгар (мисгар), бунгоњ 
(хазина, ќароргоњ), бозаргон (савдогар), сипањсолор, 
сарњанг, кадхудо, зиндонбон, ѓулом, доруфурўш, руфўгар 
(дўзанда), корез, бињишт, дўзах, ситамкор ва ѓайра. 

2. Луѓату истилоњоти марбут ба шуѓл ва корњои девоние, 
ки дар замони Хоља роиљ будаанд ва ѐ сохта шудаанд, ба 
монанди: пардадор (дарбон), авон (маъмури њоким), рўзбон 
(посбони даргоњ), дењмењтар (раиси дењ), додкунанда 
(адолатпеша), дарафзин (тахт), ѐвагиѐн (лашкари бесарвар), 
ѓуломони обдор, силоњдор, шаробдор, љомадор, бистгонї 
(маоши бистрўза), љомагї (либоспулии лашкариѐн), 
ганљнома (номгўи ганљњо), парвона (њукми подшоњ, амру 
иљозат), худкома (истибдод, худсар) ва амсоли он. 

3. Истеъмоли калима ва истилоњоти пешиниѐн ба 
маъноњои нав, монанди: пазиро (истиќбол гирифтан), 
пўшидагон (занон), дарпазируфтан (уњдадор шудан). 

4. Истилоњот ва калимањои сода ва мураккаби арабии 
марбут ба соњањои гуногуни њаѐти иљтимої ва сиѐсї, ки то 
ин замон истиќрор ѐфта буданд: шањна (мутасаддии 
тартиботи шањр), волї (њокими вилоят), хатиб, муњтасиб, 
њољибулбоб (дарбон), байтулмол (хизонаи давлат), зайъат 
(замини кишт), ибра (хирољ), идрор (маош), мавољиб (музди 
кор), мунќад (фармонбардор), муставфї (сарњисобдор), 
тамарруд (саркашї, ошўб), љарида (дафтари номњо) ва 
ѓайра. 

5. Калима ва истилоњоти туркие, ки дар ин давра вориди 
забони форсии дарї гардиданд, монанди: вусоќ (хайма, 
чодар), ятоќ (њифзу посбонї), ќарочур (шамшери саркаљ), 
вушок (чокар, ѓулом), вушоќбошї (сарчокар) ва чанди 
дигар: 

«..Ва боз аз касе аз хидматкорон ва гумоштагон 
ношоистагиву дароздастї падид ояд, агар ба таъдибе (љазое) 
ва бандиву боздошти адаб гирад ва аз хоби ѓафлат бедор 
шавад, њељ ибќо (таъхир) накунад ва ўро ба каси дигар 
шоиста бошад, бадал кунад».160 

Мисоли дигар: 
 «Ва дигар он чи ба иморати љањон пайвандад, аз берун 

овардани корезњо ва кандани љўйњо ва пулњо кардан бар 
гузари обњои азим ва ободон кардани дењњову мазореъ 
(киштзор) ва баровардани њисорњову сохтани шањрњо ва 
пайафкандани биноњои рафеъ (баланд) ба љой орад. Ва бар 
шоњроњњо работњо фармояд ва мадорис аз љињати 
толибилмон, то аз кардани он ном њамеша ўро бимонад ва 
савоби он масолењ (шоиста) бад-он љањон ўро њосил шавад 
ва дуовати бахайр ўро пайваста шавад».161  

Мисоли дигар: 
«Пас рўй сўи расул карду гуфт: Бирав ва халифаро бигўй, 

ман марду рўйгарзодаам ва аз падар рўйгарї омўхтам ва 

хўрдани ман нони љавину моњиву тарра ва пиѐз будааст ва 
ин подшоњиву ганљу хоста (сарват) аз сари айѐрї ва 
шермардї ба даст овардаам, на аз падар мерос ѐфтам, на аз 
ту дорам. Аз пой нанишинам, то сари ту ба Мањдия 
нафиристам ва хонадони туро вайрон накунам. Ё он чи 
гуфтам, ба љой оварам, ѐ бо сари (баргаштан) нони љавину 
моњиву пиѐз ва тарра шавам. Инак, ганљњоро дар боз кардам 
ва лашкарњоро боз хондам ва бар асари ин пайѓом 
омадам».162 

Китоби дигаре, ки аз нуќтаи назари луѓатсозї ва 
истилоњшиносї сарчашмаи бебањост, «Таърихи Байњаќї» 
мебошад. Бидуни муњобот ин асарро аз нигоњи содагии 
баѐн, равонї ва равшании забон намунаи хуби насри 
форсии дарии он ањд медонанд.163 Муаллиф, ки худ дар  
забони форсии дарї њукмгузор аст, бо маориф ва сиѐсату 
иљтимоиѐт ва дар маљмўъ бо фарњанги замони худ ошноии 
комил доштааст ва ин њама дар муњтаво ва забони китоб 
њувайдост. 

Ў дар фанни дабирї устоди мусаллам ва нуздањ сол 
саромади девони муншиѐни дарбори Ѓазнавиѐн буд ва 
номањо, маншурњо, дастуру фармонњои дарбор бо хомаи 
тавонои вай навишта мешуд. Њатто китобе бо номи «Зиннат 
ул-кутуб» дар боби расму русуми дабирї ва одоби китобат 
ба ў мансуб медонанд.164 Бинобар ин «Таърихи Байњаќї» 
гулчинест аз луѓот ва истилоњоте, ки аз ќадим то рўзгори 
муаллиф маъруф будааст ва чунон ки расми донишмандони 
бузург аст, худро созанда ва муаллифи онњо намедонад. Ў 
дар истилоњсозї ва луѓатофаринї шеваи устодони гузаштаи 
ин соња чун Абумансурї, Балъамї, Наршахї, Берунї, Ибни 
Сино, Носири Хусрав ва дигаронро пайравї кардааст. Вале 
азбаски дар китоб муаллиф аснод ва ахбори бисѐреро аз 

арабї тарљума кардааст, таъсири нањви арабї дар ин 
тарљумањо эњсос  мешавад. 

Байњаќї дар интихоби калима ва истилоњоти сиѐсї ва 
иљтимої бештар аз ду услуб истифода кардааст: корбурди 
калимањои зинда ва дигар тарљумаи луѓат ва истилоњоти 
арабї тавассути вожањои мављуда, монанди: хиргоњ, 
гушоданома (номаи сарбоз), гачгар (гачкор), шуморгир 
(муњосиб), доњї (њушѐр, зирак), дабир, марзбон, испањбуд, 
рањї (чокар, банда), найзадор, осї (исѐнгар), кушк (каср), 
корзор, хонадон, хазинадор, савганднома, дарбон, рўйгар, 
њамдастон (њамкорон), лашкар, нафтандозон (касоне, ки дар 
лашкар вазифаи оташ задани мавќеи душманонро доранд), 
солор ва амсоли он. 

Њоло барои ошної бо таркиби луѓавии китоб як намуна 
аз он  наќл мекунем: «Пас як шаб дар он рўзгори муборак, 
пас аз намози хуфтан пардадоре, ки акнун ќутволи ќалъаи 
Сакованд аст... биомад ва маро, ки Абдуѓаффорам бихонд. 
Ва чун вай омадї ба хондани ман муќаррар гаштї, ки ба 
муњимме маро хонда меояд, сохта бирафтам бо пардадор. 
Ёфтам амирро дар хиргоњ танњо бар тахт нишаста ва давит 
ва коѓаз дар пеш ва Гавњаройини хазинадор ва ў аз 
наздикони амир буд он рўз истода. Расми хидматро баљо 
овардам ва ишорат кард, нишастанро. Нишастам. 
Гавњаройинро гуфт давиту коѓаз Абдуѓаффорро дењ. Вай 
давиту коѓаз пеши ман нињод ва худ аз хиргоњ берун рафт. 
Амир нусхати ањд ва савганднома, ки худ набишта буд ба 
хати худ ба ман андохт ва чунон набиштї, ки аз он некўтар 
набудї, чунон ки дабирони устод дар иншои он ољиз 
омадандї.»165  

Мисоли дигар: 
«Расул бархост ва нома дар харитаи дебои сиѐњ пеши тахт 

бурд ва ба дасти амир дод ва бозгашт... Амир Хоља 

Бунасрро овоз дод, пеши тахт шуд ва нома бистад ва боз пас 
омад ва рўи фаротахт биистод ва бигшод ва нома бихонд. 
Чун ба поѐн омад амир гуфт: «Тарљумааш бихон, то 
њамагонро муќаррар гардад». Ва бихонд ба порсї, чунон ки 
иќрор доданд шунавандагон, ки касеро ин кифоят нест... Ва 
дигар рўз, ки бор дод бо дастори сапед ва ќабои сафед буд 
ва њама авлиѐ ва њашам ва тољикон бо сапед омаданд ва 
расулро биоварданд то шоњиди њол ва бозорњо дар 
бастанд...»166  

Аз љумлаи китобњои адабиѐтшиносии ин давра, ки барои 
мавзўи бањси мо љолиб аст, рисолаи Низомии Арўзии 
Самарќандї мебошад. Муаллиф дар илмњои роиљи замони 
худ чун дабирї, шоирї, нуљум ва тиб соњибназар буда ва 
илова бар он дар баѐни мафњумњои сиѐсї ва иљтимої хомаи 
тавоно доштааст. Луѓат ва истилоњоти истифода бурдааш 
ба љо, равшан ва аксарият форсии дарї мебошанд. Барои 
мисол намунае аз ин китоб наќл мекунем: 

«Ва Мокони Кокуй ба Раю Кўњистон исѐн оѓоз кард ва 
сар аз рибќаи итоат бикашид... Нуњ ибни Мансур битарсид 
аз он ки ў марде сањмгину кофї буд ва ба тадоруки њоли ў 
машѓул гашт. Ва Тоши испањсолорро бо њафт њазор савор ба 
њарби ў номзад кард, ки бираваду он фитнаро фурў нишонад 
ва он шуѓли гарон аз пеш бар гирад бар он ваљњ, ки 
маслињат бинад, ки Тош азим хирадманд буду равшанрой ва 
дар мазоиќ чуст даромадї ва чобук берун рафтї ва 
пирўзљанг будї ва аз корњо њељ бе мурод бознагашта буд ва 
аз њарбњо њељ шикаста наомада буд ва то зинда буд мулки 
Бани Сомон равнаќе тамом ва кори эшон таровате ќавї 
дошт».167 

«Чунин оварданд, ки Наср ибни Ањмад, ки воситаи иќди 
Оли Сомон буд ва ављи давлати он хонадон айѐми мулки ў 

буд ва асбоби таманнуъ ва илали тараффуъ дар ѓояти 
сохтагї буд, хазоин ороста ва лашкар љаррор ва бандагон 
фармонбардор. Зимистон ба дорумулки Бухоро муќом 
кардию тобистон ба Самарќанд рафтї ѐ ба шањре  аз 
шањрњои Хуросон».168  

Муаллифони давраи аввал дар баѐни масъалањои хоси 
иќтисодї низ ољизї накашидаанд ва луѓоту истилоњоти 
лозимиро то љое, ки дар он замон муяссар будааст, аз забони 
форсии дарї гирифтаанд. Масалан, муаллифи «Форснома» 
Ибни Балхї, ки дар замони Маликшоњи Салчуќї 
мезистааст, дар боби андоз аз замин бо забони бисѐр сода 
чунин менависад: «Ва (Анўшервон) дар кори хирољ назар 
кард ва онро сахт бетартиб дид. Ва пеш аз вай чунон буд, ки 
аз љое сеяки мављуд хирољ будї ва аз љое панљяк ва 
њамчунин то шашяк расад ва раоѐ аз ин сабаб ранљур 
буданд. Пас ў ба ќонуне вољиб боз овард ба иттифоќи вазир 
ва дигар бузургон ва бар љањон бар ин љумла, ки ѐд карда 
омад хирољ нињод: 

Киштњои ѓаллабум аз як гази замин хирољ як дирам сими 
нуќра; 

-Замини разбум (ангурзор) аз як газ замин хирољ њашт 
дирам; 

-Дарахти хурмои порсї аз њар чањор дарахт хирољ як 
дирам; 

-Хурмои ваќл аз њар шаш дарахт хирољ як дирам; 
Ва љизяи (андози) сарњо аз касоне, ки љизягузор будандї 

аз табаќоти раоѐ бар се навъ ситандї: Њар сол тавонгарон 
дувоздањ дирам ва миѐнатар њашт дирам ва камтар чањор 
дирам ва ба њар сол як бор ситадандї. Ва чун бар тибќи 
ќонун хирољ бинњод бар истимрор тахфифе тамом дар њаќќи 
раоѐ пайдо гашт ва љањон рўй ба ободонї нињод».169 

Хулоса, тањлилу баррасии осори донишмандони ин давра 
аз лињози вожасозї ва истилоњофаринї нишон медињад. ки 
забони классикии форсии тољикї барои баѐни мафњум ва 
матлабњои гуногуни илмї имконият ва тавоноии кофї 
доштааст.  
         § 4. Давраи таназзул ва пастшавии сатњи истилоњсозї. 
(Аз давраи ба ќудрат расидани сулолањои туркнажод ва 
истилои муѓул то замони тобеъ шудани Осиѐи Миѐна ба 
Россия. (асри ХШ – нимаи аввали асри Х1Х)). 

 Услуби соданависї ва кўшишњои вожагузинї ва 
истилоњсозї, ки дар замони Сомониѐн оѓоз гардида буд ва 
каму беш дар давраи салтанати Ѓазнавиѐн ва Салчуќиѐн 
идома ѐфт, дере нагузашт, ки ба мухолифат рў ба рў шуд. 
Нахустин мунаќќидони ин кор чун Шоњимардон ибни 
Абулхайр - муаллифи китоби «Нањзатномаи Алої» ва 
мутарљими «Ихвон-ус-сафо» аќида доштанд, ки истифодаи 
луѓоту истилоњоти ноби форсии дарї боиси «мутакал-
лифона»170 шудани забон мешавад. Ў дар муќаддимаи 
китоби худ «Равзат-ул-мунаљљимин», ки 35 сол пас аз «Ат-
тафњим»-и Берунї навишта шудааст, чунин мегўяд: «...Ва-аз 
њама турфатар он аст, ки чун китобе ба порсї кунанд,  гўянд 
аз бањри он бад-ин иборат нињодем, то он кас ки тозї 
надонад бе бањра намонад. Пас суханњо мегўянд дарии 
вижаи мутлаќ, ки аз тозї душ(х)вортар аст ва агар суханњои 
мутадовил гўянд донистан осонтар буд..».171 

Таърихнависи номдор Абулфазли Байњаќї, ки аз 
пешвоѐни насри форсии дарї дониста мешавад, эътирози 
худро дар мавриди забони таълифот ва тарљумањои ањди худ 
чунин баѐн кардааст: «Бидон, ки китобњо бисѐр аст ва 
бештар ба луѓати тозї ва андаке ба порсист. Ва дар он 
китобњо хатте нест монанди «Суруди ахтарон» ва китоби 

«Ном бар худой» ва «Мењрубоннома» ва он чи бад-ин 
монанд. Ва мо њељ наѐфтем аз он чи дар њикмат ба кор ояд, 
ки аз риѐзї ва мантиќї ва табиї ва илоњї љумла дар вай 
бошад, магар «Донишнома» ва он лафзе сахт мушкил аст ва 
бештар ишорат аст ва баъзе рамз аст».172 Бидуни шак ин 
эътирозњо дар боби сабки нигориш ва забони таълифот ва 
тарљумањои нахустини осори илмї ва нимаилмї дуруст буд. 
Вале забони осори таърихї, адабї ва амсоли он, дар ин 
давра њанўз бетакаллуф ва аз чунин камбудињо нисбатан 
холї буданд. Ва бидуни муболиѓа дар таърихи њазорсолаи 
забони форсии дарї даврони дигареро пайдо карда 
наметавонем, ки забон ба ин андоза равшан, сода ва љўянда 
бошад. 

Чунин эродгирї ва айбљўї дар даврае, ки забони форсии 
дарї рўзгори мушкилеро аз сар мегузаронид, раванди 
табиии инкишофи онро ба каљроња мекашид ва  ба суди 
љўяндагону созандагони забони илм набуд. 

Илова бар ин, таассуботи динї ва муборизаи берањмонаи 
сулолањои туркї бар зидди фирќањои гуногуни мазњабї ва 
љараѐнњои фикрие, ки тарафдорони пешрафти фарњанг ва 
забони миллї буданд, таъсири манфии худро дар забон њам 
гузошт. Дар натиља ибора ва таркиботи номафњум ва 
такаллуфњои номатлуб дар забони осори мансур рахна 
карда, даста-даста луѓату истилоњоти арабї вориди забони 
форсии дарї мегардад. Забон содагї ва зояндагии худро аз 
даст дода ва луѓатљўиву истилоњсозї низ аз равнаќ боз 
мемонад. Нависандагон дигар аз пайи эљодкорї нагашта, 
луѓату истилоњоти мавриди ниѐзи худро аз забони арабї 
мегиранд, њатто дар мавридњое, ки њамон калима ва иборањо 
дар забони форсии дарї мављуд буданд. 

Махсусан ин шева дар замони салтанати Салчуќиѐн 
равнаќи бештар пайдо мекунад, зеро њамон тавре ки дар 
муќаддимаи китоби «Расоили фалсафии Умари Хайѐм», ки 
болотар зикри он рафт, хотирнишон гардидааст, аз њамин 
давра сар карда (яъне ањди Салчуќиѐн - С.Н.) «таассуботи 
мазњабї, мањдудиятњои фикрї ва гироиши бесобиќа ба сўи 
ислом ва албатта, забони арабї оѓоз мегардад.  Маликуш-
шуаро Бањор дар тавсифи ин тамоюл чунин менависад: 

«Пайдо шудани давлати Салчуќї бар таваљљуњ ва руљуи 
мулук ва вузарои Хуросон ва Баѓдод ва тазоњуроти динї ва  
тарбияи удабо ва  уламои тозї афзуд ва умароти туркман, 
бо он ки худ аз њулияи (зевари) фазлу адаб орї буданд, аз 
тарафе ба тарвиљи дини ислом кўшида ва аз сўе ба таблиѓи 
улуми тозї ва ташвиќи тулоб пардохтанд». 173  

Сипас доманаи ин кор чунон вусъат пайдо кард, ки њатто 
сиѐсатмадори  донишманде чун Низомулмулк аз таъсири он 
барканор намонд ва чуноне ки мегўянд Хоља бештар ба 
забони арабї моил буд. «Ба њамин љињат- менависад Саид 
Нафисї, - удабои Эрон, ки дар забони арабї даст доштанд, 
парваришњо ва навозишњо аз ў ѐфтанд».174  

Донишмандони баркамоли ин ањд ба монанди Умари 
Хайѐм (1048-1131) ва  Насираддини Тусї ( 1112-1294) низ 
мутобиќи ин раванд њаракат карда дар ин ришта камтар 
ибтикор нишон надоданд. 

Назар ба ањамияти маќоми илмї ва адабии ин ду 
шахсияти бузург мо дар масъалаи мавќеъ ва бархўрди онњо 
ба мавзўи мавриди бањс каме бештар таваќќуф мекунем. 

Шоир, њаким ва риѐзидони барљаста Умари Хайѐм аз 
чењрањои тобноки ањди Салчуќиѐн буда, суннатњои илмї ва 
адабии замони Сомониѐнро дар асри худ идома додааст. 
Кашфиѐтњои муњимми илми риѐзиѐт, ки дар давраи ў дар 
љањони ислом падид омада буд, бо номи вай сахт пайваст 

аст. Баъзе олимони ѓарб, аз љумла Љурљ Сартон, њатто 
моиланд, ки замони зиндагї ва фаъолияти ўро «асри Умари 
Хайѐм» номанд.175  

Хайѐм дар шоирї дасти тавоно, суханони софу сода ва 
забони равшану ќавї дорад. Рубоиѐти сурудаи ў то ба имрўз 
сармашќи шоирон аст ва меъѐру дараљаи камоли ин жанр ба 
њисоб меравад. Ин шуњрат ба њаддест, ки маќоми илмии ўро 
соя афкандааст. 

Аз ин бузургмард нуњ рисола дар улуми риѐзиѐт ва 
фалсафа боќї мондааст, ки њафтои он ба забони  арабї ва 
танњо дутои он: «Дар илми куллиѐти вуљуд» ва рисолаи 
таърихии  «Наврўзнома» ба забони модарии муаллиф, яъне 
забони форсии дарї нигошта шудааст. Ў дар њикмат худро 
шогирди Ибни Сино медонад ва бо «хоњиши дўстон»  
«Хутбаи ал-ѓаро»-и вайро аз арабї тарљума кардааст. 

Хушбахтона, ин се асар дастрас мебошанд ва барои 
шинохт ва тањлили забонї њам осори мустаќил ва њам 
забони тарљумааш барои мутахассисон шароит фароњам 
аст. 

Њангоме ки кас ба мутолиаи осори форсии дарии ў 
мепардозад, гумон мекунад, ки бо ду Хайѐм сару кор дорад. 
Яке Хайѐми шоир, ки дар рубоиѐташ калимањоро ба раќс 
медарорад ва луѓатњои ноби форсии дариро устодона ба кор 
бурда, забони шеърашро «сањли мумтанеъ» месозад ва дигар 
Хайѐми олим аст, ки ѓарќ дар дарѐи тафаккур, дар љустуљўи 
роњи њалли масъалањои риѐзї ва фалсафї буда, мисли 
устодаш Ибни Сино ва пайравони мактаби ў ба кори 
луѓатсозї ва истилоњофаринї махсус машѓул нашудааст. 

Луѓат ва истилоњотеро, ки ў дар рисолањои фалсафии худ 
ба кор бурдааст, дар забони «Донишнома»-и Ибни Сино 
мушоњида мешаванд, монанди љавњар, ном, ќисматпазир, 
аќл, нафс, камият, кайфият, писандида, њаѐтї, нестї, љойгоњ, 

њамгавњарон, нопойдорї, номї ва  амсоли он. Аммо ба 
аќидаи доктор С. Сулаймонов «услуби нигориши Хайѐм 
содатар ва ба забони тољикї наздиктар аст» ва аз услуби 
тарљумаи истилоњоти фалсафии арабии ин ду донишманд 
низ каме тафовут доранд.176 

Вале ба таври куллї забони осори илмї, аз љумла 
рисолањои фалсафии ў мутамоил ба арабист ва луѓату 
истилоњоти осори фалсафиаш мутобиќ ба равияи 
арабисозии забони илм мебошад, ки дар давраи ў ќувват 
мегирифт: «Ва ин њар аќлеро нафс ба изои (дар баробари) 
ўст. Зеро ки аќли бе нафс набошад ва нафси бе аќл. Ва ин 
уќул ва нуфус чунонки мудаббиронанд афлокро ва 
муњарриконанд њар яке љирми фалаки хешро. Навъе нафс 
аст муњаррик бар сабили фоилї ва навъе аќл аст муњаррик 
бар тариќи маъшуќї. Аз ин љињат, ки аќл бартар бар рутбат 
(мартаба) аз нафс аст ва шарифтар аз нафс аст бад-он сабаб, 
ки ба вољибулвуљуд наздиктар аст.»177 

Хоља Насираддини Тусї низ аз љумлаи он номварони 
сиѐсату адаб ва фалсафаву риѐзист, ки дар таърихи мо 
љойгоњи хоси худро дорад. Шояд муболиѓа нашавад агар 
бигўем, ки ў охирин намояндаи он иддаи мањдуди 
мутафаккирони энсиклопедисти асрњои миѐна аст, ба 
монанди Абурайњони Берунї ва Ибни Сино, ки пас аз онњо 
ин силсилаи заррин ќатъ мешавад ва Мовароуннањру 
Хуросон, ки парваришгоњи чунин нобиѓагон буд, бо мурури 
замон майдони тохту този аќвоми гуногун ќарор мегирад. 
Аз ин пас, ба ќавли доктор Муњаммад Исмоили Ризвонї 
«агар шоирест дигар Фирдавсї нест ва агар риѐзидонест 
дигар Абурайњон нест ва агар табибе ѐ њакимест дигар 
Закариѐи Розї ва Буалї Сино нест»178 Хоља донишманде буд 

пуркор ва пурдон. Дар аксарияти улуми  асри хеш 
соњибназар буд ва дар баъзеи онњо маќоми пешвої дошт.  

Хоља дар инкишофи насри илмї ва иљтимоии асри худ 
сањми босазое доштааст. Аз сад рисолае, ки ба ќалами ў 
нисбат медињанд, ба тахмини муњаќќиќон аз 25-30 ва њатто 
аз он њам бештар ба забони форсии дарї нигошта шудаанд. 

Мутобиќи фењристи тартибдодаи устод Муњаммад Муин 
осори ба забони форсї навиштаи Хоља чунинанд: 

-дар заминаи њикмати назарї - 9 рисола; 
-њикмати амалї - 3 рисола; 
-њайат ва нуљум- 11 рисола; 
-улуми табиї- 3 рисола; 
-улуми динї- 3 рисола; 
-улуми макнуна- 5 рисола; 
-фанни адаб; 
-таърих- 1 рисола; 
-љуѓрофиѐ- 1 рисола; 
-тасаввуф- 1 рисола.179 
Тавре ки аз фењристи боло мебинем, танњо осори ба 

забони форсии дарї навиштаи ў аз нигоњи мазмун ва 
муњтаво таќрибан тамоми улуми маъмул ва маълуми асри 
зиндагии ин донишмандро фаро мегирад. Аз ин нуќтаи 
назар дар миѐни фозилон ва мутафаккирони номвари 
асрњои миѐна ба гумон аст, ки мо касе дигареро пайдо карда 
тавонем, ки дар ин њама улум ва фунуни гуногун ва 
мустаќил ба ин миќдор осори арзишманд ба ин забон 
офарида бошад. Бинобар ин омўзиши осори ў аз нигоњи 
забоншиносї низ аз чанд љињат љолиб аст. Аввал ин ки 
осори форсии дарии ин донишманд гувоњи он аст, ки дар 
асри Хоља таълифот дар заминањои донишњои гуногун, чи 
дар улуми даќиќ ва чи дар фунуни иљтимої, бо сабки сода, 
равшан ва муъљази ќадим њанўз идома доштааст ва китобу 

рисолоти форсии Насираддини Тусї ба тасдиќи шодравон 
Муњаммад Муин «аз бењтарин намунањои кутуби илмии 
ќарни мазбур»180 ба шумор мераванд. 

Илова бар ин ў дар шарњу тафсири луѓот ва таркиботи 
илмї ва тавзењи истилоњоти душвори илмї  китобу рисолоте 
барои тафсири мушкилоти рисолањои хуб навиштааст. 

Насираддини Тусї дар тарљума ва бозгардонидани 
китобњо ва луѓотњои арабї низ кўшиш кардааст. Ў бо 
хоњиши дўстон китоби маъруфи «Адаб-ул-уламо»-и 
донишманди араб Ибни Муќаффаъро, ки дар насињати 
писари худ навишта буд, тарљума карда, таърифоти комили 
баъзе истилоњоти илмиро додааст. 

Хоља дар заминаи иљтимоиѐт, аз љумла њунар ва адаб низ 
дасти тавоно дошт. Гузашта аз рисолоту китобњои дар 
шарњи луѓот ва тафсиру тавзењи истилоњоти илмї 
навиштааш, осори гаронбањое дар шеъру адаб ва мусиќї 
низ ба ѐдгор гузоштааст. Маъруфтарин асари ў дар улуми 
адабї китоби муътабари  «Меъѐр-ул-ашъор» аст перомуни 
меъѐрњои илми арўз, ки дар он муњаќќиќон бештарини 
истилоњоти муравваљи он ањдро дар ин фан пайдо карда 
метавонанд.  

Яке аз вижагињои насри форсии Хоља дар он аст, ки ў 
сайъ кардааст, ки мафњумњои муѓлаќи илмиро ба забони 
сода ва ќобили дарк баѐн намояд. 

Касоне, ки то ба имрўз ба ин кор даст задаанд, забондонї 
ва арзиши ин кори ўро пай мебаранд. 

Аммо ба васфи ин њама ќудрат ва тавоної дар арсаи 
забон Хоља низ монанди бисѐр олимони замони худ, чун 
Умари Хайѐм дар пайи офариниши луѓот ва сохтан ва ѐ 
пайдо кардани муодилњои вожа ва истилоњоти арабї 

набуда, балки њамон луѓоту истилоњотеро,  ки то замони ў 
маълум гашта буданд, ба кор бурдааст. 

Бинобар ин агар аз нуќтаи назари истилоњшиносї ба 
осори форсии Насираддини Тусї бингарем, хоњем дид, ки 
Хоља дар  маљмўъ зери таъсири забони арабї ќарор дорад. 
Њарчанд ки сабк ва шеваи нигориш форсї бошад њам, вале 
истеъмоли луѓоту таркиботи арабї, овардани ашъор, 
ташбењот, оѐту њадис ва амсолу њаками арабї ва 
љумлабандињо ба шакли арабї нишонаи ин таъсир аст. Вале 
ба аќидаи муњаќќиќи даќиќназари осори Насираддини Тусї 
Муњаммад Муин «Хоља мабдаи ин равиш нест ва аз  як аср 
пеш аз ў њамин сабк дар миѐни донишмандон маъмул ва 
роиљ гардида буд».181  

Хулоса, гуфтан мумкин аст, ки аз нимаи дувуми асри XII 
сар карда даврони шукуфоии наср ва роњу равиши 
вожагузинї ва истилоњсозии Беруниву Сино, Носири 
Хусраву пайравони мактаби онњо ба поѐн мерасад ва 
истеъмоли истилоњоти арабї дар маќоми аввал ќарор 
гирифта, вожаю луѓатњои он мавќеи устувор пайдо мекунад. 
Осори илмї ва фалсафии Умари Хайѐм, Насираддини Тусї 
«Меъѐр-ул-ашъор»-и Хоља ва «Ал муъљам»-и Шамс Ќайси 
Розї  (асри XII) ва баъзе осори донишмандони њамасри онњо 
шоњиди њол аст. 

Инак, порчаеро аз насри форсии Хоља барои мисол дар 
зер наќл мекунем: «Нафс ба иштироки исм шомил аст. Чанд 
маънии мухталифро ва он чи аз он маонї тааллуќ бад-ин 
бањс дорад се аст: Яке нафси наботї, ки зуњури осори ў 
аснофи набот ва анвои њайвон ва ашхоси инсонро шомил 
аст. Ва дувум нафси њайвонї, ки тасарруфи ў бар ашхосу 

анвои њайвон маќсуд аст ва сеюм нафси инсонї, ки навъи 
мардум бад-он аз дигар њайвонот мумтоз ва махсус аст».182 

Хулоса, дар остонаи њамлаи муѓул, аз нимаи дувуми асри 
ХII сар карда, оњиста-оњиста даврони шукуфони насри 
форсии дарї ва роњу равиши вожагузинї ва 
истилоњофаринии Балъамиѐну Синову Носири Хусравњо ва 
пайравони онњо ба поѐн мерасад. Истифодаи луѓатњои 
арабї дар маќоми аввал ќарор гирифта, корбурди вожаву 
истилоњоти он мавќеи мустањкам пайдо мекунад. 

Дере нагузашта сарзаминњои Эрону Мовароуннањр 
мавриди њамлаи харобиовари муѓул ќарор мегирад. Ин 
фитна дар сарнавишти таърихии халќи тољик ва илму 
фарњанги он чунон шикасти азиме падид овард, ки ин халќ 
пас аз он дигар њаргиз натавонист шукуњу азамати пешини 
худро на дар сиѐсату давлатдорї ва на илму фарњанг дубора 
ба даст оварад. 

Њуљуми вайронгари муѓул боиси парокандагии марказ-
њои фарњангї, нобудї ва дарбадарии донишмандон ва 
орифони форсинавис гардид. Дар ин давра фаќат таърих-
нависї ба сабаби дилбастагии хонњои муѓул ба хотири 
«абадї» гардонидани ному нишонашон равнаќ гирифт ва 
осори таърихие чун «Таърихи Љањонкушо»-и Атомалики 
Љувайнї, «Љомеъ-ут-таворих»-и Рашидуддини Фазлуллоњ, 
«Таърихи баргузида»-и Њамдуллоњи Ќазвинї, «Таърихи 
Вассоф»-и Абдуллоњ ибни Фазлуллоњи Шерозї ва чанде 
дигар навишта шудаанд. Ин китобњо њама бо сабки 
муншиѐнаи мураккаб навишта шуда, дар саросари онњо 
санъатњои бадеї, аз ќабили саљъ, таљнис, иштиќоќ, талмењ, 
ибњом, оѐти ќуръонї ва ашъору амсоли арабї дида 
мешавад. Комилтарин намунаи насри мутакаллиф, сохтагї 
ва омехта бо ибороту мафњумњои дур аз зењни ин давра 

«Таърихи Вассоф» мебошад. Харидори чунин осор на 
мардуми соњибзабон, балки як гурўњи мањдуди хону 
амирони туркзабон буду халос. 

Албатта ин чунин маъно надорад, ки тамоми осори 
насрии ин давра ба њамин шакл навишта шудаанд. Масалан, 
Минњољиддини Љузљонї (аввали а.ХIII), ки дар дарбори 
Ѓуриѐн мезист, китоби «Табаќоти Носирї»-и худро бар 
хилофи равиши  бисѐр нависандагони асри хеш, ба шеваи 
муаррихони гузашта, бо насри равон ва луѓоту истилоњоти 
сода навиштааст. Ва ѐ дар минтаќаи Форс, ки аз соњаи 
нуфузи мустаќими муѓулон то њадде барканор монда буд, 
асари муњимме чун «Гулистон»-и Саъдии Шерозї падид 
омад, ки бисѐр вожањо ва истилоњоти ахлоќї ва иљтимоии 
он дар забони зинда мављуд ва ѐ аз осори гузаштагон 
гирифта шуда буданд. 

Давраи Темуриѐн низ дар маљмўъ давраи саљъу ќофия ва 
асри нуфузи бесобиќаи калима ва истилоњоти гуногуни 
арабї буд. Њарчанд, ки асри ХV-ро давраи инкишофи 
бемонанди таърихнависї мешуморанд, вале «баѐни мун-
шиѐнаи пуртакаллуф ва иборатороии арабмаоб хосияти 
умумии онњоро ташкил мекунад.»183 Ба ќавли Маликуш-
шуарои Бањор «Дабирон ва муншиѐни форсизабон, аз худи 
аъроб њам дар истеъмоли калимоти арабї ва луѓоти ѓариба 
ва тафаннунњои лотоил (бењуда, бефоида) ва ќофияпардозї 
ва фазлфурўшї»184 мегузаронанд. Забони насри 
«Зафарнома»-и Шарофиддини Алии Яздї гувоњи њол аст. 

Вале бо вуљуди ѓалабаи насри мусаљљаъ ва луѓоту 
истилоњоти арабї нависандагоне низ буданд, ки ба забони 
фасењи дарї китобњои оммафањм, ки дар онњо саљъу ќофия 

бисѐр кам дида мешавад, офариданд. Бењтарин намунаи 
чунин наср «Бањористон»-и Абдуррањмони Љомї мебошад. 

Љомї ин асари худро соли 1487 дар пайравии 
«Гулистон»-и Саъдї навиштааст. Дар он суханони 
њикматомез ва панду андарзњои шайхону орифон ва 
њакимону донишмандони машњур ва дигар масоили сиѐсиву 
иљтимої бо забони сода ва луѓату истилоњоти фањмо баѐн 
гардидааст, монанди: зиндон, базмгоњ, хирадманд, сармоя, 
зердастон, шаробдор, бозаргон,бандагон,гумошта, лашкар, 
сардор, пардасаро,шикояткунанда, гунањкор, тавонгар, 
донишманд, кадхудо, сарњанг, рехтагар, њукумат, адолат, 
салтанат, њољиб, суфї, вазир ва амсоли он. 

Дар давраи Салчуќиѐн, Чингизиѐн ва Темуриѐн як 
миќдор луѓат ва истилоњоти муѓулї ва туркї вориди забони 
форсии дарї гардид, ки бештар ба зиндагии хоси ин ќабоил 
марбут буданд. Баъзеи ин луѓот бо мурури замон аз байн 
рафта, чанде таѓйири маъно доданд ва як миќдори онњо дар 
забони форсии дарї њазм шуданд, аз ќабили: луѓоти муѓулї: 
оќо (писари калони подшоњ), тамѓа (як навъи андоз), урду 
(лашкар), улус (ќабила), улоѓ (чорпое, ки маъмурони давлат 
аз мардум њангоми љанг мегирифтанд), ил (раият, мутеъ), 
элчї (сафир), иноќ (айноќ)-хоссагон, наздикон, ѐѓї 
(мухолиф), берлиѓ (фармон), савѓот, навкор, курилтой ва 
ѓайра. 

Луѓоти туркї: атобак, утоќ, бошї, бег, бегим, чоруќ, 
чахмоќ,хотун, хоќон, хон, синљок, ќаровул, чирик ва ѓайра. 

Аз оѓози асри XVI сар карда дар китоби таърихи забони 
форсии дарї ва раванди рушду такомули  он фасли тоза боз 
мешавад. Дар ибтидои њамин аср аст, ки вай аз чањорчўбаи 
зодгоњу парваришгоњи асосии худ- Осиѐи Марказї ва Эрон 
хориљ шуда, дар кишвари пањновари Њиндустон интишор 
меѐбад. Ин «муњољират» сабабњои гуногун дошт. Аввал он 
ки пас аз марги шоњзодагони донишпарвари темурї- Мирзо 
Улуѓбек (1448) ва Султон Њусайн Мирзо (Бойќаро) (1505) 
дар байни феодалњои муќтадири таљзияталаб ба хотири  

касби ќудрат љангњои харобиовар оѓоз мегардад. Аз љониби 
дигар рўйдодњои сиѐсї дар минтаќа низ тавре сурат 
мегирад, ки дар ќаламрави интишори забони форсї 
давлатњои мустаќил ташкил мешавад- дар Осиѐи Марказї 
давлати Шайбонї (1500) ва дар Эрон давлати Сафавї (1502). 

Ин дигаргунињои сиѐсї ва задухўрдњои хунини низомї 
боиси барњам хўрдани вањдати сиѐсї ва харобии марказњои 
иќтисодї ва њаѐти илмиву адабї мегардад. 

Дар чунин замони номусоид барои фарњангу њунар  дар 
Осиѐи Миѐна ва Эрон, Бобур Мирзо дар Њиндустон давлати 
Темуриѐни Њиндро асос мегузорад (1525). Дар замони 
фармонфармоии шоњзодагони ин сулола мавќеи забони 
форсї дар он диѐр ќавї мешавад ва ќарнњои тулонї вай 
забони  илму адаб ва забони расмии давлати Темуриѐни 
Њинд ќарор мегирад. 

Дар натиља олимону фозилоне, ки дар атрофи маркази 
илмиву мадании ањди Улуѓбек дар Самарканд ва мактаби 
машњури адабии Њироти ањди вазири номдори Њусайн 
Бойќаро - Алишери Навої ва устоди ў Абдуррањмони Љомї 
гирд омада буданд, рў ба сўи Њинд меоранд. 

Ин марњилаи нави њаѐти забон аз чанд љињат љолиб аст. 
Нахуст ин ки дар оѓоз барои ташхиси забони ба Њинд рафта 
аз забони форсии Осиѐи Миѐна ва Эрон истилоњоти дигаре 
ба таркиби номи забон афзуда шуд, ба монанди «форсии 
њиндї», «форсии Мовароуннањр», «форсии Эрон», «форсии 
Эрон ва Турон» ва «форсии Эрон ва Мовароуннањр».185  

Аммо баъдтар калимањои нисбат ба тадриљ аз охири 
номи забон меафтад ва танњо истилоњи «забони форсї» боќї 
мемонад. Зоњиран афтидани истилоњи «дарї» низ ба њамин 
усул дар њамин давра сурат гирифтааст. Зеро пас аз асрњои 
XVII истилоњи «форсии дарї» таќрибан дар адабиѐт дида 
намешавад, ба  истиснои баъзе  порчањои шеърї. 

Дуюм ин ки чун забони форсї забони расмии дарбор ва 
маќомоти идорї ќарор гирифт, зарурати омўхтани он низ 
барои табаќоти гуногуни љомеа ба миѐн омад. Ба њамин 
нисбат дар ин марњила луѓатсозї нињоят ављ гирифт ва то 
ибтидои садаи XX маркази фарњангнависї ба забони форсї 
кишвари Њиндустон гардид. Теъдоди фарњангњое, ки дар ин 
сарзамин аз тарафи тољикону эрониѐн ва аз љониби 
њиндуњои форсидон тадвин шудааст, нињоят бисѐранд. Баъзе 
олимон миќдори онњоро аз 200 бештар медонанд ва дар 
аввали ин боб мо аз баъзеи онњо ѐд кардем. 

Сеюм ин ки муњити Њинд ва фарњангу њунари мармузи он 
дар забони форсї таъсири амиќ гузошт ва ба он рангу бўи 
«њиндї» бахшид. Шояд њамин муњити рангоранги фарњангї 
ва аќоиду андешањои мухталифи мазњабї боис гардид, ки 
дар наср такаллуфоти маснуї ва дар назм шеваи мушкили 
маъруф ба «сабки њиндї» пайдо шуд. Дар муњити хоси 
забонї бошад таъсири мутаќобили забонњои маъмули он 
диѐр дида мешавад, аз ќабили доду гирифти  истилоњоти 
њамдигар. Дар ин давр нисбат ба асрњои гузашта бештар 
луѓот ва истилоњоти маишї ва иљтимої аз њиндї ба забони 
форсї дохил мешавад, монанди чол, љўгї, бибї (хонум), 
паргана (округ) роља, љўра (дўст, рафиќ) љўра (љуфт, њамсар), 
љўр (мутобиќ) ва ѓ. 

Вале бо вуљуди чунин фарњангнависї дар ин давра њам 
кори љолиби диќќат дар вожагузинї ва истилоњофаринї 
сурат нагирифт ва њамон усулу шевањои ањди Муѓул ва 
Темур идома ѐфт. 

Ба таври куллї вазъи ошуфта ва фасоди наср њам аз 
љињати сабку услуб ва њам аз нигоњи омехтагии луѓот дар 
даврони Шайбонињо ва Сафавињо, Темуриѐни Њинд ва 
Манѓитњо шиддати бештар ѐфт. Тамаллуќу маддоњї дар 
мазмун ва такаллуфу олудагї дар матни китобњо, ки аз 
давраи пештар ба ирс монда буд, мўљиби он гардид, ки 
забон ба сўи инњитот ва бечорагї роњ паймуда, аз заминаи 
худ-забони оммаи мардум торафт фосила мегирад. 

Чунин тарзи нигориш, ки аз охирњои асри ХII шурўъ 
шуда буд, дар ин ањд дар Осиѐи Миѐна ва Эрону Њиндустон 
ба ављи худ расида, муросилоти дарборї, воќеанигорї ва 
таърихњо ба ин шева навишта мешуд. Намунаи комили 
чунин забон «Љањонкушо»-и Мирзомањдихон, муншии 
дарбори Нодиршоњи Афшор (1691-1747) мебошад. Ў 
мушкилии забони китобњои худро эътироф карда чунин 
менависад: «Се китоб навиштаам, ки аввалиро фаќат худам 
медонам ва дувумиро мумкин аст касе бидонад ва худам 
намедонам ва савумиро на худам медонам ва на дигарон».186  

Ин њолат то замоне идома ѐфт, ки силсилаи манѓития дар 
сиѐсат ва муњорибот бо Русия шикаст хўрд ва Осиѐи Миѐна 
аз љониби Русия тасарруф гардид (1861). Дар натиља 
тољикон оњиста-оњиста ба доираи сиѐсати љањонї кашида 
шуданд ва як гурўњ одамони босавод дар фикри дарки 
сабабњои аќибмондагии моддиву маънавии кишварашон 
шуданд. Саранљом љунбишњои маорифпарварї ва ислоњ-
талабї пайдо шуд. Дертар нахустин рўзнома ва маљаллањо 
ба забони форсии тољикї аз чоп баромад ва мафњумњои нав 
ва луѓоту истилоњоти баѐнгари онњо пањн гардид. Забони 
тољикї бори дигар дар баробари саволе ќарор гирифт, ки бо 
ин сели андешањои љадид ва луѓоту истилоњоти комилан нав 
чи кор кунад. 

Ба њамин тартиб, ба аќидаи мо, аз охири асри Х1Х ва 
ибтидои садаи ХХ сар карда, марњилаи нав дар луѓатсозї ва 
истилоњофаринии забони тољикї оѓоз мегардад. 
     § 5. Усулњои луѓатсозї ва истилоњофаринї дар ин 
даврањо. Тањлил ва тањќиќи мухтасари намунањои луѓоту 
истилоњоти иљтимоиву сиѐсии даврањои аввал ва мутолиаи 
андешањои муњаќќиќоне, ки зикрашон дар боло рафт рољеъ 

ба ин мавзўъ нишон медињад, ки вожасозони нахустин 
асосан чанд услубро ба кор бурдаанд: 

1.  Асоситарин ва маъмултарин шеваи интихоби луѓоту  
истилоњоти иљтимоиву сиѐсї дар ин даврањо истифодаи 
калима, истилоњот, таркибњо ва иборањои забони зиндаи 
он даврањо будааст: тавонгар, дарвеш, дењќонон, 
њушѐрон, достон, шоњнома, доду доварї, дањяк, бистяк ва 
ѓайра. 
Зимнан бояд хотирнишон кард, ки дар сохтан ва эљод 

кардани калима ва истилоњот барои илмњои маълуми он 
даврањо низ њамин усул ба кор бурда шудааст: дарозо-тўл, 
пањно-арз, пиндор-вањм, хам-мунњанї, шинохт-маърифат. 

2.  Иќтибос ва интихоби калимаву таркибот аз дохили 
матни китобњои маълуми он даврањо ва аз онњо сохтани 
луѓоту истилоњоти соњањои гуногун: падидкун-холиќ, 
афзудан-љамъ, шумор-њисоб, шинос-ориф, нињод-вазъ дошт-
мулк. 

3.  Тарљумаи тањтулафзии вожа ва истилоњоти арабї: 
толиб-ул-илм-донишљў, ќатъ-ун-нур-буридани нур, 
мутафаккир-андешагар, борик-даќиќ. 

4.  Таѓйири маънои калимањои мављуда ва маљозан ба 
маъноњои нав ва њамчун истилоњ истифода бурдани онњо: 
танумандї-олами љисмонї, равон-нафс, чиз-шайъ, истода-
ќоим (сокин), бозгашт-руљъат, коркард-феъл. 

5.  Сохтани луѓат ва истилоњоти «дурага», мураккаб аз 
арабї ва форсї: љињатхоњ, таркибпазир, бурњони њастї, 
илми барин-метафизика, илми тарозў-мантиќ. Зимнан бояд 
гуфт, ки сохтани луѓат ва истилоњот ба воситаи калимањои 
мураккаби форсї низ ба њамин тариќ сурат гирифтааст: 
андаррасидан-тасаввур, худтавоно-аќли фоид, истода ба худ 
-ќоим ба зот, буридангоњ-таќотеъ. 

Ин равиш зоњиран хоси забони гуфторист. Вале баъдан 
чунон ривољ гирифт, ки то имрўз яке аз усулњои муњими 
луѓатсозї ва истилоњофаринї гардидааст. 

6.  Сохтани луѓат ва истилоњоти нав: сухангўй-нотиќ, 
ѐбандагї-идрок, пояндагї-абадият, падидкун-холиќ. 

7.  Калимасозї ва истилоњофаринї аз тариќи иштиќоќ. 
Ин шева низ яке аз густурдатарин роњи луѓатофаринї 
мебошад ва њоло њам васеъ ба кор бурда мешавад. 

Нахустин нависандагон ва мутарљимин агар аз роњњои 
дигар муваффаќ нашуданд, луѓат ва истилоњи зарурии худро 
ба ин восита сохтаанд. Масалан иштиќоќ аз феъл ва сохтани 
таркибњо аз онњо: омехтан-омезанда, омезиш, андарѐфтан-
андарѐфт, андарѐбанда, андарѐбї; тавонистан-тавоної, 
тавоно, тавонгар, тавониш; донистан-доно, донанда, 
дониста; пазируфтан-пазиро, пазируфта. 

Истифода аз исми масдар барои баѐни мафњумњои 
фалсафї: ороиш,офариниш, омезиш, полоиш, коњиш, 
ситоиш, гироиш, ангориш (илми назарї), зоиш, гузориш, 
гардиш. 

Бо суффикси «ї»: баробарї-тафоил, тастонакї-инљимод, 
пасї- таъхир, доиратї-мудаввар, пешї-таќаддум, хандо-
накї-танз, бисѐрї-касрат ва ѓ. 

Ба таври мухтасар  забони ин даврањоро метавон чунин 
натиљагирї кард: 

1.  Пухтагии забон ва таркиби луѓавии баъзе осори 
даврањои аввал нишон медињад, ки забони форсии дарї 
барои баѐни мафњум ва матлабњои гуногуни иљтимоиву 
сиѐсї тавоної ва имконоти луѓавии кофї доштааст. 

2.  Осори боќимондаи донишмандони он давра 
шањодат медињад, ки дар забони адабї ва лањљањои мањаллї 
истилоњоти динї ва забони илмї (албатта илмњои маълум) 
мављуд будааст. 

3.  Луѓату истилоњоти иљтимоиву сиѐсї ва њатто илмї 
(махсусан дар тиб) аз нигоњи истилоњшиносї равшан ва 
мушаххас буда, гоњо тањти таъсири лањљаи зодгоњ ѐ мањалли 
зисти муаллифон ќарор доранд. 

4.  Дар сохтани таркибњо ва истилоњот аз феълњои сода 
ва љаълї бисѐр истифода шудааст. Ин афъоли дар он давра 
серистеъмол бо мурури замон аз байн рафтанд. 

5.  Забони марњилањои аввал аз нигоњи луѓатофаринї 
ва важасозї ду тавоноии хос дорад, яке таркибпазирї ва 
дигаре иштиќоќпазирї. Тавоноии якум то ба њол зиндааст 
ва бисѐр луѓату истилоњот, чун нонво, оиннома, гузарнома 
бар асоси њамин хосият сохта шудаанд. Вале тавоноии 
дувум, њамчунон ки зикр шуд, ба сабаби таъсири луѓатњо ва 
хусусиятњои дастурии забонњои бегона заиф ва дар бисѐр 
маврид аз байн рафтааст. 

6.  Дар даврањои аввал аз луѓату истилоњоти арабї дар 
чанд маврид истифода шудааст. Якум- дар сурате, ки 
калима ѐ истилоњи худї дароз ѐ маљњул буд, дуюм- дар 
њолате, ки луѓат ва ѐ истилоњи арабї матлабро равшантар ва 
расотар ифода мекард, сеюм-ваќте ки вожа ва таркиботи 
арабї на танњо дар забони  китобї, балки дар забони 
гуфторї дохил шуда, барои аксарияти мардум фањмо буд ва 
нињоят аз ночорї, дар сурате ки барои ифодаи мафњуми нав 
луѓати муносиб пайдо намешуд ва бо кумаки калимањои 
мављуда низ сохтани он имконпазир набуд. 

7.  Луѓат ва истилоњоти арабї нињоят даќиќ ва 
моњирона тарљума шудаанд, ки имрўз њам метавонанд 
сармашќи мутарљимон бошанд. Њатто луѓатњои хоси динї 
чун савм ва салот ба шакли «рўза» ва «намоз» тарљума 
шудаанд, ки то њол ба њамин  сурат истифода мешаванд. 

8.  Фаъолияти вожагузинї ва истилоњсозї дар ин 
даврањо комилан табиї ва усулњои он зоњиран њадди аќал 
дар доирањои илму дониш маъмул будааст. Зеро луѓат ва 
истилоњоти сохтаи нависандаву донишмандони ин асрњо 
агар айнан набошанд њам бисѐр ба њам наздик ва 
монанданд. 

9.  Наслњои нахустини нависандагоне, ки ба таълиф ва 
тарљумаи асарњои иљтимоиву сиѐсї ва илмиву фаннї 
пардохтанд, барои ѓановати луѓот ва  истилоњоти форсии 



132 
 

дарї ва мавридњои гуногуни истеъмоли онњо хизмати 
бузурге кардаанд. 

10.  Онњо як силсила луѓат ва истилоњоти мухталифи 
иљтимоиву сиѐсї ва риштањои гуногуни улумро то љое, ки 
дар он ањд муяссар будааст, истиќрор бахшида, онњоро 
барои дигарон таќрибан расмї сохтанд. 

11.  Агар мушаххасан иќтидори луѓатсозї ва истило-
њофариниро меъѐри доварї ќарор дињем хоњем дид, ки 
нависандагон ва донишмандони он ањдњо муваффаќ 
шудаанд, ки як забони зинда, љўѐ ва зоянда офаранд. 

12.  Замоне ки нахустин нависандагон ва мутарљимон 
кори худро сар карданд, системаи лексикографии муназзам 
дар ихтиѐр надоштанд ва пешќадамони ин арса луѓоту 
истилоњоти худро дар љараѐни таълифу тафаккур сохтанд. 

13.  Дар маљмўъ нањзати луѓатсозї ва истилоњо-
фариние, ки дар оѓози таърихи насри форсии дарї ба вуљуд 
омада буд, бо вуљуди он ки дар он давра дастгоњи муайяни 
меъѐрсозї вуљуд надошт, комилан илмї мебошад. Ин њамон 
роњест, ки забонњои лотинї ва арабї, албатта бо шевањои 
хоси худ, паймуданд ва забонњои муќтадири имрўза, бо 
имконоти васеътар онро паймуда истодаанд. 

14.  Марњилаи севум даврони заволи луѓатѐбиву 
истилоњофаринї мебошад. 

15.  Бо далоиле, ки дар боло зикр шуд, забони форсии 
дарї бори дувум мавриди њамлаи луѓоту истилоњоти арабї 
ќарор мегирад, ки он  ба маротиб аз давраи аввал васеътар 
ва амиќтар аст. 

16.  Фаъолияти луѓатсозї дар ин давра идомаи 
ољизонаи роњу равиши марњилањои пешин аст. Иќдомоте 
барои нигањдорї, такмил ва тараќќии нањзати 
луѓатофаринии гузаштагон дар ин марњила дида 
намешавад. 

17.  Забони расмї торафт аз сарчашмаи  зиндагибахши 
худ, яъне забони омма дур мешавад. Њатто бењтарин 
намунањои забони китобии ин марњила, ба монанди 

«Гулистон»-и Саъдї, «Бањористон»-и Љомї бо вуљуди сабки 
зебо ва забони сода аксарият луѓатњои хос ва 
истилоњоташон бегона аст. 

18.  Забоне, ки то ибтидои асри ХХ расид аз лињози 
таркиби луѓавї забонест махлут ба арабї ва олуда ба 
туркиву узбакї ва аз љињати эљодгарї забонест заифу нозо, 
мутобиќи системаи аќибмондаи фикрии њоким. Бинобар ин 
замоне, ки бо пешрафтњои моддиву маънавии асри навин 
бархўрд кард, на тавонони баѐни онњоро дошт ва на 
омодагии раќобат. 

Аз ин сайри мухтасар дар таърихи луѓатсозї ва 
истилоњофаринї чї сабаќњо метавон гирифт? Чаро забони 
ба ин азамат ва ба ин умри дароз аз љињати луѓатсозї ва 
истилоњофаринї дар заминаи иљтимоиѐт ва сиѐсат, умуман 
аз лињози бунѐди забони илм, дар бисѐр маврид парвариш-
наѐфта боќї монд? Сабабњои чунин нокомї дар чї буд? 

Сабабњои асосии нокомии забони форсии дариро дар ин 
соња метавон чунин хулоса кард: 

1.  Форсизабонон замоне ба кори вожагузиниву 
истилоњсозї шуруъ карданд, ки забони арабї ба забони 
тавонои динї, сиѐсї, иљтимої ва илмї табдил шуда буд ва 
бисѐр луѓату истилоњоти арабї аллакай дар забони насру 
назм ва њатто баъзан дар забони гуфтугўйи мардум дохил 
шуда буданд. 

2.  Нависандагони баъдии осори илмї, фалсафї, иљтимої 
ва њатто адабї равиши муаллифони оѓози насри форсиро 
такмил накарданд ва кори онњо дар ин арса љуз табъозмоие 
беш набудааст. 

Ба аќидаи мо, иллатњои асосии ин нокомї  заволи 
њукуматњои мањаллии тољикї дар ин сарзаминњо мебошад. 
Тавре ки медонем, пас аз Сомониѐн хонадонњои  тољикї дар 
ин сарзаминњо хеле камтар њукумат доштанд. Ќавмњои 
њоким дар ин муддат аксаран туркнажод буданд ва забони 
форсї забони модарии онњо набуд ва барои рушду камоли 
он таваљљуњ зоњир намешуд. Сабаби дигар ин таассуботи 

динї дар дарборњои њокимони туркнажод ва истилову тохту 
този ќавмњои бефарњанг буд, ки дар маљмўъ боиси 
аќибмондагии амиќи моддї ва фикрии халќи тољик гардид 
ва саранљом ин аќибмондагї дар забони он њам инъикос 
ѐфт. 

Ин далоил дарси ибратест барои ворисон ва њомиѐни ин 
забон. 

                                  БОБИ 3 
                     ИСТИЛОЊОТИ ЗАБОНИ ТОЉИКЇ  
                     ДАР ДАВРАИ МАОРИФПАРВАРЇ 
 

§ 1. Авзои сиѐсї, иљтимої ва фарњангї. Ин давраи 
нисбатан кўтоњи 50-60 сола, ки  аз нимаи дуюми асри  XIX 
то Инќилоби Октябрро фаро мегирад, дар таърихи 
њазорсолаи забони форсии дарї аз љињати замонї фосилаи 
чандоне набошад њам, вале барои шинохти бењтари таърихи  
забони муосири тољикї ва махсусан барои тањќиќи љараѐни 
ташаккули луѓот ва истилоњоти сиѐсиву иљтимоии он 
маводи фаровон дар бар дорад. 

Ин давра пулест дар байни гузаштаву ояндаи забон ва 
марњилаи гузори он аз забони классикї ба забони муосири 
тољикї. 

Ин давраест, ки тарљумаи форсии осори муаллифони  
ѓарбї, ки дар Эрону Туркия ва гоње, дар Њинд сурат 
мегирифт, дар байни тољикони Осиѐи Миѐна низ пањн 
мегардад.     

Ин давраест, ки ањли савод ва тољирони равшанфикр ба 
Эрону Туркия, Њинду Русия ва њатто ба кишварњои аврупої 
сафар карда, андеша ва идеяњои тоза ва луѓоту истилоњоти 
сиѐсиву иљтимоии нав бо худ меоранд. 

Ин давраест, ки афкори тараќќихоњї ва љунбиши 
маорифпарварї пайдо мешавад ва дар масъалаи ислоњи 
давлат ва таљдиди мактабу маориф бањсњо ба миѐн меояд. 

Ин давраест, ки дар шањрњои марказї – Самарќанду 
Бухоро «мактабњои усули љадид», ки шеваи таълим дар онњо 
нав буд,  бунѐд мегардад ва баъзе муаллифони мањаллї ба 
нигориши осори танвирї ва китобњои дарсии нав 
мепардозанд. 

Ин давраест, ки истилоњи «забони тољикї» дар баъзе 
осори илмї ва адабї аз нав ба таври васеъ пайдо мешавад ва 
сипас забони тољикони Мовароуннањр ба ин ном шуњрат 



136 
 

ѐфта ва акнун бо њамин ном забони расмии давлати 
соњибистиќлоли Тољикистон мебошад.  

Ин давраест, ки назарияњои нави сиѐсиву иљтимої ва 
дастовардњои илму маданияти љањони ѓарб дар либоси 
мафњум ва луѓоту истилоњоти хос дар њаѐти љамъиятии 
мардум ворид мешавад, ки аксари онњо дар забон муодили 
расо надоштанд. Бинобар ин зарурати мубрами истилоњ-
офаринї ба миѐн меояд. 

Чопи нахустин рўзномаву маљаллот боиси густариши 
бештари калимаву иборањои  нав мегардад ва бори дигар 
зарурати такмили захираи луѓавии забонро ба миѐн 
меоварад. 

Ин давраест, ки манобеи анъанавии истилоњсозї таѓйир 
мепазирад ва сарчашмаи луѓатсозї ва иќтибоси истилоњот 
аз Шарќ, аз  забони арабї ба Ѓарб  асосан ба забони русї  
интиќол меѐбад ва амсоли он. 

Ба хотири тањќиќу тањлили амиќтар ин масоилро, ки њар 
кадом дар рафти истилоњсозии он давра таъсир доштанд, ба 
ду ќисмат људо кардан мумкин аст: 

Якум: Авзои сиѐсї, иљтимої ва фарњангї. Шак нест, ки 
љавоби ин саволро пеш аз њама бояд дар таѓйироти авзои 
сиѐсиву иљтимої ва фарњангии он рўзгор љустуљў кард. Зеро  
ин авомил забонро водор сохтанд, ки ба луѓатљўиву 
истилоњофаринї, иќтибосоварї ва њаллу њазми мафњум ва 
вожагони  нав пардозад. 

Дуюм: Шевањои интихоби луѓот ва корбурди истилоњот. 
Аз мутолиа ва баррасии маводи дар ихтиѐр буда,  чунин 
бармеояд, ки дар ин давра асосан аз ду шеваи вожагузинї 
истифода шудааст. Дар  оѓоз аз сабаби набудани огоњии 
кофї аз муњтавои мафњум ва мафкурањои навомад ва адами 
омодагии забон барои баѐни онњо њамон калима ва 
истилоњоти ибтидоии иљтимоиву сиѐсие, ки дар фарњанги 
гузашта мављуд буданд, ба кор бурда мешуд. Вале ба тадриљ 
маълум шуд, ки ин вожагон љавобгўи ниѐзњои љадид нестанд 
ва роњњои дигареро бояд дар ин арса паймуд, ѐ калимањое 

барои онњо сохт ва ѐ баъзеи онњоро иќтибос кард. Барои 
равшании бештар љараѐни татбиќ ва њаллу фасли ин 
масъала ба таври фишурда дар осори намояндагони 
машњури шеваи нахуст-донишманди мумтоз Ањмади Дониш 
ва таърихнигори анъанавии ин давра Мирзоазими Сомї ва 
дар китобњои пайравони шеваи дуюм,  чун Мирзо Сирољи 
Њаким ва Абдуррауфи Фитрат, ки суханонашон тоза, 
сабкашон сода ва луѓату истилоњоти нав дар осорашон 
фаровон аст, мавриди тањќиќ ќарор дода шуд. 

Ба шањодати таърих авзои сиѐсї, иљтимої ва фарњангии 
асри XIX яке аз замонањои душвори таърихи тољикон,  аз 
љумла  забони онњо ба шумор меравад. Ќаламрави аљдодии 
интишори забони форсии дарї то ин дам, ба давлатњои ба 
истилоњи имрўзи соњибихтиѐр- аморати Бухоро ва Эрону 
Афѓонистон људо шуда буд, ки њар кадоми онњо марзњои 
сиѐсї ва љуѓрофии мустаќил доштанд. Мовароуннањри 
таърихї, ки замоне бузургтарин давлатњои мутамаддини 
Шарќро дар домони худ парварида буд, инак ба 
хонигарињои кўчаки нотавон, ба монанди Ќуќанду Хива ва 
Бухоро таќсим шуда буд. 

Бузургтарин ва бойтарин давлати тољикнишини ин диѐр 
аз лињози анъанањои фарњангї, њудуд ва сарватњои табиї 
дар ин давра аморати Бухоро ба њисоб мерафт , ки он њам 
ѓарќ дар гирдоби љангу љидол бо њамсоягони навхостаи хеш 
буд ва авзои дохилии кишвар њам низому субот надошт. Дар 
сурате, ки инќилоботи илмиву техникї ва тањаввулоти 
сиѐсиву иљтимої  чењраи Аврупоро ба куллї дигаргун сохта 
буд, наздиктарин њамсояи аврупої-осиѐии аморат – 
императории Русия низ бо суръат дар роњи санъатї шудан 
гом бармедошт. 

Аз љониби дигар низоми собиќадори истеъмории Ѓарб ва 
буржуазияи тозанафаси Русия дар љустуљўи манобеи ашѐи 
хоми арзон, аз љумла пахта ва маъданњои Осиѐи Миѐна  
торафт ба аморати Бухоро таваљљуњи бештар зоњир мекард. 
Илова бар ин аморати Бухоро дар маркази робитањои 

тиљоратии Осиѐи Миѐна бо мамолики Эрон, Афѓонистон ва 
Њинди Британиявї ќарор дошт, ки ин мавзўъ ањамияти  
онро њамчунин нуќтаи муњимми стратегї  барои фотењони 
нав меафзуд. Њамин буд, ки дар замони амир Насрулло 
раќобати Англия ва Русия дар ин минтаќа шиддат гирифт ва 
Русия аз бими интишори нуфузи сиѐсии Англия басуръат 
дар Осиѐи Миѐна пешравї кард ва дар андак замон ќисмати 
зиѐди хоки онро ба императории худ њамроњ намуд.  

Сиѐсати кўтоњназаронаи амирони манѓит, кашмака-
шињои феодалони мањаллї аморати Бухороро дар сатњи 
аќибмондатарин кишварњои зироатии осиѐї ќарор дода буд. 
Табиист, ки чунин давлату дарбори фарсуда ва кишвари 
порапорашудаи аќибмонда наметавонист дар муќобили 
давлати нерўманди Русия истодагарї кунад. Бинобар ин 
дере нагузашта (1867) ин аморат тобеи  Русия гардид.  

Илова бар чунин тањаввулоти амиќи сиѐсиву иљтимої то 
ин замон дар сарнавишти  таърихии забони форсии дарї низ 
таѓйироти љиддї рух дода буд. 

Љунбише, ки дар ањди Сомониѐн барои рушду инкишофи 
ин забон падид омад, чунон нерўманд буд, ки пас аз суќути 
ин сулола њам забони расмї ва адабии давлати пањновари 
Ғазнавиѐн гардид. Дар ањди салотини Салчуќї бошад, ин 
забон дар корњои идорї ва номанигории девонї низ роњ 
ѐфта, љойи забони арабиро, ки забони динї ва илмиву 
фарњангии кишварњои исломии ваќт буд, гирифт. 

Нањзати эљоди забони илм, ки дар давраи нахусти 
инкишофи ин забон оѓоз гардида буд, хомўш шуда, дар илм 
ва мукотиботи расмї калима ва истилоњоти арабї мавќеи 
асосиро ишѓол мекард. Пас аз ѓорату куштори муѓул, ќатли 
омму лашкаркашињои Темур ва сипас дар даврони 
њукмронии хонадонњои туркиву узбекї дар Мовароуннањр 
луѓот ва истилоњоти муѓуливу туркї ва дар асрњои охир 
вожањои хоси забони узбекї дар форсии дарї роњ ѐфт. Вале 
ин луѓоту истилоњоти бегона дар забон умри тўлонї 

намедиданд ва бо инќирози њар сулола вожањо ва 
истилоњоти онњо низ фаромўш мешуд. 

Чунин њолат дар оѓози асри XX низ рўй дод, то он ки пас 
аз Инќилоби Октябр миќдори ками чунин вожагон боќї 
монда, ќисми дигар ба калимањои дар забон мављуд буда ва 
ѐ худсохти тољикї табдил шуд ва ќисми бештари онњо љойи 
худро ба луѓоту истилоњоти русї дод. Зимнан бояд 
хотирнишон кард, ки дар тамоми ин муддати тўлонї, ки 
ќавми муѓул ва турку узбек дар ин диѐр њукумат ронданд, 
умури давлатї ба забони форсии дарї сурат мегирифт ва 
дар њељ асру замон забони ин ќавмњо забони расмї нашуд ва 
љойи забони форсии дариро дар майдони сиѐсату иљтимоиѐт 
ва дар арсаи илму фарњанг гирифта натавонистанд.  

Сохтмони љумла ва таркиби ибороту калимањо њам то ин 
ваќт дигаргун шуда буд. Дар забони форсии дарии даврањои 
аввал сохтори љумла аз нигоњи тартиби аъзои љумла озодии 
бештар дошт, ки он вобаста буд, ба содагї ва пайравї аз 
шеваи табиии гуфтори омма ва амсоли он. Бо гузашти 
замон љои ин озодї ва гуногуншаклиро якнавохтї гирифт 
ва дар даврањои охир сохтмони љумла ва тартибу љои аъзои 
он тобеи ќонунњои собит ва ќоидањои муайян гардид. 

Аз нигоњи сабку услуб бошад, дар бисѐр маврид идомаи 
бади забони пас аз темуриѐн аст; саршор аз такаллуфоти 
муншиѐна ва луѓоти арабї. Ба ќавли устод Айнї «бењтарин 
муншї ва мактубнавис њамон касе њисоб меѐфт, ки 
муддаоеро, ки ба як љумла ифода карданаш мумкин аст, дар 
ду сањифа бо калимањои ќофиядор печонад».187 Аз љониби 
дигар дар байни вилоѐт ва навоњии гуногуни мамлакат 
робитањои фарњангї ва доду гирифти забонї нисбатан суст 
буд. Дар забони доирањои давлатї ва њукуматї ва њатто дар 
забони нависандагон бино бар анъана луѓоту истилоњоти 
арабї ва гоњњо туркии узбекї имтиѐз дошт. Ҳол он ки агар 
лањља ва гўишњои мањаллии забони тољикї тањќиќ ва 

тафтиш мешуд, дар бисѐр маврид муодилњои ноби форсии 
онњоро пайдо кардан мумкин буд. Забони расмї аз ин 
сарчашмаи саршори зиндагибахши худ дур шуда буд. 
Бинобар ин бозори луѓатофаринї дар ин давра равнаќе 
надорад ва нависандагону андешаварони ин ањд ба таври 
куллї дар парвариши ин шохаи муњими забон ибтикороте 
нишон дода натавонистанд. Ба таври куллї забони ин ањд аз 
нуќтаи назари луѓатсозиву истилоњофаринї забонест нозо 
ва хомўш. 

Дар бахши соњаи нуфуз ва ањамияту наќши байнал-
милалии забон њам то ин давра дигаргунињо  падид омада 
буд. Ў, ки то ин замон истилоњи «дарї»-ро таќрибан аз 
таркиби худ (форсии дарї) гум карда ва бештар «забони 
форсї» хонда мешуд, баъди њукумати чандсадсола дар 
давлату дарбори Муѓулони бузург аз Њиндустон баргашта 
буд. Бо вуљуди он ки вай дар давоми ин сафари тўлонии хеш 
таъсири амиќе дар забону адабиѐт ва фарњанги он диѐр 
гузошта ва худ низ «рангу бўи њиндї» гирифта бошад њам, 
вале пас аз тасаллути англисњо бар Њинд ў ба забони 
англисї, ки њам забони ќудрати њоким ва њам бо луѓоту 
мафњумњои тозаи сиѐсиву иљтимоии навини муљањњаз буд, 
тоби раќобат наовард ва саранљом љои худро ба он забон 
дод. Дар натиља, торафт аз ин соња коста шуд ва оќибат 
ањамияти худро ба њайси забони байналмилалї дар як 
њавзаи бузурги сиѐсї ва фарњангї аз даст дода, дар доираи 
танги миллии чанд кишвари марзбандишудаи мустаќил, чун 
Эрону Афѓонистон ва хонигарињои Осиѐи Миѐна мањдуд 
гардид. Аз ин ба баъд сарнавишти он бо сарнавишти 
кишвару давлатњои мазкур гирењ хўрда, њампои њодисањои 
сиѐсиву иљтимоии онњо зиндагии хешро идома дод.  

Људоии марзњо, инќилоботи сиѐсиву иљтимої, сатњи 
гуногуни тараќќиѐти иќтисодї ва тањаввулоти моддиву 
маънавии кишварњои мазкур дар забон њам тафовутњое эљод 



141 
 

кард, то ин ки дар асри 20 онро ба се забони мустаќил - 
форсї, дарї ва тољикї таќсим кардаанд.188 

Аз ин сайри мухтасаре, ки дар таьрихи сиѐсї, иљтимої ва 
сагузашти забони тољикї кардем, ба хубї њувайдост, ки 
фазои фарњангии ин давра ба монанди авзои сиѐсиву 
иќтисодии он заминаи мусоиде барои рушду инкишофи 
забон муњайѐ карда наметавонист. Зеро равшан аст, ки 
миллату давлатњои аќибмондаву заиф наметавонанд 
фарњангу тамаддуни нерумандеро ба вуљуд биѐранд ва ѐ 
онро пуштибонї кунанд. Забон њам, ки бењтарин оинаи 
чењранамои љомеа ва миллату давлат аст, њамон чизњоеро 
инъикос мекунад, ки дар њаѐти воќеии љомеа мављуд 
мебошад. 

Масалан, дар замоне ки аврупоињо инќилоботи 
иљтимоию сиѐсиро сипарї карда, дар фикри бунѐди 
љумњуриву парлумон ва саргарми сохтмони корхонањои 
саноатї ва дар остонаи ихтирои барќ ва радиову телеграф 
буданд, забони онњо мутобиќ ба тањаввулоти фикрї ва 
комѐбињои илмиву фаннї пеш рафта, садњо мафњуму 
мазмуни нав ва њазорон луѓату истилоњоти муносиб эљод 
мекард. Дар мадрасањои расмии Бухоро бошад, дар ин ваќт 
љуз улуми динї таќрибан чизи дигаре тадрис намешуд: 
«њатто илмњои дунявие, ки одатан дар мадрасањои асрњои 
гузашта меомухтанд, дар ин давра аз барномањои тањсил ба 
куллї берун карда шуда буданд.189 Донистани шеъриѐт ва 
сарфу нањви арабї ва кашфи асрори шеъри Бедил камоли 
хирад ва дониш њисоб мешуд. Таассубу љањолати динї, ба 
вижа дар њаѐти фарњангї решаи амиќ давонда буд. Дар 
зиндагии рўзмарраи мардум бошад, усулњои динї њукумати 
мутлаќ доштанд ва низоми ќазо ва татбиќи ќонунњои 

шариат дар инњисори руњониѐн буд. Ба шањодати Ањмади 
Дониш «ба ваљње улуми шариат ва ањкоми њудуди илоњї 
ривољ гирифта, ки дар давраи ислом дар асри њељ подшоње 
инчунин тараќќї накарда буд.»190  

Вуруди мањсулоти саноатии нав, рафтуомади њайатњои 
сиѐсї ва тиљоратии Русия ба аморат ва баръакс, нуфузи 
тамаддуни љањони пешрафта, пахши ѓояњои ислоњталабї ва 
таљаддудхоњии кишварњои њамсоя, махсусан Туркия ва 
Эрон, ки то ин давра як силсила ислоњотро дар заминаи 
корњои идорї, низомї ва фарњангї амалї карда буданд, 
кам-кам сукути мутлаќи фазои сиѐсиву иљтимої ва 
фарњангии аморатро дарњам шикаст ва тољиконро каму беш 
бо пешрафтњои шигифтовари моддиву маънавии љањони 
муосир ошно сохт. Дар натиља, дар афкори иљтимоии 
мардуми тољик низ андешањои тозаи маорифпарварї ва 
ислоњотхоњии ибтидоиро падид овард.  

Пеш аз њама чанд нафари ангуштшумор, аз љумлаи 
донишмандон ва ашхоси равшанфикр дарк карданд, ки на 
танњо дар олами Ғарб, балки дар њаѐти сиѐсиву иљтимої ва 
мадании кишварњои њамљавор низ тањаввулоти азиме пайдо 
шуда истодааст ва агар ќавми тољик хоњад њайсияти 
милливу фарњангии худро ба куллї аз даст надињад, бояд ба 
љунбиши ин ќофила њамроњ шавад ва ба сўи маорифу 
маданияти нав њаракат кунад. 

Саромади чунин андешаварони таљаддудхоњ бузургтарин 
шахсияти сиѐсиву иљтимої ва фарњангии он давра Ањмад 
Мањдуми Дониш (1827-1897) буд. Истеъдоди зотї, зењни 
кунљкову тањлилгари олимона, тафаккури мантиќї ва 
дониши васеъ ба ў имкон дод, ки пеш аз муосиронаш 
имтиѐзоти пешрафтњои илмиву техникї ва ањамияти 
тањаввулоти сиѐсиву иљтимоии навро дарк намояд ва бо 
таассуф нависад, ки «сабаб чист, ки њама донишу фарњанг 

махсуси њукамои Фаранг шуда?  Иллат чї, ки њама доноѐни 
мо гарангу данг.»191  

Ба расми донишмандони бузург Ањмади Дониш дар 
осори худ, ки таќрибан тамоми љанбањои њаѐти љомеа чун 
сиѐсату иљтимоиѐт, фалсафаву дин, таъриху фарњанг ва 
таълиму тарбияро фаро мегиранд, пайваста дар пайи 
љустуљўи чора ва роњи наљот аз чунин фаќру аќибмондагии 
нанговар аст. Ў барои ислоњи умури идораи давлат мутобиќ 
ба шароити нав, ба дастгоњи њукумати ваќт чорањои равшан 
пешнињод намуд. Вале «гўши шунавое» набуд, ки ин 
дардњоро шунавад. 

Андешањои пешќадами Дониш дар он замон як гурўњ 
љавонони ватанпараст ва равшанфикрро тањти таъсир ќарор 
дод  ва онњо чи дар зиндагии иљтимої ва чи дар фаъолияти 
илмиву адабии худ дар андешаи бозсозии системаи маорифу 
маданият, ки мо поѐнтар, дар ин бора муфассалтар таваќќуф 
хоњем кард, афтода буданд.  

Авомили сиѐсї ва иљтимоиву фарњангие, ки фишурдаи он 
дар боло арз шуд, дар сарнавишти забон низ бе таъсир 
намонд ва муљиби оѓози марњилаи дигар дар  инкишофи 
забон  ва таркиби луѓот ва истилоњоти он гардид, ки ба 
назари мо ин љараѐн то Инќилоби Октябр  идома ѐфт. 

Пеш аз њама бояд хотирнишон кард, ки аз њамин давра 
сар карда забон ба тадриљ аз инњисори муншиву мирзоѐн ва 
масљиду дабирхонањо берун омада, бо забони љории мардум 
наздик шуда ва унсурњои сода ва бетакаллуфи он дар 
нигоришњои  адибону нависандагон  роњ ѐфт. Сабку услуби 
нависандагї ва тарзи тањрир низ дигаргун шуд. Аз ин љињат 
забони ин марњиларо њалќаи пайванд ва даврони «гузариш 
аз забони адабии классикї ба забони адабии њозираи 

тољик»192 мегўянд ва мањз дар њамин давра, ба назари мо 
заминаи тањаввулоти ояндаи забони тољикии муосир 
тарњрезї гардид. 

§ 2. Шеваи интихоб ва корбурди истилоњот. Чунон ки 
болотар гуфтем, як даста олимону фозилони ин давра дар 
осори илмии худ њамон луѓот ва истилоњотеро ба кор 
мебурданд, ки дар забон таърихи тўлонї доштанд. Вале дар 
насри иљтимоии худ ба тадриљ аз суханпардозї ва шеваи 
муншиѐна даст мекашиданд. 

Дастаи дувум муаллифони љавонтаре буданд, ки бо сабки 
сода, забони ба фањми мардум наздик асар эљод мекарданд 
ва луѓоту истилоњот ва мафњумњои иљтимої – сиѐсии навро 
дар шакли тарљума ва ѐ сурати асл бебоктар ба кор 
мебурданд. Бузургтарин намояндаи шеваи нахуст Ањмади 
Дониш аст. Ў ба гумони мо, охирин намояндаи олимони 
энсиклопедист ба мафњум ва меъѐрњои классикии таърихи 
мо мебошад. Бинобар ин омўзиши вожа ва истилоњоти 
осори ин донишманд барои баррасии забони тољикии ин 
давра аз нигоњи истилоњшиносї ањамияти махсус дорад. 

Луѓат ва истилоњи ба кор бурдаи ўро метавон ба чанд 
даста таќсим кард: динї, фалсафї, бадеї, таърихї ва луѓоти 
тозавориди камшумори сиѐсї ва иљтимої. 

Аморати Бухоро давлати исломї буд ва ањолии он 
мардумони мутадайини мусулмон. Бинобар ин мафњум ва 
истилоњоти динї, ки дар ин сарзамин собиќаи њазорсола  
доштанд, ба њамон шакли ќадимї дар осори Ањмади Дониш 
низ сабт гардидаанд, аз ќабили масљид, мадраса, шариат, 
мењроб, муаззин, азон, расул, ислом, фаќењ, дарс, ќозї, 
намоз, муъмин, кофир, мушриќ. 

Муаллиф илова бар истифодаи луѓот ва истилоњоти 
арабї, гоњњо насри худро ба шеваи баъзе нависандагони 
гузашта бо љумла ва иборањои арабї аз Ќуръони маљид ва 

њадисњо оростааст: «Ва њамчунон дар рўзи боду борон дар 
ваќти намоз ба љамоат ва эъломи муаззин «њайя» ин ду 
ќувват ояд. Яке гўяд: «дар масљид марав, ки узр аст ва роњ 
вањалу хараљ бошад ва љомањо бенамоз кунї ва дастору 
љома тар шавад ва ѓубор нишинаду зинат намонад: Ли-
ќавлињи таоло «њузу зинат-укум инда ќулли масљидин». Ва 
ба узр дар хона гузориданро фуќањо таљвиз карданд. Он 
дигар гўяд: «Бирав, ки фазилати љамоат дарѐбї ва савоби 
таќбири истифтоњ аз ту фавт нашавад…ва дар дуои љамъ 
шарик бошї ва ба њар кадоме туро аљрею музде бошад: Ли-
ќавлињи таоло: «Ва ло ютоу водиян иллол ќутуба лањум 
амалун солењун»».193 

Аксарияти луѓот ва истилоњоти иљтимої ва сиѐсии осори 
Дониш њам њамон вожањои арабианд, ки то замони ў дар 
забон маълум ва маъмул шуда буданд, ба монанди тањсил, 
мансаб, њаким, илм, олим, ноиб, толибилм, хирољ, мањкама, 
тамаддун, таназзул, мулк, халќ, сафир, давлат, мамлакат, 
мансаб, раис, вазир, маъмур, ашроф, аъѐн, мулозим, њуќуќ, 
вилоят, маљлис, маориф, раъият ва ѓайра: «Ва ѓарази Шумо 
аз тањсили улуми шариат низ тањсили чоњу мансаб ва 
таќарруби умаро ва њукком набошад, балки ѓараз рафъи 
эњтиѐљи халќ ва таълиму тааллуми абнои љинс ва иршод ва 
њидояти эшон бувад, ки агар бар ѓарази дунѐ ва танаум илм 
андўзед ва ќозиюлќуззот ва шайхулислом маносиби аъмол 
ѐбед, њамон гулханиро индаоллоњ бар шумо тарљењ ва 
тафзил бошад.»194  

Дар насри илмї низ Дониш дар пайи љустуљў ва 
истилоњсозї нест. Ў дар ин арса пайрави мутафаккирони 
гузашта, аз ќабили Насираддини Тусист ва њамон шева ва 
њамон луѓоту истилоњоти арабиро, ки дар байни ањли савод 
мафњум ва маъмул гашта буданд, ба кор бурдааст: 

 «Чун диданд, ки њаракати афлоќ ва аљром даврист 
гуфтанд: Бояд, ки ло-ибтидо ва ло-интињо бошад аз он ки 
агар њаракат мустаќим будї, музаннаи ибтидоию интињо 
дар ў мутасаввир  шудї.195   

«Ҳаким бояд, ки маљмўи модда ва хаютои олами улвї ва 
суфлиро кашф кунад ва њаќиќати онро дарѐбад». 

«Пас агар бар тибќи замону макон ва ањволу авориз 
маонии зиѐда дар нафс њосил шавад ва бавотини нусус дар 
умури мустањабба ва ахлоќу назми маданї, ки халќро бад-
он интифоъ бувад ва дар инфунуси офоќ мутобиќ бошад, 
мусмири фавоиди дунявї ва динї бошад». Дар байни ин 
луѓот истилоњоте низ мављуд аст, ки хоси забони тољикии 
Мовароуннањр ва таркиби иљтимоии ањолии он мебошад, 
монанди махдум, домулло, охунд, хоља, тура, бек ва чанде 
дигар. 

Илова бар луѓати хоси арабї дар осори Дониш истилоњот 
ва иборањои «дутаркиба», яъне истилоњоти мураккабе, ки як 
бахши он арабї ва як ќисми он форсї мебошад, зиѐд ба 
чашм мерасад. Онњо истилоњоте њастанд, ки зодаи муњити 
сиѐсї ва иљтимоии аморати Бухоро мебошанд ва ба таври 
яќин гуфта наметавонем, ки кадоми онњо сохтаи зењни 
Дониш аст ва кадоми онњо аз мардум ва ѐ муаллифони 
дигар гирифта шудаанд, монанди: аминона, давлатхона, 
хазиначї, мамлакатдорї, сараскар, вазоратхона, табрик-
нома, ањднома, муњандисхона ва ѓайра. 

Дар осори таърихии хеш њам ў асосан њамон луѓату 
истилоњоти иљтимої–сиѐсии махлути арабї ва форсиро ба 
шеваи муаррихони гузашта истеъмол кардааст. Вале 
имтиѐзи Дониш дар он аст, ки сабку услуби насри ў аз 
ороишњои маснуии лафзї ва такаллуфоту саљъсозињои 
нољое, ки баъди асри XIV дар насри сиѐсї ва иљтимої ривољ 
гирифта буд, озодтар аст ва матолиб мафњуму равшантар: 

«Ман аз муњовирони маљлис пурсидам, гуфт: Баъзе аз 
умаро савории болои Тошкандро тарљењ намуда арз 
карданд. Мирзои амир наяфтод, фармуд, ки болои 
Тошканд, он ки ѓалаба овардааст нукаре аз аскари Русия 
аст. Маро ору нанг меояд, ки ба як нукари ў муќобил шавам. 
Ман агар саворї кунам рост болои Москов меравам.  

Ин сухан аз он љињат гуфт, ки давлати Русро њамчун 
њукамои давлати Мовароуннањр эътиќод карда буд ва бар 
онњо чун ѓалаба намуд, гумон кард, ки ба урус низ ѓалаба 
бошад.»196  

Аммо ваќте ки аз бањсњои фалсафї ва тањлилњои илмї 
фароѓат њосил карда  сухан аз бадеиѐт ва умуман эњсосу 
отифа ба миѐн меояд, мебинем, ки Дониш нависандаест 
барљаста, дорои сабки солим ва забони ѓанї ва равони 
шоирона. Аз бомдоди забони форсии дарї огоњии комил 
дорад ва луѓату истилоњоти ноби онро дар нигоришоти худ 
истифода мебарад, аз ќабили њунар, офаридгор, пеша, 
пешовар, дабир, дабистон, донишманд, лашкар, дарбор, 
доноѐн, (њакимон, олимон), кимиѐ, сарбоз, сарњанг, дудмон, 
љонишин, њумоюн, шањзода, бўзина ва ѓайра: 

 «...Ва њол он ки ба сабаби касоди бозори дониш њељ кас 
маро ба њељ поя намедид ва ба њељ мартаба сазовор 
намедонист. Монанди  одами вањшї дар љазираи бўзинагон 
ѓариб афтода будам ва њавасу орзу, ки дар охири њар њунар 
нињода, аз он мутаваќќеи дастгоњи бузурге будам, худ ба худ 
фурў нишаст» .197 

 «Дар он асно дасти булўрї ба синаи мо меомад барои 
дурбош, ки «хала, эй ифритиѐни одамисурат ва эй одамони 
њайвонсират, дониста пай нињед, ки домани нози мо ба 
ранги чатри товус бар замин кашон аст ва мо њар яке аз 

шакли товуси маст хиромон то домани моро ба пои 
нохинљори худ магазед ва ба ќудуми шуми худ маѐлоед.»198  

Замоне дар љустуљўи луѓат ва истилоњњои лозим, ба 
шеваи нависандагони пеш аз худ ба забони зиндаи муњити  
худ рўй меоварад ва вожањо ва истилоњоти мурраваљи рўзро, 
ки хоси забони ањди ў мебошанд, мегирад, монанди 
тўпхонадор, сарбозхона, тўпчихона, танхо (маош), саркор, 
муздур, мардикор ва амсоли он: 

«Агар як чањорсад ароба бад-ин навъ тайѐр кунанду дар 
сарбозхона дињанд, касоне, ки мутасаддии асби тўпхонаанд, 
як асб зиѐдтар бидињанд, то ин аробањоро бикашанду 
аскариятро ба осудагї сафар дињад.»199 

Тавре ки пештар хотирнишон гардид, пас аз истилои 
Осиѐи Миѐна аз тарафи Русия ба тадриљ вожа ва истилоњоти 
русї ва аз тариќи он луѓоти байналмилалї интишор 
ѐфтаанд, ки дар забони форсї вожањои њаммаъно барои 
баѐни онњо мављуд набуд. Бинобар урфи маъмули забонњо 
дар чунин њолат луѓату истилоњоти бегона дар ду шакл ба 
забони расмї ва муњовара ворид мешаванд, дар шакли 
тарљума ва ѐ ба сурати забони асл. Дониш барои баѐни 
чунин мафњуму истилоњоти навомади иљтимої – сиѐсї ва 
техникї пеш аз њама вожа ва таркиботеро истифода 
кардааст, ки бар асоси имконоти табиии луѓатофаринї ва 
ислоњсозии забон сохта шудаанд, чун рўзнома, корхона, 
корфармо, аробаи оташї, аробаи оњанї ва амсоли он. 
Масалан: 

«Ва касоне, ки дар ин сафар ба амир њамроњ буданд, то 
даромадани амир дар аробаи оњанї, рафтани худро наме- 
донистанд».200  

Дар љои дигар тарљумаи озод ва ѐ тањтуллафзии чунин 
луѓатро ба кор мебарад, ба монанди роњи оњан, вазири кулл 
ва монанди он: 

 «Воќеан, дар њафтаи баъд аз ин амир рафта дар роњи 
оњан даромад ва њар киро хост назди худ талабид…».201 

Ва агар аз ин ду роњ вожа  ва ѐ таркиби муносиб пайдо 
накард, дар он сурат онњоро дар шакли забони асл, бо 
мурооти савтиѐт ва талаффузи забони форсї ба кор 
мебарад, монанди губирнот (губернатор), газит (газета), 
фавриќ (фабрика), телеграф, пуштахона (почта), импиротур 
(император), азбук (азбука, алифбо), закун (закон, ќонун): 

«Пас,  эй маликзода, ин таваќќуъ, ки шояд губирнот ба 
мо вилояте дињад, савдои хому андешаи нотамом аст. Агар 
Бухоро ду-се рўзе дар ќабзаи иќтидори шумо бошад, хеле 
давлат аст ва бад-он шукрона бояд кард.»202 

«Лекин дар газитњо ва рўзномањои Исломбул навишта 
буданд, ки амири Бухоро бад-ин тазарри тадаюн карда 
барои ѓусли таъмидаш  ба  Ќафќоз бурданд»203…   

«Ва дар ин аср дар ин асар Когон мавзее... ба ѓояти ободї 
расид, аз овардани роњи оњан дар он љо ва баъзе фавриќу 
корхонањо аз Русия дар он љо оварданд ва љамъияте касир аз 
сипоњу туљљори Русия ва фуќарои онњо дар он љо муљтамеъ 
гаштанд, гўѐ шањре тоза дар он њавошї бино шуд аз вазъи 
бутхона (музей) ва бозигархона (театр).204 

Њукумати чандсадсолаи хонадонњои узбекї дар хоки 
Мовароуннањр дар забон низ таъсири худро гузошта буд ва 
як силсила луѓоту истилоњоти узбекї ба вожањои муѓуливу 
туркї дар ин забон илова шуд. Ин луѓот бештар марбути 

умури идории Манѓитиѐн буданд ва Дониш онњоро ба 
њамон шакли мураваљљи асли худ ба кор бурдааст. 

Мисол: «ба иттифоќ улумою аъѐн ва халќро курунуши 
омм ва зиѐфат фармуда ва русуми тоза дар низоми аморату 
элот нињод ва њамаи элу улус мутеу мункори ў шуданд ва ба 
нияти ѓазо чандин карат то хоки Тењрон юруш карда...». 205 

«... Алњол ин сафорат миѐни се кас доир шуда, њељ кадом 
муќаррару муайян нашудаанд. Марњамати аълоњазрат 
шавад, ки аз ин се кас кадом, ки љалдтару бебоктар бошад 
ва пулро беибо харљ кунад, вай элчї бошад, ки дар сафоњату 
беаќлї њама баробаранд.»206 

«.. Ба ман буйроќ омад аз губирнот, ки оби дарѐро, чунон 
ки хоњеду гўед  миѐни Бухорою Самарќанд ба тавсия таќсим 
кунам».207  

Аз муосирони Ањмади Дониш ва аз љумла пайравони 
роњу равиши якум, ки таълифоташ аз нигоњи мавзуи 
мавриди бањс љолиб аст, Мирзо Абдулазими Сомї (1838 – 
1907) мебошад. Ба ќавли муњаќќиќони осораш ў пас аз 
хатми тањсилоти расмї муддате дар назди њокимони 
гуногуни мањаллї ба сифати муншї хизмат карда ва бо 
номи Содиќи Муншї низ шуњрат дошт. Дар замони амир 
Музаффар (1860-1885) ба дарбор љалб шуда, то ба мартабаи 
муаррихи дарбор ва ѐ ба ќавли худаш «воќеанигор» ва 
муншии дарбор расид. Дар њамин маќом соли 1881 дар 
њайати давлатии аморати Бухоро ба Петербург сафар кард. 

Сомї аз љумлаи шахсони саршинос ва босаводи замони 
худ буд. Осори мансур ва манзуми боќимондаи ў, ба 
монанди «Туњфаи шоњї», «Таърихи салотини манѓития», 
«Дахмаи шоњон», «Рисолаи иншо» ѐ «Манозир-ул-иншо» ва 
«Миръот-ул-хаѐл» (маљмўаи ашъор) гувоњи онанд, ки Сомї 

дар таърих, сиѐсат, адабиѐт ва фанни дабирї соњибназар 
буда, дасти тавоно доштааст. 

Шеваи тањрири ў њамон сабки анъанавии таърихнигории 
асри XIX мебошад, ки баъзе намунањои онро аз осори 
Ањмади Дониш оварда будем. Аммо таркиби луѓавии 
забони осори таърихиаш аз нуќтаи назари истилоњшиносї, 
махсусан луѓоту истилоњоти идорї љолиб мебошад. Тавре 
ки ишора шуд, Сомї солњо дар хизмати дастгоњу дарбори 
њокимони алоњида ва дарбори амири Бухоро буд, ва бо 
луѓоту истилоњоти идорї ва маъмурии он давлат ошноии 
комил дошт ва дар «Таърихи салотини манѓития»-и худ 
унвону мансабњо, номи аќвом ва ќабоили сершумори узбек, 
ки акнун баъзеи онњо аз хотирњо фаромўш шудаанд ва 
луѓоту истилоњоти иќтисодї ва иљтимоие, ки то Инќилоби 
Октябр дар њукумати амирони охирони Бухоро љорї 
буданд, овардааст, монанди номи унвонњо ва мансабу 
вазифањо: атолиќ, ќушбегї, девонбегї, иноќ, туќсабо, уроќ, 
парвоначї ва ѓайра. Луѓот ва истилоњоти иќтисодї-иљтимої 
ва маъмурї: тумон, закотчї, танхо, амонпулї ѐ пули амон, 
аминона ва ѓайра: 

 «Ин роќим камина  Абдулазим ас-Сомї дар ин лашкар 
ба хидмати воќеанигорї њамроњи аморатпаноњ Рањмон- 
ќулбеки парвоначии туќи манѓит, сараскари њокими Њисори 
Шодмон будам ва он чи ба чашми худ дидам ва аз сар 
гузаронидаам ба хидмати нозирони ахбор арза медорам.»208   

Ва ѐ: 
« … Лашкари нассор…рўзе чанд дар он љо истода аз 

барои илќои дўстї ва мусолиња боз дар тараддуд афтода ва 
дар боби махласи элчии худ кўшиданд, самара  набахшид. 
Пас губурнотур аввали бањор Черняеф тўраро бо ду њазор 
нафар салот (солдат) дар болои Дизах фиристод…».209  

                                                 
208

 Сомї, Мирзо Абдулазим. Таърихи салотини манѓития. Тањияи матн, 
тарљума ба русї ва шарњу тавзењи Л. М. Епифанова, Москва, 1962, с. 7. 
209

 Њамон љо,  с. 33. 



152 
 

Намунаи дигар: 
«Пас бо лашкаре, ки њамроњ дошт ва тўпхонаи њозир аз 

Нонсангин кўчида дар беруни дарвозаи работ омада истода 
боз ба амир хабарнома кард, ки «ман аз барои љангу љидол 
наѐмадаам, балки барои илќои иттињодї байни давлатайн 
омадаам. Ва дар њељ давлату миллат ќайду њабси элчї љоиз 
нест, ѓайр аз вуќуи муњориба ва изњори душманї элчиро 
ќайду манъ намудан аз равияи салтанат ва ќонуну мулкдорї 
берун аст. Бо вуљуди мањаки таљриба ба миѐн омадани ин 
таассуб ва ано варо љуз хисороти шикасти давлат самаре 
намебошад. Ҳанўз, ки миѐнаи давлатайн хуне рехта 
нашуда...салоњи давлат ин аст агар баќо ва давоми давлати 
худро мехоста бошед, дар илќои сулњу иттињод ва наљоти 
элчї ва тарки ано ва сої бошед, њар он чи дилхоњ ва мояи 
зуњури дўстї донед таќрир фармоед. Ман аз љониби давлати 
худ дар њусул ва ибрози он мутасаддї ва мутакафил шудам... 
мерасонам».210 

Пайравони роњи дуюм дар интихоби луѓот ва корбурди 
истилоњоти иљтимоиву сиѐсї адибон ва равшанфикрони 
љавонтаре буданд, ба монанди Мирзо Сирољиддини Њаким, 
Тошхоља Асирї, Саид Ањмади Сиддиќї, Мањмудхоља 
Бењбудї, Абдурауфи Фитрат, устод Айнї, Aбдулвоњиди 
Мунзим ва чанде дигар, ки дар охири асри XIX ва оѓози 
садаи XX ба майдони адабиѐт ва арсаи сиѐсат по гузоштанд. 
Зимнан бояд гуфт, ки аз байни ин даста дертар шахсиятњои 
барљастаи љамъиятї ва пешвоѐни забон ва адабиѐти 
муосири тољик бархостанд, ки онњоро барњаќ метавон 
нахустин истилоњсозон  дар забони тољикии асри ХХ низ 
номид. 

Яке аз саромадон ва оѓозгарони ин шева, ки кораш аз 
нуќтаи назари истилоњшиносї арзишу ањамияти фаровон 
дорад, Мирзо Сирољ мебошад. 

Мирзо Сирољ соли 1877 дар оилаи сарроф дар Бухоро ба 
дунѐ омада, аз љумлаи тољирони номдор ва шахсони 
босаводи замони худ буд. Ў забони русї ва фунуни риѐзиѐт, 
љуѓрофиѐ ва амсоли онро ба усули нави аврупої дар яке аз 
мактаби русї-мањаллие, ки дар охирњои асри XIX дар 
Бухоро боз гардида буд,  фаро гирифт. Забони туркиро хуб 
ва забонњои арабї ва фаронсавиро дар сатњи ибтидої 
медонист. Касби асосии Мирзо Сирољ тиљорат буд. Ў бо 
ширкатњои тиљоратии Русия, Фаронса, Англис њамкорї ва 
доду гирифт дошт. Дар синни 25 солагї ба маќсади 
«љањонбинї» аз роњи Боку, Тифлис ва Батуми озими Аврупо 
гардид. Дар давоми сафари чандмоњаи худ Мирзо Сирољ 
Олмон, Фаронса, Англия ва Шветсарияро сайѐњат  карда, аз 
роњи Полша ва Маскаву Боку ба ватан баргашт.  

Табиати кунљкову ноором бори дигар ўро ба сафар 
кашид, ин маротиба ба сўи Шарќ. Ин мусофират беш аз 8 
(њашт) сол тўл кашид ва ў пас аз саргардонї ва мољароњои 
зиѐд дар Эрону Афѓонистон дубора ба зодгоњаш бозомад. 
Пас аз бозгашт Мирзо Сирољ машѓули корњои адабї шуда, 
сафарномаи машњури худро бо номи «Туњафи ањли Бухоро», 
навишта, хотирот ва мољароњои сайру сайѐњати худро ба 
таври бисѐр љолиб дар  он баѐн намуд. Пас аз ин ў дигар ба 
тиљорат машѓул нашуд ва баќияи умри худро ба табибї ва 
навиштани шеъру маќола барои рўзномањои «Бухорои 
шариф», «Турон» ва маљаллаи «Оина» сарф намуд, то он ки  
соли  1914 дар синни 37  солагї аз олам даргузашт.  

Мирзо Сирољ дар таърихи фарњанги асри XX тољик 
асосан ба воситаи китоби «Туњафи ањли Бухоро» машњур 
аст. Ин сафарнома натанњо барои дарки афкори љамъиятии 
оѓози ќарни ХХ тољикон, балки барои тањќиќи љанбањои 
гуногуни забони он ањд, махсусан вазъи луѓату истилоњот ва 
мафњуму ибороти иљтимої ва сиѐсии он сарчашмаи 
гаронбањо ба шумор меравад. Дар мавриди забон  ва шеваи 
нигориши асари худ муаллиф чунин менависад: «Фикри 
худро ба кофиясанљї ва иборатпардозї банд накарда, софу 

сода, бе каму нуќсон, бидуни хашву лаѓв айни матлабро ба 
арз мерасонам».211  

Дар таркиби луѓавии забони «Туњафи ањли Бухоро», 
бавижа тарзи вожагузинї ва истифодаи истилоњоти 
иљтимоиву сиѐсии нав чанд шеваро мушоњида кардан 
мумкин аст. Аввал Мирзо Сирољ аз љумлаи тањсил-
кардагони мактабу мадраса ва парваришѐфтагони муњити 
фарњангии замони худ буд. Ў осори адибони гузаштаро 
хонда ва бо нигоришоти муаллифони њамасри хеш, 
махсусан ба забон ва тарзи баѐни «Наводир-ул-ваќоеъ»-и 
Ањмади Дониш ба хубї ошно буд ва гоњњо андешањои ўро 
такрор мекунад. Порчаи зерин гувоњи равшани ин гуфта 
аст: 

«Сабаб чї шуд, ки тамоми улум ва фунунро онон 
(«аврупоиѐн С.Н.») гирифтанд ва муњтољи илму њунари онон 
шудем?».212  

Бинобар ин бо вуљуди содагии забон ва тозагињо дар 
корбурди луѓату истилоњот, дар китоби Мирзо Сирољ 
порчањо ва сањнањое ба сабки муравваљ ва луѓоту 
истилоњоти муаллифони пеш аз ў мушоњида мешавад: 

 «Дар ин овони саодатќирон, ки ибтидои соли љулуси 
майманат маънуси алоњазрати шањриѐри ас-султон ибн ус-
султон, амир-ул-муъминин ва имом-ул-муслимин, яъни 
Сайид Амир Муњаммади Олимхон Бањодур Султони 
њаллада-л-лоњу мулкању иљињру ва аббадайшањр буд, ба 
фоли нек гирифта, саѐњатномаи худро…ба силки тањрир 
дароварда ба табъ расонидам.»213 

Аммо ба сурати умум ин бахшњо бештар љанбаи 
анъанавї ва расмї дошта, дар бофти таркиби луѓавии 
забони китоб наќши асосї намебозанд.  

Дуюм: Мирзо Сирољ, тавре гуфтем чанд забони шарќї ва 
ѓарбиро медонист, адабиѐт ва рўзномаву маљаллотро бо ин 

забонњо мутолиа мекард. Бинобар ин бо услуби нависандагї 
махсусан сабки сафарноманависї дар ин забонњо, ки аз 
сабки таълифоти забони тољикии замони ў фарќ мекарданд, 
шинос буд ва дар саѐњатномаи худ тарзи нигориши онњоро 
то љое пайравї кардааст.  

Дигар ин ки Мирзо Сирољ дар љараѐни мусофиратњои худ  
ба Аврупо, Туркия ва Эрону Афѓонистон усулњои давлат- 
дорї ва тарзи маишати мардумони ин кишварњоро ба 
чашми худ дида ва рољеъ ба мафњум ва луѓоту истилоњоти 
хоси ин забонњо, махсусан забони русї маълумоти кофї 
њосил карда буд ва дар саѐњатномаи худ фаровон онњоро ба 
кор мебарад.  

Мафњум ва луѓоту истилоњоти сиѐсї ва иљтимоиву илмии 
навро Мирзо Сирољ ба чанд навъ ба кор бурдааст: 

Дар шакли тарљума бо истифода аз вожаю истилоњоти 
дар ихтиѐр дошта, бидуни таваљљуњ ба ин, ки луѓот арабї, 
форсї ва ѐ дутаркиба њастанд: њаллољии панбакашї, чароѓи 
барќ, ширкат, тиљоратхона, роњи оњан,  истгоњ, истибдод, 
мошини зерзаминї (метро), мошини мусаад (лифт), 
тамаддун, маѓоза, акси мутањњарик (кино), сармоя, љаъбаи 
аккосї (фотоаппарат), ќочоќчигарї, гумрук, таљаддуд, 
љамъият, анљуман, синф, миллатпараст, кунсулхона, 
кушодахат, баѓољ, назмия, баладия, адлия, наќша, маљалла, 
љумњурї, истиќлол, машрута, љамъият, фидої, вазъи 
инќилобї ва ѓайра. 

Инак барои равшании ин масъала ва дарки мавриди 
истифодаи ин луѓоту истилоњот аз матни китоби мазкур 
намунањо меоварем: «Миллат њам ѓайр аз парламон, чандин 
љамъияту анљуманњои синфї ташкил дода буд».214  

 «Корхонаљот, аскархона, маризхона, мактабњо ва муза 
(музей) ва китобхонаи Ладанро рафта дидам».215  

                                                 
214

 Сирољ, Мирзо. Туњафи ањли Бухоро, Душанбе, 1987,  с. 219. 
215 Њамон љо,  с. 219-220. 

«Ва ба тамоми иморатњои фавќонї бо мошини мусаад 
(лифт) рафтуомад мекунанд.»216  

«Чанд мошинхонаи панбакашї њам дорад.»217  
Дар шакли забони асл бо мурооти савтиѐти забони 

тољикї: парламон, румон (роман), плон, компанї, тилифун, 
истанса, пушида (почта), банк, пруграм, диплум, белат 
(билет), овонс, параход, вогзал, кулуб, паспурт ѐ пошпурт 
(паспорт), музе (музей), солдот, вагон, сирк, тиѐтр (театр), 
утумубил, электрик, газита, бирља (биржа), ичгут (счет), 
агинт, пулитик, кантура, транзид, пристуф (пристав): 

 «Афкораш њам мунаввар, китобњои илмї ва румонњои 
хуб аз Фаронса тарљумашудагиро њама ваќт мехонд».218  

 «Бе диплум  ба дорулфунун ќабул намешавад. Пруграми 
он њам бисѐр осон, њар гоњ касе ду сол дар дорулфунуни 
Берлин хонда бошад, муќобил аст ба чањор сол тањсили 
Русия ва Усмонї.»219  

«Бонкњо ва саррофњои муътабар, тиљоратхонањои бузург 
хеле дорад».220 

«Раиси кумиссарї ва миршаби шањр бо банда аз тарафи 
принс то сари вогзал мушоиа намуданд.»221  

«Ман њам рафтам ба кунсулхонаи рус, гуфт, ки аз Бухоро 
аз агинти пулитики рус навиштаанд, ки шуморо ба Бухоро 
љињати муњокимае хостаанд.»222   

«Шомро дар солуни њутел майл намуда…либоси 
сиѐњсурмагї, ки дар Фарангистон як ќисм либоси махсуси 
тиѐтир аст, пўшида ба тамоши тиѐтир рафтам.»223  

Дар шакли тарљума ва ташрењ, яъне муаллиф луѓоту 
истилоњот ва таркиботи бегонаро оварда, сипас онро тар-

                                                 
216 Њамон љо, с. 220. 
217 Њамон љо, с. 220. 
218 Сирољ, Мирзо. Туњафи ањли Бухоро, Душанбе, 1987,  с. 217. 
219 Њамон љо,  с. 217. 
220 Њамон љо, с. 217. 
221 Њамон љо, с. 217. 
222 Њамон љо, с. 217. 
223 Њамон љо, с. 217. 

љума мекунад: Њукумати ќуллї, яъне Љинирол Губирнатур, 
истгоњ, яъне вогзал, паспурт яъне тазкира, сараскар, яъне 
нозири њарбия, гранд њутел, яъне мењмонxонаи бузург, 
музахона, яъне антиќхона, войски началник (войсковой 
начальник), яъне раиси ќўшун, искалоду анбор ва ѓайра: 

 «Он ваќт ба иттифоќи њам меравам ба ќалъаи Тирмиз 
хидмати войски началник (войсковой начальник), яъне 
раиси ќўшун.»224  

«Актси (акция, сањм) коѓази эътибории бонкњо ва 
ширкатњоро мегўянд».225 

«Субњ аз хоб бархоста ба тамошои музахона, яъне 
атиќахонаи он љо рафтам».226  

«… Ваќте, ки аз вогзал пиѐда шудам, савори фойтун 
омадам яксара ба Грандњутел, яъне мењмонхонаи бузург».227 

«Ишвитсар, яъне дарбон омада, бандаро ба утоќи дафтар 
бурд…»228  

Ба љуз аз «Туњафи ањли Бухоро»-и Мирзо Сирољ дар ин 
давра (1910-1920) китобњои дигаре низ ба ин шева навишта 
шуд ва чопи осори Абдуррауфи Фитрат (1884-1973) 
«Мунозара», «Баѐноти сайѐњи њиндї», «Таърихи ислом», 
«Роњбари наљот», «Оила» дар Боку, Туркия, Петроград ва 
Самарќанд аз он љумла мебошанд. Дар онњо акнун 
вожагони анъанавии форсиву арабї дар пањлўи луѓатњои 
нави худсохт ва моделшуда чун, маданият, матбаа, љарида, 
љадид, машрута, навпараст, роњи оњан, аробаи оташї 
(поeзд), рўзнома ва истилоњоти русии истотистик (статис-
тика), закун (закон), пругром (програма), кунсул (консул) 
дар пањлўи њам ќарор дода шудаанд. 

Барои мисол як намуна аз асари маъруфи ў «Мунозира» 
(Душанбе, 1992) меоварем: 

                                                 
224 Сирољ Мирзо. Туњафи ањли Бухоро, Душанбе, 1987,  с. 149. 
225 Њамон љо, с. 89. 
226 Њамон љо, с. 89. 
227 Њамон љо, с. 89. 
228 Њамон љо, с. 89. 

«…Зеро ин замон замони маданият аст. Маданият, яъне 
муованат ба навъ. Тасаввур кунед Ниѐзбек, Анварбек барои 
машрутаи Истамбул мењнатњо кашиданд, агар навпарастї 
набуд чи буд?»  

«...Дар макотиб ва мадорис китобњои ахлоќ таълим дода, 
матбаа кушода халќро ба воситаи љароид бо ахлоќи њасана 
тарѓиб намояд». 

«Улум санъатест..., ки агар тањсил намоед, шумо низ сими 
телеграф мекашед, аробаи оташї месозед, дар бист рўз сад 
њазор сарбозро аз ин сари дунѐ ба он сар мебаред».229 

§ 3. Пайдоиши матбуот ва таъсири он ба ташаккули    
истилоњоти иљтимої ва сиѐсї. Дар ин давра як ќатор 
падидањои нави фарњангии дигаре низ пайдо шуд, ки дар 
сабки нависандагї ва таркиби луѓавии забон таѓйирот ба 
вуљуд овард. 

Ин навигарињо иборат буданд аз таъсиси мактабњои 
«усули љадид», «усули нав» ва ѐ ба ибораи дигар мактабњои 
«русї–мањаллї», бунѐди чопу чопхона, оѓози тарљума аз 
забонњои ѓарбї, асосан аз забони русї, нашри рўзномаву 
маљаллот ба шеваи аврупої ба забони форсї дар кишварњои 
Њинду Туркия, Русия, Эрону Афѓонистон, дертар дар 
Самарќанду Бухоро. 

Тавре, ки медонем дар ин давра дар Самарќанд ва каме 
дертар дар Бухоро тањти таъсири мактабњои русї ва тоторї, 
бо ташаббуси як дастаи мањдуди таљаддудхоњон ва 
маорифпарварон, чун Абдулќодири Шакурї, Абдулвоњиди 
Мунзим, устод Айнї мактабњое ташкил гардид, ки њам 
тарзи таълим дар онњо нав буд ва њам дастурњо навишта 
мешуд, монанди  «Роњбари хат» (А. Мунзим), «Тартил-ул-
Ќуръон» «Тањзиб-ус-сибиѐн» (С. Айнї), ки аз намунањои 
анъанавї фарќ мекарданд.  

                                                 
229

 Абдурауфи Фитрат. Мунозира, Душанбе, 1992, с. 20-22. 

Кори тарљумаи осори илмї-адабї ва дастуру китобњои 
таълимї ба забони тољикї бошад нисбат ба кишварњои 
Њинду Туркия ва ба вижа Эрон бисѐр аќиб монда буд. 

Аз рўи баъзе маълумотњо шояд китоби «Таърихи 
импиратури Пѐтри Бузург, подшоњи љамеи мамлакати 
Урусия» нахустин китобест, ки ба забони тољикї тарљума 
шудааст. Ин китоб соли 1872 дар Санкт-Петербург нашр 
шуда, муаллифи он мансабдори калони давлати Русия, 
шарќшинос А. Корн мебошад. Вале ин кор пайравони зиѐде 
пайдо накард, то он ки дар ибтидои асри 20, бо зуњури 
рўзномаву маљаллот ин кор ќувват гирифт ва дар андак 
муддат (солњои 1909-1913) як силсила ќиссаву њикояњои А. 
Пушкин, Гогол, Л. Толстой тарљума шуда, дар рўзномаи 
«Бухорои Шариф» нашр щудаанд.  

Вале муњимтарин рўйдоди фарњангии ин давра  падид 
омадани рўзномаву маљаллот ба забони тољикї мебошад.  
Дар ибтидо ин рўзнома ва маљаллоте буданд ба монанди 
«Њуб-ул-матин», «Тарљумон», «Парвариш», «Ваќт», «Мулло 
Насриддин», «Сирољ-ул-ахбор», «Тўрон», «Иршод», «Хур-
шед», «Туљљор», «Озод халќ» ва ѓайра, ки ба забонњои 
форсї, туркї, озорї, узбакї, тоторї дар Калкутта, 
Искандария, Кобул, Боку, Тифлис, Богчасарой, Оренбург ва 
шањрњои дигар нашр мешуданд ва гоњ ошкору гање пинњонї 
ба Осиѐи Миѐна низ мерасид ва боиси густариши мафњумњо 
ва луѓоту истилоњоти нав дар забони мардумони ин 
сарзамин мегардид. 

Вале рўзнома ва рўзноманигорї ва умуман ташкили 
матбуот њам дар сарзамини мо нисбат ба кишварњои њамсоя 
ва њамзабон дертар ба вуљуд омад. Тавре ки аз таърихи 
матбуоти тољик медонем, соли 1913 дар Самарќанд 
маљаллаи њафтаворе ба кор оѓоз кард, бо номи «Оина», ки 
як ќисмати он ба забони тољикї ва ѐ тавре ки дар муќоваи 
он навишта  шуда буд, ба «забони форсї» , навишта мешуд. 
Аммо нахустин рўзномае, ки комилан ба забони тољикї 
нашр мешуд. «Бухорои шариф» буд, ки шумораи аввалини 

он 11-уми марти соли 1912 бо њиммати Мирзо Муњиддин 
Мансуров ва Мирзо Сирољи Њаким аз чоп баромад. 

Пеш аз њама бояд ѐдовар шуд, ки зуњури рўзномаву 
маљаллот ва умуман матбуот дар таърихи насри мо жанри 
нав-публисистика ва дар забони нависандагї шеваи тозае бо 
номи забони матбуот ва ѐ сабки рўзноманигорї бо 
калимањову истилоњоти хоси худ пайдо шуд. Ќоидаву 
ќонуни ин  жанри нав таќозо мекард, ки ахбору маќолот бо 
забони ќобили дарки аксарият, бо вожагони равшани 
меросї ва луѓату истилоњоти тозаворид, ки рўз то рўз ба 
теъдоди онњо афзуда мешуд ва аз корбурди онњо љои гурез 
набуд, навишта шаванд. Аз ин љињат, зуњури рўзномаву 
маљаллот дар инкишофу истиќрори истилоњоти нави 
сиѐсиву иљтимої дар ин давра наќши муњимме бозид. 

Акнун бар вожагони маъмулшудаи телефон, телеграф, 
пучта, рўзнома, роњи оњан, корхона истилоњоти нави 
иљтимої – сиѐсї аз ќабили ношир, муњаррир, ширкат, сањм, 
аптекхона, маданият, инќилоб, парламон, фирќа ва 
мафњумњои идораи рўзнома, муњаррири масъул, ислоњљў, 
тараќќипарвар, инќилоб, вазъи инќилобї ва амсоли он 
илова гардид. 

 Хулоса, дар асари авомил ва ангезањои иљтимоиву сиѐсї 
ва фарњангие, ки шарњи мухтасари онњо дар боло зикр 
гардид, забон кам-кам аз њолати карахтї берун шуд ва аз 
авохири ќарни XIX сар карда дар заминаи истилоњсозї 
такопў ва љустуљўњое падид омад. 

§ 4. Равиш ва усулњои вожасозї. Иртибот бо маѓриб, 
бавижа Русия аз роњи сиѐсї, тиљоратї ва гоњњо сайру 
сайѐњат омили муњими эљод ва вуруди вожа ва истилоњоти 
нав гардид.  

Барои њалли проблемањои дар заминаи вожагузинї ва 
истилоњсозї пешомада ањли саводи замон усулњои зеринро 
ба кор бурдаанд: 

1. Вожагони наве, ки форсизабонон ба сурати анъанавї аз 
таркиби калимањои асили мављуда барои баѐни мафњумњои 

бегона, ки аз забони русї ва ѐ аз тариќи он тањмил 
мешуданд, сохтанд: 

Рўзнома – газета; солнома – ежегодник; истгоњ – вокзал; 
корхона–мануфактура, мастерская; корфармо-работодатель, 
хозяин, промышленник; чопхона – типография; сарбозхона 
– казарма, гарнизон; тўпхона – артилерия; оташароба, 
аробаи оњан – поезд. 

2. Вожа ва истилоњоте, ки дар ин давра вобаста ба њаѐти 
сиѐсиву иќтисодї аз решањои форсї ва арабї бо суффикси 
«она», «ѐна» сохта шудаанд: 

Солиѐна – маоши солона, 
Моњиѐна – маоши моњона  
Аминона – андози махсусе, ки дар замони амир 

Музаффар        њангоми љанг бо Русия љорї карда шуд. 
Никоњона – пуле, ки ба ќозї барои аќди никоњ пардохта 

мешуд ва дар ин давра миќдори он зиѐд гардид. 
3. Аз таркиби ду калимаи форсї ва ѐ  арабї-форсї:  
Тањљої – андозе, ки барои љои фурўш дар бозор ситонда 

мешуд 
Амонпулї – пуле, ки аз ањолии кишварњои тасарруфшуда 

ситонда мешуд.  
Танњо -  замине, ки барои хизматњои низомї ѐ маъмурї ба 

таври муваќќатї ѐ доимї дода мешуд. 
4. Калима ва истилоњоте, ки аз тариќи тарљума сохта 

шудаанд: 
Роњи охан – железная дорога; тамошохона – театр, 

маънои он дар луѓатњо шањри тамошо мебошад; 
бозигархона – цирк; хабарнома – послание, извешение; 
вазири кулл – главный министр, премьер министр; вазири 
адлия – министр юстиции; истгоњ – остановка, станция; 
номаи тањдид – ултиматум ва ѓайра.                                    

5. Љойгузин кардани истилоњоти анъанавии арабї дар 
баробари луѓоти иљтимої ва сиѐсии нав, ба монанди  давлат 
– государство; миллат – нация; њукумат – правительство; 
вазир – министр; љамъият – обшество; љумњурї – 

республика; сафир – посол; тамаддун – цивилизация; 
маљалла – журнал; љарида – газета; маориф – просвешение; 
маданият – культура; мудир – директор ва ѓайра.  

Албатта, хотирнишон бояд кард, ки аксарияти калима ва 
истилоњоти номбурда дар фарњанги гузашта маънои 
васеътар ва мавридњои истифодаи гуногун доштаанд. Аммо 
аз ин давра сар карда, ба тадриљ доираи маънои онњо 
мањдудтар гардида соњаи корбурдашон мушаххасу 
равшантар мешавад: 

Масалан: маънои луѓавии калимањои зерин чунин 
буданд: 

Давлат – дорої, мол, сарват, он чи ба гардиши замон  ва 
навбат аз яке ба дигаре бирасад. 

Миллат – пайравони як дин, уммат, кеш , ойин ва ѓайра. 
Тамаддун – шањрнишин шудан,  бо ахлоќи мардуми шањр 

ошно шудан, зиндагонии иљтимої, њамкории мардум бо 
якдигар дар умури зиндагонї ва фароњам сохтани асбоби 
тараќќї ва осоиши худ ва ѓайра. 

Маданият – шањрнишинї, он чи мансуб ва марбут ба 
мадина (арабї шањр) бошад. 

Ислоњот – неку кардан, оростан, бењ кардан, сомон 
кардан ва ѓайра. 

Љарида – шохаи нахл, шохаи бебарг, дастаи савора, 
баќияи мол ва низ баъзе сањифа ва ѐдгорнома. 

Аммо тайи ќарнњои  охир дар асари такомули сохторњои  
сиѐсиву иљтимоии љомеа ва зуњури таълимоту назарияњои 
фалсафаи љадид дар кишварњои ѓарбї як силсила мафњуму 
маъноњои нави иљтимої ва сиѐсї падид омад. Ин 
дастовардњои моддиву маънавї дар забон њам мавќеи хоси 
худро пайдо карданд ва дар ќолабњои муайяни вожагон 
танзим ва табаќабандї шуда ба сурати истилоњоти вижаи 
соњањои сиѐсат ва иљтимоиѐт даромаданд. Ваќте  ки ин 
падидањои нав ба кишварњои шарќї, аз љумла Осиѐи Миѐна 
расидаанд, тољикони ин диѐр агар муодили онњоро сохта ва 
ѐ дар забони пешини худ ѐфта натавонистанд, пас њамон 

луѓоту истилоњоти ибтидоии сиѐсиву иљтимоии арабиро, ки 
то ин ваќт барои онњо вожагони «худї» шуда буданд, дар 
баробари онњо ќарор доданд. 

Луѓоти номбурда њама иштиќоќпазир ва таркибпазиранд, 
ки ин яке аз шартњои истилоњсозї мебошад:  

Давлат – давлатхона, давлатсаро, давлатхоњ, давлатї, 
миллат – миллатпараст, миллатгаро,   миллатчї, тамаддун – 
мутамаддин, мудир – мудирият, мудири маљалла, мудири 
мактаб, идора – идораи рўзнома, идораи маориф, ношир – 
нашриѐт, ношири афкор ва амсоли он: 

 «Ваќте ки дар Осиѐ илму маданият буд дар соири ќaтори 
(иќлим, ноњия, карона) љањон хабаре аз инсоният набуд»230   

«Исломбул» – Дар интихоби интихобкунандагон акса- 
рият бо фарќаи «Иттињод ва тараќќї аст».231  

«Ин шањрро русон аз рўи наќша ва муњандисї 
сохтанд».232  

Гузашти замон собит кард, ки аксарияти ин луѓату 
истилоњот бисѐр ба љо буда ва имрўз њам ба кор бурда 
мешаванд. 

6. Вожагони дутаркиба аз решањои арабї ва форсї  
Вазоратхона – (дар ќадим девон) – дом правительство, 

министерство; давлатхона, давлатсаро–(ќасри салтанатї)–
дворец правительства; муњандисхона – мастерская; 
тиљоратхона – торговый дом; маризхона – больница; 
мусофирхона – гостиница; атиќхона – музей; таълимхона – 
класс, школа; табрикнома, муборакнома – поздравительное 
письмо; хабарнома – извещение, послание; ањднома – 
соглашение, договор; маорифпарвар – просветитель; 
тараќќипарвар – сторонник прогресса; прогрессивный, 
тараќќихоњ – прогресивный, стороник прогресса; ватанхоњ – 
патриот; миллатпараст – националист ва ѓайра. 

                                                 
230

 Бухорои шариф, №5, марти 1912. 
231

 Бухорои шариф, №7, марти 1912. 
232

 Оина, №1, октябри соли 1913.                                

7. Ба њамин усул аз таркиби калимањои форсї ва 
забонњои дигар: 

Мошинхона – мануфактура, мастерская; музейхона – 
музей; аптекхона – аптека; кунсулхона – консульство; 
ќаровулхона – караульное помещение; пуштахона – почта ва 
амсоли он. 

8. Аз решањои арабї бо суффикси «чї» – и тољикї 
Хазиначї – кассир, закотчї – сборщик мусульманского 

налога зякат 
Маѓозачї – продавец, заведующий магазином, ќадимчї – 

консерватор, љадидчї – передовой, современный,  
Мисолњо: 
«Аз мусулмонон чанд нафар тољир савдогар, чи ќадар 

маѓозачї ва кантур (кантора) дорад ?»233  
 «Пас, тараќќипарварон ва ислоњотљўѐн љадид не, балки 

ќадимчї будаанд».234   
9. Номи аќвом ва ќабоили узбак, ки бино ба урфи 

маъмули забонњо дар шакли забони асл гирифта шудаанд. 
Ќипчоќ, ќилочї, буркут, ќунѓурот, ќараманѓит, 

оќманѓит, буќачлї, юз 
10. Номи вазифа, унвон ва мансабњо, ки аз забонњои 

бегона гирифта шудаанд: 
Атолиќ, ќўшбегї, ќозї ул – ќуззoт, иноќ, туќсабо, 

губирнот – губернатор, пристуф – пристав, ќунсул – консул, 
огент – агент,  

11. Калима ва истилоњоте, ки дар ин давра аз забони русї 
ва ѐ ба воситаи он ќабул шудаанд: 

Телефун – телефон; телеграф, телегроф – телеграф; 
пуругром – программа; дуктур – врач; кантур – кантора; 
проикт – проект; обуна (фаронсавї) – подписка; фелетун – 
фелъетон; нумра – номер; ќарамуфун – грамофон; бирча – 
биржа; посож – пассаж; баѓољ – багаж; диплум – диплом; 
диплумот – дипломат; газит ѐ газета – газета; сирк – цирк; 

 Оина, №3,  ноябри соли 1913. 
234

 Оина, №7, декабри соли 1913.  

тиѐтр – театр;  фавриќ – фабрика; зовут – завод ва ѓайра. 
Масалан, дар шумораи 21 маљаллаи «Оина» «Муњовараи 
мулло ва тарафдори тараќќї» ба ин шакл чоп шудааст: 

«М – Чист ин, газит – мї? 
Т – Бале таќсир, газета 
М – Газити балќонї (Балкан) – мї ? 
Т – Не таќсир балќонї ном газета нест …»235  
Мисолњои дигар: 
«Телегрофоте, ки њиљдањуми морт ба идораи мо 

расид…»236 
«Дар нумраи 3 рўзномаи шарифа дар тањти унвони 

«Муљмале дар хусуси забон» шарње дар љавоби эроди баъзе 
аз ќореини (хонандагон), ки Румро марќум доштанд зиѐрат 
гардид, алњаќ асли матлабро баѐн фармудаед»237. 

  «Мирзо Сирољи Њаким мулаќќаб ба дуктур Собир 
бинни Мирзо Абдуррауфи Бухорої шаби љумъа 19 сафар ба 
рањмати изадї пайваст».238 

Бояд хотирнишон кард, ки аксарияти вожагон ва 
мафњуму маъноњои нав тавре ки болотар  арз шуд аз забони 
русї ва ѐ аз тариќи он ба забони тољикї ворид мешуд. Ин 
таъсир ба њадде ривољ мегирифт, ки гоњњо номњои 
хонаводагї низ ба таќлиди русї сохта мешуд. Масалан, дар 
сањифаи якуми «Бухорои шариф» чунин мехонем: 

«Мудири масъул: Мирњайдархоља бинни Мирабдул-
ќосимхоља Мирбадалуф  ва Љалоли Юсуфзода». 

Дар навиштани номи моњњои русї низ кўшиш мешуд, ки 
то љои имкон њамон талаффузи русии онњо њифз шавад: 
янвор, феврол, морт, декабр ва амсол он. 

Умуман наќши забони русї дар њаѐти иљтимої ва сиѐсии 
ин давра рўз то рўз афзоиш меѐфт ва донистани он амри 

                                                 
235

 Оина, №21, феврали соли 1914. 
236

 Бухорои шариф, №7 марти 1912. 
237

 Ҳамон љо, №7. 
238

 Оина, №14, 25 январи соли 1914. 

зарурї мегардид. Ба ин муносибат маљаллаи «Оина» 
сабабњои зарурати омўзиш ва донистани ин забонро чунин 
шарњ дода буд: 

«Дар ин замон, баъд аз он низ… аз љињати равнаќи 
тиљорат ва маноат устуворї, пайдорї ва бењбуди умури 
зиндагонї ва маишатамон ба вай (забони русї - С. Н.) 
муњтољ ва маљбурем». 239 

Ба њамин тариќ, дар остонаи Инќилоби Октябр дар 
заминаи луѓатсозї ва истилоњофаринї мутобиќ ба таќозои 
замон таљрибањои ибтидоие њосил шуда буд ва пас аз 
инќилоб ин роњу равиш ва таљрибањо бевосита истифода 
шуд ва такмил гардид. 

 Оина, №11, январи соли 1914. 

БОБИ 4 
ТАШАККУЛ ВА ИНКИШОФИ 

ИСТИЛОЊОТИ НАВИ 
ИЉТИМОЇ-СИЁСИИ ЗАБОНИ ТОЉИКЇ 

 
§ 1. Марњилањои  инкишофи истилоњоти иљтимоиву сиѐсї. 

Инќилоби бузурги сиѐсї ва иљтимоии ибтидои асри ХХ - 
Октябр ба њама айбу нуќсоне, ки мухолифин солњои охир 
барои он баршумурдаанд, гардиши азиме дар таърихи халќи 
тољик падид овард. Доманаи нуфузи тањаввулоти он чунон 
густурда ва амиќ буд, ки на танњо бунѐдњои анъанавии 
иќтисодї ва иљтимоии тољикони Осиѐи Миѐнаро таѓйир 
дод, балки марзњои давлатиро дар ин минтаќа дарњам 
шикаст ва наќшаи сиѐсии онро дигаргун сохт. Аморати 
њазорсолаи Бухоро њамчун мафњуми сиѐсї аз сањифаи 
таърих нобуд гардид ва низоми нави шўравї дар ин 
сарзамин давлатњои (љумњурињои) ба истилоњ мустаќил 
барпо намуд. 

Соли 1924 дар њайати давлати бузурги  шўравї, дар яке аз 
порањои аморати Бухоро, машњур ба Бухорои Шарќї 
Љумњурии мухтор ва дертар соли 1929 Љумњурии мустаќили 
Тољикистон таъсис ѐфт. Бо вуљуди тамоми иштибоњот ва 
«табартаќсим»-и марзњои ин љумњурї аз ањамияти сиѐсии ин 
масъала набояд чашм пўшид. Зеро миллати бостонї ва 
муќимии Мовароуннањру Хуросон - тољикон баъди садањои 
дарози гумномии сиѐсї комѐб шудаанд, ки дар яке аз 
гўшањои дурафтодаи ин њавзаи бузург соњиби давлати худ 
гарданд. Ва акнун донишмандон нуќтаи оѓози таърихи нави 
халќи тољик ва марњилаи муосири забон ва адабиѐти 
тољикро аз њамин давра њисоб мекунанд. 

Тањлил ва тањќиќи муфассали суду зиѐни ин руйдоди 
таърихї ва ин даврони пурталотумро ба соњибназарон 
вогузор карда, танњо ѐдовар мешавем, ки дар асари њамин 
тањаввулу таѓйирот дар фењрасти забонњои љањон истилоњи  

нави забоншиносї- «забони тољикї»-забони расмии 
Љумњурии Тољикистон сабт гардид. Аз ин таърих ба баъд ин 
забон дар љараѐни рушду такомул ва бавижа, дар масири 
вожагузинї нисбат ба форсии Эрон ва дарии Афѓонистон 
роњу равиши хосаи худро паймуд. Бинобар ин оѓози 
даврони нави истилоњсозии забони тољикиро њам бояд аз 
њамин солњо њисоб кард. 

Дар айни њол ин гуфта чунин маъно надорад, ки пеш аз 
Инќилоби Октябр дар соњаи истилоњгузинї коре сурат 
нагирифта бошад. Фаъолияти вожагузинї дар забон 
љараѐни мутассил ва њампои њаѐти љомеа њамеша дар њоли 
таѓйиру тањаввул аст. Аз љониби дигар,  дар ин шоха нисбат 
ба дигар бахшњо забон таѓйирпазиртар мебошад. Аз ин рў 
њодисоти муњими таърихї ва рўйдодњои амиќи иљтимоиву 
сиѐсї аз њама пештар дар ин соња нуфуз мекунанд ва 
метавонанд ин љараѐнро суст ва ѐ тез  гардонанд. 

Масалан, љунбиши нави истилоњсозї, ки дар арсаи 
иљтимоиѐт ва сиѐсат дар аввали асри ХХ оѓоз гардид, 
заминаи ибтидоие барои ривољу равнаќи ин соња  фароњам 
сохта буд. Ин таќозои замони нав ва шароити нав буд. Як 
силсила  мафњум  ва истилоњоти нави иљтимоиву сиѐсї дар 
сафарномањо,  рўзномаву маљаллоти ин давра пайдо шуд ва 
оњиста-оњиста дар забони мардум њам роиљ гардид. 
Аксарияти ин истилоњот сипас дар замони шўравї њам ба 
њамон шакл боќї  монданд. Усулњое низ барои интихоби 
луѓат ва сохтани истилоњот дар ин давра истифода шуд, ки 
дар солњои аввали инќилоб њам ба њайси шеваи маъмули 
истилоњгузинї пазируфта шуданд. Бинобар ин агар 
Инќилоби Октябр  њам намебуд ин љараѐн идома меѐфт, 
шояд ба шаклу сурати дигар. Њоло тасаввур кардан њам 
душвор аст, ки дар он сурат забони мо имрўз чи ному чи 
шакл дошт ва истилоњоти иљтимоиву  сиѐсї ва илмии он чи 
гуна буданд. 

Аммо Инќилоби Октябр аз љумлаи он инќилоботи 
таърихсозе буд, ки њатто забонро њам ба доираи сиѐсати худ 

кашид ва раванди истилоњгузинии  онро  суръати бесобиќа 
бахшида, масири ташаккули онро дар бисѐр маврид 
дигаргун сохт. 

Донишмандоне, ки дар бораи  забони муосири тољикї 
(агар нуќтаи оѓози онро Инќилоби Октябр њисоб кунем), 
махсусан риштаи луѓатшиносї машѓули тањќиќот мебо- 
шанд, ба хубї медонанд, ки дар тамоми 70 соли умри 
Њукумати Шўравї масъалаи истилоњсозї яке аз проблем- 
мањои муњимми забони тољикї буд. Сабабњое, ки дар он 
солњо ањамияти ин мавзуъро мубрам сохта ва љараѐни  онро 
суръат бахшида буд, ба назари мо чунинанд: 
      1. Диќќати фавќулодаи давлат ба масъалаи таълиму 
тарбия. 

Аз таърихи начандон дури худ медонем, ки пас аз 
ташкили Љумњурии худмухтор  ва сипас Љумњурии мухтори  
Тољикистон як силсила иќдомоти љиддї дар заминаи 
мактабу маориф ва илму фарњанг пеш гирифта шуд. Ин 
сиѐсати умумии онрўзаи  давлат барои  њамаи Љумњурињои 
Иттињоди  Шўравї буд. Бар асоси ин сиѐсат таълиму тарбия 
дар љумњурињо ба забони миллии онњо сурат мегирифт. 
Бинобар ин дар атрофи забони адабии тољикї бањсњо ва 
муборизаи шадид ба миѐн омад  ва дар бисьѐр маврид ин 
масъала  љанбаи илмии худро бохта, ранги сиѐсї гирифт. 
Шарњу тафсили илмии ин  мавзўъро ба мутахассисон њавола 
карда фаќат хотирнишон мeкунем, ки дар асари ин иќдомот 
дар андак муддат  шабакаи васеи курсњои мањви бесаводї,  
мактабњои ибтидої ва дертар мактабњои миѐна ва 
омўзишгоњу  техникумњо бунѐд гардид, ки таълим дар онњо 
ба забони тољикї љараѐн дошт. 

2.Тањия ва тартиби китобњои дарсї, ривољу равнаќи 
мактабу маориф  зарурати таълифу тањияи маводи таълимї 
ва  китобњои дарсиро пеш овард. Системаи  маориф ва усули 
тадрис, муњтаво ва мазмуни дарсњо дигар шуда буд ва 
китобњои дарсии гузаштаи  ноќис ва  мањдуд талаботи навро 

нисбат ба таълиму тарбияи њамагонї ќонеъ карда 
наметавонистанд. 

3. Истифодаи забон дар умури  давлатдорї. Дар солњои  
аввали инќилоб мутобиќи сиѐсати миллии давлати шўравї 
коргузорї дар  органњои  давлатии Љумњурињои Иттињоди 
Шўравї ба забони  миллии ин љумњурињо сурат мегирифт. 

Албатта  барои забони тољикї  ин  кори нав ва ѐ ноошно 
набуд. Имрўз дигар ниѐз ба овардани  шоњиду далел нест, ки 
дар  тўли њазор сол забони коргузорї  ва умури давлатдории 
тамоми сулолањои њукмрони Моваруннањру Хуросон 
забони тољикї буд.  

Аммо сохтори давлати нав, усули коргузорї дар 
маќомoти гуногуни он, тарзу тартиби зиндагї дар давлати 
шўравї аз шаклњои давлатдории пешин ба куллї фарќ 
мекард. Бинобар ин луѓату истилоњоти умури давлатдории 
он низ дигар шуда буд. 

4. Ташкили матбуот ва пайдо шудани рўзнома ва 
маљаллоти гуногун. 

5.  Афзудани наќши тарљума. 

Иттињоди Шўравї давлати ягона буд ва тамоми асноди 
њизбиву давлатї, осори илмиву адабиѐти љањонї ва китоб-
њои дарсии фанњои нав аввал ба забони русї тањия ва нашр 
мешуд ва сипас онњо ба забонњои дигари мамлакат тарљума 

шуда, дастраси њамаи халќњои шўравї мегардиданд. 
6. Баъди Инќилоби Октябр самтњои наве дар улуми 

иљтимої ва дигар донишњои муосир пайдо шуд, ки дар 
фарњанги гузашта ба ин шакл ва ба ин мазмун собиќа 
надоштанд ва истилоњоте њам барои онњо сохта нашуда буд. 

7. Тањаввули таркиби иљтимоии љомеа. Дар асари 
тањаввулоти инќилобї дар љомеа касбу њунар ва шуѓлњои 
нав бо истилоњот ва вожагони  хоси худ  пайдо шуд.   

8. Пайдо шудани осори мустаќили муаллифони тољик.  
Дар дањсолаи аввали баъди инќилоб нахустин осори 

илмї ва адабии даврони нави забони тољикї  падид омад. 

Шаклу мазмуни асарњои бадеї ва шеваи тањќиќи китобњои  
илмї нав буд ва мутаносибан луѓату истилоњоти онњо бояд  
мутобиќи воќеиятњои забонии пешомада таљдид ва такмил 
мешуд. 

Тавре ки мебинем, сохти нав ва љараѐни инкишофи он 
садњо мафњум ва њазорон вожаву истилоњоти нав бо худ 
овард, ки бояд дар камтарин фурсат љои муносиби худро 
дар забон пайдо мекарданд. Ин шиддат дар риштаи 
истилоњоти иљтимоиву сиѐсї, ки бењтарин баѐнгари авзои 
љомеа ва тањаввулоти нави он мебошанд, амиќтар буда 
таъсири бештар дошт. 

 Вале ин раванд, яъне ташаккул ва такомули истилоњоти 
иљтимої-сиѐсии забони тољикї дар тўли мављудияти 
Њукумати Шўравї ва баъди он њам њамвор ва проблемањои 
он яксон набуд ва вобаста ба инкишофи умумии забони 
тољикї бахши истилоњсозии он низ  дар ин муддат мароњили 
гуногунро аз сар гузаронид. 

Зимнан бояд гуфт, ки мароњили инкишофи забонњои 
миллии Иттињоди Шуравии собиќ ва ташаккули истилоњоти 
он, бо вуљуди умумиятњои зиѐди таърихї дар њар забон 
вижагињои худро дошт, ки он ба тавоноии забон, собиќаи 
забон дар арсаи вожагузинї, дараљаи корбурди он дар соњаи 
илм ва умури давлатдорї, ќобилияти луѓатсозии забон ва 
дањњо омили дигар марбут буд. Чунин вижагињо барои 
забоншиносон маълум буд ва бинобар ин истилоњшиносони 
забонњои гуногун мароњили истилоњсозии  забонњои худро 
дар замони шўравї ба таври мухталиф људо карданд. Њанўз 
соли 1961 забоншиноси рус Н.А. Баскаков дар бораи 
марњилањои  ташаккули истилоњсозии  баъзе забонњои мил-
лии Иттињоди Шўравї чунин пешнињод карда буд; 

 Марњилаи аввал (1917-1929) –давраи бунѐди Иттињоди 
Шўравї ва ташкили љумњурињои мухтор ва худмухтори 
миллї ва ташаккули забони адабї, аз љумла истилоњсозии 
онњо. 

Марњилаи дувум (1929-1945)- давраи сохтмони  сотси-
ализм, давраи нуфузи истилоњоти русї ва байналмилалї дар 
забонњои миллї. 

Марњилаи сеюм- пас аз Љанги Бузурги Ватанї то солњои 
60-ум, (соли таълифи китоб) давраи коркарди "бошуурона"-
и истилоњот аз манобеи миллї, русї ва истилоњоти 
байналмилалие, ки тавассути забони русї ба забони халќњои  
Иттињoди Шўравї дохил шудаанд.240 

Вале донишмандони озарбойљонї, ки бо мо дар як њавзаи 
фарњангї (на њавзаи забонї) ќарор доштанд ва мисли 
тољикон дар даврони шўравї ду бор алифбои худро иваз 
карда буданд, назар ба вижагињои мазкур мароњили 
истилоњсозии  худро чунин таќсим карданд.Солњои 1920-
1929, 1929-1944, 1944-1952 ва пас аз соли  1952 то соли нашри 
ин  маълумот, яъне то соли 1986.241    

Меъѐри таќсими марњилањо њам гуногун аст. Масалан, 
истилоњшиносони молдовї мароњили истилоњшиносии 
худро  аз таърихи  чопи  ин ѐ он фарњанги  истилоњї њисоб 
мекунанд ва забоншиносони туркман бошад ин марњила- 
њоро аз рўи ташкили ин ва ѐ он рўйдоди муњимми илмї ва 
фарњангї, ба монанди анљуман ва ѐ конференсияи  забон- 
шиносон  ва амсоли он таќсим  кардаанд.242  

Вале марњилабандињои боло роњи тайкардаи истилоњ-
созии  забони  тољикиро дар замони шўравї  дуруст инъикос 
намекунад. Аз ин рў донишмандони тољик дар ин замина 
пешнињодњои дигар кардаанд. Соли 1991 академик М. 
Шукуров дар  маќолаи худ «Назаре ба тањаввули принсип-
њои истилоњсозии тољикї» таърихчаи ташаккули истилоњ- 
созии забони тољикиро  дар замони шўравї ба се «давра» 

                                                 
240

 Баскаков Н. А. Современное состояние терминология в языках 
народов СССР // Вопросы терминологии, Москва, 1961, с. 61.         
241

 Развитие терминологии на языках союзных республик СССР 
(Редколлегия: академик Г. В. Степанов, доктора филологических наук, В. 
П. Даниленко и К. М. Мусаев), Москва, 1986, с. 41. 
242

 Њамон љо, с. 41  

таќсим  кардааст. Давраи аввал солњои 20-ум ва ибтидои  
солњои 30-юм. Аз солњои 1936-1937 «давраи нав дар таърихи 
истилоњгузинии тољикї», давраи  дувуми он оѓоз мегардад. 
Давраи савум, ба аќидаи муаллиф, дар айѐми  мо оѓоз ѐфта 
истодааст. Оѓози онро  аз охири солњои 80-ум метавон 
донист».243  

 Нигорандаи ин сатрњо њам  соли 1997 андешањои  худро  
дар ин боб иброз дошта буд, ки аз љињати хронологї бо 
назариѐти боло каме тафовут дошт.244 Вале бо васфи арзишу 
ањамияти ин изњори назарњо дар забоншиносии  тољик ин 
мавзўъ то њол мавриди баррасии махсус ќарор наги- 
рифтааст. Аќидањои боло зимнї буда, бештар љанбаи  
масъалагузорї доштаанд ва ба хотири љалби таваљљуњи 
мутахассисони соња ба ин масъала  баѐн шудаанд. Њанўз њам 
дар хусуси  марњилањои  асосии истилоњсозии забони тољикї  
дар давраи шўравї меъѐрњои ягонаи пазируфта вуљуд 
надорад. Масалан, муњаќќиќи рус Н. А. Баскаков, ки дар  
боло ѐд шуд, марњилабандии худро бар асоси манобеи  
созандаи истилоњот245 тартиб дода буд. М.Шукуров бошад 
дар маќолаи ѐдшуда њангоми даврабандии худ зоњиран 
таѓйири сиѐсати умумии давлати шўравиро дар солњои  
гуногун меъѐри асосї ќарор додааст. Назар ба далоили  
боло, баррасї ва таъйини мароњили истилоњсозии забони 
тољикї  дар замони  шўравї  имрўз беш аз њар  замони дигар  
эњсос  мешавад. Гузашта  аз ањамияти  назариявї тањќиќи ин 
мавзуъ арзиши амалї низ дорад. Зеро огоњї аз вазъияти 
истилоњсозии  он давра, ки таъсири он  њанўз њам  мушоњида 
мешавад, метавонад роњкушои оянда бошад. Беназмї ва 

 Шукуров М. Назаре ба тањаввули принсипњои истилоњсозии тољикї // 
Ахбороти АФ РСС Тољикистон. Серияи шарќшиносї, таърих, 
филология, 1991, № 4, с. 5-8.  

 Назарзода С. Такомули истилоњоти иљтимоиву сиѐсии забони тољикї// 
Фурўѓи дониш. № 2, 2001, с. 5-9. 

 Баскаков Н. А. Современное состояние терминология в языках 
народов СССР // Вопросы терминологии, Москва, 1961, с. 62. 

саргардоние, ки имрўз дар истилоњсозии мо ба чашм  
мерасад, шояд он бошад, ки иттилооти мо аз таърихи 
начандон  дури  ин масъала  кофї нест. Дар заминаи 
истилоњсозии  замони  шўравї ва мароњили тайкардаи он  
хубтар тањќиќ шаванд, то он ки равияњои  манфии  он рад 
шавад ва дастовардњои судманди он сармашќи  
истилоњсозон ќарор гиранд. Ба андешаи мо роњи тайкардаи 
истилоњсозии забони тољикиро дар даврони шўравї ба 
чaњор марњила  таќсим кардан  мумкин аст:  

Марњилаи якум – аз таърихи чопи «Шуълаи инќилоб» 
(1919) то гузаштан ба алифбои лотинї (1932). Давраи 
љустуљўи роњ. 

Марњилаи дувум – солњои 1933-1960. Давраи меъѐрсозї ва 
гузиниш. 

Марњилаи сеюм – аз ибтидои солњои 1960 то ќабули 
Ќонуни забон (1989). Давраи нармиш ва бознигарии 
эњтиѐткорона. 

Марњилаи чорум – аз соли 1989 то имрўз. Давраи бозгашт 
ба сўи анъанањои гузашта ва корбурди таљрибаи њам- 
забонон.  

Лозим ба ѐдоварист, ки таќсимбандии боло ва махсусан 
таъини њадду марзи даќиќ барои ин бахши њамеша дар њоли 
таѓйиру тањаввули забон дар як фосилаи мањдуди таърихї 
кори мушкил ва дар бисѐр маврид нисбї аст. Зеро 
истилоњсозї љараѐни дар њампечида, мураккаб ва баъзан 
бисѐр тўлонї мебошад. Гоњњо солњо сипарї мешавад, то як 
истилоњи нав аз љињати маънои луѓавї ва ќонуну ќавоиди 
дастурї санљида шуда, сайќал ѐфта, сипас дар  таълифот ва 
забони мардум роиљ гардад. Њолатњое низ рух медињад, ки 
истилоњ ѐ  истилоњоти нави пешнињодшуда баъди чанд ваќт 
рад мешавад ва љои онро луѓоти расотар ва муносибтар 
мегирад.  

Дар баъзе мавриди дигар як силсила вожагони маъмулии 
як марњила дар марњилаи дигар маънои вижа гирифта, ба 
ќатори истилоњот дохил мешаванд ва амсоли он. Аз ин 

сабаб њангоми марњилабандї то љои имкон бояд маљмўи 
авомиле, ки дар ташаккули як марњила сањм гирифта, 
чењраи онро аз мароњили дигар мутафовит месозанд, ба 
эътибор гирифта шавад.  

Бо таваљљуњ ба ин матлаб марњилабандии боло дар асоси 
меъѐрњои зерин тањия гардидааст: 

1.Манобеи истилоњофаринї; 
2. Таносуби манобеи миллї ва сарчашмањои навомад ѐ 

бегона;  
3.  Авомили  сиѐсї;  
4. Типњо ва моделњои истилоњсозї;  
5. Усулњои муравваљи истилоњсозї. 
   Албатта таъсири ин авомил дар тамоми марњилањо 

яксон набудааст. Дар ин ѐ он марњила баъзе авомил 
ањамияти бештар пайдо кардаанд. Масалан, авомили сиѐсї 
дар бисѐр марњилањои истилоњсозии нави забони тољикї 
наќши муњим бозидааст. Аз ин рў, вазъи  истилоњсозии  ин 
давра низ дар бисѐр маврид инъикоси њамин печутоби  
сиѐсати замон аст.  

Ин матлаб низ ќобили зикр аст, ки проблемањои 
истилоњсозї дар бахшњои гуногуни њаѐти моддї ва 
маънавии даврони шуравї аз њамдигар фарќ доштанд.Тавре 
ки ќаблан ишора шуд, баъзе риштањои илму фан ва 
мазмунњои наве пайдо шуд, ки дар таърихи фарњанги 
гузашта собиќа надоштанд ва забон њам барои онњо 
луѓатњои махсус насохта буд. Аз ин лињоз чунин соњањо дар 
истилоњсозї мушкилоти бештар доштанд ва нуфузпазиртар 
буданд. Аммо баъзе соњањое дигаре буданд, аз ќабили тиб, 
љуѓрофиѐ, гиѐњшиносї, маъданшиносї, љонваршиносї ва 
улуми иљтимої, ки тавоноии  баѐни як силсила истилоњот ва 
луѓатњои   махсусро доштанд. Ба њамин далел усул ва шева-
њои истилоњофаринї ва луѓатсозї дар ин соњањо дигаргун 
буд.  
      § 2. Марњилаи якум. Давраи љустуљўи роњ. 15 апрели 
соли 1919 шумораи якуми нахустин маљаллаи тољикии 

даврони шўравї, бо сардабирии маорифпарвари барљаста 
ва яке аз аввалин ташкилотчиѐни матбуоти тољик Саидризо 
Ализода дар Самарќанд аз чоп баромад. Дар давоми умри 
дуюнимсолаи худ (декабри 1921) ин маљалла маркази 
тараќќихоњон ва фарњангиѐни тољик гардид ва дар  
пешрафти афкори иљтимої ва забону адабиѐти навини 
тољик сањми босазое гузошт. 

Устод Айнї њам нахустин шеърњои инќилобї ва 
эътирозии худро бар зидди низоми фартути Бухоро дар 
њамин маљалла нашр кард. 

Маљалла ношири афкори «Ќумитаи фирќаи ишти-
рокиюни вилояти Cамарќанд» буд ва ахбору иттилоот 
рољеъ ба Инќилоби Октябр ва комѐбињои он, вазъи сиѐсиву 
иљтимоии љањон, аз љумла аморати Бухоро дар он интишор 
мешуд. Гузашта аз ин маљалла нахустин ношири  аснод ва 
ањкоми њукумати шўравї ба забони тољикї буд. Бинобар ин 
ин маљалла манбаи гаронбањое барои забоншиносон, 
махсусан барои истилоњшиносони забони муосири тољикї 
мебошад. 

Низоми навомади шўравї низоми идеологї ва устувор 
бар пояи љањонбинии нави материалистї буд. Ин љањонбинї 
мафњум ва истилоњоти вижаи худро дошт ва дар љараѐни 
такмил дар Русия вожагони махсус аз забони русї низ ба он 
афзуда шуда буд. Пас аз таъсиси Иттињоди Шўравї ин 
љањонбинї идеологияи њоким ќарор дода шуд ва мафњум ва 
истилоњоту луѓоти он дар тамоми забонњои ин давлати 
гуногунмиллат, аз љумла забони тољикї интишор ѐфт. 
Дуруст аст, ки то ин давра бо дасти маорифпарварон ва 
равшанфикрони ибтидои ин аср як силсила истилоњоти  нав, 
аз ќабили рўзнома, корхона, миллат, љамъият,маљалла, 
истгоњ, тамаддун, ширкат, сањм, биржа, диплом, дипломат, 
театр, љумњурият, маданият ва амсоли он дар забон љорї ва 
ба кор бурда мешуд. Вале миќдори мафњум ва вожагони нав 
пас аз Инќилоби Октябр ба андозае зиѐд ва барои забон 
ноошно буд, ки 30-40 калимаи боло ќатрае аз бањр буд. 

Махсусан  шохаи луѓат ва истилоњоти сиѐсї ва иљтимої аз 
њама бештар мавриди фишор ќарор гирифт. Марљаъ ва ѐ 
марказе вуљуд надошт, ки ин корро ба таври илмї созмон 
дињад. Аз ин рў, дар ин соња саргардонї ва бенизомї 
мушоњида  мешуд.  

Мушкили дигар дар он буд, ки мутахассисони босалоњият 
ва ашхоси русидон ва ошно бо дигар забонњои аврупої 
нињоят кам буд, таљрибаи вожагузинон ва истилоњсозони 
марњилаи аввали инкишофи ин забон кайњо фаромўш шуда 
буд. Њол он ки авзои дар ин замина пешомада шабоњатњои 
зиѐд ба  даврони истилои араб ва нуфузи забони он дошт.  

Арабњо низ ба худ љањонбинии нав - дини мубини 
исломро, бо як силсила мафњум ва луѓоту истилоњоти вижаи 
он ба сарзаминњои форсигўѐн оварданд ва онро идеологияи 
њоким дар кишварњои зери тасарруфи хеш ќарор доданд. 

Албатта ин ду марњила дар таърихи забон илова бар 
фосилаи замони зоњиран тафовутњои дигаре њам дошт. 
Аввалан ин ки вожагони арабї замоне дар тору пуди забони 
форсии дарї дарпечиданд, ки ин забон љавону созанда, дар 
њоли ташаккулу такомул, бетаассубу таъсирпазир ва љўянда 
буд. Бењуда нест, ки нахустин ва мутаассифона охирин 
кўшиши муваффаќонаи вожагузинї ва истилоњсозї дар 
забони форсии дарї  ва умуман љунбиши бунѐди забони илм 
њам мањз дар њамин давра ба миѐн омад. Бинобар ин забон 
тавонист, ки илова бар иќтибоси  вожагону мафњумњои хоси 
динї, барои теъдоди зиѐди истилоњоти сиѐсиву иљтимоии 
арабї баробарињо ѐфта ва ѐ луѓати нав созад ва миќдори 
дигареро тобеи табиати хеш гардонад. Хулоса, нуфузи 
забони арабї ва истилоњоти он дар давроне сурат гирифт, 
ки забони форсии дарї монанди соњибони худ дар ављи 
тараќќї ва љўѐву пўѐ буд.  

 Аз љониби дигар шоѐни ѐдоварист, ки љараѐни њаллу 
њазми мафњум ва истилоњоту луѓоти арабї мисли љараѐни 
нуфузи ин забон давра ба давра, мављ ба мављ сурат гирифт 
ва садњо сол тўл кашид. Аммо луѓату истилоњоти русї ва 

умуман забонњои дигари аврупої замоне дар забони тољикї 
пањн шуд, ки њам миллат аз  созандагї ва тараќќї боз монда 
буд ва њам забони солхўрдаи он мисли љомеае, ки дар 
хидмати ў ќарор дошт, аз навофаринї ва зояндагї боз 
монда буд. Ин завол махсусан дар бахши истилоњсозї 
бештар эњсос мешуд.  

Аз ин гуфтањо ба хубї пайдост, ки дар солњои аввали 
Инќилоби Октябр забоншиносони мо ва луѓатсозону 
истилоњљўѐни тољик бо чи мушкилоте рў ба рў буданд.  

Истилоњот ва мафњумњои иљтимоиву сиѐсии солњои 
аввали Инќилоби Октябрро ба чанд гурўњ метавон таќсим 
кард: 

 Гурўњи якум вожагоне буданд, ки онњоро шартан 
истилоњоти аќидатї гуфтан мумкин аст. Ин истилоњотро 
баъдтар забоншиносони шўравї мафњум ва истилоњоти 
«таълимоти марксизм-ленинизм» номиданд.246  

Тавре ки пештар ишора шуда буд, љањонбинии 
материалистї ва ѐ ба иборати дигар таълимоти марксизм-
ленинизм заминаи назарие дошт, ки тавассути луѓоти махсус 
ифода мешуданд. Бунѐдгузорони ин таълимот чунин 
вожагонро бештар аз решањои лотинї ва юнонї гирифтанд 
ва ѐ онњоро ба маънои нав ба кор бурданд.  Теъдоди дигари 
чунин истилоњотро дар забони модарии хеш ва ѐ дар 
забонњо дигари аврупої ѐфта ва ѐ худ сохта буданд.  

Бояд таъкид кард, ки бо вуљуди ноошної ва фаровонии 
чунин вожагон ва фурсати кам барои њаллу њазми онњо 
забони тољикї дар ин озмуни  нави таърих њам ноком нашуд 
ва тавонист, ки дар ин  давра њам миќдори зиѐди ин луѓот ва 
истилоњоти навро баѐн кунад, монанди пролетариат-ранљ- 
бар; революция-инќилоб; республика-љумњурият; комму -
нист-иштирокї; социалист-иљтимої; феодал-заминдор, 
мулкдор; капитал-сармоя; капиталист-сармоядор; импе- 

риалист-љањонгир; шовинист-миллатпараст, миллатчї; 
партия-фирќа; беспартийный-бефирќачї; авангард-пешдор. 

Масалан дар муќоваи шумораи якуми маљаллаи 
«Шуълаи инќилоб» шиори маъруфи марксистї «Проле-
тарий всех стран соединятесь»! чунин садо медод: «Ба њам 
бипайвандед ранљбарони њама љањон!» ва ѐ : «Тољикистон 
њукумати иљтимоии худро ташкил кард».247  

«Дар ивази он љамоате ба номи бефирќачї дар миѐни 
союз ва иттифоќњо исботи вуљуд мекунад, ки аѓлаби онњо 
давлатманд ѐ тарафдори давлатманд, мулкдор ѐ некхоњи 
мулкдор, … ѐ њаводори истибдоданд».248 

Оѓуст (Август) Бебел дар таълифи худ навишта аст: 
"Љамеи озмоишњои иштирокие, ки ба муљиби усул ва 
шурути (шартњои - С. Н.) сармоядорї ба амал оварда 
мешаванд, ба  сурати ќатъї ва зарурї мањкум ба фано 
мебошад".249  

«Мо дар Туркистон барои барпо кардани њукумати 
шўроии њаќиќї ва барои озод кардани Шарќ аз дасти 
љањонгироне, ки мехоњанд мустамликааш намоянд… 
омадем».250  

«Лекин музокираи сулњи ќатъї шаш-њафт моњ тўл кашид, 
давлатњои љањонгири ѓарб дар сулњи ќатъї хеле монеањо 
эљод карданд».251  

Дар љараѐни интишору инкишофи ин мафкура дар Русия 
ба ин гурўњ як миќдор  истилоњоти  нави русї афзуда  шуд, 
ки онњо хоси љунбиши марксистии ин кишвар буданд. Барои 
ин истилоњот низ вожањои махсус сохта шуд, аз ќабили  
народники – оммиюн,  большевики – аксариюн, меньши-
вики –аќаллиюн.252  

 Чунин луѓот дар бисѐр маврид лаќабњое буданд, ки 
мухолифин ба њамдигар дода буданд. Вале дертар баъзеи 
онњо аз ќабили «большевик», «меньшевик» ва дигарон 
чунон истилоњоти љиддии сиѐсии аќидатї гардиданд, ки 
њатто баргардонидани онњо ба забонњои дигар хатарнок 
буд.  

Бояд таъкид кард, ки назариясоз ва тарроњи давлати 
шўравї В.И. Ленин дар эљоди вожагони аќидатї ѐ 
истилоњоти марксистї сањми калон гирифта ва ба корбурди 
дуруст ва даќиќи мафњуми онњо ањамияти фавќулода ќоил 
будааст. Тавре ки маълум аст, як силсила луѓот ва 
мафњумњои сиѐсї, иљтимої ва иќтисодие, ки баъдтар дар 
љунбиши коммунистї истилоњоти классикї гардидаанд, ба 
монанди диктатураи пролетариат, синфњо, империализм, 
коммунизм ва чанде дигар аз љумлаи офаринишњои ў 
мебошанд.  

Илова бар ин бисѐр истилоњоти фалсафї дар љараѐни 
коркард ва инкишофи назарияи марксизм аз тарафи ў 
расотару аниќтар гардидаанд, чун инъикос, њаракат, фазо ва 
замон, материя, шуур, њаќиќат, њаќиќати мутлаќ ва нисбї ва 
амсоли он: 

«Баръакс, Моклоков аз Керенски дар алайњи аксариюн 
тадбири хеле ќатъиро талаб мекунад».253  

«Ин нахустин фирќаи коргарони иљтимоиюн-оммиюн 
буд».254  

Ба ин гурўњ боз як силсила вожагони  дигари русиаслро 
низ дохил кардан  мумкин аст, ки дар ин давра рангу  бори 
аќидатї гирифта, баѐнгари истилоњoт ва матолибу 
мафњумњои идеологияи  нав гашта буданд. Барои ин луѓат 
њам аз дохили забон  муодилњои лозим  пайдо карда шуд, аз 
ќабили класс – синф, рабочий – коргар, крестьянин – дењќон, 
трудящиеся – мењнаткаш, съезд - анљуман. 

 Тавре ки мебинем, дар солњои аввали Њукумати Шўравї 
кўшиши  зиѐд ба харљ дода мешуд, ки барои  њадди аксари  
луѓат ва истилоњоти навомад вожагони баробармаъно  
сохта ва ѐ тарљумаи  расо барои  онњо пайдо карда шавад.  

Албатта чунин њодисот дар таърихи забони тољикї коре 
наве набуд. Аввал ин ки дини мубини ислом низ дар оѓози 
инкишофи худ дар кишварњои форсизабонон  бо худ бисѐр 
истилоњоти аќидатї оварда буд, ки имрўз дар забони тољикї 
як дастаи алоњидаро бо номи истилоњоти динї ташкил 
медињад. Сониян ин ки аз њамон рўзњои аввал форсигўѐн 
њаракат мекарданд, ки истилоњоти махсуси ин динро ба 
забони модарии хеш ифода кунанд. Њатто кўшиш шуда буд, 
ки намозро ба забони форсии дарї гузоранд. Истилоњоти 
«намоз», «рўза» ва чанде дигар мероси њамин талошњост. 

Аммо дертар, пас аз тасаллути комили ислом дар ин 
сарзаминњо тањти таъсири шароит ва авомили гуногун на 
танњо истилоњоти аќидатї (динї), балки теъдоди зиѐди 
луѓот ва истилоњоти иљтимоиву сиѐсї ва илмиву фарњангии 
арабї дар таркиби забони форсии дарї мавќеъ ва имтиѐзи 
хос пайдо кардаанд. Айни њамин њодиса, чунон ки мебинем, 
дар вожагузинии забони тољикї дар даврони шўравї низ 
такрор шуд 

Дастаи  дигари истилоњоти  ин гурўњ на дар он замон ва 
на баъди он  муодил ва ѐ тарљумаи  расо пайдо накарданд ва 
пас аз санљишу озмоишњо  ва машќу  тамринњо  ба њамон 
сурати забони  асл ба забони тољикї дохил шудаанд: 

Коммуна – кумун; буржуазия- буржуозї; демократия- 
демократї; диалектика- диолектико; материализм – 
мотериѐлизм; марксизм – морксизм; социализм- сусиѐлизм 
ва амсоли он.  

«Њамоно дар зарфи ин ду соли охир фирќаи демукроти 
Эрон аз ашхоси соњибѓараз тамоман пок гардид». Ё «Вазифа 
ин аст, ки дењќон ва ранљбар.. бояд, ки аз … ин тартиботи 

тоза ва ќонуни нави озуќа истифода намояд. Ин аст 
сусиолизм ва куммунизм».255 

Њамзамон ба ин дар ин давра як гурўњ истилоњњои дигари 
бегона дар забон роњ ѐфтаанд, ки мансуб ба фарњангу  
тамаддуни кишварњои ѓарбї буданд. Азбаски ин истилоњот 
дар забони тољикї ва умуман дар аксарияти забонњои  
шарќї  заминаи  сиѐсиву иљтимої  надоштаанд, бинобар ин  
теъдоди зиѐди онњо бидуни таѓйир (ба истиснои савтиѐт) 
вориди забони тољикї гардидаанд, монанди парламент-
парламон (парлумон), кабинет (министров)-кобина, конфе- 
ренция-конфаронс (конференсия), конгресс-кунгура: «Ваќте 
ки Саид Зиѐудин кори њукуматро ба дасти худ гирифта 
кобинаи нав таъсис мекунад, ба сарватдорони моли 
мардумхор…таъминотњои сангин андохта меситонад.»256 

«Њарчанд мо  њанўз аз конференсияи Лундун маълумоти  
муфассале ба даст нафаровардаем, ба њамаи ин аз муваф- 
фаќияти конференсияи Маскав бесамар мондани конфе- 
ренсияи  Лундунро њукм карда метавонем».257 

Як ќисми чунин истилоњот дар шакли  таркибот  тарљума  
шудаанд, монанди  Красный Полумесяц – Њилоли Ањмар, 
Интернационал-Байналмилал, Лига Нации – Иттифоќи 
милал ва ѓайра.  

  «Њамаи  аъзои Маљлиси Сулњ тарафдори ташкил ѐфтани 
Иттифоќи Милал  њастанд».258   

   «Зинда бод Байналмилали сеюм!»259  
Азбаски чунин истилоњоти навсохт ва ѐ баробарињои  

онњо, аз ќабили коммуна, коммунизм, демократия, 
империализм, сотсиализм, буржуазия њанўз хислати ом  
нагирифта ва барои аксарияти мардум фањмо набуданд, 
бинобар ин дар бисѐр маврид њарду истилоњ бо њам, њамчун 

синоним ва ѐ яке ташрењдињандаи дигаре ба кор бурда 
мешуд; 

«Аз соли 1883 дар даруни фирќаи «Иљтимоиюн-
оммиюн»- и Русия ду гуна љараѐн намоѐн буд, яке љараѐни  
созишкорона, ки … мехостанд ба  сусѐлизм, яъне  иљтимоият  
бирасанд, дигаре љараѐни ќотеона буд, бидуни гузашту 
созиш.»260 Дар  баъзе њолатњо истилоњоти нав њанўз норасо 
ва чанд маъноро ифода мекард. Масалан, истилоњи 
«иљтимоъ» гоњњо ба маънои «съезд» ѐ «конференсия» ва гоњи 
дигар  ба маънои  «сотсиолистї»  истифода шудааст: 

 «Дар моњи июни соли 1919 иљтимои сеюми кишварии 
Фирќаи иштирокиюн даъват хoњад шуд».261  

«Иљтимои њафтуми шўроњои Туркистон пас аз изтиробе  
чанд ба роњи рост даромад». 262  

«Нашриѐти давлатии Љумњурии иљтимоии шўроии 
Тољикистон».263  

 Як гурўњи дигари вожагони нав истилоњоти иљтимоиву 
сиѐсие буданд, ки баъди Инќилоби Октябр дар љараѐни  
инкишофи њизби коммунист ва давлати шуравї пайдо 
шуданд ва то поѐни умри ин давлат такмилу таѓйир ва 
идома ѐфтаанд. Ин истилоњот дертар дар осори  забон- 
шиносони шуравї, аз љумла олимони тољик бо номи 
«советизм»-њо сабт шуданд. Барои як миќдори ин истилоњот 
муодилњои собит ва ѐ чунон ки баъдтар  мебинем, муваќќатї 
пайдо карда шуд, монанди совет – шўро; комиссар-нозир; 
коллективизация – иштирокї кардан; индустриализация – 
саноатионидан; кулак – муштзўр; контрреволюция–
аксулинќилоб (аксулњаракат); ячейка- њавза; стаж-собиќа; 

рекомендация – кафолат; кандидат- номзад; националист- 
миллатчї...264  

  Масалан: 
 «Баъд аз он ки дар манзил чойе хўрда ќадре худро ором 

додам,…ба идораи Назорати маориф дохил гардида аз 
тарафи нозири маориф Пўлодзода ба камоли гармї 
пазируфта шудам».265 

«Аз мусулмонон ањѐнан касе баромада њуќуќи мусул-
мононро талаб кунад, ту миллатчї! ту аксулњаракатчї! Ту 
тарафдори тавонгарон!» гуфта аз дар берун мекарданд»266.  

Як теъдоди дигари чунин истилоњот луѓоти муносиб 
наѐфтаанд ва ба њамон шакли мухаффафи русї ќабул 
шуданд, монанди колхоз-кулхуз; план-плон; кооператив – 
куператиф (копиратиф); коллектив – куллектиф …267  

Мисолњо: 
«Дар ин деклоратсия тамоми корњои маориф ба асоси 

нуќтаи назари марксизм татбиќ карда шуда, асоси корњои 
маорифи шўро нишон дода шуда буд».268 

 «Тайѐр кардани коркунони копиротиф ањамияти зиѐд 
дорад, чунки вазифаи ба коллектифї кор кардани дењ- 
конони хурд ба ў вобаста аст».269 «Моњи марти 1919… як 
њайати роњбар аз Маскав ба Туркистон омада дар иљтимои 
њафтуми кишварї дастурамали Маскавро дар њаќќи 
Туркистон ба маљлис арз кард, дар натиљаи ин иљтимоъ… ба 
интихоби умумї ташкилоти мусулмонон “Бюрои мусул- 
монон”» ташкил ѐфт.270 

                                                 
264

 Њисоботи Комиссарияти инспексияи коргару дењќон ба Фирќаи 
коммунистї (б) њамаиттифоќ. Нашриѐти давлатии Точикистон, 1930, с. 6. 
265

 Айнї С.  Куллиѐт:  Душанбе, 1969-1976, љ. 10, с. 121. 
266

 Айнї С. Куллиѐт: Душанбе, 1969-1976, љ.10, с.134. 
267

 Шуълаи инќилоб, №6, 15 маи соли 1919;  Шуълаи инќилоб, №9, 20 июни 
соли 1919; Шуълаи инќилоб, №14, июли соли 1919. 
268

 Рањбари дониш. № 3, ноябри 1927, с. 7. 
269Алифбои ленинизм, Москва, с.118.  
270 Шуълаи инќилоб, № 29, 2.02.1920, с.3. 



185 
 

«Чун њаракати њарбї аз роњи Тошканд-Урунбург 
бартараф шуда роњи оњан таъмир ѐфт, аз Москав як њайати 
кумиссиюн барои ислоњи кори Туркистон омад».271  

Гурўњи дигар истилоњоте буданд, ки барои онњо аз  
решањои забони тољикї ва ѐ тољикї-арабї луѓоти дутаркиба 
сохта шуд, монанди: маромнома, низомнома, мурољиат- 
нома, сулњнома, хитобнома, эътирознома, шартнома, 
ањднома, роњбарнома, њабсхона, айбнома, гуноњнома, 
баѐннома, иљозатнома, њукмнома, санъатхона, майдасар- 
ватдор, худидоракунї, миѐнањол, хобгоњ: 

«Бояд ки муаллимон ба роњбарномањое, ки дар забони 
туркї, тоторї ва русї навишта шудаанд мурољиат 
намоянд.»272 

«Дар кумитаи иштирокиюни Боѓи шимол маромномаи 
фирќаи  иштирокиюн –оммиюн ба фурўш мерасад».273  

 «Љунбиши инќилобї аз тарафи  майдасарватдорон барпо 
шуда буд».274 «Ањдномаи  куњнае (копитулосиюн), ки Туркия 
ба муносибати љанги умумї лаѓв карда буд, тамоман 
маръист (муроотшуда - С. Н.)».275 «Пруѓром ва низомномаи 
фирќа њам ба зудї ба чопхона дода хоњад шуд».276 «Аз 
ќароре, ки дар айбнома навишта шуда буд, Акобир 
Шоњмансурзодаро…њам мазнун (гумонбар - С. Н) 
мекарданд».277 «Шоњидхое,  ки ѓоиб буданд, гуноњномаашон 
хонда шуд».278   

Гурўњи дигар вожагонии идорї буданд, ки имрўз яке аз 
калонтарин шохаи истилоњоти нави забони муосири 
тољикиро ташкил мекунанд. Низоми идорї  ва дастгоњии 
давлати аморати Бухоро мисли дигар давлатњои  асрими-

ѐнагї бисѐр сода, ба иборати дигар ибтидої буд ва 
истилоњоти дар хидмати  он буда   њам  дар њамон поя  ќарор 
даштаанд. Масалан, дар Бухорои амирї њамагї 15 
мансабу279 маќомоти  олие буд, ки ба зоњир умури асосии 
шањрвандї ва  низомї аз љониби онњо идора мешуд. Ба 
ќавли устод С. Айнї: «…Дар ањди њукумати амир дар 
Бухоро аз идора  ва аз назорат нишонe набуд. Њамаи кор 
зоњиран биззот аз тарафи амир идора меѐфт ва њаќиќатан аз 
ќўшбегї, ќозикалон, раис, хазиначї ва амсоли эшон 
гирифта њар яке амир ва њар кадом дар болои раия њокими 
мутлаќ буданд…  

Дар давоири њукумат усули дафтардорї ва китобат 
мутлаќан набуд. Амрњо њама шифоњї, харљу дахл ба 
ќоѓазпорчањое навишта мегардид, ки баъд аз як њафтаи он 
харљ ѐ дахл аз он ќоѓазпорчањо нишоне ва асаре намемонд…  
Хулоса, идораи  амир (агар номи идора итлоќ карда  шавад) 
айнан идораи ќуруни  вусто буд».280   

Инќилоби Октябр ба љои ин дастгоњи фарсуда системаи 
сиѐсї ва сoхтори мукаммали давлатии замонавї барпо кард, 
ки аз нигоњи шаклу мазмун комилан аз гузашта тафовут 
дошт. Шабакаи  васеи органњои њизбиву давлатї ва созмону 
ташкилотњои љамъиятии нав барпо гардид, ки дар 
сохторњои сиѐсї ва иљтимоии  давлатњои  гузашта собиќа 
надоштанд. Вобаста ба ин истилоњоти  идораву коргузорї 
низ дар ин маќомот њама нав шуд.  

 Бино ба раcми маъмули он солњо дар ин замина  њам 
кўшиш шуд, ки ин истилоњот пеш аз њама  бо вожагони љорї 
баѐн ва ѐ баргардонида  шаванд. Дар натиља, бо истифода аз  
таљрибаи  забон дар ин арса барои як миќдор истилоњоти  
идорї ва коргузории тозаворид аз љумлаи  луѓоти  идораи 
куњна баробарињое баргузида шуд ва ѐ  вожагони љорї ба 
шакли дигар ба маънои нав истифода гардид, аз он љумла:  

Номи унвонњо, мансабњо: садр, раис, раѐсат, ноиб, мудир, 
арбоб, ходим, мудир, роњбар, сардор, сарвар, ќозї, 
муњаррир,  мухбир, саркотиб, сармуњаррир.  

 Истилоњоти маъмурї: идора, авќоф, маориф, зироат, 
забтия (милитсия), молия, иљроия, адлия, мањкама, шуъба,  
дорулмуаллимин, матлубот, лашкар, урду, фављ, ќушун, 
љабња, ариза, дафтардорї, матбуот, матбаа, нашриѐт, 
дорулфунун, касалхона, муассиса: 

"Барои ташкилоти забтия (милитсия) низомнома ва 
дастурамалњо   ба чопхона дода шуд".281   

 Дар бораи адлия  ќонуни мулкї, ќонуни  љиноят, ќонуни 
мењнат ва ќонуни муњокима дар дасти тарљима аст".282   

«Садри Кумитаи Инќилобии Љумњурии Шўроии 
Тољикистон рафиќи муњтарам Нусратулло Махсум».283  

«Аммо роњбарони инќилоб ва сарварони Њукумати 
Шўрои ба дунѐ ба чашми дигар нигоњ мекарданд».284  

«Раиси  кумиссияи  турк рафиќ Куйбешуф».285 
"Мудири корњои хориљии Русияи шўрої рафиќ 

Губнер".286 
 " Дар баробари инњо ѓалабањои пай дар пайи лашкари 

сурх дар љабњаи  Ќулчоќ ва фатњи намоѐни  ќушўни шўрої 
дар љабњаи Ашќобод далели ошкор аст бар ин, ки 
империѐлизми љањонро њалокат наздик расидааст".287   

«Дастурамали раќами 12 Комиссориѐти адлияи халќии 
Љумњурии Иљтимоии Шўроии Тољикистон, 24 ноябри соли 
1929. Ба њама сармањкамањо, њайати доимии мањкамањо ва 
муддаи-ул-умумињо».288  

«Ба ин кор хусусан худи раиси љумњур Мустафо 
Камодпошо зиѐд ањамият медињад.»289  

«Коргардони давоир ва саркорони эшон тозагии 
инќилобро ва нави давоирро ба назар гирифта… дар кори 
худ кўшиш менамоянд».290  

«Њайати раѐсати кумитаи шањри куњна чанд нафарро ба 
рўихат гирифта,… аз он љумла бисту панљ нафарро ба 
иттифоќи оро шўбњанок ќарор дода буданд».291  

«Муњаммадї Њасанљонзода, ки дар ваќти фиристодани 
Назриќул ба њабсхона ноиби сардори милитсияи ќитъаи 
саввум буд,… ба њабси понздањ сол мањкум шуд».292  

«Сипањсолори лашкари сурхи Туркистон рафиќ 
Фрунзе».293   

Гузашта аз ин дар таркиби иљтимоии љомеа дигар-
гунињои калон ба  вуљуд омад, ихтисосњо ва касбу пешањои 
нав пайдо шуд. Истилоњоти меросии љорї аз ќабили тољир, 
савдогар, хазиначї, дукондор, гилкор, дуредгар, чоряккор 
мардикор, муздур, њаммол, ќаровул, мўзадўз, бофанда, 
фойтунчї, аробакаш, оњангар, карбосбоф, чоруќдўз ва 
ѓайра бо вуљуди он ки як теъдоди онњо то имрўз њам ба кор  
мераванд, дигар наметавонист ниѐзњои љомеаро дар ин  
замина ќонеъ кунад. Бинобар ин чун роњи дигари  луѓавї ва  
дастури пайдо намешуд, дар он њолат ин истилоњот дар  
шакли забони асл ќабул мегардид, монанди кумита, 
комиссар, милитсия, духтур (доктор, врач), агранум 
(аграном), техникум,штаб,инспектур (инспектор), артист, 
фокулта. 

Як гурўњи сершумори дигар дар ин давра вожагони 
тољикие буданд, ки аз забони китобї ва ѐ умумихалќї ба 
њавзаи истилоњоти рўз дохил шуда, ба танњої ва ѐ дар 

таркибот истилоњот ва мафњумњои иљтимoї ва сиѐсии навро 
ифода мекарданд. Аксари ин вожагон  тавре ки гуфта шуд, 
дар забони тољикї таърихи тўлонї доштанд ва ба таври 
васеъ ба кор бурда мешуданд. Аммо дар ин давра, доираи 
истифодаи онњо мањдуд гардид ва аксарияти онњо маънои 
вижа гирифта, дар баробари истилоњоти мушаххасшудаи 
сиѐсї ва иљтимоии замони нав истифода  шуданд, монанди 
давлат, њукумат, халќ, миллат, ташвиќот, аъзо, мухторият, 
истиќлол, намоиш, таътил (корпартої), давлат, њаваскор, 
мустамлика, ниммустамлика, назария, доњї, зиѐї, лоиња, 
интихобот, вакил, таблиѓот, ташвиќот, маслак, мафкура, 
њуррият, мусовот, нутќ, маърўза, омма, камбаѓал, 
нимкамбаѓал, ќашшоќ ва ѓайра. 

 Мисолњо: 
"Муаллим бояд ташвиќотчї ва ташкилотчии Њукумати 

Шўрої бошад."294  
"… Дар сурате, ки ягона маќсад ва маслаки мо њидмат 

кардан аст дар роњи истењкоми инќилоб ва њукумати шўрої, 
мубориза намудан аст дар роњи пойдории салтанати 
одилонаи иштирок." Ё: 

"Барои тараќќии маслак ва мафкураи кумунизм иттињод 
кардан лозим аст."295  

Њатто сифатњои сурх, сафед ва калимањои маъмулии чап, 
рост, майлон, рафиќ ва амсоли он дар ин давра рангу  бори 
сиѐсї гирифта, ба маънои нав истифода мешуданд: 

"Атрофи кўњи Уралро аз аксулњаракатчиѐн пок намуда, 
…Ќазоќистонро аз сафедон тахлия карда, мухторияти 
ќирѓиз ва ќазок ба вуљуд овардем."296 

Баъзан барои баѐни як истилоњ, вобаста ба мавриди 
истифодаи он дар таркиботи гуногун вожагони мухталиф ва 
ѐ синонимњои онњо ба кор бурда мешуд, монанди союз-
иттињод, иттифоќ, съезд-анљуман, иљтимоъ, партия-фирќа, 

њизб, капитал-сармоя, сарват, давлат, класс – синф, табаќа, 
пролетар-ранљбар, камбаѓал, герб-тамѓа, туѓро: 

" Ранљбарони љањон ба њам бипайвандед!»297  
"Њамаи камбаѓалон як шавед!»298   
Гоњи дигар барои дарки дурусти истилоњ баъди луѓати 

тољикї шакли русии он дар ќавсайн оварда мешуд:  "љирга 
(коллегия),299 фирќаи байналмилал (коминтерн), рўзнома 
(газит), аъзои иттифоќ (союз):300     

"Маќсади охирии мо носюнолизм (миллатчигї) набуда, 
балки интерносюнолизм  ѐ байналмилалчигї мебошад".301  

Яке аз масъалањои муњимми дигаре, ки дар ин солњо дар 
назди истилоњсозон ќарор гирифт, ин тарзи навишти 
истилоњоти иќтибосї буд. Алифбои арабї барои навишти 
калимањои форсии тољикї мутобиќ гардонида шуда буд ва  
луѓоти бегона, ки забони форсии дарї ба орият гирифта 
буд, асосан арабї буданд ва онњоро ба њамон тарзи навишти 
забони асл пазируфта шуданд, албатта бидуни  риояти 
савтиѐти забони арабї. 

Истилоњоти тозаворид луѓоте буданд, ки аз забонњои 
гуногуни аврупої ва решањои лотиниву юнонї сохта шуда 
буданд. Забони русї дар љараѐни њаллу њазм онњоро ба  
меъѐрњои дастурї ва савтиѐти худ мутобиќ сохта буд, дар 
забони тољикї бошад, чунонки пештар гуфтем, онњо ба 
шакли русї пањн шуданд ва забони русї овозњое дорад, ки 
дар забони тољикї мављуд нестанд. Бинобар ин дар ваќти 
истифода ва навишти онњо бесару сомонињои зиѐде пайдо 
шуд. 

Њанўз дар оѓози интишори ин истилоњот дар Осиѐи 
Миѐна тољикон барои рангу бори худї додан ба онњо  дар 
талаффуз ва навишт аз садоњо ва њарфњои тољикишудаи 

                                                 
297 Овози тољик,  №17, феврали  соли 1925. 
298 Устав ва прогроми ВЛКСМ, Самарќанд, 1927,с. 8. 
299 Дониш ва омўзгор, №1, моњи марти 1926, с. 25 
300 Рањбари дониш, Тошканд, 1925, с.4 
301 Дониш ва омўзгор (маљ.), № 1, марти 1926, с. 25. 

арабиву туркї истифода карданд ва ин анъана дар солњои 
аввали Њукумати Шўравї низ идома ѐфт, монанди 
программа - пуруѓром; комитет – ќумита; курс - ќурс; 
конференсия-ќунфаронс; большевик- болшавиќ; кабинет-
ќобина; митинг-митинѓ ва ѓ.  

Номњои русї ва номи шањрњо њам ба њамин шакл тољикї 
карда мешуданд: 

Григорьев-Гаригуруф; Колчак-Ќулчоќ; Оренбург-Урен- 
бурѓ; Петербург-Петербурѓ; Кобзев-Ќубзуф; Карл Маркс- 
Ќорл Моркс. 

Бояд хотиррасон кард, ки аксарияти ин истилоњоти нав 
таркибпазир ва иштиќоќпазир буданд ба монанди 
Инќилоби Уктабр, Њукумати Шўрої, синфи коргар, 
муборизаи синфї, душмани синфї, мањкамаи њарбї, 
лашкари шўрої, фирќаи куммунист, кумунизми њарбї, 
Иттифоќи касаба.302 Аммо аз нимањои дуюми солњои бистум 
ба хубї мушоњида мешавад, ки муаллифон кўшиш 
мекунанд, ки дар навиштани истилоњоти нав то њадди имкон 
тарзи талаффузи русии онњо риоя шавад: Сотсиализм, 
комиссар, комиссия, милитсия, инспексия, конференсия, 
аксия.  

Њатто пешнињод мешуд, ки монанди забони русї ду 
њарфи њамсадо дар миѐнаи як калима навишта шавад, ки 
хилофи тарзи навишти луѓат дар алифбои арабї буд, аз 
ќабили  коммунист, коммунизм, коллективї. 

Мушкилоти дигаре, ки дар ин солњо њангоми азхудкунии 
истилоњот ва мафњумњои нави иљтимої-сиѐсї пеш омад, ин 
тарзи навишт ва ифодаи  мухаффафоти таркибї, ихтисорањо 
ѐ ба ибораи дигар калимањои мураккаби мухтасаршуда 
(аббревиатурањо) буд. 

Баъди Инќилоби Октябр дар забони русї сохтани чунин 
истилоњоти таркибї нињоят  ављ мегирад ва забони тољикї 

                                                 
302 Рањбари дониш. № 2, октябри 1927, с. 187. 

њам бори нахуст дар таърихи худ ба ин маcъала рў ба рў 
мешавад. 

Барои сохтани ин гуна истилоњот дар забони русї 
њарфњои  аввали ибораи сода «эсэр-социал-революционер» 
ва ѐ мураккаб, ки як мафњуми сиѐсї ва ѐ иљтимоиро баѐн 
мекарданд, гирифта мешавад, аз ќабили НЭП, РКП (б), 
СССР, ГПУ, ВЧК ВКП (б) ва ѓайра… 

Чунон ки поѐнтар хоњем дид чунин ихтисоротро 
Конференсияи («Кенгоши») илмии тољикони Узбекистон 
(Самарќанд, 10.02.1930) дар ќатори истилоњот дохил 
кардааст: «Номњои кўтоњкардашуда, ки дар миќѐси 
Иттифоќ љорї аст, низ ба ќатори истилоњњо њисоб карда 
шавад. Дар гирифтан, ѐ нагирифтани онњо моддањои боло 
риоя карда шавад. Он чї аз русї гузаштааст, мемонад ва дар 
оянда аз њад ва имкон набаромада калимањои мухтасари 
тољикї сохтан мумкин аст.” 303 

Бино ба њукми мантиќ ва  таќлиди русї дар ваќти сохтани 
истилоњоти мураккаби мухтасаршуда бояд њарфњои аввали 
луѓоти тољикї гирифта мешуд. Масалан, истилоњи русии 
"эсэр" (социал - революционеры) дар тољикї чунин садо 
медод: "иљтимоиюн - инќилобиюн". Биноан бояд ба шакли 
"ИИ" ихтисор мешуд. 

Русї: Российская коммунистическая партия, (большеви-
ков)-РКП (б) 

Тољикї: Фирќаи куммунисти (болшивики) Русия-ФК (б)Р 
Русї: Ленинский Коммунистический Союз Молодѐжи- 

ЛКСМ 
Тољикї: Иттифоќи љавонони иштирокиюни ленинист 

(ленинчї)-ИЧИЛ  
Вале сабаб чї бошад, ки аз њамон оѓози сохтмони ин гуна 

мухаффафот шакли русии онњо ќабул шуд, монанди: -ЭСЭР, 
РКП ( Б), ЛКСМ ва ѓайра. 

                                                 
303

 Рањбари дониш, № 2, октябри 1927, с. 12-13. 

Як шакли дигари  нимамухтасаргардонї низ дар ин солњо 
дар забони русї маълум буд, ки аз нисфи аввали калимањои 
дутаркиба ѐ чандтаркиба  мухаффаф  мегардид, монанди 
комсомол, исполком, обком, политбюро ва ѓайра. Дар  
шакли тољикї онњо чунин ќабул шуданд; комсомол, 
кумиљроя, обкум, политбюро. Хулоса, дар тарзи сохтмони 
ин истилоњот ягон ќонунмандї ва ѐ ќоидаи мушаххаси илми 
забоншиносї муроот намешуд.  

Дар ин давра дар истилоњсозии забони тољикї як намуди 
дигари истилоњсозї «истилоњоти мураккаб» бисѐр афзоиш 
ѐфта аст. Ин истилоњот асосан ном ва унвони маќомоти 
сиѐсї ва иљтимоие буданд, ки дар љараѐни сохтмони давлати 
шўравї ва њаѐти њизби коммунист ва фаъолияти онњо пайдо 
шуданд ва дар забони русї њам онњо нав буданд. Чунин 
истилоњот дар он солњо дар ду шакл ба забон ворид шуданд.  

Истилоњоти мураккаби навъи якум истилоњоте буданд, ки 
бо калимањое љорї ва навсохти забони тољикї баѐн шуданд, 
монанди Шўрои њарбии инќилобї, Матбааи нашриѐти 
милали љумњуриятњои шўравї, Љумњурияти иљтимоии 
шўроии мухтори Тољикистон, Љумњурии халќии шўроии 
Бухоро, Шўрои нозирони халќ, Идораи намояндагони 
аскар, коргар ва дењќон, Назорати маорифи љумњурияти 
иљтимоии шўроии мухтори Тољикистон, Идораи сиѐсии 
давлатї (ГПУ), Анљумани фирќаи иштирокиюн, Нашриѐти 
давлатии Тољикистон. 

Навъи дувум истилоњоти мураккабе буданд, ки ба таври 
омехта аз истилоњоти интернатсионалї, русї ва тољикї 
сохта шуданд, монанди Кумитаи марказии иштирокиюн, 
Кумитаи иљроияи марказии шўроњо, Декларатсияи озодии 
миллатњо, Кумиссари (коммисор) корњои миллї, Кумиссияи 
(комиссия) шарќии Кумитаи Байналмилали севум, Комис- 
сияи марказии контрули Комиссориѐти инспексияи корга- 
рон ва дењќонон. 

Дар баъзе маврид мухаффафот (аббревиатурањо) њам дар 
ташкили чунин истилоњот иштирок мекарданд, монанди 

Маљлиси олии Кумиљроияи РСФСР,  Шуъбаи тањрирот ва 
нашриѐти Бюрои Осиѐи Миѐнаи ВЦСПС. 

 Навъи дигар истилоњоте буданд, ки аз ду калимаи 
аврупої ѐ русї сохта шуданд: Кулхузи булшавекї, 
Диктатурии прулеториѐт.               

Бояд хотирнишон кард, ки њамзамон бо комѐбињои 
ќобили мулоњизае, ки дар љараѐни ташаккул ва љорї шудани 
истилоњоти нави сиѐсиву иљтимої њосил шуда буд, дар ин 
марњила як ќатор омилњои маснуї ва авомили субъективие 
низ пеш омад, ки љараѐни истилоњсозии  забони муосири 
тољикиро заиф гардонид.  

Масалан, ваќте ки инќилоб дар Бухоро ба пирўзї расид 
(соли 1920) «забони њукумат» забони ўзбекї эълон шуд. 
Забони тољикї ба њамин тариќ аз доираи сиѐсат ва њимояи 
расмии давлат њамчун забони миллати мустаќили сокини 
Осиѐи Миѐна барканор монд. Яке аз шоњидони ин њодиса 
рафиќ Саидзода (номашон дар рўзнома дарљ нашудааст) 
солњо пас дар Анљумани нахустини илмї – забоншиносии 
Тољикистон, ки моњи августи соли 1930 дар Душанбе 
баргузор гардида буд, дар баромади худ доир ба муборизаи 
шадиди пантуркистон бо тољикон ва забони тољикї чунин 
гуфта буд: «Дар он ваќт бисѐр инќилобчиѐни Бухоро ба 
забони туркї гуфтугў мекарданд… Аз њамон туркпараст ва 
инќилобчиѐни буржуазии миллии Бухоро Ќорї Юлдош 
Пўлодов, ки худаш туркман аст, Њољибобо (аз эрониѐни 
Бухоро), Мўсољон Саидљонов, Мухторљон Комилов ва 
монанди инњо, ки онњоро дар Бухоро бештар «чалла» 
мегуфтанд, худро узбак ба њисоб дода, ба пантуркистњо 
њамроњї карда, ба корњои тољикон ва дигар миллатњои 
майда зарар мерасонданд. Ваќте ки Ќорї Юлдош нозири 
маориф буд, дигар миллатњоро маљбур мекард, ки дар пеши 
он туркї гуфтугў кунанд ва туркї ариза нависанд ва 
монанди ин».304  

                                                 
304 Тољикистони Сурх, №116 (619), 1 сентябри  соли 1933. 

Дар пайравї бо сиѐсати боло соли 1921 чопи маљаллаи 
маъруфи тољикї «Шуълаи инќилоб» ќатъ гардид ва то 
нашри рўзномаи «Овози тољик» (соли 1924) ба истилоњи 
образноки устод С. Айнї тољикон «бе забон» гардиданд. 
Дар солњое, ки дар дигар љумњурињои њамљавор дањњо 
маљаллаву рўзнома нашр мешуд ва барои ќабилањое, ки 
љињати ба низом даровардан ва инкишофи минбаъдаи забон 
ва истилоњоти онњо забони тољикї наќши муњим бозида буд, 
забони адабї ва истилоњот месохтанд, худ аз ин неъмат 
бебањра монда буд. Ин зарбаи дигаре буд ба рушду 
инкишофи забони тољикї дар замони нав. Махсусан, бахши 
луѓатсозї ва истилоњофаринї зарари бештар дид. Зеро, 
тавре  медонем дар он солњо сањифањои рўзномаву маљаллот 
«озмоишгоње» буд, ки луѓот ва истилоњоти нави иљтимоиву 
сиѐсї нахуст дар онњо озмуда шуда, сипас дар байни ањолї 
пањн ва љорї мегардид. Табиист, ки набудани чунин 
озмоишгоњ суръат ва љустуљўгариро дар ин соња паст мекард 
ва ѓ.  

§ 3. Марњилаи дуюм.  Давраи гузиниш ва меъѐрсозї. Аз 
оѓози  солњои 30-юм пайкори андешањо вусъати бештар ва 
љанбаи принсипиалї гирифт. Як гурўњ равшанфикрони ањли 
маорифу фарњанг тарафдори истилоњсозии анъанавї ва 
муътадил буданд. Онњо аќида доштанд, ки њангоми 
истилоњсозї дар навбати аввал забони адабиѐти гузашта, 
таљрибањои андўхтаи забони дар њоли тањаввули мављуда бо 
љалби маводи забони гуфтугўии мардум истифода бурда 
шавад. 

Гурўњи дигар, тавре ки пештар ишора шуд, дар ваќти 
истилоњсозї манобеи байналмилалї ва русиро дар љои 
аввал ќарор дода, мутмаин буданд, ки вожагону истилоњоти 
иљтимоиву сиѐсии замони нав бояд ба њамон шакли забони 
асл (дар шакли ќабулшудаи русї) ва аз забони русї ќабул 
карда шаванд. Гузашта аз ин, даъво доштанд, ки мафњум ва 
истилоњоти наве, ки дар солњои аввали инќилоб пайдо шуда 
буданд, монанди иљтимоиюн – сотсиалист, иштирокиюн – 

коммунист, аќаллиюн – меньшевик, аксариюн – совет, 
инќилоб – револютсия, ранљбар – пролетарий, фирќа – 
партия, љумњурият – республика, маљалла – журнал, 
рўзнома, љарида – газета ва амсоли он «моњияти синфї ва 
инќилобї»-и ин истилоњотро пурра баѐн карда 
наметавонанд ва бинобар ин бояд дубора ба шакли забони 
русї баргардонида шаванд.  

Дар њамин солњо дар бисѐр забонњои Иттињоди Шўравї 
як шеваи нави истилоњгузинї падид омад, ки забоншиносон 
баъдтар онро «пуризм» номиданд. Пуризм (ба тахмини мо 
«содагарої» С. Н.) љараѐнест дар наќќошии Аврупои Ғарбї, 
ки соли 1918 дар Фаронса зуњур кардааст. Пуристњо 
...мехостанд дар наќќошї њам илми «асри мошинро» 
сарфаљўѐна дохил карда, шабањи ашѐи одиро софу сода 
тасвир намоянд.Тарафдорони ин шева дар забони тољикї 
кўшиш мекарданд, ки барои истилоњоти нави иљтимої – 
сиѐсї аз решањои хоси забони тољикї (бештар бо истифодаи 
шаклњои калимасозии забони гуфтугў) муодил пайдо кунанд 
ва ѐ созанд, монанди худпар – самолѐт, худрав – автомобил, 
худљўш – самовар, торикистон – кино, оташароба – поезд, 
буѓпар – паровоз, пешоњанг – пионер, ранљбар – 
пролетарий, сарнишин – пассажир ва ѓ. 

Дар ин ќатор истилоњоте низ мувофиќи анъанањои 
гузашта (аз решањои арабї ва ѐ арабї – тољикї), ки хилофи 
усулњои илмї набуданд, сохта шуд, монанди усулдонї – 
методология, њаѐтшиносї – биология, моддият – 
материализм ва ѓ. 

Мунаќќидони љониби мухолиф бидуни истидлоли кофии 
илмї ба чунин кўшишњо муњри сиѐсї зада, онро  амали 
«миллатгароѐна» муаррифї карданд. Мисоли равшани он 
хулосаи Я.И. Калонтаров аст, ки чунин менависад: «Зиѐиѐни 
буржуазї – миллатгаро идеологияи панисломистї ва 
панэронистиро ба роњбарї гирифта, ба хотири покии забон 
мубориза мебурданд, ки он дар амал боиси ифлос кардани 

забон ба арабизмњо ва архаизмњои барои халќ бегона 
гардиданд».305   

Пуризм, тавре ки медонем, дар баъзе марњилаи муњимми 
таърихии њаѐти халќњо чун ба даст овардани озодї ва 
истиќлолият, ки боиси боло рафтани худогоњии миллї, 
таѓйири шароити иљтимої ва инкишофи босуръати забон 
мегардад, амри ногузир аст. Дар чунин њолат ин шева 
наќши мусбат дошта, барои поксозии забони адабї аз 
вожагони матрук ва нуфузи бељои мафњуму истилоњоти 
бегона кумак мекунад. Шояд зери таъсири њамин эњсосот 
бошад, ки  ин шева дар он солњо дар баъзе љумњурињои 
навтаъсиси шўравї, аз љумла Озарбойљон тарафдорони зиѐд 
пайдо кард ва аз љониби Комиссияи истилоњоти  назди КМ 
Иљроияи Кумитаи Алифбои нав ва рўзномаву маљаллоти он 
љумњурї дастгирї шуд. 

Аммо назарияи истилоњсозии  замони шўравї ин шеваро 
дар маљмўъ манфї арзѐбї мекунад. Зеро он, ба аќидаи 
муаллифони ин назария «боиси канда шудани забонњо ва 
истилоњоти онњо аз њамдигар ва аз захоири умумии 
забонњои ИЉШС мегардад ва забонњоро дар доираи миллї 
мањдуд месозад.»306   

Назарияи боло то охирин рўзњои умри давлати шўравї 
бетаѓйир боќї монд. Шоњиди он изњори аќидаест, ки ба 
таври расмї дар нимаи дуюми  солњои 80-уми асри гузашта 
баѐн шудааст: «Солњои охир дар баъзе љумњурињо њодисањои 
бозгашт ба системаи кайњо радшудаи иќтибосгирї, масалан 
табдили интернатсионализмњои типи аврупої ба интернат- 
сионализмњои типи арабиву форсї мушоњида мешавад. 
Чунин реинтернатсионализатсия дар офариниши истилоњот 
на ба пешрафти истилоњсозии миллї ва на ба инкишофи 

                                                 
305 Калонтаров Я. И. За унификацию терминологии таджикского языка//  

Коммунист Таджикистана, 17 июня 1954 г.  
306 Развитие терминологии на языках союзных республик СССР (Редколлегия: 
академик Г.В. Степанов, доктора филологических наук, В. П. Даниленко и 
К.М. Мусаев), Москва, 1986, с. 63. 

фонди умумии луѓавї ва терминологии забони халќњои 
ИЉШС мусоидат нахоњад кард».307  

«Чунин кўшишњо шикаст хўрданд. Зарбаи ќатъї ба 
тамоми тамоюлоти буржуазї – миллатгарої ва њамчунин 
кўшишњои мустаќим ва ѓайримустаќим барои равона 
кардани инкишофи истилоњсозии  тољикї ба роњи нодуруст 
дар Маљлиси љумњуриявии забоншиносони Сталинобод 
моњи феврали 1938 зада шуд»308 менависад сипас Я. И. Ка- 
лонтаров. 

Чунин зарбањои пай дар пай ва ба кор даромадани 
«Установкаи терминологияи забони тољикї» ва карорњои 
Маљлиси љумњуриявии забоншиносон дар ш. Сталинобод 
(феврали 1938) боис шуд, ки аќидаи «интернатсионалистњо» 
ва тарафдорони иќтибосгирї аз забони русї дар 
истилоњсозии забони тољикї меъѐри асосї ќарор дода 
шавад. Гузаштан ба алифбои кириллї (1940) мавќеи чунин 
назариясозонро таќвияти бештар бахшид ва дарвозањоро 
барои вуруди луѓот ва истилоњоти иљтимої-сиѐсии заруру 
нозарур фарохтар боз кард. Акнун натанњо истилоњоти 
фирќа, љумњурї, шўро ба партия, республика, совет, балки 
истилоњоти маъмуле, чун сиѐсат, иќтисодиѐт ва амсоли он ки 
њељ ниѐз ба табдили онњо набуд ба политика, экономика ва 
ѓайра иваз карда шудаанд. Њатто худи вожаи «истилоњ» њам 
дар ин «задухўрд» ќурбон шуда, ба сурати «термин» 
даромад.  

Дар китобу рисолоти иљтимої – сиѐсї ва илмї-оммавии 
тарљумашуда ва ѐ ба забони тољикї навишташуда ва 
њамчунин сањифањои рўзномаву маљаллоти он солњо чунин 
мисолњо фаровон дида мешаванд. Барои намуна мо ба 
овардани чанд порча аз осори устод Айнї, ки забони насри 
иљтимої-сиѐсї ва илмии солњои пеши ў бар њамагон маълум 
аст, иктифо мекунем: «Мо боварї дорем, ки комсомоли 

308 Калонтаров Я. И. За унификацию терминологии таджикского языка// 

Тољикистон дар зери роњбарии Партияи Коммунистї бо 
комсомоли Умумииттифоќ як шуда… дар ташкил кардани 
зиндагии бесинф ва дар гузаштан ба њаѐти коммунизм дар 
сафи пеш хоњад истод ва Љумњурии Советии Социалистии 
Тољикистонро, ки љумњурияти њафтуми Иттифоќ ва як 
рукни људоношудании он аст, бо роњбари Партияи 
Коммунистї дар Шарќ намуна хоњад кард».309  

Мисоли дигар: 
«Имрўзњо дар њама љои мамлакати васеи сотсиалистии мо 

маъракаи интихоботи Совети Олии тамоми Иттифоќи 
Советї ба љўшу хурўш рафта истодааст. Интихоб-
кунандагон дар сўњбат ва мулоќотњои хусусї, редакцияњои 
газетањо бо мактуб ва телеграммањои расмї ва мухбирони 
матбуот… ба ман мурољиат карда, чи навъ гузаштани 
интихоботи замони амириро аз ман мепурсанд .  

Сабаб њамин аст, ки мењнаткашони Тољикистон ва 
умуман ањолии Бухорои амирии собиќ ба интихоби Совети 
Олї…бо шавќу завќи  диданашуда иштирок карда истода-
анд, барои омўхтани Низомномаи интихоботи Советї ва 
барои наѓзтар фањмидани моддањои Конститутсия ба њамаи 
маљлисњои пеш аз интихоботї бо камоли њавас ѓун 
мешаванд» 310 –давом медињад устод. 

Дар охир гуфтан мумкин аст, ки истилоњоти нави 
иљтимої-сиѐсї ва усулњои гузиниши онњо пас аз бањсу 
мунозирањои 10 сола (1928 – 1938) , сарфи назар аз сифат ва 
ќонунмандињои илмї, мањз дар њамин марњила шакл 
гирифта муќаррар гардиданд. Пас аз ин, чунон ки 
муфассирони фаъоли ин ришта навиштанд, дар мароњили 
минбаъдаи инкишофи истилоњсозии тољикї кўшиш 
шудааст, ки «арабизмњои барои халќ бегона нобуд ва 
истилоњоти советї – интернатсионалї ба таври васеъ 
истифода бурда шаванд. 

                                                 
309 Айнї С. Љавонї // Комсомоли Точикистон, 12 феврали 1936. 
310 Айнї С. Интихоби замони амирї // Тољикистони Сурх, №108 (3047), 14 
феврали 1950. 



200 
 

Инљо тарљумаи осори классикони марксизм-ленинизм ва 
њамчунин осори классикони адабиѐти љањонї ањамияти 
аввалиндараља касб мекунанд. Тарљумаи њар асари Маркс, 
Энгельс, Ленин, Сталин таркиби луѓавї ва истилоњоти  
тољикиро ѓанї мегардонад».311  

Ба назари мо масъалаи забон, аз љумла истилоњгузинї 
дар ин давра њам ба рўйдодњои муњими сиѐсї дар инкишофи 
давлати шўравї вобаста гардида буд. Тавре ки медонем, 
соли 1936 ба таври расмї эълон шуд, ки сотсиализм дар 
ИЉШС пурра ѓалаба кард. Ба ин муносибат дастгоњњои 
фарњангии хидматгузори ин сохт њам бояд аз «пирўзї»-њои 
хеш гузориш (рапорт) медоданд. Ба гумони мо њадафи 
асосии Конференсияи  забоншиносони Тољикистон низ, ки 
моњи феврали соли 1938 дар Сталинобод баргузор гардид, 
њамин эълон буд. Зеро ин Конференсия мубоњисањо ва 
изњори андешањои гуногунро дар бораи забони адабии 
њозираи тољик, махсусан соњаи истилоњгузинии он ќатъ кард 
ва «пирўзї» њам ин буд, ки аќидаи русї кардани истилоњоти 
забони тољикї расман тасдиќ шуд. Дар натиља калима ва 
истилоњоти иљтимої-сиѐсии собиќадори таърихї ва 
навсохти тољикї чун сиѐсат, иќтисод, шўро, фирќа, 
љумњурият, инќилоб, иљтимої, наќша, истисмор ва амсоли 
он ба калимањои муравваљи забони русї политика, 
экономика, совет, партия, республика, револютсия, 
сотсиалї, план, эксплуататсия ва ѓ. иваз карда шуданд. 

Дар солњои минбаъд њам дар доирањои истилоњсозии  
забони тољикї як даста ашхоси бепарво ба сарнавишти 
забони тољикї ќарор доштанд, ки бо сўистифода аз сиѐсати 
замон ва бидуни шак аз рўи худнамої, ки «забони сиѐсї ва 
инќилобї», «забони рањбари пролетариати љањон В.И. 
Ленин»-ро медонанд ва ѓайра, усулњои истилоњсозии забони 
тољикиро аз рўи њамин меъѐрњои маќбули худ сохтанд. Дар 

забони тољикї ин њодисаи нав нест. Баъзе олимон сабабњои 
асосии ифроти иќтибосоти арабиро њам дар забони тољикї 
њамин худнамої ва фазлфурўшињои гурўњњои алоњида 
медонанд. 

Зоњиран, дар масъалаи ба чунин зудї табдил шудани 
алифбои лотинї ба кириллї њам «хидматњо»-и ин гуна 
ашхос набояд кам бошад. Зеро дар фаслњои гузашта гуфта 
будем, ки дар оѓози пайдо шудани масъалаи табдили 
алифбои арабї ба тољикї иддае њамон ваќт пешнињод карда 
буданд, ки бояд ба алифбои русї гузашта ва истилоњоти 
навро њам аз он забон бояд гирифт. Пас аз гузаштан ба 
алифбои кириллї (1940) мавќеи ин гурўњ нињоят ќавї 
мешавад ва роњи асосии истилоњсозии  забони тољикї то 
охири даврони шўравї њамон роње боќї хоњад монд, ки онњо 
тарњрезї карда буданд. 

Ба њамин тариќ баъди соли 1938 дар ин майдон љўшу 
хурўши эљодї ва таѓйироту дигаргуние мушоњида 
намешавад. 

Азбаски забон падида иљтимої буда, вобаста ба 
тањаввулот он дар марњилањои муайяни таърихї ин ва ѐ он 
шохаи вожагузинии забон ќавитар ва ѐ заифтар мегардад, аз 
ин рў дар давраи Љанги Бузурги Ватанї бахши низомї ва 
истилоњоти марбути он вусъати бештар пайдо мекунад. Ин 
луѓат ва истилоњот сохта ва мањсули забони русї буданд. 
Муносибат ва бархўрди забони тољикї нисбат ба ин 
вожагон мутобиќи анъанањои охири солњои 30-юм, асосан 
мувофиќи принсипњои муайянкардаи «Установка»-и соли 
1936 сурат мегирифт, яъне ќабули истилоњоти русї бо имлои 
русї, тарљумањои гуногун, таркибњои дутаркибаи русї – 
тољикї, тољикї – русї ва амсоли он. Вожашиноси шинохтаи 
тољик Н.А. Шаропов онњоро зери унвони «Луѓот ва 
иборањои соњаи сиѐсї – идории низомї» муттањид ва ба 

њафт даста таќсим карда, аз рўзнома ва маљаллоти он солњо 
мисолњои зиѐд овардааст.312  

Ин ибора ва истилоњот ба забон ба сурати гуногун дохил 
шудаанд, дар шакли русї-тољикї, тарљума, танњо, мураккаб 
ва ѓ., монанди маршал, маршали Иттифоќи Советї, генерал, 
генерали авиатсия, капитан, капитани ќушўнњои инженерї, 
командир, командири ќисм, тирандоз (стрелок), нишонгир 
(наводчик), аскари ќаторї, гвардиячї, штурмчї, партизан, 
милтиќ, автомат, милтиќи танкзанї (противотанковое 
ружьѐ), танк, граната, пулемѐт, батарея, полк, самолѐтњои 
бомбаандозї, Комитети давлатии мудофиа, Сарфармондењи 
Олї, Фронти Якуми Белоруссия, заминкан (землянка), окоп, 
шинак, хабарнома, огоњнома (извещение) ва ѓайра. 

§ 4.Марњилаи сеюм. Давраи нармиш ва бознигарии 
эњтиѐткорона. Бояд гуфт, ки солњои 50-уми садаи гузашта 
дар рушду такомули забони тољикї, аз љумла шохаи 
истилоњсозии он як нав љунбу љўши эњтиѐткорона дар шакли  
руљуъ ба манбаи миллї ва ислоњи баъзе истилоњоти 
нодуруст ва њамчунин кўшиши камљуръатонаи истифодаи 
луѓоту истилоњоти навсохти иљтимої ва сиѐсии њамзабонон 
пайдо мешавад. Омилњои барангезонда ва сабабњои асосии 
ин љараѐн ба назари мо чунин буданд: 

-       «Нармиш»-и нисбие, ки дар њаѐти сиѐсї ва иљтимоии 
кишвар (пас аз анљумани XX ЊКИШ, 1956) падид омад; 

-  Нашри як силсила осори барљастаи илмї ва фарњангии 
адабиѐти классикї ба алифбои нави тољикї (кирилї); 

-  Баланд шудани сатњи саводнокии ањолї ва ошноии 
амиќтар ба таъриху фарњанги худ; 

-  Густариши робитањои илмї-фарњангї бо мамолики 
Шарќ, аз љумла Эрону Афѓонистон, рафту омади њайатњои 
фарњангї ва њунарї, њамкорињои адибону олимон, чопи 

намунањои назму насри адибони муосири кишварњои 
њамзабонон ва монанди он; 

-  Боз шудани шуъбањои форсї ва арабї дар Донишгоњи 
давлатии Тољикистон, таъсиси шуъбаи мустаќили шарќши-
носї дар Академияи илмњо ва оѓози мутолиа ва тањќиќи 
таърих, адабиѐт ва иќтисоди муосири кишварњои њамзабон; 

-  Оѓози рафту омади як ќатор кормандони илмї ва 
маорифу матбуот ба Эрону Афѓонистон ба сифати тарљумон 
ва монанди он. 

Зери таъсири ин авомил дар сањифањои рўзномаву 
маљаллот кам-кам суханони фаромўшшуда ва истилоњоти 
нав пайдо шуд, ки дар муќобили луѓату истилоњоти русї 
истифода гардиданд, аз ќабили «анљуман» ба љои «съезд», 
«донишгоњ» ба љои «университет», «донишљў» ба љои 
«студент» ва ѓайра. 

Ин кор њанўз љанбаи расмї надошта, балки ташаббуси 
ашхоси алоњида буд.  

§ 5. Марњилаи чањорум. Давраи бозгашт ба сўи 
анъанањои гузашта ва корбурди таљрибаи њамзабонон. Ин 
марњиларо метавон ба ду ќисм таќсим кард: 

1. Аз оѓози сиѐсати «бозсозї» (1985) ва ќабули Ќонуни 
Забон (1989) то эълони истиќлолият (1991); 

2. Аз замони касби истиќлолияти Тољикистон (1991) то 
имрўз. 

Раванди мулоњизакорона ва муњофизакоронаи рушду 
такомули забони тољикї ва истилоњгузинї, ки аз солњои 60-
ум оѓоз гардида буд, пас аз таѓйири хати сиѐсии давлати 
шўравї ба номи «бозсозї» бебоктар ба сўи асли худ ва 
рањої аз меъѐрњои маснўї гом мебардошт. Дар ин раванд 
илова бар авомили фарњангї наќши касоне, ки дар ин солњо 
барои кор ба Афѓонистон рафта буданд, ба назари мо 
ќобили мулоњиза мебошад. 

Тавре ки медонем, солњои 1980-1989 теъдоди зиѐди 
кормандони илмї, маорифу маданият, матбуот, вазоратњои 
дохилаву бехатарї ва њизбиву давлатї (аз рўи баъзе 

муълумотњо 15 њазор нафар) барои иљрои «ќарзи интер- 
натсионалї» ба Афѓонистон фиристода шуданд. Дар 
бозгашт ин ашхос як силсила луѓатњои муравваљ ва 
истилоњоти иљтимоиву сиѐсии он диѐрро бо худ оварданд ва 
дар гуфтору навиштори худ гоњо ба маврид ва гоњо бе 
маврид онњоро ба кор бурданд. Як ќисми ин луѓоту 
истилоњоти иљтимої-сиѐсї чун дар забони тољикї собиќаи 
таърихї дошта ва ѐ ба табиати он созгор буданд, имрўз њам 
дар китобњо ва матбуоту васоити иттилооти умум истифода 
бурда мешаванд. 

Баъди ба истиќлол расидани Тољикистон, махсусан дар 
солњои аввал дар инкишофи забони тољикї ва истилоњ- 
гузинии он давра растохези аљибе падид омад.  

Мањдудияту мамониатњо ва «сензура» аз байн рафт ва 
истилоњоти фаровони сиѐсї ва иљтимои навсохт аз форсии 
Эрон ва дарии Афѓонистон дар забони гуфтор ва навиштор 
иќтибос гардид. Ба таври ќуллї дар ин љунбиш ду шеваи 
бархўрд баръало намоѐн шуд. Як гурўњ фарњангиѐну ањли 
матбуот истилоњоти сиѐсиву иљтимоиеро, ки солњои сиюм 
барканор гардида буданд, монанди анљуман, рўзнома, шўро, 
инќилоб ва ѓайраро дубора зинда карда, худ низ луѓоти наве 
аз ќабили «чархбол», «сарќонун - конститутсия», «чипта-
билет» ва амсоли он сохтанд. Гурўњи дигари нисбатан 
радикал гузашта аз ин истилоњоти сиѐсиву иљтимоии 
навсохти форсиро меъѐри асосї ва намунаи олии 
вожагузинї пазируфта, онњоро ба њамон шакл истифода 
карданд. Кор ба љое расида буд, ки дар баъзе мавридњо 
бидуни риояти системаи овоии таърихии забони тољикї 
«Эрон»-ро ба «Ирон» ва «Эмом»-ро ба «Имом» ва амсоли 
он табдил карда, њатто дар гуфтор ва суханронињои худ 
оњанги љумлањоро њам ба шакли муравваљи форсии кунунї 
талаффуз мекарданд. 

Љои шубња нест, ки масъалањои вожагузинї, махсусан 
системаи истилоњсозии забони тољикї ниѐз ба бознигарї ва 
такмил дорад. Вале ин раванд бояд бидуни таассуб ва 

таќлидкорињои хилофи табиати хоси забони тољикї сурат 
гирад, то он ки чењраи зебо ва вижагињои таърихии онро, ки 
аз гузаштагон ба мо расидааст, бо њамон рангорангї ба 
ояндагон мерос гузорем. 

Бењуда нест, ки устод М. Шакурї ањамияти омўзиш аз 
«принсипњои илмї» ва дастовардњои донишмандони 
эрониро барои «устувор кардани пояњои назарї ва асосњои 
миллии истилоњоти форсии тољикї» хотирнишон карда, дар 
аѐни замон «на коргирии кўр-кўрона, балки бањрабардории 
огоњона ва озодгарона аз ин принсипњо ва комѐбињои 
алоњидаи онњо (донишмандони эронї - С. Н.)»-ро313  таъкид 
мекунад.  

Аз  нуќтаи назари корбурд истилоњоти иљтимоиву сиѐсї 
забони матбуоти он солњо маводи љолиб ва таљрибањои 
судманде дар бар дорад, ки бешубња дар љараѐни такомули 
минбаъдаи забони тољикї беасар нахоњад монд ва он ниѐз 
ба тањлилу тањќиќи муфассалтар дорад.   

 
                                           
 
 
 
 
 
 
 
 

 
 

 

 
 

                                                 
313

 Шакурии Бухорої, Муњаммадљон. Хуросон аст ин љо, Душанбе, 1997, с. 
263. 



206 
 

Боби 5 
Заминањои инкишофи истилоњоти нави иљтимої 

ва 
сиѐсии забони тољикї 

   
 § 1.Табдили алифбо. Дар ин марњила дар охири солњои 20 

ибтидои солњои 30-юми асри гузашта дар таърихи забони 
тољикї њодисањое ба вуќўъ пайвастанд, ки бањсу мунозира 
дар атрофи суду зиѐни онњо то рўзгорони мо њамчунон 
идома дорад. Ин њодисањо иборат буданд аз табдили 
алифбои анъанавии тољикон (арабї) ба лотинї, тањия ва 
танзими имлои нав, таъйини чигунагии забони адабии 
тољикї, афзоиши наќши матбуот ва тарљума, таъсири 
забони русї ва амсоли он. 

Бояд гуфт, ки ин рўйдодњо ва сиѐсати фарњангие, ки дар 
он солњо амалї гардид ва ќарорњои расмие, ки дар ин 
замина ќабул шуд, сипас дар рушду такомули минбаъдаи 
забони њозираи тољик ва ташаккули бахши истилоњсозии  он 
наќши баѓоят муњим ва гоњњо њалкунанда бозиданд. Назар 
ба њамин ањамият ва илова бар он ки ин њодисот бо далоили 
маълум дар забоншиносии мо (ба истиснои солњои охир) 
камтар мавриди наќду баррасии илмї ќарор гирифтаанд, аз 
ин љињат рољеъ ба ин авомилу ангезањо ва љараѐни татбиќи 
сиѐсати фарњангї дар он солњо каме бештар таваќќуф 
мекунем: 

Муњаќќиќони забоншинос ба хубї огоњанд, ки љунбиши 
табдили алифбои арабї дар оѓози ќарни ХХ дар бисѐр 
кишварњои шарќї, аз љумла Ќафќозу Осиѐи Миѐна ва њатто 
Эрон доман густурда буд. Махсусан пас аз табдили алифбои 
арабї ба лотинї дар Туркия, ин љунбиш ќуввати бештар 
гирифт. 

Дар натиља баъди Инќилоби Октябр аз соли 1922 сар 
карда Љумњурии Озарбойљон, тоторњои Русия ва каме 
дертар аксарияти љумњурињои Осиѐи Миѐна низ ба алифбои 

лотинї гузаштанд. Ба таври расмї њадафи асосии табдили 
алифбо дар он буд, ки “...дар байни оммаи мењнаткаши 
миллатњои ЉСШ Тољикистон, ки пеш аз ин хату саводи 
арабиро доштанд, ѐ ки умуман савод надоштанд, алифбои 
нави лотинонидашударо њамчун аслињаи пурќуввати 
инќилоби маданї љорї ва мустањкам намояд ва ба њамин 
восита дар муддатњои кўтоњтарин баланд бардоштани 
дараљаи дониши мадании оммаи мењнаткашон ва њамроњ 
карда шудани онњоро ба маданияти сотсиалистї таъмин 
намояд.”314  

Дар мавриди ангеза ва оќибатњои табдили алифбои 
суннатии тољикон (арабї) дар адабиѐт андешањои гуногун 
баѐн шудааст. Вале як далеле, ки дар он солњо ва баъди он 
бештар маъмул гаштааст, ќобили ѐдоварист. Пайравони ин 
андеша бар онанд, ки шўроњо ѐ коммунистњо бо табдили 
алифбо мехостанд миллатњои мусулмони тањти тасаллути 
худро аз фарњанг, албатта аз дини гузаштаи хеш људо карда, 
идея ва идеалњои сотсиализмро бад-ин васила осонтар ба 
онњо тањмил кунанд. Масалан, маљаллаи “Роњбари дониш” 
дар он солњо навишта буд, ки имрўзњо дар байни ањолї 
чунин андешањо пањн шудааст, ки “урусњо барои аз ѐди 
мусулмонон баровардани Ќуръон алифбои арабиро барњам 
дода ва алифбои худашонро дар Шарќ љорї мекунанд.”315  
Ба назари мо дар ин замина тахминњо ва фарзияњои дигаре 
њам имконпазир аст. 

Тавре ки медонем, то имрўз дар баъзе доирањои идеологї 
ва сиѐсии мамолики Ѓарб аќидае муравваљ аст, ки гўѐ сабаби 
аќибмондагии кишварњои мусулмони Шарќ дини мубини 
ислом ва хати арабї мебошад. Бинобар ин, ваќте ки дар 
Иттињоди Шўравї инќилоби маданї амалї мешуд ва 
тасмим буд, ки сатњи саводу фарњанг ва илму фунуни 
љумњурињои осиѐї баланд бардошта шавад, шояд дар 

                                                 
314

 Тољикистони Сурх, №178, (1477), 5 августи  соли 1933. 
315

 Рањбари дониш. № 7, июли 1929, с.1-2. 

дастгоњи олии њизбию давлатї мафкураи боло таъсир дошта 
аст. Масалан, «Комиссари маорифи халќи ЉСШ 
Тољикистон рафиќ Носируф» дар маќолаи худ чунин гуфта 
буд: “Ба душманони алифбои нав зарбаи сахт медињем. 
Њуруфоти арабиро, ки сабаби асирї ва ба торикї мондани 
оммаи мењнаткашон аст, аз байни худамон дур кунем ва аз 
бех канда партоем.”316 Аммо дар байни миллатњои Осиѐи 
Миѐна пањн шудани ин андеша, ба назари мо, бояд сабабњои 
дигар дошта бошад, аз љумла: 

Мусаллам аст, ки дар ибтидо дар байни тољикон 
мубаллиѓони ин андеша кам буд. Баръакс ин љунбиш дар 
байни тоторњои Русия ва туркзабонони Осиѐи Миѐнаву 
Ќафќоз њаводорони зиѐд дошт. Тавре ки медонем, ба 
таќлиди давлати Туркия, ки дар асари ислоњоти роњбари 
њаракати миллї- буржуазии Туркия ва нахустин президенти 
ин кишвар Мустафо Камолпошо маъруф ба Камол Отатурк 
(1880-1938) ба сўи тањаввулоти моддиву маданї ба шеваи 
аврупоињо гом мебардошт, аќвом ва ќабоили туркнажоди 
Осиѐи Миѐна, махсусан љавонони навсаводи камшумори 
узбек ин иќдоми Туркияро камоли “хирадмандї” ва роњи 
дуруст ќабул карда, дар фикри табдили алифбои арабї 
афтиданд. 

Чунин шефтагї ва «њамовозии гарму љўшон» бояд 
ангезањои амиќтаре њам дошта бошад. Ба гумони мо аќвоми  
туркнажод исломият ва алифбои арабиро тартибу танзим- 
шуда тавассути тољикон ва забони форсии дарї ќабул карда 
ва дар мутобиќгардонии он ба забони худ зањмат накашида 
буданд. Бинобар ин расмулхат барои онњо бегона ба њисоб 
мерафт. 

Гузашта аз он донишмандон ва шоиру нависандагони 
асрњои миѐна аз њар ќавму нажоде, ки набуданд, осори 
худро ба арабї ва ѐ забони форсии дарї менавиштанд. Аз ин 
рў, гузаштан ба алифбои лотинї барои туркзабонон хавфи 
ќатъї робита бо фарњанги гузаштаро надошт. Он миќдори 

ками осор, ки ба забони миллии онњо аз гузашта боќї монда 
буд, дар андак муддат мумкин буд, ки ба алифбои дигар 
баргардонда шавад. Вале табдили алифбо барои тољикон 
дар пай оќибатњои сангин дошт. 

Аввал он ки тољикон чунон хизмати бузургеро, ки барои 
интишор ва инкишофи дини мубини ислом анљом доданд, 
ба њамон андоза нисбат ба алифбои арабї хизмат карданд. 
Пеш аз њама алифбои арабиро бо савтиѐт ва нормањои  
сарфиву нањвии забони худ мутобиќ сохта, барои овозњои 
хоси забони форсии дарї, ки дар алифбои арабї мављуд 
набуданд, њарфњои махсус сохтанд, навъњои гуногуни хат, аз 
ќабили шикаста, райњонї ва ѓайра, ки расмулхати арабї 
имрўз бо онњо менозад, ба вуљуд оварданд. Хулоса онро ба 
куллї «њазм» ва «азхуд» карданд. 

Дувум. Барои тољикон баргардони он њама осори илмї, 
таърихї, адабї ва њазорон дафтари девони шеър, ки аз 
гузашта ба ин забон мерос монда буд, ба алифбои дигаре аз 
тасаввур хориљ аст. 

Сеюм. Љавононе, ки баъд аз ин дар мактабњои нав бо 
алифбои лотинї тањсил мекарданд, аз бисѐр манобеи фар- 
њангии гузашта бехабар мемонданд ва дар натиља силсилаи 
ирсияти фарњангї, ки донишњои нав ва бозѐфтњои тозаи 
маънавї бояд бар пояи он устувор гардад, канда мешуд, ки 
оќибати ногувори он бар њамагон равшан аст. 

Чањорум. Гурўњи муайяни тољикони ањли савод, ки 
табдили алифборо тарафдорї ва ѐ таќозо мекарданд, 
аксарият тањсилкардагони Туркия буданд, ки њангоми 
таќсими њудуди миллии Осиѐи Миѐна манфиати халќи 
тољик ва њаќќи таърихии онро нодида гирифтаанд ва дар 
мавриди забони тољикї ва таѓйири алифбои он низ њамон 
чењраи собиќи худро нишон доданд. Зимнан бояд гуфт, ки  
баъзеи онњо дертар иштибоњоти худро пай бурда, барои 
инкишофи маорифу маданияти Љумњурии мухтор ва 
баъдтар мустаќили Тољикистон содиќона хизмат карданд.  



210 
 

Панљум. Яке аз сабабњои дигар њангоми њал кардани ин 
мавзўъ бесаводии ќисмати умдаи мардум  буд. Бояд ба ин 
њаќиќати талх иќрор шуд, ки дар остонаи Инќилоби Октябр 
тољикони Осиѐи Миѐна аз нигоњи ошної бо донишњои сиѐсї 
ва илмњои нави замонавї њатто аз њамсоягони худ Туркия ва 
Эрон дар сатњи пасттар ќарор доштанд. Бинобар ин, ваќте 
ки гуфтугузор дар ин мавзуъ оѓоз гардид, аксарияти мардум 
нисбат ба он бетафовутї зоњир карданд. 

Яке аз муњаќќиќони рус Сухарѐва О.А., ки дар он солњо 
(охири солњои 20 ва ибтидои солњои 30) дар бањсњо рољеъ ба 
забони тољикї фаъолона иштирок дошт, чанде пас чунин 
навишта буд: “Ба њељ кас пўшида нест, ки то як ваќт дар 
газетањо, маљаллањо ва нашриѐтњо зиѐдтар рафиќони 
эронињо кор мекарданд. Коркунони тољик он ваќт (аввали 
солњои 20-ум - С.Н.)  ќисман дар хоб буда, ќисман худро 
ўзбек номида, ќисман ба корњои дигар машѓул буданд. 
Нависандагоне, ки дар он ваќт кор мекарданд, њанўз он 
ќадар љасорат надоштанд, ки хосиятњои забони тољикиро ба 
забони таърихии худ дароранд.”317  

Гузашта аз ин дар он солњо аз љумлаи теъдоди мањдуди 
ањли илму дониш, ки аз умќи мавзўъ воќиф буданд ва зиѐни 
таѓйири алифборо мефањмиданд, маљбур ба фирор шуданд 
ва ѐ гўшанишинї ихтиѐр карда, дар ин њарбу зарби иљтимої 
ва фарњангї иштирок накарданд. 

Албатта, омили тарсро њам дар ин љараѐн набояд 
фаромўш кард. Зеро агар касоне њам оќибати ин корро 
фарзан дарк мекарданд, чї расад ба эътироз, балки љуръати 
ибрози назари мухолифро нисбат ба ин масъала надоштанд, 
чунки филфавр тамѓаи «миллатчї» ѐ «панэронист» рўи онњо 
наќш мебаст, ки оќибати он маълум буд. 

Илова бар ин ба назари мо яке аз омилњои  муњим дар ин 
замина рўњи замон, яъне фазо ва муњити  сиѐсиву иљтимоии 

нав буд. Шиорњои  њукумати нави инќилобї-барандохтани 
дунѐи зулму ситам ва бунѐди давлати одилонаи ранљбарон 
ва зањматкашон ва амсоли он чунон фиребо ва дилрабо 
буданд, ки муътаќидони он дар ин мубориза њозир буданд, 
ки бисѐр арзишњои моддї ва маънавии гузашта, аз љумла 
алифборо низ ќурбон кунанд. 

Аммо маќомоти њизбиву давлатї ба таври расмї ду 
омилро сабаби асосии ин иќдом муаррифї мекарданд, ки 
баъзеи онњо ба њаќиќат наздик ва аз нияти неки давлат дар 
ин арса мужда медоданд. 

Аввалан дар шарњу эзоњи ин маром хотирнишон гардида 
буд, ки њадафи давлат њарчи зудтар нест кардани бесаводї 
мебошад ва барои амалї кардани он алифбои арабї 
мушкилоти зиѐд дорад (як ќисми онњо ба таври васеъ дар 
матбуот дарљ гардида буд) ва алифбои лотинї ба маќсад 
мувофиќтар аст. 

Сониян њадафи инќилоби маданї, ки дар њоли татбиќ 
ќарор дошт,  баланд бардоштани савияи донишу маърифати 
минтаќањои аќибмондаи мамлакат ба сатњи марказњои 
мадании кишвар мебошад. Вале барои омўзиши илму 
маданияти асрї алифбои арабї монеа эљод мекунад ва 
амсоли он. 

Дар њар сурат тасмимоти давлат дар ин масъала ќотеона 
буд ва суду зиѐн ва манофеи миллї ва анъаноти таърихии 
миллат ва ѐ халќњои ин минтаќа чандон ба эътибор гирифта 
нашуд. 

Яке аз вижагї ва тафовутњои дигари љараѐни 
“лотинонидан” дар Тољикистон он буд, ки вай аз нигоњи 
суръати гузаштан ба алифбои нав аз соири љумњурињои 
њамсоя аќиб монда буд. Аввал он ки назар ба мавќеияти 
љуѓрофї љанги дохилї дар Тољикистон бештар тўл кашид ва 
њукумати нав дар бисѐр нуќоти он дертар барќарор шуд. 
Дигар ин ки дар асари саъйу талоши муѓризонаи 
пантуркистон дар солњои аввали инќилоб љумњурии 
худмухтори Тољикистон танњо соли 1924 ташкил шуд. Аз ин 

рў, ќарорњо ва иќдомоти Њукумати Шўравї дар мавриди 
маорифу маданият, аз љумла табдили алифбо дар ин 
сарзамин ба таъхир афтод. Аз солњои 1926 ба ин тараф чун 
вазъияти сиѐсиву низомии Тољикистон ба эътидол даро- 
мадан гирифт ва фурсати созандагї пеш омад, ба ин мавзуъ 
аз љониби давлат диќќати бештар зоњир гардид. 

Соли 1927 барои идора ва роњбарї аз болои ин масъалаи 
мураккаб Кумитаи Марказии Алифбои нави тољик (КМ 
АНТ) таъсис дода шуд. Сипас моњи майи њамон сол дар 
шањри Самарќанд доир ба забон ва алифбои нав маљлиси 
машваратї даъват шуд ва ба иштирокчиѐни он ду лоињаи 
алифбои нав (лотинї) барои “фикргирї”318 ва муњокима 
пешнињод шуд. Лоињањо аз тарафи Абдуррауфи Фитрат ва 
профессор А. А. Семенов тањия ва тартиб дода шуда 
буданд.319 Маљлис ба каме ислоњот лоињаи Абдуррауфи 
Фитратро пазируфт. 

Табиист, ки чунин кори бузург дар фурсати кўтоњ ва аз 
љониби як-ду нафар бе айбу нуќсон наметавонист анљом 
гирад. Аз ин рў, лоињаи ќабулшуда тамоми љанбањо ва 
назокатњои ин масъалаи муњимро дар бар намегирифт. 
Бинобар ин дар матбуот мубоњисањои гарм ва танќиду 
таќризи ин лоиња оѓоз гардид. Ба маќсади хотима бахшидан 
ба мубоњисањо дар мавриди алифбои нав ва ба маљрои илмї 
даровардани ин љараѐн Комиссариати маорифи Тољикистон 
28 октябри соли 1928 дар шањри Тошканд Анљумани якуми 
Алифбои нави тољикиро барпо намуд. 

Бино ба ањамияти мавзўъ дар анљуман илова бар 
шахсиятњои маъруфи фарњангии тољикон чун устод С. Айнї 
ва “чанд профессорњои аврупої” (донишмандони рус-С.Н.) 
аз тарафи Бюрои сиѐсии Осиѐимиѐнагї намояндаи 
Комиссариати дохилї  Нисормуњаммад, раиси шўрои илмии 

 Расулї М. Масъалаи алифборо ба зудї њал кардан даркор//Роњбари 
дониш, №5 (44), декабри 1931, с. 14. 

 Исматї О. Дар бораи принсип ва баъзе ќоидањои ихтилофноки имлои 
забони тољикї // Инќилоби маданї, № 8-9 (34-36), 1933, с. 3. 

Комиссариати маорифи Узбекистон Њошимов иштирок 
намуданд. Илова бар масъалањои рўзнома- ќабул намудани 
алифбои нави тољикї ва имлои он дар ин анљуман низ ду 
лоињаи алифбои нав, яке лоињаи профессор А.А. Фрейман 
ва дувумї њамон лоињаи такмил ва ислоњшудаи А. Фитрат 
мавриди муњокима ќарор гирифт. Пас аз бањсу мунозирањо 
ва “љанљоли бисѐр” (дар муњокима 30 нафар баромад 
карданд) бо баъзе иловањо аз лоињаи профессор А.А. 
Фрейман боз њамон лоињаи А. Фитрат ќабул шуд ва 
“лотинонидан” дар Тољикистон оѓоз гардид. 

Пас аз ин бино ба расми “инќилобї”-и он солњо тањти 
шиорњои гуногун мубориза бо алифбои кўњна, “бар зидди 
душманони алифбои нав”, “бар зидди алифбои хурофот- 
пањнкунандаи арабї”320, “Оташ ба решаи алифбои арабї”321 
ва амсоли он шиддат гирифт ва “кумпония”-и васеи 
таблиѓотї ба хотири љорї кардани алифбои инќилобии 
нави тољикї (лотинї)322 “алифбои нави сотсиалистї”323 ба 
роњ андохта шуд. 

Мубаллиѓин бошанд дар ин мубориза “саховатмандона” 
тамѓањои сиѐсї  нисори њамдигар мекарданд. Масалан, яке 
аз муаллифони пуркори ин давра Њ. Обидї ба забони 
маъмули он солњо чунин менависад: “Аксарияти коркунони 
масъули мо директифњои фирќаро дар бораи алифбои 
лотинї иљро накарда, њатто коркунони људогонаи онњо ба 
ин масъала оппортунистона бањо медињанд.”324 Ва ѐ 
комиссари маорифи халќи ЉСШ Тољикистон рафиќ 
Носируф дар маќолаи пештар ѐдшуда “Ба душманони 
алифбои нав зарбаи сахт мезанем” (Тољикистони Сурх, № 
119, 27 майи 1933) аз муаллифи боло њам гузашта 
“куњнапарастон”-ро “душмани синфї” эълон мекунад ва 

 Тољикистони Сурх, №123, (1422), 1 июни  соли 1933. 

 Тољикистони Сурх, №123, (1422), 1 июни  соли 1933. 

чунин мисол меоварад: “Яке аз намояндагони душмани 
синфї Муродзода шахсе дар техникуми таълим ва тарбияи 
Ўротеппа ба вазифаи муаллимї љойгир шуда ва ба 
муќобили алифбои нав ошкоро дар байни талабагон 
ташвиќот меронад. Дар байни талабагони техникум дар 
бобати алифбо чунин сухан меронад, ки “алифбои арабї 
монанди тилло буд”. 

Илова бар маќолоти тезу тунд дар мавриди айбу 
навоќиси алифбои арабї ва имтиѐзу бартарињои алифбои 
нав шеърњо низ дар ин мавзўъ эљод гардид, ба монанди: 

Чун алифбои нав аз њарфи лотинї шуд дуруст, 
Зуд бозори алифбои араб гардид суст. 
Дар рањи илм ин алифбои нав  аст эруплон, 
В-он алифбои араб бошад њимори нотавон… 
Шоду мамнун гаштаем имрўз мо аз бахти хеш, 
Бас ки берун шуд алифбои араб аз рахти хеш 1 .  

Албатта, аз нуќтаи назари тањаввулоти фикрии имрўза 
бањо додан ба муаллифони чунин маќолот ва мубаллиѓони 
алифбои лотинї дуруст нест. Зеро аксарияти онњо ашхоси 
дилсўзи миллату забони худ буданд ва содиќона эътиќод 
доштанд, ки аз ин роњ ба пешрафти маорифу маданияти 
халќи худ хизмат мекунанд. 

Мавзўи гузаштан ба алифбои нав албатта бо ин ба поѐн 
нарасид ва чанд маротибаи дигар дар маљлису анљуманњои 
муътабари илмї, аз ќабили Пленуми якуми Алифбои нави 
тољикї (15 ноябри соли 1929, ш. Сталинобод), “Кенгош”-и 
илмии тољикони Узбекистон (10-15 феврали соли 1930, ш. 
Самарќанд) ва амсоли он баррасї шуда, ба он таѓйиру 
иловањо ворид гардид. 

Саранљом пас аз бањсу мунозирањои бисѐр дар анљуману 
конференсияњо ва “кенгошу” маљлисњои машваратї дар 
атрофи алифбои лотинї ва зарурати гузаштан ба он 22-юми 
моњи августи соли 1930 дар шањри Сталинобод Анљумани 
нахустини илмї-забоншиносии Тољикистон баргузор гар- 
дид. Ањамияти ин Анљуман дар он буд, ки фикру андешањо 

ва пешнињодоту назариѐтеро, ки то он замон аз љониби 
забоншиносону зиѐиѐни тољик ва мутахассисони рус изњор 
гардида буданд, ба инобат гирифта, ќоидањои муваќќатии 
имлоро такмил ва ислоњ кард ва алифбои навро то љои 
имкон ба ќонуну ќоидаи савтиѐти забони тољикї мутобиќ 
сохта, онро барои омўзиши њамагон пешкаш намуд. 

Дар ќарори нахустин Конференсияи лотинии тољикї  пас 
аз баррасии лоињањои “лотинонидани алифбои тољикї” ва 
роњњои сохтмони он омада аст: “Алифбои тозаи тољикї ба 
як асосе сохта шуданаш лозим аст, ки вай алифбо оњанг ва 
савтиѐти (фонетика) забони тољикиро тамоман ифода карда 
тавонад” ва дар назди “Комиссариѐти маорифи Љумњурии 
Тољикистон комиссияи махсус ташкил шавад, ки вай ... 
барои алифбои нави тољикї ќоидањои дурусте, ки тамоми 
эњтиѐљоти зиндагии тољиконро љавоб дода тавонад, ба вуљуд 
биѐварад”325   

Бояд гуфт, ки дар он солњо масъалаи табдили алифбо ба 
монанди соири умури иќтисодиву иљтимої њамчун соњаи 
муњимми њаѐти сиѐсии давлати шўравї арзѐбї мешуд ва 
љараѐни татбиќи он зери назорати мустаќими њизб ва давлат 
ќарор дошт. Съезди якуми шўроњои Тољикистон ва сипас 
дар партави ќарорњои он “Анљумани муаллимони саро- 
сарии љумњурї “ин њаќиќатро таъкид ва тасдиќ кард.326  

Чанде пас, моњи январи соли 1929 “фармоиш”-и раиси 
КИМ ЉСШ Тољикистон Нусратулло Махсум “Ба њамаи 
кумитањои иљроияи окрогї (округї)- районї содир шуд, ки 
дар он беањамиятии “кумитањои иљроияи окрогї-районї ва 
шуъбањои маорифро дар бораи тараќќї ва пешрафти 
корњои алифбои нави сотсиалистї” танќид карда, иљрои 
ќарорњои Кумитаи Марказии алифбои навро барои онњо 
“маљбурї ва ќатъї” эълон намуд: “...Њар гуна мусолињакорї 
ва хунукбинї дар ин кор монанди итоат накардан ба 

фармонњои Њукумат њисоб карда ва сабаби пайдо шудани 
масъулиятњои сахт мешавад”327 омада буд дар ин санад. 

Бар асоси ин фармони тањдидомез љараѐни гузаштан ба 
алифбои нав дар матбуот ба тариќи зайл сурат гирифт: 

Соли 1930- 35% 
Соли 1931- 50 % 
Соли 1932- 83% 
Соли 1929 Кумитаи Марказии умумииттифоќи Алифбои 

нав (КМ УАН) дар назди Кумитаи Иљроияи 
умумииттифоќи ИЉШС (ба русї ВЦКНА при ВЦИК 
СССР) таъсис гардид, ки тамоми масоили марбути гузаштан 
ба алифбои навро дар љумњурињои Ќафќоз, Осиѐи Миѐнаву 
Ќазоќистон ва дигар воњидњои худи Русия идора ва роњбарї 
мекард. Ба ин муносибат 11-уми июни соли 1933 бо Ќарори 
КИМ шўроњои ЉСШ Тољикистон, тањти раќами 215 КМ 
АНТ иборат аз 30 нафар дар сатњи баланди давлатї ташкил 
карда шуд. Ин Кумита “дар тањти роњбарии умумии 
директивии КМ АН-и умумиттифоќ буда ва дар назди 
Президиуми КИМ ЉСШ Тољикистон меистод”.328  

Саранљом мувофиќи ќарори Бюрои Осиѐимиѐнагии КМ 
ВКП(б), “ки ба маърўзаи Кумитаи Марказии фирќаи 
коммунисти (б) Тољикистон баровардааст (ба таърихи 14 
августи соли 1932) ва мувофиќи ќарори КМ ПК (б) 
Тољикистон аз моњи апрели соли љорї, бояд дар соли 1933 
дар Тољикистон њамаи корњо 100 фоиз ба алифбои нав 
гузаронида шавад”.329  

Ин ќарор ба мубоњисаву музокирањои 10-солаи 
фарњангиѐни тољик ва забоншиносони рус дар атрофи 
алифбои нав ва љорї кардани он хотима бахшид ва 
мутобиќи он “соли 1933 ба алифбои кўњна чоп кардан 

барњам хўрд”330 ва матбуот сад дар сад ба алифбои нав 
гузашт. 

Ба њамин тариќ, умри расмии алифбои арабї дар ин 
сарзамин ба поѐн расид ва алифбои лотинї чанд муддате 
алифбои ќонунии тољикон гардид. 

Табдили алифбои суннатии тољикї бо расмулхати арабї 
ба лотинї аввалан тањти таъсири пантуркизми  минтаќавї 
ва сониян зери нуфуз ва асари сиѐсати тањрикомез ва 
мафтункунандаи солњои аввали инќилоб дар хусуси 
“барафкандани дунѐи куњан” ва “бунѐди љањони нав”, ки 
њама дар он бародару баробаранд, сурат гирифт. Дар ин 
мењроби бародарию баробарии инќилоб фидо кардани 
алифбое ќурбонии чандон гароне њисоб намешуд. Вагарна 
бо таѓйиру табдили алифбо ба назари мо њељ зарурати 
муњимми илмї ѐ фарњангии тољикон бароварда нашуд. 

Дар хусуси муњлати амалї кардани ин њадаф, ба назари 
мо “суръат ва методњои инќилобї”-и он солњо истифода 
нашуд ва он нисбатан ором татбиќ шуд, зеро чунонки дидем 
љараѐни гузор ба алифбои нав дар Тољикистон каму беш 
таќрибан 9-10 сол идома ѐфт. 

Албатта, бањси забоншиносон дар мавриди имтиѐзоти 
алифбоњое, ки дар онњо тамоми овозњо нисбї навишта 
мешаванд ва айбу навоќиси алифбои ѓайри он монанди 
алифбоњои арабї мавзўи људогона аст ва мо дар он дахл 
намекунем. 

Дар хотима суоле пеш меояд, ки чаро аз ибтидо алифбои 
русї ќабул карда нашуд, то он ки баъди саргардонињои 
моддиву маънавии 10-12 сола боз зарурати дигар кардани 
алифбо пайдо нашавад? 

Ин суол дар он солњо њам ба миѐн омада ва чунин 
пешнињодот низ дар ин замина сурат гирифта буд, вале 
мавриди ќабул ќарор нагирифтанд. 

Бино ба андешаи “назариѐтчиѐн ва коргардонони” ин 
идея њадаф ва шарти асосї “байналмилалї кардани алифбои 
нав” буд, на русї кардани он. Дар китоби “Аз куњна ба нав”, 
ки КМ Алифбои Нави тољикї чоп карда буд, ин масъала 
чунин шарњ дода шудааст: «Модом ки алифбои куњнаи 
худро мепартоем, ба љои он як алифбое ќабул кунем, ки 
байналмилалї бошад. Инак аз њамин нуќтаи назар алифбои 
лотиниро асос гирифтан бењтар аст».331  

Ба гумони мо ин иќдом сабабњои дигаре њам дошт. Тавре 
ки медонем, љунбиши алифбодигаркунї баъд аз Инќилоби  
Октябр дар байни миллатњои туркизабон хеле вусъат 
гирифт”332 ва аз љониби маќомоти њизбиву давлатии 
Иттињоди Шўравии собиќ бо сабабњое, ки мухтасари он 
пештар зикр шуд, дастгирї ѐфт. Ин замоне буд, ки дастгоњи 
олии идеологии давлати шўравї њанўз аз мафкураи 
“инќилоби умумиљањонї”, “инќилоби байналмилалї” даст 
накашида буд ва таѓйири алифбо дар Осиѐи Миѐна, Ќафќоз 
ва милали туркзабони Русия ба шиори боло мутобиќат 
мекард. Аммо таѓйири авзои сиѐсии љањон дар арафаи љанги 
дуюми љањонї татбиќи ин шиорро ботил кард ва дар 
мавриди алифбои халќњои номбурда тасмимоти дигар 
гирифта шуд, ки дар бораи он сухан алоњида хоњем гуфт. 

§ 2. Кўшишњои навсозии забони адабии тољикї. Тавре ки 
дар фаслњои гузашта ишора шуд, забони тољикї дар масири 
умри тўлонии хеш, зери таъсири авомили иљтимоиву сиѐсии 
замонањои гуногун бисѐр сифатњои ноби худ чун содагиву 
расої, таровати табиї ва зояндагиву боландагиро аз даст 
дода буд. Ва ба он шаклу сурате ки ба ворисони оѓози асри 
бистумаш расид, дар нигоришоти расмї забоне шуда буд 
муншиѐна, пуртакаллуф, махлут ва дур аз дарки мардуми 
одї: “Агар саргузашти њафтсад, њаштсад солаи “забони 

адабї”, “забони китобї”-и порсиро бо дидаи санљиш 
нигаред, мебинед, ки дар ин муддат забони адабї, забони 
китобии мо пеш нарафта аст, балки пасттар рафтааст, 
оњиста-оњиста дар адабиѐти мо љои калимањо ва њатто љойи 
љумлањои порсиро калимањо ва љумлањои арабї гирифтааст. 
Кор ба љое расидааст, ки имрўз ба забони покизаи порсї 
навиштан барои мо душворї мекунад. Барои ифода кардан, 
навиштан ва гуфтани фикрњо ва андешањои худ, доираи 
забони порсиро танг мепиндорем, ночор ба кор фармудани 
суханњои арабї маљбур мешавем”.333 навишта буд А. 
Муњиддинов.  

Дар охирњои асри ХIХ, ваќте ки порсигўѐн бо пеш- 
рафтњои шигифтовари инќилоботи сиѐсиву иљтимої ва илму 
маданияти мамолики Ѓарб ошноии хубтар њосил карданд, 
ин айбу нуќсон бештар њувайдо гардид ва дар Эрону Осиѐи 
Миѐна љунбиши содагарої ва ѐ “ислоњи забон” мавзўи бањс 
ќарор гирифт. 

Барои муњаќќиќони таърихи забони муосири тољикї 
шикояти олимону маорифпарварон ва шоиру нависан-
дагони машњури Эрон Мирзо Малкумхон, Љамолзода, Саид 
Нафисї ва маќолоти тезу тунди Ањмади Касравї ва 
монанди онњо дар боби “инњитот” ва мураккабии забони 
форсии ањдњои охир маълум аст. 

Осори таълимї ва танвирии устод С. Айнї, А. Фитрат, 
Мирзо Сирољ, А. Мунзим ва чанде дигар низ, ки дар оѓози 
асри ХХ таълиф шуданд, кўшиши рањої аз ин буњрони 
забонианд. 

Пас аз Инќилоби Октябр, замоне ки дар Иттињоди 
Шўравї барои як идда ќавму ќабоиле, ки дар гузашта 
алифбои худї надоштанд ва ѐ китобе ба забони онњо то 
инќилоб чоп нашуда буд (масалан ба забони ќирѓизї 
нахустин китоб соли 1924 чоп шуд), њукумати нав алифбо ва 

забони адабї месохт, масъалаи њаллу фасли забони адабии 
тољикї низ дар доираи нуфузи ин раванд ќарор гирифт. 

Пеш аз он ки бањси худро дар бораи забони адабии 
тољикї идома дињем, бояд ба ин савол љавоб пайдо кунем, 
ки чаро дар даврони чунин дигаргунсозињои азими сиѐсиву 
иќтисодї масъалаи забон ба ин андоза мавриди таваљљуњи 
давлат ва љомеа ќарор гирифт? 

Ба назари мо “азнавсозии забон” ва ѐ ба ибораи дигар 
сиѐсати забонии давлати шўравї нисбат ба забонњои Осиѐи 
Миѐна, Ќафќоз ва ѓайра ду сабаб дошт: 

Якум. “Забони адабии куњна” ва ѐ “забони китобии 
мављуда” дигар наметавонист ниѐзњои замони нав ва 
муносибатњои сиѐсї ва иљтимоиву иќтисодї ва пешрафтњои 
бесобиќаи илму маданияти ќарни охирро, ки соњибони ин 
забонњо кам-кам ба доираи нуфузи кишварњои пешрафта 
кашида мешуданд, бароварда созад. Бинобар ин забон њам 
бояд њампои ин тањаввулот таѓйир мепазируфт ва такмил 
мешуд. 

Дуюм он ки “њељ гоњ нашудааст, ки илму маданиятро 
барои истифодаи омма тахсис карда бошанд ва барои ба 
вуљуд овардани адабиѐт ва забони адабии омма эњтиѐљ 
афтода бошад.”334  

Тавре ки медонем, дар гузашта шоирону нависандагон 
осори худро дар як ѐ ду нусха навишта ба ањли саводи 
камшумори даврањои худ пешкаш мекарданд. Оммаи 
мардум шарњу тафсили онњоро аз забонњо мешуниданд. 

Аммо њукумати шўравї тасмим дошт, ки илму фарњангро 
насиби омма гардонад. Бинобар ин забони адабї бояд 
чунон сода бошад, ки омма онро фањмад ва аз љониби дигар 
чунон бошад, ки бо он навиштани осори илмиву фаннї ва 
матолиби сиѐсиву иљтимої мумкин бошад. Табиист, ки 
муќаррар ва муайян кардани чунин забон кори сода набуд. 

Аз ин рў, дар бањсњо ва маќолот забонро ба “нав”-у “куњна” 
људо карда, барои баѐни он истилоњоти гуногун сохтанд ва 
гоњо мутобиќи руњи замон рангу бори сиѐсї њам ба он илова 
карданд, аз ќабили: «забони адабии кўњна», «забони 
китобии мављуда», «забони китобї», «забони адабии омма», 
«забони зинда», «забони адабии содда», «забони китобии 
њозира», «забони чопагии тољик (адабї ѐ китобї) забони 
адабии феодалии куњна», «забони мурда», «забони адабии 
њозира», «забони нави адабї», «забони буржуазї», «забони 
адабии инќилобии тољик», «забони сохтмони сотсиалистї», 
«забони адабии тољикии пролетарї» ва ѓайра. 

Њалли масъалаи забони адабии тољикиро дар дањсолаи 
аввали баъдиинќилобї метавон ба ду марњила људо кард: 

Марњилаи аввал пас аз инќилоби Бухоро то ташкили 
Љумњурияти Худмухтори Тољикистон дар њайати Љумњурии 
Ўзбекистон (солњои 1920-1924).  

Дар ин давра, чунон ки пештар ишора шуд, як гурўњи нав 
бадавлатрасидагони мутаассиби туркпараст кўшиш кар- 
данд, ки тољиконро “халќи омад”, “бозмондагони эрониѐн” 
ва забони онњоро “забони форсї”, яъне забони аз берун ба 
Осиѐи Миѐна омада, эълон кунанд. Аз мансабу маќомоти 
ишѓолкардаи хеш дар Њукумати Бухоро сўйистифода карда, 
мехостанд ин “аќида”-ро расмї созанд ва муваффаќ њам 
шуданд, ки тољиконро то муддате аз маорифу маданият ва 
рўзномаву маљаллот мањрум созанд. 

Марњилаи дуюм пас аз ташкили љумњурии худмухтор ва 
сипас таъсиси Љумњурии мустаќили Тољикистон ва пас аз он 
(1925-1930). Дар ин давра фарњангиѐни тољик бо њамроњи 
забоншиносон ва шарќшиносони машњури рус (Семѐнов А. 
А., Е. Э. Бертелс, Фрейман А. А., Виноградов ва дигарон) 
имконият ва њуќуќ пайдо карданд, ки бевосита дар таъини 
сарнавишти забони модарии хеш дар таърихи нави тољикон 
иштирок ва ибрози аќида кунанд. Ба ин сабаб дар давоми 
солњои 1926-1929 дар маљаллаи “Роњбари Дониш”, 
рўзномањои “Овози тољик”, “Правда Востока” ва 

“Тољикистони Сурх” дар атрофи ин мавзўъ андешањои 
гуногун баѐн гардид. 

9 январи соли 1929 дар рўзномаи “Тољикистони Сурх” (№ 
4 (34) маќолаи бисѐр љолиби “Садри шўрои Комиссарони 
Љумњурияти Шўроии Иљтимоии Мухтори Тољикистон” А. 
Муњиддинов “Фикрњои мо дар бораи забони адабии тољик”, 
ки болотар аз он иќтибос овардем, чоп шуд. Дар он 
муаллиф андешањои нависандагони гуногунро рољеъ ба ин 
мавзуъ арзѐбї карда, дар асоси тањлили мисолњои мушаххас 
аз матбуоти Эрону Афѓонистон назари худро дар ин боб 
баѐн карда буд. Ў назариѐт ва аќоиди мубоњисонро ба ду 
гурўњ људо мекунад: 

Гурўњи якум тарафдори он буданд, ки њамин забони 
мављудаи китобиро бо андаке ислоњ ќабул карда, ба маќсади 
имрўза кор фармоянд. Бад-ин васила, ба аќидаи онњо, њам 
ягонагии забон дар байни форсигўѐни Осиѐи Миѐна ва 
Эрону Афѓонистон њифз мешуд ва њам тавассути забон ба 
оммаи мардуми Эрон ва Афѓонистон таъсир расонда 
тољикон вазифаи “интернатсионалии” худро иљро мекар- 
данд. 

Гурўњи дигар мегуфтанд, ки ин забони «пурарабии 
куњна»-ро, њамон тавре ки тољикони Осиѐи Миѐна 
намефањманд мардуми одии Эрону Афѓонистон њам аз 
дарки он ољизанд ва бояд роњи дигаре љўст.  

Азбаски дар он солњо романтикаи инќилобї ва руњи 
созандагони нахустин давлати сотсиалистї ва бунѐдгарони 
коммунизм оммаро фаро гирифта буд ва вазифањое њам ки 
дар назди халќ гузошта мешуд, нињоят бузург ва таќрибан 
дар сатњи умумиљањонї буданд, бинобар ин муаллифи 
маќолаи мазкур низ ба хулосае меояд, ки “дар Эрону 
Афѓонистон њам забони куњна маѓлуб мешавад. Забони 
зиндаи мардум, забони осон, равони порсї ѓолиб 
мегардад...Бинобар ин... вазифаи сода кардан ва ислоњ 

кардани забони порсї вазифаи таърихї, вазифаи инќилобии 
ранљбарони тољикзабони шўроист.”335   

Дар бораи забони адабї бошад ў тарафдори он буд, ки 
“забони гуфтугўи омма” “асоси забони адабї, забони 
матбуот” ќабул карда шавад. Аммо барои такмили ин 
“асос” чанд мулоњизањоро илова мекунад . 

Бо назардошти он ки ин мулоњиза ва пешнињодот то њол 
ањамияти худро гум накардаанд ва имрўз њам метавонанд бо 
каме такмил ба њайси роњнамо ва дастуруламал барои 
истилоњсозон ва забоншиносон хидмат кунанд,  чанд нуктаи 
онро наќл хоњем кард: 

1. “Дар омўхтани забони гуфтугўи омма кўшиш кунем, 
суханњо, луѓатњои порсї, ки дар њар љо, дар байни љамоањои 
гуногуни порсигўй кор фармуда мешавад, љамъ кунем ва ба 
тадриљ онњоро дар адабиѐт кор фармоем, умумї кунем ва ба 
ин роњ доираи забони адабии худро фарох кунем. 

2. Суханњои порсї, ки бо сабабњои тафовути лањљањо ва 
бесаводии мардум талаффузаш вайрон шудааст, бояд ислоњ 
кунем, хусусан ваќти навиштан мувофиќи љои  забон 
бинависем. 

3. Ба андозае, ки метавонем дар гуфтугўй ва навиштан 
суханњои арабиро кор нафармоем. Дар љои суханњои арабї 
аз забони гуфтугўи омма, аз забони зинда суханњои порсї 
биѐбем ва кор фармоем. Аз забони арабї он калимањоро 
нигоњ дорем, ки ба љояш суханњои порсии осон ва равон 
ѐфта наметавонем. 

4. Бо адабиѐти куњна, бо асарњои устодони ќадими 
забони порсї ошноии худро биафзоем, њар чизе, ки аз онњо 
ќобили истифода аст, истифода кунем ва ба ин роњ низ 
забони адабии худро такмил намоем. 

5.  Гоње мешавад, ки барои фањмонидан, ифода кардани 
як матлаб сухани порсии осон ѐфта наметавонем, як 

калимаи арабии маълуму маъруф њам ѐфта наметавонем, 
ночор як калимаи мушкилфањми ѓайримаъруфи арабиро 
кор мефармоем. Дар чунин мавќеъњо бояд љустуљў кунем, 
шояд аз порсии ќадим сухани ѓайримаъруфе ѐфта шавад, 
онро кор фармоем бењтар аст. Чунки аз арабии 
ѓайримаъруфро кор фармудан порсии ѓайримаъруфро кор 
фармудан ва умумї кардан хубтар аст. Ба ин сурат забони 
мо бо калимањои порсї пур ва такмил мешавад.” 

Аммо тахминан баъди 10 моњ, ваќте ки бори аввал мавзўи 
забон дар ќатори масъалањои алифбои нав ва имлои он дар 
Анљумани якуми алифбои тољикї (Тошканд, 28 ноябри 
1929) мавриди муњокима ќарор гирифт ва “рафиќ Мањмудї” 
дар бораи он маърўза кард, вакилон аз ин пешнињодот 
истифодаи шоѐн накарданд ва пас “аз музокирањои бисѐр” 
ба чунин ќарор омаданд: “На он забоне, ки дар мадраса буд 
ќабул карда шавад, на он забоне, ки дар байни халќ аст 
ќабул карда шавад. Инчунин забони форсии эронї, ки 
ќисми бисѐраш арабї аст, ќабул карда нашавад. Фаќат 
забоне, ки њоло дар газета ва матбуотњои тољикї љорї шуда 
истодааст, ќабул карда, ба тариќи имконият сода ва 
авомфањм карда шавад”.336  

Давлати шўравї давлате буд, ки тамоми умури моддї ва 
њатто падидањои маънавиро мехост дар ќолабњои муайян ва 
наќшањои  мушаххас љо ба љо кунад. Муносибат ба тамоми 
рўйдодњои давлат ва љомеа танњо аз нуќтаи назари синфї 
сурат мегирифт. Забон њам аз ин хати умуман сиѐсї истисно 
набуд. Муаллифон ва муњаќќиќон њам дар осори худ нисбат 
ба масоили мавриди омўзиш чунин бархўрд мекарданд. 
Масалан А. Муњиддинов дар маќолаи истинодшуда чунин 
менависад: 

“Масъалаи забон аз як љињат масъалаи илмї бошад, аз 
љињати дигар ањамияти калони синфї њам дорад. Бештар 

љињати сиѐсии масъаларо дар назар дошта мо низ мехоњем, 
ки дар равшан кардан ва њал намудани он њамроњї кунем.” 

Њатто ќоидањои имло њам аз ин сиѐсатзадагии бемаврид 
ва дар бисѐр њолат хандаовар бар канор намонда буд. 
Масалан яке аз муаллифони фаъоли он солњо М. Расулї 
чунин менависад: “Мо бояд њељ ваќт инкор накунем, ки бояд 
ба њар як масъала ба хурду калонии вай нигоњ накарда, аз 
љињати сиѐсї наздик шавем, аз нуќтаи назари синфї ба вай 
нигоњ кунем”. Сипас маќолоти В. И. Ленинро дар бораи 
шовинизми бузургдавлатии русњо сармашќ ќарор дода,  
онро дар ќоидањои имло низ мехоњад татбиќ кунад: “Ва 
имрўз ... мо бояд ба њушѐрии тамом њаракат кунем, ки дар 
зери таъсири миллатпарастии тољикї (таъкиди мо - С. Н.), 
ки иборат аз мањдуд кардани ќонуни имлои тољикї танњо 
“дарї”-ро, ки тољикњо мебошанд ва дар зери таъсири 
шовинизми великодержавї, ки иборат аз инкор кардан ва ба 
назар нагирифтани хусусиятњои забони тољикї ва тамоман 
мутеъ кардани ин забон ба забонњои узбекї ва эронї 
мебошад, намонем”.337 (82.14) Муаллифи дигар О. Исматї 
чунин менависад: “Њанўз дар он (забон - С. Н.) таъсири 
мафкурањои буржуазї-кулакї давом дорад... Њар як 
таѓйирот ва дигаргунї (дар ќоидањои имло - С. Н.) мазмуни 
синфї дорад. Инро инкор кардан умуман синфї будани 
илмро инкор кардан аст.”338  

Ва ѐ “мо... бояд имлои худамонро аз њаргуна таъсироти 
мафкурањои бегона ва зиддипролетарї тоза намуда, барои 
имлои осон ва ягонаи синфї кўшише кунем”339- менависад 
дар љои дигар. 

                                                 
337

 Расулї М. Масъалаи алифборо ба зудї њал кардан даркор//Роњбари 
дониш, №5 (44), декабри 1931, с. 12-14. 
338

 Исматї О. Дар бораи принсип ва баъзе ќоидањои ихтилофноки имлои 
забони тољикї // Инќилоби маданї, № 8-9 (34-36), 1933, с. 34. 
339

 Исматї О. Дар бораи принсип ва баъзе ќоидањои ихтилофноки имлои 
забони тољикї // Инќилоби маданї, № 8-9 (34-36), 1933, с. 40. 



226 
 

Соли 1930 барои забони адабии муосири тољик, таъини 
меъѐру марзњо ва чигунагии он соли бисѐр муњим буд. Дар 
таърихи 10-15 феврал дар шањри Самарќанд “Кенгош”-и 
илмии тољикони Узбекистон баргузор гардид. Њадафи ин 
конференсия омодагї ба Анљумани забоншиносони 
Тољикистон буд. Масъалањое, ки дар ин Анљуман баррасї 
мешуд бояд ќаблан њамаљониба муњокима ва музокира 
мешуданд. Асоситарин масъалаи рўзномаи ин маљлис 
масъалаи забони адабии тољикї буд. Бояд гуфт, ки тамоми 
бањсњое, ки дар тўли солњои охир дар ин мавзуъ љараѐн 
дошт, њама дар атрофи “асос”-и забони адабии тољикї буд, 
яъне кадом манбаъро бояд ба њайси зербиное, ки забони 
адабии тољикї бар пояи он бояд устувор бошад, ќабул кард. 
Андешањо мухталиф ва гоњо мутазод, мубоњисањо бисѐр 
гарм ва гоњо тезу тунд буд. Аз љумла,  чанд аќида  буд, ки 
музокира ва бањсњо дар атрофи онњо бештар ављ гирифт. 

Гурўњи мањдуде мегуфтанд, ки забони адабии тољикї 
вуљуд надорад ва онро бояд эљод кард, бояд сохт. 

Устод С. Айнї, ки ба гуфтаи худаш дар ин љанљолњо 
“лидер” танњо ў буд ва ќавлаш барои мо муътабар аст, 
чунин менависад: “Ваќте ки ман “Намунаи адабиѐт”-ро 
(мурод “Намунаи адабиѐти тољик”, чопи соли 1926 дар 
Маскав аст. - С.Н.) навишта баровардам, њамаи 
шарќшиносњо ба ман муќобил баромаданд ва онњо “забони 
адабї” доштани халќи тољикро инкор карданд... Аз ин 
хатои шарќшиносон пантуркистон истифода бурда, будани 
тољиконро дар Осиѐи Миѐна инкор карданд... Ин љанљол то 
солњои 1928-1930 рўз то рўз шиддат карда давом намуд. Дар 
соли 1926 дар Тошканд, ваќте конференсияи ба алифбои 
лотинї гузаштани тољикон барпо шуд, як ќисми 
шарќшиносон гуфтанд, ки “тољикон њастанд, аммо забони 
адабї надоранд. Ин забони адабие, ки дар вай шоирони 
гузашта ва њозираи Осиѐи Миѐна шеър мегўянд, аз они Эрон 

аст. Бояд дар асоси забони кўчагї барои тољикон забони 
адабї аз нав сохта шавад” ва ѓайра.340  

Пас аз бањсу мунозирањои шадид таќрибан соли 1930 
масъалаи забони адабї доштани тољикон эътироф шуд ва 
тарафдорони ин аќидаи  болоро дар матбуот “муњандисон” 
номиданд ва Анљумани забоншиносон (1930) назари онњоро 
“хандаовар” арзѐбї кард. 

Аксарият тарафдори он шуда буданд, ки “тољикон забони 
адабї доранд”. 

Гурўњи дигар тарафдори ќабул кардани забони форсии 
Эрон ѐ дарї буданд. Далели онњо њифзи ягонагии забон бо 
њамзабонон ва њамон андешаи “таъсири интернатсионалї” 
буд, ки пештар зикри он рафт. Ин гурўњ “байналмилалчиѐн” 
ном гирифтанд ва аќидаи онњо низ бо далелњои гуногун  
монанди “забони аристократњо” будани он ва ѓ. писанд 
наомад. Масалан, яке аз муаллифони он солњо чунин 
менависад: “Забони адабии Эрон на ин ки форсияти (?) 
худро аз даст додааст ва тамоман асири забони арабї 
шудааст, балки забони имрўзи Эрон- забони табаќаи боло 
(таъкиди мо - С. Н.) буда, худаш муњтољи ислоњи  адабї 
аст.”341  

Як гурўњи дигар бар он буданд, ки “забони кўњистон” ба 
сифати асос ќабул карда шавад. Мунаќќидон ва мубоњисон 
њама “софї” ва “покизагии забони кўњистон”-ро эътироф 
доштанд, вале дар айни замон мухолифи асоси забони адабї 
ќарор додани он гардиданд ва далелњое пеш оварданд, ки 
вай аз сабаби сустии робитањо бо марказњои калони сиѐсї ва 
фарњангї мањдуд мондааст ва ѐ ин ки дар кўњистон лањљањо 
бисѐр аст ва кадоми онро бояд асос ќабул кард ва чанд 
фоизи ањолии Тољикистон он лањљаро мефањмад?  

Баъзењо тарафдори он буданд,  ки њамин  “забони оммаро 
ислоњ карда” ба њайси забони адабї ќабул намоем. Чанде 
дигар тарафдори он буданд, ки забони яке аз мањалњо 
Бухоро ва ѐ Самарќанд асос ќарор дода шавад. Аммо 
“забони Самарќанд” њам рад шуд, зеро ки вай “бо овозњои 
ўзбекї махлут шуда, ширинии худро аз даст додааст”. 

Њатто яке аз иштирокчиѐн Љалолзода пешнињод кард, ки 
“мо забони Бухороро намефањмем, забони Душанбеи 
Тољикистонро асос гирифта, аз забони Фарѓона низ 
истифода кунем.”342 

Дар ин Кенгош устод С. Айнї њам баромад карда, 
тарафдори «забони Бухороро» асоси забони адабї ќабул 
кардан шуд. Ба аќидаи ў “забони Бухоро ањамияти таърихї 
њам дорад” зеро “ин забони адабии мо ба мењнаткашони 
эрониѐн бегона бошад њам, аммо онро нисбат ба забони 
матбуоташон хубтар мефањманд. Байни мо ва онон дар 
љумлабандї ва луѓат фарќ мављуд аст”. Аз љониби дигар ба 
фикри ў “Бухоро хазинаи луѓатњои тољикї аст, фаќат њамин 
ки њанўз тафтиш нашудааст”.343  

Баъзе баромадкунандагон забони њикояи “Ањмади 
девбанд”-и устод Айнї ва “Бедонабоз”-и Б. Азизиро 
тахминан забони адабї шумориданд. Устоди эњтиѐткор ба 
ин фикрњо розї нашуда, изњор кард, ки “њикояи Ањмади 
девбанд” забони умумї набуда, ба тариќи мубоњиса 
навишта шудааст. Онро умумї шуморидан хатост”.344   

Азбаски њадафи маљлиси мазкур ќабул кардани ќарори 
“ќатъї” набуд, бинобар ин он фикри аксариятро ба назар 
гирифта ин чамъомад ба чунин хулоса омад: 

“Азбаски шеваи шањри Бухоро шеваи њама мањалро дар 
бар гирифта, шакли умумї пайдо кардааст, онро дар забони 
адабии тољик асос ќарор дода, баъзе хусусиятњои майда 

чуйдааш бароварда шавад ва ба њамин асос шевањои софи 
дигар мањалњо њам дар назар дошта шавад.”345  

Аљаб он аст, ки дар ин марњилаи њалли масъалаи забони 
адабии тољикї њам андеша ва мулоњизоти илмии муаллифи 
маќолаи “Фикрњои мо дар бораи забони адабии тољик” А. 
Муњиддинов, ки болотар баъзе пешнињодњои он иќтибос 
шуда буд, ба эътибор гирифта нашуд. Њол он ки ў мухолифи 
лањљаи ягон мањалро асоси забони адабии тољик ќарор 
додан буд ва аќида дошт, ки пеш аз њама бояд асосњои илмї 
ва назарии мавзўъ њал карда шавад. Ў чунин навишта буд: 
“Ба аќидаи мо, барои ба вуљуд овардани забони адабї 
лањљаи як љоеро чун асос шинохтан даркор нест, бењтар аст 
ки мо асосњои назарї ва амалиро муайян кунем. Лањљаи  
кадом љой, ки ба асосњои мо мувофиќ ва наздик бошад, 
забони адабии мо низ ба он лањља наздик мешавад. Ё он ки 
он лањља ба забони адабии мо наздик мешавад. Маќсади мо 
ба вуљуд овардани забони адабии мањаллї (таъкиди мо-
С.Н.) нест, бояд мо як забони адабї ба вуљуд орем, ки 
фањмиданаш барои њамаи тољикзабонони шўрої осон 
бошад. Забоне, ки барои оммаи мо фањмиданаш осон 
бошад, он забон барои мардуми порсигўи Эрону 
Афѓонистон ва Њиндустон њамчун забони адабии умумї 
пазируфта хоњад шуд”.346 

Саранљом моњи августи соли 1930 дар пойтахти 
Тољикистон шањри Сталинобод нахустин Анљумани илмї-
забоншиносии Тољикистон барпо шуд. Ин Анљуман дар 
њаѐти фарњангии Тољикистон рўйдоди нињоят боарзиш ва 
муњим буд ва дар он аз “профессорони Ѓарб сар карда, то 
ќуввањои илмии кўњистони Бадахшон” ширкат доштанд ва 
он “ба њал кардани чанде аз масъалањои илмї ва корњои 
маданияти пролетарї ањамият ва ќимати худро дар сањифаи 

таърих ѐдгор гузошт ва тањкурсии маданияти пролетариро 
барпо намуд”.347  

Масъалаи забони адабии тољикї дар ин Анљуман њам яке 
аз масъалањои марказї буд ва тавсияњои гуногуне, ки дар ин 
маврид маљлису конференсияњои мухталиф тайи 4-5 соли 
охир пешнињод карда буданд, аз тарафи вакилони 
Анљумани “чуќуртар дида шуданд”. “Ќарорњои ин Анљуман 
ба забон ва лањљаи тољикон мутобиќ афтода, пойдор ва 
таѓйирнопазир мемонад”348, навишта буданд муфассирони 
маљаллаи “Роњбари дониш” дар бораи ањамияти ќарорњои 
ин Анљуман. 

Дар Анљуман доир ба масъалаи забон Н. Бектош ва 
профессор А. А. Семенов маърўза карданд. Пас аз бањсу 
мунозирањои тўлонии шашрўза Анљуман ањамият ва 
зарурати муайян кардани забони адабии тољикии “ба омма 
наздик ва оммафањм”-ро ба иборањои хоси сиѐсии он солњо 
чун “сохтмони сотсиалистї”, “баланд бардоштани дараљаи 
оммаи мењнаткашони тољик” ва “љорї кардани таълимоти 
маљбурї” иборат аз се модда ќарор содир намуд, ки аз русї 
тарљума шуда буданд. 

Ба манзури дарки моњияти ин ќарор ва нишон додани 
чигунагии таѓйироти забони тољикї дар асари сиѐсати 
забонї дар тўли 7-8 соли баъди инќилоб он моддањоро 
барои мисол айнан меоварем: 

1. “Забони мављудаи адабї, ки бисѐртар мероси 
муносибатњои иљтимоии давраи феодалї мебошад, 
моњиятан баъд аз инќилоб ба тарафи забони зиндаи омма 
нигоњ карда дигаргун шуда бошад њам, бо њамаи ин хоњ аз 
љињати сарфии худ ба дараљае, ки лозим аст, ба наздикї 
наомадааст ва ин тараќќикунонии дараљаи мадании оммаро 

душвор мекунад, кори тайѐр кардани кадрњо аз забон барои 
њама навъњои хољагї ва маданї ба аќиб меандозад. 

2. Яке аз яроќњои муњимми зиндагонии маданї ва 
силоњи муборизаи синфї будани забонро ба назар гирифта 
Анљуман чунин мешуморад: Забони адабии тољик барои 
боло бардоштани савияи мењнаткашони тољик ва барои 
кашидани оммаи ранљбарон ба тарафи сохтмони 
сотсиалистї њанўз яроќи мукаммал нашудааст. Бинобар ин 
барои оммаи васеъро як намудани забони адабї як ќатор 
чорабинињои ташкилотї дидан лозим аст. Анљуман инро ба 
назар мегирад, ки њамаи шевањои тољикї хоњ аз љињати 
луѓат ва хоњ аз љињати сарфї як ќатор хосиятњои муштарак 
доранд, ки аз забони адабї фарќдор мебошанд ва ин 
хусусиятњоро дар забони адабї кор фармудан лозим аст. 

3. Анљуман дар забони тољикї мављуд будани шевањои 
гуногунро ќайд намуда, чунин мешуморад, ки фарќ миѐни 
онњо чандон калон нест, ки барои ба вуљуд овардани забони 
адабии ягонагї, ки бояд забони муассисањои давлатї, 
китобњои дарсї, асарњои илмї, матбуот ва ѓайра шаванд, 
мамониате карда натавонанд.”349   

Анљумани мазкур тавре ки ишора шуд,  яке аз рўйдодњои 
муњимми илмї ва фарњангии он солњо буд ва аз нуќтаи 
назари сиѐсї ва таърихї бидуни шак барои забони адабии 
Тољикистони љавон ањамияти фавќулода калон дошт. 
Нахустин бор дар таърих буд, ки забони тољикї ва 
проблемањои рушду инкишофи он ба сурати асрї, бо 
иштироки мутахассисон аз рўи меъѐрњои илми забон- 
шиносии љањонї баррасї мешуд. Вазифаи асосии Анљуман 
иборат аз он буд, ки бањсу мунозирањо ва пешнињоду 
тавсияњоеро, ки дар атрофи забон тайи чанд соли охир баѐн 
шуда буданд, муњокима намуда, доир ба чигунагии забони 

адабии тољикї ва роњњои рушду такомули ояндаи он њукми 
“ќатъї” барорад. Аммо аз мутолиаи ќарорњои ќабулкардаи 
он мебинем, ки вай бо вуљуди тайѐрии хуб ва сифати 
“љовидонагї” ва “барпокунандаи тањкурсии маданияти 
пролетарї” натавонист наќши ќонунгузориро, ки љомеаи 
фарњангї аз он интизор буд, ба пуррагї иљро намояд. 
Ќарорњои ќабулшуда асосан тарњи мавзўъ буда, дар бисѐр 
маврид хом, меъѐрњои ташхиси забони адабї бошад 
тафсирталаб ва принсипњои ташаккули истилоњоти он 
норавшан боќї монданд. Њатто андешањои алоњидаи 
судманд, ки дар  љараѐни муњокимаи тўлонии ин масоил ба 
миѐн омада буданд, дар ќарорњои Анљуман љои муносиби 
худро наѐфтанд. 

Албатта набояд пиндошт, ки бо як анљуману чанд 
маљлису машварат чунин проблемањои муњим, аз ќабили 
таъйини забони адабї ва ѐ ташаккулу такомули истилоњ- 
созии онро њал кардан мумкин бошад. Вале боз њам чунин 
андеша пеш меояд, ки агар Анљуман ба масъалањои умумї 
мањдуд нашуда, ќарорњои мушаххас ва устувор бар пояи 
принсипњои эътирофшудаи илмї ќабул мекард, шояд 
мумкин буд дар оянда зуњури бисѐр падидањои номатлуб ва 
“сиѐсати дарњои боз”-ро барои вуруди њар гуна луѓоту 
истилоњоти вољибу новољиби бегона ва нуфузи дастурии 
забони русї пешгирї шавад. 
 § 3.Наќши матбуот ва тарљума дар ташаккул ва 
барќарор шудани истилоњоти иљтимої-сиѐсї.Тавре ки 
медонем, забонњо монанди тамаддунњо њамеша дар њоли 
доду гирифтанд. Дастовардњои илмиву адабї, ирфониву 
мафкуравї, назарияњову таълимотњои иљтимоии халќњои 
алоњида агар созанда ва пешќадам буданд, пайваста 
мавриди таќлид ва ѐ истифодаи халќњои дигар ќарор 
гирифтаанд. Ошної ва фарогирии донишњо ва падидањои 
нав равшан аст, ки ба василаи забон сурат гирифтааст, яъне 
ниѐз ба тарљума њамеша дар љомеањо мављуд будааст. Дар 
умќи таърихи забон фурў нарафта такрор мекунем, ки дар 

оѓози пайдоиш ва густариши њамин забони худамон 
кўшишњое шуда буд, ки Ќуръонро ба забони дарї 
баргардонанд. Ва ѐ мутафаккирони бузург Абурайњони 
Берунї, Ибни Сино ва дигарон комѐбињои илмї ва 
андешањои фалсафии донишмандони Юнони ќадимро ба 
воситаи тарљумаи арабии онњо дарѐфтанд ва андешањои 
худро нисбат ба онњо дар осори ба забони модарии хеш 
навишта изњор намуданд. 

Аммо кашфиѐтњои шигифтовари садаи ХХ, тараќќии 
бесобиќаи илму техника дар кишварњои алоњидаи аврупої, 
густариши васоили иртиботї, кишварњо ва забонњоро чунон 
дар њам печид, ки имрўз забондонї ва тарљума яке аз 
фаъолиятњои муњимми илмї ва фарњангии дунѐи кунунї аст. 

 Тарљумањо аз забонњои ѓарбї, (асосан аз русї) дар 
забони тољикї чунон ки пештар арз шуд таърихи чандоне 
надорад ва намунањои аввалини он дар авохири ќарни XIX 
мушоњида шудааст. Бо пайдо шудани рўзномаву маљал- 
лањои нахустин ба забони тољикї марњилаи наве дар ин 
ришта оѓоз мегардад. Дар ин замина наќши нињоят муњимро 
маљаллаи «Шуълаи инќилоб» бозидааст. Аввалин ахбори 
нави љањон аз забони туркї ва нахустин фармону санадњои 
Љумњурии шўравии Русия аз забони русї тарљума шуда дар 
њамин маљалла интишор гардиданд ва аксарияти исти- 
лоњоти нави иљтимоиву сиѐсї њам аз тариќи њамин маљалла 
дар байни мардум пањн гардид. Шояд хато набошад, агар 
гўем, ки аввалин мутарљимони марњилаи нави забони 
тољикї муњаррирону мухбирони ин маљалла, чун Саид Ризо 
Ализода, устод Айнї ва чанде дигар буданд, ки њодисоти 
љањонро аз матбуоти Туркия ва тоторию узбекї ба тољикї 
тарљума ва манзури босаводони он давра мегардонданд.  
Аммо пас аз инќилоб, таъсиси Љумњурии Тољикистон, 
зуњури рўзномаву маљаллот ба забони тољикї, зиндагї дар 
њайати Иттињоди Шўравї, ки забони умумидавлатї ва илму 
фарњанги нав забони русї буд, ин ниѐзи фарњангиву илмї ба 
зарурати сиѐсї ва иљтимої мубаддал гашт. Аз ин љињат 

матбуот ва тарљума дар густариш ва интишори вожагони 
нав ва умуман шаклгирии забони адабии њозираи тољикї 
наќши баѓоят муњимро бозиданд. Зеро луѓот ва истилоњоти 
сиѐсї ва иљтимоии њукумати нав ба забони тољикї тарљума 
шуда, сипас аз тариќи рўзномаву маљаллот дастраси мардум 
мегаштанд. Матбуот дар он солњо (имрўз њам) озмоишгоње 
буд, ки луѓату истилоњоти нав аввалан дар дастгоњњои он 
санљида шуда сипас вориди забони адабї мешуданд. Гоњњо 
луѓате ва ѐ истилоњоти иљтимої - сиѐсии наве ба чандин 
шаклу намуд: баробарї, иќтибосгирї, тарљума ва ѐ худсохт 
дар матбуот озмуда мешуд ва пас аз писанди оммаву 
тавсияи вожашиносону луѓатсанљони камшумори даврањо 
дар фарњангњо ва вожаномањои минбаъда сабт мегардид. 
Масъалањои назарї ва соири проблемањои истилоњгузинї 
низ аз ибтидои давраи нав то имрўз, чунон ки дар фаслњои 
гузашта дидем, њамчунин дар сањифањои рўзномаву 
маљаллот муњокима ва баррасї шуда, сипас хулосањои он 
шакли илмї ва хислати оммавї гирифтанд. 

Забоншиносону муњаќќиќони риштањои хабарнигорї ва 
тарљума хуб медонанд, ки ин корњо таќрибан дар заминаи 
холї оѓоз гардид. Таљрибањои пеш аз инќилобї дар ин 
замина дар сатњи ибтидої ќарор дошта, ќонунмандињо хоси 
ин соњањо њанўз кор нашуда ва ношинохта буданд. 
Вожашиносї ва фарњангсозї ба шакли нав њанўз пайдо 
нашуда буд ва тарљумонњои касбии дузабонаи ошно бо 
назарияву нозукињои ин њунар ва илова бар ин шинос бо 
пешрафтњои илмї-техникии кишварњои пешрафта ва 
моњияти таѓйироту тањаввулоти инќилобие, ки дар он 
мамлакатњо ба амал омада буд, мављуд набуд. Бинобар ин 
сифати рўзномањо ва тарљумањо аз нигоњи касбї дар ибтидо 
шогирдона буд бо норасоињои зиѐд. Масалан, шиори 
маъруфи коммунистї «Пролетарий всех стран соеди-
няйтесь!» дар солњои аввали инќилоб ба ин шакл аз русї 
тарљума шудааст: «Ба њам бипайвандед ранљбарони љањон!», 
«Њамаи ранљбарони љањон ба њам бипайвандед!», 

«Ранљбарони рўи замин иттињод!», «Њамаи камбаѓалон як 
шавед!», «Њамаи пролетарњои дунѐ як шавед!», «Пролетар-
њои њамаи љањон як шавед!», «Пролетарњои њамаи мамлакат-
њо як шавед!» (баъди соли 1930). 

Албатта, чунин ањвол дар марњилањои гуногуни рушду 
инкишофи давлати шўравї дар ин соњањо яксон намондааст. 
Хабарнигорони хуб ва тарљумонњои варзида сипас тарбия  
ва парварида шуданд. Вале эродњо дар мавриди ин ду бахш - 
забони матбуот ва тарљума вобаста ба тараќќиѐти љомеа ва 
проблемањои иљтимоиву сиѐсии њар давра гуногун буданд. 

Назар ба ањамияти фавќулодаи забони матбуот ва 
тарљума барои њусну камоли забони адабї ва бахши 
истилоњоти иљтимої- сиѐсии он ин масъалањо њамеша дар 
мадди назари донишмандон ќарор доштааст ва имрўзњо њам 
андешањо перомуни ањволи онњо боз њам дар сањифањои 
матбуот муњокима ва тањлил мешаванд. Њанўз устод Айнї 
аз истифодаи бељову бемаврид ва гоње хатои луѓату 
истилоњот ва умуман аз вазъи забони матбуот ва тарљума 
шикоят карда, дар мактуби худ ба сармуњаррири рўзномаи 
«Тољикистони сурх» (11-уми апрели 1941) Рањматзода чунин 
навишта буд: «...Ман пештар ќариб дар маъюсї ва ноумедї 
афтода будам ва дар дили худ мегуфтам: «Бо ин гуна 
тарљума ва тањрирњо на танњо забони тарљумањо, балки 
забони нависандагони љавон ва хонандагон њам вайрон 
хоњад шуд. Ман дар ин гуна ба навмедї афтодани худ њаќ 
доштам. Чунки нависандагони љавон ва хонандагон аз 
матбуот меомўзанд. Азбаски бештарини чизњо чопї аст, 
нависандагони љавон ва хонандагон аз матбуот забон- 
вайронкуниро меомўзанд. Ман медидам, ки нотиќон дар 
маљлисњо ва митингњо дар бораи масъалањои политикї ва 
оммавї гап мезананд. Аммо забони онњо порчањое буд, ки 
айнан аз тарљумањо гирифта шуда буданд. Ман њаќ 
надоштам, ки ба онњо бањс кунам, чунки агар онњо гўянд: 

«Дар матбуотатон њамин тарз навишта шудааст, мо чї айб 
дорем,» ман љавоб гардонда наметавонистам».350  

Дар маќолаи дигари худ ба Эммануил Муллоќандов 
устод њатто пешнињод мекунад, ки ба муќобили «вайрон-
кунандагони забон» (албатта тарљумонњои нолоиќро дар 
назар дорад - С. Н.) њамлаи сахти муташаккилона» бурда 
шавад: «Яке аз олимони аврупої (кї буданашро аз хотирам 
фаромўш кардам) гуфта буд, ки «душмани ќаттоли забон 
тарљумон аст». Мо бояд дар навбати аввал бо ин 
душманони ќаттоли забон - кушандаи забон (натанњо 
вайронкунандаи забон) њамлаи сахти муташаккилона орем. 
Касоне, ки забонро ба воситаи хондани тарљумањо омўхта, 
дар тањрири худ кор мефармояд, худ ба худ бе яроќ шуда 
мемонанд ва маљбур мешаванд, ки таслим шаванд ва ба љои 
он аз тарљумањои хуб забони замониро ѐд бигиранд».351  

Тавре ки мебинем, бархўрд аз нигоњи донишмандони 
бузург ба ин масъала нињоят љиддї ва мавзўи алоњида аст, 
ки перомуни он тадќиќотњо сурат гирифта ва китобу 
рисолањои дигар боз навишта хоњанд шуд. Ин љо фаќат 
таваљљуњи ањли фанро ба он љалб мекунам, ки дар 
рўзгороне, ки мо зиндагї мекунем, ањамият ва љиддияти ин 
мавзуъњо бештар гардидааст. Агар дар замони шўравї 
тарљумањо асосан аз як забон - забони русї сурат мегирифт 
ва дар тўли 70 сол, махсусан солњои охир, тарљумонњои 
варзида дар ин соња ба воя расида буданд, имрўз зарурати 
тарљума аз забонњои пешрафта ва њукмгузор дар риштаи 
истилоњоти иљтимоиву сиѐсї ба миѐн омадааст. Њам 
таљрибањо дар ин замина кам аст ва њам мутахассисону 
тарљумонњои ботаљриба андак. Бинобар ин бояд кўшиш 
кунем, ки аз таљрибањои хуби ба дастомада ибрат гирифта, 
иштибоњоту инњирофоти гузаштаро такрор накунем, то он 
ки забони худро осоишгоњи иборот ва вожагону истилоњоти 

забонњои бегона насозем. Љои хурсандист, ки имрўз дар 
кишвар њам шароити фарњангї ва њам фазои сиѐсї барои 
анљоми ин вазифаи олї мусоид аст. 
 § 4. Таъсири забони русї. Зимнан бояд гуфт, ки 
масъалаи нуфузи забони русї ва луѓату истилоњоти он дар 
марњилањои мухталифи инкишофи Њукумати Шўравї 
гуногун аст. Дар солњои 20-уми асри XX, њангоми таъсиси 
љумњурињои миллї зўроварї ва ѐ тањмили расмии забони 
русї ба сари забонњои мањаллї сурат нагирифта буд. 
Баръакс Њукумати Шўравї дар он давра барои пешрафт ва 
танзиму тартиби забони адабии  љумњурињо ва забони расмї 
эълон намудани забони миллии онњо, чопи китоб ва 
рўзномаву маљаллот, бунѐди мактабу маорифи замонавї ба 
забони онњо хизмати бузурге анљом дод. Бархўрди сиѐсї 
њанўз нисбати забони русї муътадил буд ва дар љумњурињои 
миллї ба он афзалият ва бартарињои хосе дода намешуд. 
Масалан, дар Ќонуни асосии соли 1931 Тољикистон, дар 
моддаи 18, маќом ва наќши забонњои љорї дар ин љумњурї 
чунин муќаррар шуда аст:   

«Забони миллатњое, ки дар доираи ЉСШ Тољикистон 
љойгир шудаанд (забонњои тољик, узбек, туркман, ќирѓиз, 
рус ва дигарњо) аз љињати њуќуќ баробар аст».352  

Албатта забони тољикї забони давлатї дар ин љумњурї 
эълон нашуда буд. Зеро Тољикистон давлати алоњида 
набуда, дар дохили давлати ягонаи Иттињоди Шўравї 
ќарор дошт ва забони давлатї дар ин кишвар забони русї 
буд. Вале он забони расмии коргузорї ва «забони   
имтиѐзнок» муќаррар гардид: 

«Барои он ки дар ЉСШ Тољикистон забони тољик 
аксарияти бузурги забонњои дигарро ташкил мекунад 
бинобар он барои гузаронидани корњо дар идорањо ва 
ташкилотњои давлатї, иттифоќи касабавї ва иљтимої, 

забони тољик монанди як забони имтиѐзнок эълон карда 
мешавад»353  омада буд дар идома. 

Чунин бархўрд ба забонњои миллї мароми эълоншудаи 
давлати Шўравї ва њадафи сиѐсии Њизби коммунист дар 
масъалаи миллї буд. Сиѐсати забонии давлати Шўравиро 
И. В. Сталин дар Анљумани XIII Њизби коммунист чунин 
эълон карда буд: «Дар тамоми мактабњо таълим бояд ба 
забони модарї бошад. Забони давлатї дар мактабњои 
миллатњои майда танњо метавонад, ки яке аз дарсњо бошад 
ва на ин ки забоне бошад, ки ба он забон талабагони 
миллатњои майда бихонанд».354   

 Сиѐсати миллии њизб аз коммунистњое, ки ба 
љумњурињои миллї барои кор фиристода мешуданд, талаб 
мекард, ки забони миллии он љумњуриро биомўзанд. Њатто 
дар сатњи њизбиву давлатї тасмими одилонае гирифта шуда 
буд, ки «аппарати давлатии»онњо бояд миллї карда шавад. 
Ин маънои онро дошт, ки коргузории давлатї низ илова бар 
илму фарњанг ва мактабу маориф ба забонњои миллї сурат 
хоњад гирифт. Дар ин масъала съезди мазкур аз рўи 
маърўзаи И. В. Сталин чунин ќарор ќабул карда шуд: 

«Фирќа аз коммунистњое, ки дар љумњуриятњои миллї 
кор мекунанд, талаб мекунад, ки забони ањолии мањаллиро 
ѐд гиранд ва бо касоне, ки фањмида нафањмида мухолифи 
мањаллї сохтани аппарати давлатї њастанд, мубориза 
мекунад.»355   

«Ваќте ки дар идора ва ташкилотњои њукуматии 
љумњуриятњои миллї ба забони модарии худ гуфтугў карда 
ва кор кунанд, фаќат дар он ваќт њукумати шўрої, ки 

њукумати русњо њисоб мешавад, на танњо њукумати русњо, 
балки њукумати дигар миллатњо њам буда ва барои дењќонон 
ва табаќањои миѐнаи миллатњое, ки собиќ мазлум воќеъ 
шуда буданд, њукумати худї њисоб мешавад»356 идома 
медињад њамон сухангў дар љои дигар. 

Ба ин муносибат, ваќте ки масъалаи лотинонидан дар 
Тољикистон амалї мешуд дар «Конференсияи якуми лотинї 
–тољикї» таќозо шуд, ки «...барои ин ки аврупоињое, ки дар 
хидмати давлати Тољикистон мебошанд забони тољикиро 
биомўзанд... китобњои муносиби илмї ба алифбои нав 
бароварда шаванд».357 Зеро ба аќидаи суханронони сиѐсї 
чунин китобу луѓатњо «дар тољикї кардани аппарати 
давлатии Љумњурияти Иљтимоии Шўрои Мухтори 
Тољикистон њам роли ќатъиро мебозад».358  

Бояд гуфт, ки дар он солњо ин муќаррарот ва пиндорњои 
неки сиѐсати миллии давлат дар марказ ва љумњурињо риоя 
мешуд ва мардум њам ба он эътиќод доштанд ва њатто 
забони мањаллиро надонистани коркунони њизбиву дав- 
латии ѓайритољикњо айб мешумориданд. Масалан яке аз 
хабарнигорони он солњо чунин навишта буд: «Дар роюни 
Саройкамари Ќурѓонтеппа Кузнетсуф ном шахсе ночолники 
милитсия ва агенти љиноятковї мебошад. Чањор иштот 
(штат) њам дорад. Вале њељ як аз онњо забони мањаллиро 
намедонанд.»359  

Тамаркузи шадиди ќудрати давлатї ва сиѐсї баъди 
солњои 30-юм, афзоиши наќши забони русї дар даврони 
Љанги Бузурги Ватанї, шиорњои «Ба њам наздикшавии 
халќњо ва забонњои СССР» дар охири солњои 60-ум, 
назарияи «дузабонї дар СССР» дар солњои 70 ва аввали 80-
уми ќарни ХХ ва амсоли он заминаи муносиб ва равишу 
бархўрди солими сиѐсии солњои аввали 20-умро тахриб 

карда, боиси тањриф ва дурўѓбофињои ѓайриилмї дар чунин 
масъалаи њассос ва нозук мисли забон гардиданд, ки имрўз 
таъсир ва оќибатњои сиѐсатњои болоро дар вазъи исти- 
лоњоти забони хеш мушоњида мекунем. 

 Инќилоби Октябр, сохти сотсиалистї ва нуфузи 
тамаддуни нав аз тариќи забони русї боиси тањаввул ва 
дигаргунии њаѐти иљтимої ва сиѐсии мо гардид. Дар натиља 
њазорон вожаи нав вориди њавзаи зиндагонии мо шуда 
миќдори зиѐди луѓат ва истилоњоти даврони гузашта ба 
дасти фаромўшї супурда шуд. Татбиќи ин дигаргунињо 
бисѐр масъалањои нави таърихї, фарњангї, равонї, аз љумла 
забониро падид овард ва таркиби луѓавии забони моро то 
њудуде таѓйир дод. 

Бояд гуфт, ки дар даврони шўравї забони русї дар 
дастгоњњои бунѐдии забон – ової, сарфї ва нањвии забони 
тољикї низ то андозае мудохила карда ва таъсир њам 
гузоштааст. Масалан, дар системаи ової талаффузи 
истилоњоти байналмилалї ва русї: 

- ба љои кумунист – коммунист, империѐлизм- 
империализм, прулетор – пролетар, фобрик – фабрика; 

- ќабули њарфњои овозњои «ц», «щ» ва талаффузи онњо ба 
шакли русї: цирк, цемент; 

- ќабули њарфњои «ы», ки тољикон бедуни машќу тамрини 
махсус онро талаффуз карда наметавонад: выставка ва ѐ 
аломати људої «ь», ки дар таркиби калимањои тољикї 
хељгуна наќш ва таъсире надошт: бисьѐр дарьѐ. 

Зимнан бояд гуфт, ки дар китобњои дастури забони 
тољикї ќоидањое барои онњо сохта шуда ва дар «Установка» 
ва «Принсипњои терминологияи забони тољикї» њам тарзи 
навишт ва талаффузи онњо муайян гардида буд. 

Дар дастгоњи нањвии забон њам ба таќлиди ќолабњо ва 
стандартњои забони русї ва аз тариќи русї иборањои 
нодуруст, аз ќабили «ванна ќабул кардан» (дар тољикї 
«њамом кардан» мављуд аст), ѐ «дарс гирифтан» ба љои «дарс 
хондан». Ва ѐ сохтани шаклњои нави љумлабандї чун: «Ў 

гуфт: Ман фардо омада наметавонам», «Имсол барои мо 
соли хубе набуд - навишта буд ў» ва ѓ. Аз њамин гурўњанд 
ибора ва таркибњое, ки дар форсї ба таќлиди забонњои 
ѓарбї ва дар тољикї мутобиќи ќолабњои русї сохта 
шудаанд: Чаро на?, нуќтаи назар, (дар ашъори Мавлавї 
гоње ба шакли «назаргоњ» омадааст. Дар форсї баъдтар 
онро ба «дидгоњ» табдил кардаанд), «дар робита», «дар 
иртибот» (дурусташ «дар бораи», дар ќадим ба сурати 
«андар» ва «сипас дар» маъмул будааст), «бар алайњи» (дар 
замони Машрутияти Эрон пайдо шуда аст ва имрўзњо дар 
радиову телевизион ва матбуоти Тољикистон љорї шуда 
истодааст).  

Хулоса, тањаввулоте, ки дар заминаи дастури забони 
тољикї дар замони шўравї рўй додааст, њарчанд ки дар 
дастгоњњои асосии забон таъсири манфї гузошта бошад 
њам, ба монанди марази «тарљумазадагї» ва амсоли он, вале  
боз њам чењраи хоси онро ба њайси забони мустаќил 
дигаргун насохтааст. Аммо агар ин раванд ба њамин шакл 
дар оянда низ идома пайдо мекард, пешгўии оќибати он 
мушкил буд. 

БОБИ 6 
ИНЪИКОСИ ИСТИЛОЊОТИ ИЉТИМОИВУ 

СИЁСЇ ДАР ФАРЊАНГ ВА ЛУЃАТНОМАЊОИ 
ЗАБОНИ ТОЉИКЇ 

 
§ 1. Кумитаи истилоњот ва наќши он дар тањияи 

фарњангњо. Фаъолияти огоњонаи истилоњсозї ва кўшишњои 
нахустини танзими истилоњоти нави иљтимоиву сиѐсї дар 
шароити муборизаи сахти мафкуравї миѐни равишњо ва 
гароишњои мухталиф сурат мегирифт. Гурўње («куњна-
парастон») тарафдори вожагузинии анъанавї аз решањои 
арабї ва тољикї буданд. Дастае («оммиѐн» ва ѐ 
«халќгароѐн») тарафдори гузиниши истилоњоти нав аз 
забони сода ва гуфтугўии «оммафањм» шуданд. Баъзењо 
(«пуристњо») муќобили луѓоти арабї буда, аќида доштанд, 
ки истилоњоти нави забони адабии тољикї бояд асосан аз 
решаи калимањои хоси тољикї сохта шаванд. Чанде дигар 
(«байналмилалчиѐн») мегуфтанд, ки шакли байналмилалии 
истилоњоти нав ќабул карда шавад. Гурўње аз ибтидо 
тарафдори ќабули истилоњоти нав бевосита аз забони русї 
буданд ва амсоли он.  

Барои танзим, созишу њамгунсозї ва ба шакли дастур ва ѐ 
ќоидаи умумї даровардани ин андешаву  назарияњо ниѐз ба 
эљоди маркази ягона ва органи махсуси њамоњангсоз рўз то 
рўз шадидтар мегардид. Муњаќќиќон ва назариясозони он 
давра бо вуљуди бархўрди гуногун нисбат ба роњњои 
истилоњсозї дар масъалаи бунѐди чунин марказ њама 
њамфикр буданд. Аз ин љињат дар арафаи баргузории 
Конференсияи илмии тољикони Узбекистон (Самарќанд, 
феврали 1930), ваќте ки дар матбуот масъалањои рўзномаи 
ин конференсия: забон ва истилоњ, масъалаи алифбо, 
масъалаи имло мавриди муњокима ќарор гирифт, њамоно 
масъалаи эљоди чунин орган пешнињод гардид. Масалан, Р. 

Њ. Навборї, яке аз муаллифоне, ки дар ин масъала 
соњибназар буд, зимни изњори аќида нисбат ба истилоњоти 
иљтимої – сиѐсии нав ва тартиби интихоби онњо чунин 
пешнињод мекунад:  

«Дар бораи термин бояд кўшид, ки аз арабї дур шуда ва 
дар баробари њамин калимањои сохти европоиро њам бояд 
ќабул накард. Аввал бояд кўшиш намуд, ки калимаи 
тољикиро пайдо намуд. Агар вай њам мумкин набошад, дар 
он ваќт шакли байналмилалии вайро ќабул намуда, вале 
охири калимаро тољиконид. Масалан: сотсиалистї, 
саноатонидан- индустриализация, электрикї кардан- 
электрофикация. Бисѐр суханњо њаст, ки тарљумаи онњо осон 
аст… 

Агар ин гуна тарљума мумкин нашавад, дар он ваќт айни 
луѓатро бояд ќабул намуд. Масалан, оппортунизм, 
аэродром. Лекин боз як чора њаст, ки бояд дар пеши 
Комиссариати маориф Комиссияи терминология ташкил 
шавад, ки вай аз худ луѓатњо эљод кунад (таъкиди мо - С.Н.). 
Мисол: истгоњ (станция), буѓпар (паровоз), худљўш 
(самовар), худпар (самолѐт) навишта шавад».360 

 Н. Бектош, муаллифи дигаре, ки дар боби забони адабии 
тољикї ва масъалаи истилоњоти нави он маќолоти зиѐд 
навишта ва дар як силсила конференсия ва анљуманњои 
илмї маърўзачии асосї доир ба ин масъала буд, дар 
китобчаи худ «Дар атрофи забони адабии тољик» дар ин 
хусус менависад: 

«Забони тољик њоло он ќадар кор накардааст, ки тамоми 
ин истилоњотро (истилоњоти навро - С. Н.) дар оѓўш карда 
бошад… Танњо аз русї гирифтан њам мувофиќи маќсад нест. 
Лекин ин масъала кори ду-се кас намебошад. Барои ин як 
комиссияи муайяни истилоњ бояд, ки солњо кор кунад».  

                                                 
360 Навборї Р. Њ. Чї бояд кард? Овози тољик, 30 январи 1930, № 24 (453). 

Танњо ин корро аз њамин рўз сар кардан ва њамаи 
истилоњотеро, ки каму беш маъмул ва кор фармуда 
шудаанд, ба њисоб гирифтан лозим аст.361 

Анљумани нахустини илмї–забоншиносии Тољикистон 
(августи 1930) ин ва дигар пешнињоду тавсияњоро дар 
мавриди таъсиси як органи танзимгари истилоњсозї баррасї 
намуда, дар ќарорњои хеш моддаеро махсус ба ин масъала 
бахшид, ки дар он омадааст: 

 «Ба маќсади муайян кардани истилоњоти илмї, дарсї ва 
сиѐсї Анљуман лозим медонад, ки дар назди Комиссариати 
маорифи Тољикистон Кумитаи луѓат ва истилоњот ташкил 
карда шавад ва ин кумита ба зудї ба кор сар кунад ва 
вазифаи ба зудї нашр кардани китобњои луѓат ва 
истилоњотро назди худ бигзорад».362  

Дар натиља охири солњои 20 ва аввали солњои 30-юми 
асри гузашта Кумитаи Марказии Умумииттифоќии 
Алифбои нави (КМУ АН) назди Кумитаи Иљроияи 
Марказии Умумииттифоќї  (КИМУ) (ба русї ВЦК НА при 
ВЦИК СССР) кўшишњое ба харљ дод, ки фаъолияти 
истилоњсозиро дар љумњурињои миллї созмон дода, ба онњо 
кўмак расонад.  

Ташкили созмонњои роњбарикунандаи фаъолияти 
истилоњшиносї дар љумњуриятњои миллї дар солњои 
гуногун ва бо номњои мухталиф кумита, комиссия ва ѓ. сурат 
гирифт. Масалан, мутобиќи ахбори дастрас дар Озарбойљон 
нахустин органи танзимкунандаи масоили истилоњшиносї 
дар назди КИМ ташкил шуда, сипас соли 1925 ба ихтиѐри 
Вазорати маорифи он љумњурї гузашт. Дар Ќирѓизистон 
чунин орган бо номи Комиссияи истилоњот соли 1926 ва дар 
Ќазоќистон соли 1933 бо номи Комиссияи давлатии 
истилоњот дар назди Вазорати маорифи ин љумњурињо 

                                                 
361 Бектош Н. Дар атрофи забони адабии тољик, Сталинобод- Тошканд, 1930, 
с. 31. 
362 Љамъбаст ва ќарорњои Анљумани нахустини илмї-забоншиносии 
Тољикистон//Рањбари дониш, №10,11,12, 1930, с. 12. 

таъсис ѐфт. Дар Љумњурии Узбекистони њамсоя, ки 
дигаргунињои мадании он ба мо бештар ва пештар 
мерасанд, соли 1927 дар назди Вазорати маориф Кумитаи 
давлатии забон ва истилоњот барпо шуд, ки вай дере 
нагузашта ба Кумитаи Алифбои нави назди КИМ –и  ин 
љумњурї муттањид карда шуд.363  

Дар Тољикистон низ таъсиси чунин орган таърихчаи хоси 
худро дорад. Аз рўи маводе, ки мо дар ихтиѐр дорем, 
љараѐни истилоњсозї дар солњои аввали инќилоб 
созмоннаѐфта, расмиву ѓайрирасмї сурат гирифтааст. 
Идораи он зоњиран љузви вазифањои Кумитаи Алифбои 
нави тољикї ќарор дошта, вале зоњиран ин роњбарї чандон 
муассир набудааст. Дар Ќарори КИМ –и  Шўроњои ЉСШ 
Тољикистон аз 11-уми июни соли 1933 раќами 215 «Дар 
бораи тасдиќ намудани Ќонун дар бораи Кумитаи 
Марказии Алифбои нави тољикї» низ дар ин бора сухане 
нест.364  

Зимнан бояд гуфт, ки дар китоби љамъбастие, ки љараѐни 
ташаккули истилоњот дар љумњурињои Шўравї (чопи 
Маскав, 1986), ки чандин бор ба он мурољиат кардем, рољеъ 
ба таърихи таъсиси КМ АН ва терминология иштибоњ рух 
додааст. Дар он омадааст, ки соли 1933 КИМ Шўроњои 
ЉСШ Тољикистон КМ АН љумњуриявиро аз нав бо номи 
Кумитаи Марказии Алифбои Нав ва Терминология ташкил 
намуд.365 Њол он ки чунин таѓйирот, ки поѐнтар дар 
мавриди он сухан хоњем гуфт, соли 1935 рўй дод. 

Бояд гуфт, ки пешнињодот ва талабу таќозоњо дар 
мавриди таъсиси як маќоми махсуси роњбарї ва 
њамоњангсозии фаъолияти истилоњсозї бе далел набуда, 
асосњои љиддї дошт. Таъхир ва сањлнигарї дар ин кор 

                                                 
363 Развитие терминологии на языках союзных республик СССР (Редколлегия: 
академик Г.В. Степанов, доктора филологических наук, В. П. Даниленко и 
К.М. Мусаев), Москва, 1986, с. 56. 
364 Тољикистони Сурх, №178(1477), 5 августи  соли 1933. 
365 Њамон љо. 

боиси бенизомии бештар мегардид ва ислоњи он мушкилоти 
зиѐдеро ба бор меовард. Бинобар ин соли 1935 бо Ќарори 
Кумитаи Иљроияи Марказии Шўроњои ЉСШ Тољикистон 
Ќарори КИМ ЉСШ Тољикистон аз 11 июни соли 1933 
(№215) «Дар хусуси тасдиќ карда шудани ќоида дар бораи 
КМ Алифбои Нави Тољикї" бекор карда шуда, дар заминаи 
он идорае бо номи «Кумитаи Марказии Алифбои нав ва 
терминология (истилоњот)» ташкил карда шуд. 

Кумитаи мазкур аз чањор шуъба иборат буд: 
1. Шуъбаи алифбо. 
2. Шуъбаи имло ва забону адабиѐт. 
3. Шуъбаи луѓатї-терминологї. 
4. Шуъбаи миллатњои майда. 
Дар ин ќарор маќоми њуќуќии бахши истилоњоти  

Кумитаи нав чунин муќаррар гардида буд: 
«Барои њамаи соњањои илм ва техника кор карда 

баромадан ва ба зиндагонї татбиќ кардани терминология 
(истилоњот) роњбарї мекунад.366  

Кумита «дар асоси ќоидаи умумии Кумитаи Марказии 
Алифбои нави умумииттифоќ амал карда», дар тамоми 
вилоѐт, шањрњо ва ноњияњои Тољикистон шабакаи худро 
дошт. 

Аз нуќтаи назари тобеият кумита бояд ба «Президиуми 
КИМ ЉСШ Тољикистон ва Президиуми КМ АН ва  
терминалогияи умумииттифоќї њисобот» медод. 

Аз лињози созмонї Кумита иборат буд аз раис, муовини 
раис, ки аз тарафи раѐсати Кумита таъйин гардида, 
Президиуми КИМ Шўрои ЉСШ Тољикистон онњоро тасдиќ 
мекард. Дар назди КМ АН ва терминалогия «бо состави 14 
кас Шўрои илмї» пешбинї шуда буд, ки дар ќатори дигар  
вазифањо «муќаррар ва њал кардани проблемањои људогонаи 
(људогонаи) забон ва истилоњот», ташкили маљлису 
машварат ва конференсияњои илмї «барои њал кардани 

                                                 
366 Тољикистони Сурх, №77, 3 апрели  соли 1935. 

масъалањои принципиалии алифбої, имлогї, истилоњотї ва 
роњбарї» аз болои шуъбањои худ дар вилоѐт, шањру ноњияњо 
ва ѓайра ба уњдаи он вогузор гардида буд. 

Пас аз расмї шудани маркази истилоњшиносї Кумита ба 
фаъолияти назарї ва амалї пардохта, дере нагузашта 
истилоњоти баъзе фанњои тадрисї дар макотиби миѐна ва 
њатто олї аз тарафи ин Кумита муайян ва мушаххас гардид.  

Бино ба далоиле, ки пештар арз шуд, пас аз ин имконоти 
баѐни озоди фикру андеша перомуни ин мавзўъ дигар аз 
байн рафта ва Кумита солњои тўлонї дар ин арса 
ќонунгузори мутлаќ гардид. 

Яке аз муаллифони фаъоли он солњо дар соњаи забон ва 
истилоњот О. Исматї ин комѐбињои фаъолияти истилоњ-
шиносиро љамъбаст намуда, чунин менависад: 

 «Дар соњаи терминология низ ќадамњои аввалин монда 
шудааст. То њаљми мактаби олї оид ба илмњои физика, 
кимиѐ, њисоб, љуѓрофия, адабиѐт ва забон луѓатњои терминї 
тайѐр карда шуда ва як ќисми аз онњо ба чоп рафтааст. 
Луѓатњои терминии идора (коргузорї), њуќуќ, њарбї ва 
дигарњо ва инчунин «Установкаи терминологияи забони 
тољикї» ба тарзи пурра набошад њам кор карда шудаанд».367 

Кумитаи Марказии Алифбои нав ва терминологияи 
Тољикистон аз замони таъсиси худ (1935) то ба шакли 
имрўзї расидан таѓйиру такмили зиѐдеро сипарї кардааст. 
Он дар оѓоз дар назди Президиуми КИМ-и Шўроњои ЉСШ 
Тољикистон ташкил шуд, вале дере нагузашта ба Институти 
забон муттањид карда шуд ва то соли 1960 бо номи љузъи 
сохтории ин Институт буд. 

Аз оѓози фаъолияти Академияњои улум дар љумњурињои 
иттифоќї аксарияти марказњои истилоњшиносии љумњурињо 
бо ин муассиса интиќол дода шуд. Пас аз таъсиси Ака- 
демияи илмњои Тољикистон (1951), бо ќарори Совети 
Вазирони РСС Тољикистон (22-юми июни соли 1960), тањти 

                                                 
367 Исматї О. Октябр ва алифбо // Тољикистони Сурх, 7 ноябри 1938, № 358 
(3454). 

раќами 276 Комитети терминология дар назди Раѐсати АН 
ќарор дода шуд. Маќомоти истилоњшиносии солњои пеш 
ќарор ва ѐ низомномаи хоси худро надоштанд ва асноди 
танзимкунандаи фаъолияти онњо аз оѓоз то таъсиси 
Кумитаи мазкур њамон «Установка»-и машњур буд. 
Комитети нав Низомномаи махсуси худро тањия кард, ки он 
мувофиќи Ќарори номбурдаи Совети Вазирон аз тарафи 
Президиуми АФ РСС Тољикистон (6 сентябри соли 1961) ба 
тасвиб расид. Бино ба ин Низомнома Кумита «дар 
ќаламрави љумњурї» маркази танзим ва њамгунсозии 
истилоњотгузинии забони тољикї буда, вазифаи зеринро 
бояд иљро мекард: «коркарди (тањияи) усулњои илмии 
истилоњоти забони тољикї, роњбарї аз болои кори тањия ва 
тартиби фарњангњои истилоњотие, ки дар муассисањои илмї 
– тадќиќотї ва макотиби олї сурат мегирифт ва њамчунин 
назорат ва машварат оид ба истифодаи дурусти истилоњот 
дар нашриѐтњо, матбуоти даврї, радио ва телевизион». 

Аз лињози созмонї ин Кумита бисѐр мукаммал ва 
муљањњаз буд. Сохтор ва таркиби он иборат буд: 21 аъзои 
њаќиќї, ки аз тарафи Шўрои Вазирони Љумњурї тасдиќ 
мешуданд, раиси Кумита, ду љонишин, чор аъзои Кумита, 
ки аз тарафи худи Кумита интихоб мешуданд, котиби илмї, 
мутаносибан кормандони илмї ва техникї, ки Раѐсати АФ 
муќаррар мекард. Аз навигарињои ќобили зикр он буд, ки 
акнун Кумита ба «органи дастаљамъї» табдил шуда, дорои 
нашрияи махсуси худ («Бюлетени терминологї») гардид. 

Муњимтарин масъалае, ки дар Низомномаи Кумита 
омада аст ва ба назари мо имрўз њам чунон бояд бошад, ин 
масъалаи чопи луѓатњои истилоњї мебошад. Мувофиќи 
моддаи 10-уми Низомнома «нашри луѓатњои истилоњотї ва 
дигар корњои марбут ба истилоњот дар љумњурї танњо бо 
рухсати Кумитаи истилоњоти назди АФ РСС Тољикистон 
бояд сурат гирад»368 ва «Нашриѐтњо њатман бояд дар 

                                                 
368 Низомномаи Кумитаи терминологияи забони тољикї дар назди 
Президиуми АФ РСС Тољикистон. 

вараќаи унвон нишон дињанд, ки кори мазкур бо иљозати 
Кумита чоп мешавад ва ѐ чопи онро ба њайси рањнамо 
Кумита тасдиќ карда аст».369  

Ба хотири тањияи истилоњоти иљтимої-сиѐсї ва риштањои 
дигари илм ва технологияи муосир дар таркиби Кумита 16 
сексия ташкил шуд, ки њар кадоми онро яке аз аъзои Кумита 
сарварї мекард. Ба ин муносибат бояд хотирнишон кард, ки 
барои кор дар сексияњои мазкур, донишмандони варзидаи 
соњањои гуногуни илм аз љумла олимони намоѐни 
љомеашиноси љумњурї чун М. Осимї, А. Бањоваддинов, Ғ. 

Ашўров, М. Раљабов, Ҳ. Ањрорї, З. Раљабов, Б. Искандаров, 
А. Мухторов, Н. Неъматов, С. Раљабов, Ф.М. Фозилов, Р. 
Ҳодизода, М. Шукуров, И. Нарзиќулов, Ҳ. Саидмуродов, Р. 
Каримов, М. Диноршоев, Р. Масов, Н. Нурљонов, Б. 
Тилавов, А. Маниѐзов. Ш. Рустамов, М. Файзов, Р. 
Гаффоров ва дигарон љалб гардиданд. 

Бояд махсус таъкид кард, ки чунин њамкорињои  олимони 
риштањои гуногуни илм, ки таќрибан то соли 1979 (соли 
барњам хўрдани ин Кумита) идома ѐфт, барои бахши 
истилоњгузинї ва тањияву танзими луѓатњои терминологї 
барои бахши истилоњсозии забони тољикї бисѐр пурмањсул 
буд. 

Аммо бо кадом сабаб бошад, ки соли 1979 дар сохтори 
Институти забон ва адабиѐт Шуъбаи нави терминология ва 
маданияти сухан таъсис гардид ва фаъолияти истилоњсозї 
ва тањияву танзими луѓатњои терминологї ба уњдаи он 
гузошта шуд. Дар асари ин табаддулот Кумита истиќ-
лолияти худро аз даст дода, ба ин шуъбаи нав мулњаќ гардид 
ва бисѐртар дар њамкорї бо сектори луѓат ба корњои худ 
идома дод. Дар фаъолияти истилоњгузинї пас аз ин 
забоншиносон наќши асосиро бозї карданд.  

Нармиши сиѐсати «бозсозї»-и М. Горбачев дар масъа- 
лањои идеологї ба мардуми љумњурињои миллии собиќ 

Иттињоди Шўравї имконият дод, ки каму беш нисбат ба 
фарњанг, адабиѐт ва махсусан забони модарии хеш, ки рўз то 
рўз дар чањорчўбаи хона ва оила мањдуд мешуд, бидуни 
таассуботи сиѐсии солњои пешин чун «адабиѐти шаклан 
миллї ва мазмунан сотсиалистї» ва ѐ принсипњои дар 
истилоњгузинї њоким, ки сарчашмаи асосии ташаккул ва 
такомули истилоњоти нави иљтимої-сиѐсї забони русиро 
мешинохт, ба воќеиятњои таърихї рўй оварда, њангоми 
баррасї ва арзѐбии ифтихороти миллии худ илмро бар 
сиѐсат тарљењ дињанд. Ин љунбиш дар Тољикистон тайи 
солњои 1986-1990 бисѐр  ќувват гирифт ва дар асари сайъу 
кўшишњои равшанфикрон ва дастгирии аксарияти мардум 
Ќонуни забон (1989) ќабул шуд ва забони тољикї (форсї) 
забони давлатии РСС Тољикистон эълон гардид.  

Пас аз он ки забони тољикї маќоми давлатї гирифт, бо 
ташаббуси ањли фан Раѐсати Академияи илмњо аз Њукумати 
Љумњурї хоњиш намуд, ки маќоми маркази истилоњсозї  
баланд бардошта шуда, ба як созмони мустаќил табдил дода 
шавад. Бори охир дар даврони шўравї Фармоиши Совети 
Вазирони Тољикистон (№ 314 р, 12-уми декабри соли 1990) 
дар мавриди табдили маркази мављудаи истилоњсозї ба 
«Кумитаи љумњурии истилоњот дар назди Академияи 
илмњои РСС Тољикистон» содир шуд. Фармоиши мазкур ба 
Кумита њуќуќ ва салоњиятњои бисѐр васеъ дода, иљрои 
ќарорњои онро дар масъалаи истилоњсозї барои њамаи 
созмону ташкилотњои расмї њатмї муќаррар намуд.  

 «…Ќарор ва дастурамалњои Кумитаи љумњурии истило- 
њоти назди Академияи илмњои РСС Тољикистон доир ба 
тамоми масъалањои марбут ба истилоњсозї тарзи навишти 
дурусти номи корхона, муассиса ва ташкилотњои љамъиятї, 
воњидњои мањаллї ва маъмурї ба забони тољикї (форсї) 
барои њамаи корхона, муассиса ва ташкилотњои љумњурї 
њатмї мебошад». 

Муњимтар аз њама он буд, ки мувофиќи ин Фармоиш 
«истилоњот, луѓот ва таркибот дар асноди расмї, матбуот ва 

дигар васоити иттилооти љамъї ва њамчунин дар адабиѐти 
таълимї ва методї ба забони тољикї (форсї) бидуни 
мувофиќаи Кумитаи мазкур набояд ба кор бурда» мешу- 
данд. 

Назар ба ањамият ва наќши ин Кумита яке аз дониш- 
мандони шинохта академик М. Шукуров раиси он интихоб 
гардид ва олимони варзидаи соњањои гуногуни илм, забон- 
шиносон ва љомеашиносон, шоиру нависандагони машњури 
љумњурї чун М. Осимї, М. Диноршоев, М. Ќаноат, Л. 
Шералї, Ш. Рустамов, Р. Ѓаффоров, Ѓ. Ашўров, М. 
Њољимуњаммад, А. Мухторов, С. Ќодирї, Љ. Азизќулов, Х. 
Њамидов ва дигарон барои роњбарї ва њамкорї ба кори 
Кумита даъват ва љалб гардиданд. 

Фаъолияти Кумита ба хусус дар солњои аввали 
соњибистиќлол шудани Тољикистон бисѐр пурсамар буд. 
Зеро истилоњљўѐну истилоњсозон акнун бидуни монеа ва 
мамониат ба кори салими илмї пардохтанд. Аз љониби 
дигар, масъулияти истилоњсозон ва созмондињандагони он 
дар ин давра хеле афзуд. Зеро забони тољикї забони давлати 
мустаќили аз тарафи љомеаи чањонї расман шинохташуда 
гардида буд ва мутаносибан ба ин як силсила истилоњот ва 
мафњумњои нави иљтимої-сиѐсї пайдо шуд, ки дар системаи 
истилоњсозии собиќа мављуд набуданд. Дар айни њол кор- 
гузорї дар маќомоти расмї ва ѓайрирасмї ба забони 
давлатї сурат мегирифт ва мукотибот ва санадњои њуќуќї ва 
байнидавлатї ба ин забон тањия ва тартиб мешуд. Кумита 
бо дарки ин масъулият ба кор оѓоз карда, сарфи назар аз 
мушкилоти солњои аввали истиќлолият тайи солњои 1991-
1996 ба комѐбињои ќобили мулоњиза ноил шуд. Дар ин 
муддат кормандони Кумита ба тањияи истилоњоти нави 
коргузорї барои корхонаву муассисањо ва вазорату идорањо 
машѓул шуд. Ба муносибати дар љумњурї љорї гардидани 
идораи президентї ва дигар шудани низому сохтори 
давлатї ва таъсиси парламенти дупалатии Маљлиси Миллї 
ва Маљлиси Намояндагони Маљлиси Олї, ќабули Ќонуни 

асосии љумњурї ва дигар дигаргунињои созмонї ва сохторї, 
аз тарафи Кумита номи нави вазорату идора ва кумитањо, 
истилоњоти Ќонуни асосии Љумњурии Тољикистон пас аз 
муњокима ва тасдиќ ба маќомоти марбута фиристода 
шуданд. Тайи солњои мављудияти худ Кумита дар кори 
тањияву тадвин ва ѐ таќризу тањрири 29 луѓатномањои хурду 
калон ва ѐ соњавии дузабонаи русї – тољикї, англисї – 
тољикї иштирок намуда, пас аз баррасї онњоро ба чоп 
тавсия кардааст. Бояд хотирнишон кард, ки таќрибан нисфи 
ин луѓатномањо марбут ба истилоњоти иљтимої ва сиѐсии 
замони нав мебошад. 

Аз нуќтаи назари мавзўи кори њозир китоби «Вожанома»-
и Кумита иборат аз 7 ќисм арзиши фаровон дорад. Дар он 
беш аз 1500 луѓат ва мафњуму истилоњоти иљтимоиву сиѐсї 
тањия ва тадвин шудааст, ки аксарияти онњо имрўзњо дар 
асноди расмии миллї, байналмилалї, матбуот ва муо- 
ширати рўзмараи мардум ба кор бурда мешаванд. Илова 
бар он Кумита њатто доир ба њар як истилоње, ки дорои 
ањамияти сиѐсї ва миллї буд, љаласа тартиб дода, пас аз 
баррасии муфассал хулосањои худро бароварда, онро тасдиќ 
ва ѐ рад кард. Масалан, Кумита рољеъ ба муодили тољикии 
истилоњи «Конститутсия» се бор љаласа баргузор карда, пас 
аз бањсу мунозираи тўлонї истилоњи «Дастур» ва ѐ њамон 
истилоњи пешина «Ќонуни асосї»-ро тасдиќ ва ба Шўрои 
Олии онваќта пешнињод намуд. Аммо вакилони мардумї 
бар хилофи тавсияи Кумита истилоњи «Сарќонун»-ро 
баргузиданд, ки ин дигар аз салоњияти Кумита берун буд. 

Аммо ба ин сайъу талоши истилоњсозон ва кўшишњои 
Кумита дар роњи танзими истилоњоти иљтимоиву сиѐсии 
мавриди ниѐзи љомеа нигоњ накарда аз охири солњои 90 дар 
кори Кумита ба тадриљ сакта ва сустї эљод шуд, то он љо ки 
созмон таќрибан, аз кор боз монд. Дар ин солњо Кумита 2 ва 
ѐ 3 нафар корманд бештар надошт. Набудани шароити 
мусоиди корї, таљњизоти техникии лозим, номуайянии 
њуќуќї (њарчанд, ки Фармоиши мазкур дар мавриди таъсиси 

он аз љониби Њукумат бекор карда нашуда буд) ва бисѐр 
масоили объективї ва субъективии дигар њамкорон ва 
фаъолони солњои аввали Кумитаро низ пароканда намуд. 

Аз нимањои аввали соли 2003-юм вазъияти кори Кумита 
кам-кам ба маљрои солими худ баргашт.Моњи январи соли 
љорї бо ќарори № 06 аз 20.01.02. раиси Кумитаи истилоњот 
Президенти Академияи илмњо академик Мирсаидов Ў. М. 
муќаррар шуд ва таваљљуњ ба Кумита бештар гардид. 

Пайдост, ки аз оѓози бунѐди давлатњо забон яке аз рукнњо 
ва заминањои асосии давлатдорї дар таърихи башар 
будааст. Бинобар ин нерумандї ва тавоноии давлатњоро дар 
даврањои муайян ва ѐ дараљаи пешрафту тараќќии соњањои 
гуногуни моддї ва њаѐти маънавии љомеањои дирўз ва 
имрўзи љањонро метавон бо иштибоњоти нињоят кам аз рўи 
ѓаномандї ва сарватмандии захоири луѓоти (лексика) забон, 
махсусан вазъи истилоњоти он дарѐфт. Аз ин љињат ин 
Кумита дар шароити њозир ниѐзманди дастгирї аз љониби 
давлат аст. Дар навбати аввал он бояд аз лињози созмонї ва 
моддї такмил ва таќвият шавад ва дувум он ки давлат 
мутобиќи Фармоиши мазкур тамоми созмонњо ва дигар 
маќомоту идорањои расмї ва шахсиро вазифадор намояд, ки 
ќарору тавсияњои онро риоят ва иљро намояд. Дар ѓайри он 
бесару сомонї, сањлангорї ва худкомагињо дар ин арса 
густариш ва идома ѐфта, ба љое хоњад расид, ки истилоњоти 
муњими сиѐсї ва иљтимоии баргузидаи як идораро идораи 
дигар нахоњад фањмид, чї расад ба аснод ва муомилоти 
байналмилалї. Нашавд, ки боз аз «нотавонї, норасої ва 
бенавої»- и забони худ дар ин арса шиква карда, дубора аз 
забони русї ва ѐ забони мўди имрўзњо – англисї имдод 
љўем. 

Дар охир ба манзури риояти адолати илмї ва њаќшиносї 
нисбат ба зањамоти наслњои аввали луѓатсозону истило-
њофаринони забони тољикї бояд гуфт, ки кормандони 
илмии Кумитаи истилоњот, сарфи назар аз номулоиматї, 
фишор, набудани таљриба ва мутахассисони тайѐр ва ѓайра 

барои ташаккул ва истиќрори истилоњоти иљтимоиву сиѐсии 
даврони нав ва эљоди шохаи нави илми забоншиносии 
тољик – истилоњшиносї хизмати арзандае анљом доданд. 
Маводи дар китобу рисолањо ва матбуоти даврї ба чоп 
расида ва  санаду мадорике, ки дар бойгонии ин Кумита то 
имрўз мањфуз аст, бењтарин шоњиди гуфтањои болост.  

Кумитаи истилоњот, аъзо ва фаъолони он дар тўли 68 – 
соли умри расмии хеш беш аз 100 маќолаи илмї ва амалї 
дар рўзнома ва маљаллоти љумњурї ва Маскав оид ба 
масъалањои гуногуни истилоњот чоп карда, 70 луѓатномаи 
терминологї, 5 фарњанги нимтафсилии терминологї ва 2 
санади танзимкунандаи фаъолияти истилоњшиносии забони 
тољикї (Установка, 1936 ва «Принсипњои асосии терми-
нологияи забони тољикї», 1971) тањия ва таќриз кардааст.370  

Албатта маќолот, санадњо ва луѓатномањои номбурда дар 
даврањо ва шароитњои гуногун ва замони начандон содаи 
шўравї навишта шуда, аз нигоњи бозѐфтњои илми 
забоншиносї ва истилоњшиносии муосир ва дастовардњои 
сиѐсии Тољикистон дар солњои истиќлолият њар кадом айбу 
нуќсонњое, ки баъзеи онњо дар ин кор дарљ шуд, доранд. Ба 
назари мо Кумита, њамкорон  ва коршиносони ин ришта ба 
наќду таќризи корњои номбурда банд нашуда, ба норасоињо 
камол бахшанд, ногуфтањоро дар ин замина боз гўянд, 
хатову ѓалатњоро ислоњ намоянд ва наќши Кумита ва 
зарурати мубрами онро ба суди тараќќї ва пешрафти 
забони тољикї бо далоилу асноди раднопазири илмї ба 
љомеа нишон дињад. 

 Ба андешаи мо, нахустин коре, ки Кумита бояд анљом 
дињад, ин тањия ва тадвини фарњанги мафњум ва истилоњоти 
нави иљтимої ва сиѐсии забони тољикї мебошад. Зеро бисѐр 
луѓоти ин њавза бо барчида шудани давлати Шўравї ба 
хазинаи таърих супорида шуданд (болшевик, меншевик, 

                                                 
370 Библиографический указатель литературы по вопросам терминологии 
таджикского языка (1930-1976), с. 78. 

зарбдор, уњдадорї, плони панљсола, мусобиќаи сотсиалистї 
ва ѓайраву ѓайра) ва бисѐр вожагони наве пайдо шуданд, ки 
баробарї ва ѐ тарљумаи муносиби худро њанўз пайдо 
накардаанд. Муайян кардани усулњои асосии истилоњоти 
забони тољикї низ яке аз масъалањои илми забоншиносии 
тољик аст, ки дар ин масъала Кумитаи истилоњот бояд 
наќши њалкунанда дошта бошад.  

§ 2.  Фарњангњо ва луѓатномањои нави иљтимоиву сиѐсии 
забони тољикї. Фарњангсозї дар забони тољикї, тавре ки 
медонем, таърихи тўлонї дорад. Ин фарњангњо, ки ба дасти 
луѓатшиносони машњури даврањои гуногун сохта шуданд, 
ганљинаи бебањое мебошанд, ки мо то ба имрўз таърих ва 
шаклњои асосии калимасозї ва истилоњофаринии забони 
тољикиро аз рўи онњо меомўзем. Дар онњо муаллифони 
гузашта таѓйиру тањаввулоти ин бахш ва вожагони навсох-
ту навпайдои замони худро бо шарњу тафсил сабт карда, 
барои њифзу такмил ба ояндагон супоридаанд.  

Назар ба далоиле, ки болотар дар боби суръати 
«лотинонидан» дар Тољикистон арз шуд, таълифи фарњанг- 
њои умумї ва луѓатномањои истилоњї њам дар Тољикистон 
нисбат ба љамоњири њамсоя дертар оѓоз шуд. Охири  солњои 
бистуми асри гузашта, ваќте ки масъалаи забони адабии 
тољикї ва бархўрду муносибат бо луѓоту истилоњоти нав 
мавриди бањс ќарор гирифт, пеш аз њама зарурати тањия ва 
тадвини фарњангњои нави забони тољикї, махсусан луѓатно- 
мањои истилоњї ба миѐн омад. Чунин зарурат дар маводи 
нахустин Конференсияи илмии Алифбои нави тољикї 
Тошканд (1929), чунин дарљ шудааст: 

«Дар ин љо ба муносибати татбиќ шудани Алифбои нав 
масъалаи ба вуљуд овардани як китоби луѓат њам, ки дар 
омўхтани лафзњои навишташудаи дурусти тољикї ба љои як 
дастовези асосї хизмат намояд, худ аз худ пеш омад».371  

                                                 
371 Рањбари дониш. № 1, январи 1931, с. 2. 

Дар ќарорњои Анљумани нахустини илмї-забоншиносии 
Тољикистон (1930), ки пештар бандњои алоњидаи он иќтибос 
шуд, зарурати ташкили Кумитаи луѓат ва истилоњот таъкид 
шуда, пешнињод гардидааст, ки кумитаи номбурда бояд «ба 
зудї ба кор сар кунад ва вазифаи ба зудї нашр кардани 
китобњои луѓат ва истилоњотро назди худ бигзорад».372 

 Дар робита бо суханони боло бояд гуфт, ки дар њамин 
давра иќдомоти муњимми илмї ба вуќўъ пайваст. Он 
нахустин конференсияе буд бо номи «Конференсияи якуми 
омўзиши нерўњои тавлидии РСС Тољикистон», ки соли 1932 
дар Ленинград баргузор гардид ва маводи он дертар дар ду 
љилд373 мунташир шуд.         

Аз рўи маводи ин конференсия чунин бармеояд, ки 
Њукумати Тољикистон дар он солњо даст ба як иќдоми 
нињоят наљиби илмї ва миллї зада, аз Академияи илмњои 
Иттињоди Шўравї хоњиш кардааст, то барои пайдо кардани 
роњњои илмии њалли проблемањои мубрами иќтисодї ва 
иљтимоиву фарњангї ба љумњурии љавон кумак намояд. 
Њатто хоњиш шудааст, ки «то њадди имкон тамоми маводи 
чопшудае, ки  ба гузашта ва имрўзаи Љумњурии Тољикистон 
мансуб мебошанд, муњосиба гарданд».374 Аз ин сабаб 
конференсия бо омодагии љиддї ва дар сатњи баланди илмї 
доир гардид. Намояндаи расмї ва маърўзачии асосї доир ба 
проблемањои Тољикистон вазири маорифи он ваќт Носиров 
буд. Баррасии масъалањои мавриди бањс дар бахшњои 
гуногун сурат гирифт.  

Масъалаи тартиби фарњангњои гуногун, танзими 
принсипњои истилоњсозии забони тољикї, тарбияи тарљу-
монњо, омўзиши забонњои мављудаи Тољикистон ва ѓайра 

                                                 
372 Тољикистони Сурх, №33 (225), 7 феврали  соли 1930. 
373 Проблемы Таджикистана// (Труды первой конференции по изучению 
производительных сил Таджикской ССР в двух томах), Ленинград, 1933-1934, 
т. 1-2. 
374 Проблемы Таджикистана (Труды первой конференции по изучению 
производительных сил Таджикской ССР в двух томах), Ленинград, 1933-1934, 
т. 2, с. 177. 

дар бахши (сексияи) «Маданият ва омўзиши инсон» 
муњокима шуд. Дар он бузургтарин олимони Иттињоди 
Шўравї, монанди академик С. Ф. Олденбург, забон-
шиносон ва шарќшиносони маъруф Е. Э. Бертелс, А. А. 
Фрейман, И. И. Зарубин, Д. Л. Якобсон, В. А. Забиров, О. 
Л. Вилчевский, В. Э. Банк, И. И. Яковкин,  Б. Азизї аз 
Тољикистон, ки маърўзаи кўтоњи ўро Раљабов  аз тољикї ба 
русї тарљума кардааст ва дигарон андешањои худро дар 
суханронињои илмї ва муњокимаи ин суханронињо рољеъ ба 
масъалањои номбурда баѐн кардаанд. Намедонам дар 
бахшњои дигар чигуна бошад, вале дар бахши забон ва 
проблемањои фарњангсозї ва истилоњсозии он, ба гумони мо 
арзиши ин конференсия њанўз ба ќадри кофї шинохта 
нашуда ва маводи он дастраси умуми алоќамандон ќарор 
нагирифтааст. Дар анљоми конференсия, аз љумла бахши 
«Маданият ва омўзиши инсонї» он, доир ба маърўзаи 
намояндаи Тољикистон ќатъномаи (резолютсияи) махсус 
ќабул гардид. Бино ба ањамияти таърихї ва арзиши илмї ва 
амалї матни онро пора-пора накарда, ба таври пурра наќл 
мекунем, зеро бандњои он њар кадом пањлўњои гуногуни 
мавзўи моро фаро мегирад ѐ гўшае аз онро равшан месозад:  

«Аз Ќатъномањои (резолютсияњои) бахши маданият ва 
омўзиши инсон, сохтмони иљтимої ва маданї дар РСС 
Тољикистон (Ќатънома доир ба маърўзаи намояндаи 
Њукумати РСС Тољикистон, Комиссари халќии маориф 
Носиров). 

...Яке аз шартњои муњимтарини сохтмони маданї 
мубориза ба хотири сифати кор мебошад. Ба ин нисбат дар 
кори кумак ба кадрњои љабњаи мадании РСС Тољикистон 
дар роњи мубориза ба хотири фарогирии фаъолияти 
техникї, илмї ва маданї марказњои илмии СССР љои 
асосиро ишѓол мекунанд. Аз ин рў, вазифањои наздиктарини 
марказњои илмии СССР љињати мусоидати сохтмони маданї 
дар Тољикистон иборат мебошанд: 

1. Омўзиши забони тољикї ва забонњои дигари  
миллатњои РСС Тољикистон; 

2. Коркарди принсипњои истилоњсозии риштањои техникї 
ва њам риштањои иљтимої-иќтисодї, бавижа барои 
мафњумњои нави баъдиинќилобї, ки ба муносибати оѓози 
тарљумаи осори классикони марксизм-ленинизм ба забони 
тољикї, як ќатор корњои дигар доир ба фанњои махсус, 
китобњои дарсии босубот ва ѓайра мубрамияти хоса пайдо 
кардааст; 

3. Омода кардани мутарљимини забондон ва муљањњаз бо 
методологияи марксистї-ленинї; 

4. Тартиб додани фарњанги комили истилоњотии забони 
тољикї. 

Барои татбиќи ин вазифа аз Њукумати РСС Тољикистон 
хоњиш карда шавад, ки дар назди КМИ ва ѐ ШКХ РСС 
Тољикистон Комиссияи Махсуси Луѓат аз љумлаи 
намояндагони созмонњо ва муассисањои илмї ва маданї-
маърифатии мањаллї, намояндагони Академияи фанњои 
СССР ва дигар институтњои иттифоќї таъсис дињад. 

Муттањид кардани тамоми фаъолияти луѓатсозї, ки дар 
РСС Тољикистон љараѐн дорад, бояд љузъи вазоифи 
Комиссияи Махсуси Луѓат бошад».375 

Бино ба ањамияти фавќулода пайдо кардани масъалаи 
мафњум ва истилоњоти иљтимоиву сиѐсї, ки дар љараѐни ин  
конференсия њам зикр гардида буданд, бо ташаббуси 
Вазорати маориф, Нашриѐти давлатии РСС Тољикистон, бо 
ќарори Шўрои Комиссарони халќи Тољикистон аввали 
солњои 30-юм, зери назари устод С. Айнї коллективи махсус 
(С. Р. Ализода, А. Исмоилзода, Р. Њошимов, М. Юсуфов ва 
дигарон) ташкил карда шуд ва он ба тартиб ва тањияи 
луѓати русї-тољикї сар кард. 

                                                 
375 Проблемы Таджикистана (Труды первой конференции по изучению 
производительных сил Таджикской ССР в двух томах), Ленинград, 1933-1934, 
т. 2, с.180. 

Ба фарњангсозон ва фарњангшиносон маълум аст, ки 
сохтани чунин луѓат дар он солњо њам аз нигоњи илмї ва њам 
аз нуќтаи назари сиѐсї кори бас мушкил ва пурмасъулият 
буд.  

Аввал он ки ин луѓат аз љињати сабку услуб, сохтор ва 
меъѐрњои фарњангсозї аз анъанањои фарњангнависии 
гузаштаи забони тољикї тафовут дошт. Вай бояд дар асоси 
усулњо ва дастовардњои охири илми фарњангсозии љањонї 
тадвин мешуд. Сониян, вай луѓати дузабона  (русї-тољикї) 
буд, ки чунин таљрибањо низ дар таърихи фарњангнависии 
камсобиќа буд. Албатта, то љое, ки медонем, чунин 
кўшишњо ва озмоишњо дар заминаи тартиби луѓати русї-
тољикї сурат гирифта буд, монанди «Луѓати русї ба форсии 
лањљањои кишвари Туркистон» - В.П. Наливкин (Ќазон, 
1889) иборат аз 10 њазор луѓату ибора ва ду луѓати дигари 
форсї-русї, ки аз тарафи Шоњњайдар Њотамшоев тањия 
шуда буданд (Тошканд, 1913). Вале ин корњо бисѐр 
мухтасару мањдуд ва таљрибањои њосилшуда аз он њам 
фишурдаву ибтидоитар буданд. Сеюм, он ки дар ин давра 
забони тољикї вориди марњилаи нави инкишофи худ мешуд 
ва вазифањои иљтимоии он њам дигаргун шуда буданд. 
Нисбат ба риштаи истилоњсозї ниѐзњои нав ва талаботи 
шадид падид омада буд, ки он њама бояд дар ин луѓат акс 
меѐфтанд. Дар њар сурат, ба вуљуди тамоми мушкилоту 
масъулият соли 1933 љилди аввал ва соли 1934 љилди дувуми 
ин луѓат бо номи «Луѓати комили русї-тољикї» нашр шуд. 

Бояд гуфт, ки ин нахустин кўшише буд дар роњи тартиб 
ва тадвини луѓати муфассалу мукаммали дузабона. Азбаски 
фарњангњо манбаи асосї ва боэътибори вожагони њар забон 
мебошанд, бинобар ин муњимтарин вазифаи луѓати мазкур 
дар он буд, ки мафњум ва истилоњоти нави иљтимої - 
сиѐсиро, ки дар забони мардум ва сањифањои рўзномаву 
маљаллот ба сурати дурусту нодуруст љорї мегардид, гулчин 
карда, ба забони тољикї баѐн кунад. Ва дар нињоят маънои 
сањењи луѓавї ва шакли дурусти дастурии имлои онњоро 

сабт намояд, то ки он барои ниѐзмандону саводомўзон ба 
њайси роњнамо хидмат кунад. Бино ба далоили дигари 
арзшуда чун набудани таљрибаи кофии тартиби луѓатњои 
дузабона, мутахассисони омода ва луѓатшиносони варзида, 
ноошної бо методология ва усулњои нави сохтмони чунин 
фарњангњо ва амсоли он, бидуни шак луѓати мазкур 
наметавонист, ки бе айбу нуќсон бошад. Аввалан ин ки 
барои тартиби ин луѓат аз забони русї «Луѓати тафсилии 
забони русї» - И. И. Дал асос ќарор дода шуда буд. Ин 
луѓат, тавре ки медонем, дар охири асри XIX таълиф шуда 
ва табиист, ки луѓот ва истилоњоти нави иљтимої - сиѐсии 
забони русиро фаро гирифта наметавонист. Чунин луѓат бо 
номи «Луѓати тафсирии забони русї» (зери назари Д. И. 
Ушаков) дар чањор љилд танњо соли 1934 аз чоп баромад. 

Мураттибони «Луѓати комили русї-тољикї» бехабар аз 
оќибати сиѐсии ин кор аз ягон луѓатномањои камшумори 
иљтимоиву сиѐсии русии нав истифода накарда буданд. Ба 
ин сабаб бисѐр луѓот ва истилоњоти «инќилобї»-и он давра 
дар луѓати мазкур инъикос наѐфта буданд, ки ин хатогии 
калони сиѐсї дар он давра мањсуб мешуд. Дар натиља баъди 
чопи љилди аввал (1933) бањсу интиќоди он оѓоз гардид. 
Наќду баррасињои ин луѓатро ба ду даста метавон таќсим 
кард: 

Яке наќду таќризњое буданд хос илмї, ки дар онњо 
донишмандону соњибназарон, чунон ки расми олимони 
воќеист, бозѐфтњои мусбат ва лаѓзишњову камбудињои ин 
луѓатро оромона тањлилу арзѐбї карда, барои такмил ва 
ислоњи онњо чорањои судманд тавсия мекарданд. Дастаи 
дуюм айбљўї ва эродгирињое буданд холї аз андешањои 
илмї, ки дар онњо љанбаи сиѐсї меъѐри асосии наќд ќарор 
гирифтааст. Њатто дар чунин мањфили муътабари илмї-
Конференсияи якуми омўзиши нерўњои тавлиди РСС 
Тољикистон (Ленинград, соли 1932), ки бори нахуст ин луѓат 
(танњо љилди 1-уми он, зеро љилди 2-юм соли 1933 нашр 
шуд) ва умуман масъалаи зарурати тањияи луѓатњои нави 

забони тољикї ба таври муфассал ва илмї мавриди баррасї 
ќарор гирифт, ин ду бархўрд нисбати луѓати мазкур њувайдо 
буд. 

Дар Конференсия суханрони асосї дар мавзўи луѓатњои 
забони тољикї, муњаррири луѓати русї-тољикии мавриди 
бањс, эроншиноси маъруфи замони шўравї Е. Э. Бертелс 
буд. Љолиб он аст, ки дар замоне, ки дар Тољикистон дар 
матбуот бањсњо дар атрофи забони адабии тољикї идома 
дошт ва содагарої ва оммагарої дар ин масъала гоњњо ба 
ифрот мерасид, донишманди дурбин дар оѓози баромади 
худ гўѐ ба онњо мурољиат карда чунин мегўяд: «Мењнат- 
кашони Тољикистон аз мо нашрияњои содашуда ва матнњои 
осонгардида намехоњанд, балки интизори тарљумаи клас-
сикони марксизм-ленинизм, интизори тарљумаи адабиѐти 
техникї ба забони модарии хеш мебошанд.»376 Яъне, ба он 
забони «оммафањм» ва «гуфтугўи омма» гумон аст, ки 
забони тољикї аз уњдаи ин кор барояд. Ба ин муносибат 
нашри фарњангњои русї-тољикї ва тољикї-русї бешубња 
ањамияти фавќулода доштанд. 

Аз лињози авлавият, ба фикри ў тартиби омодасозии 
луѓатњо бояд чунин бошад: тољикї-русї, русї-тољикї, 
луѓати тафсирии забони тољикї, луѓати комили истилоњот 
ва нињоят луѓати имло - дар шакли рањнамо.377 

Дар мавриди луѓати русї-тољикї эродњои муњаррир 
чунин буданд: 

- интихоби вожагони русї ва он њам албатта ба далели 
набудани луѓатномаи муносиб. Тавре ки ишора шуд, луѓати 
тољикї-русии мазкур аз рўи луѓати тафсирии забони русии 
И.И. Дал сохта шуда буд ва он тањаввулоти солњои охири 
забони муосири  русиро инъикос карда наметавонист; 

- камї ва нокифоягии иборањо (фразеологияњо); 

                                                 
376 Бертельс Е. Э. Пути создания таджикских словарей // Труды первой 
конференции по изучению производительных сил Таджикской ССР. 
//Проблемы Таджикистана, т. 2, Ленинград, 1934, с. 180. 
377 Њамон љо, с. 177. 

- «хасисї» дар тафсири калимањо. Дар он маъмулан ду 
маънои калима оварда шуда, маъноњои дуюмдараљаи он 
нишон дода нашудааст.378 

 Вале бо вуљуди камбудињои боло Е.Э. Бертелс таъкид 
мекунад, ки ба њељ ваљњ «ин луѓатро комилан ѓайри 
ќаноатбахш номидан мумкин нест. Бино ба зарурати азим 
нисбат ба фарњангњо ин луѓат дар њар сурат, њатто дар 
њамин шакле, ки њоло дорад, бояд чоп шавад». Зеро ба 
андешаи ў «ин луѓат, бо зудї пањн шуда ва дере нагузашта 
масъалаи чопи дигари он пеш меояд. Он гоњ вай такмил 
шуда ва мувофиќи талаботи имрўзї дубора нашр хоњад 
шуд.»379  

Эродњои муњаррир рољеъ ба луѓати тољикї-русї хеле 
бештар ва љиддитаранд. Зимнан бояд гуфт, ки љилди 1-уми 
чунин луѓат он рўзњо омода ва ба нашриѐт супорида шуда 
буд ва љилди 2-юм дар арафаи анљом ќарор дошт. 
Муњаррири ин луѓат њам Е.Э. Бертелс буд. Бинобар ин дар 
маърўзаи худ оид ба он њам сухан ронда таъкид мекунад, ки 
ин луѓат ба далоили зайл ба талаботи њозира љавоб дода 
наметавонад. 

Пеш аз њама, ба фикри ў маълум нест, ки ин луѓат барои 
кї сохта шудааст. «Масалан, он барои хондан ва тарљумаи 
рўзнома ва китобњои дар Тољикистон мављуд буда, кофї 
нест. Ман як маќолаи рост омадаро аз рўзномаи тољикї 
гирифта кўшиш кардам, ки бо кумаки ин луѓат (њарчанд ки 
тавассути 1 љилди он) онро тарљума кунам. Њангоми 
тарљума дар се сутуни начандон калони маќола дар њудуди 
35 калима пайдо кардам, ки дар луѓат мављуд набуданд, њол 
он ки онњо истилоњоти бисѐр зарури кории замони шўравии 
мо буданд ва њар кадом дар њаѐти рўзмарра ба кор бурда 
мешаванд. Сабаби набудани ин калимањо дар он аст, ки 

                                                 
378 Бертельс Е. Э. Пути создания таджикских словарей // Труды первой 
конференции по изучению производительных сил Таджикской ССР. 
//Проблемы Таджикистана, т. 2, Ленинград, 1934, с. 178. 
379 Њамон љо. 

забони луѓат њељ як давраи муайяни таърихи забонро 
инъикос намекунад.  

Маълум мешавад, ки матбуот њангоми тартиб додани ин 
луѓат истифода нашудааст».380  

Дигар он ки «луѓат пур аз калимањои тасодуфї ва 
нолозим буда, дар айни замон бисѐр луѓоти зарурї дар он 
љои худро наѐфтаанд. Масалан, дар луѓат калимаи 
«болшевик» мављуд нест.»381  

Лозим аст, ки луѓати тољикї-русї аз нав ва дар асоси 
принсипњои комилан дигар тартиб дода шавад».382  

Кор дар мавриди такмили ин луѓат бояд бо љалби маводи 
тоза ва  навтарини имрўза аз нав сар карда шавад. Гузашта 
аз ин бояд ба фикри ў  луѓате сохта шавад ба маќсади дигар 
ва дар асоси принсипњои комилан дигар, ки он ба ѓайр аз 
забони адабї тавонад забони гуфтугўиро  низ  фаро гирад.  

Барои тартиб додани чунин луѓат бояд «донандагони 
барљастаи забони тољикї, хусусан рафиќ Айнї љалб карда 
шаванд». «Зеро аз ў дида донандаи бузургтари забони 
тољикиро мо дар тамоми дунѐ надорем»3– идома медињад 
маърузачї. 

Луѓати дигаре, ки аз нуќтаи назари Е.Э.Бертелс дар он 
замон барои инкишофи забони адабии тољикї дар љои 
дувум ќарор дошт, ин луѓати тафсирии забони тољикї буд. 
Тавре ки медонем лоињаи тањияи чунин луѓат њанўз соли 
1930 тартиб шуда буд. Ин луѓат на танњо забони адабии 
тољикї, балки «тамоми лањљањои мављудаи Тољикистонро» 
бояд фаро мегирифт. Вале ќаблан бояд усулњои љамъоварии 
вожагони ин луѓат бисѐр санљида ва даќиќ муайян карда 

                                                 
380 Бертельс Е. Э. Пути создания таджикских словарей//Труды первой 
конференции по изучению производительных сил Таджикской ССР. 
//Проблемы Таджикистана, т. 2, Ленинград, 1934, с. 179. 
381 Њамон љо. 
382 Њамон љо. 
383 Њамон љо. 

мешуд, то он ки «дар он њељ чизи муњим фаромўш нашавад 
ва луѓат воќеан њам комил бошад»383 ва ѓ. 

Сипас ањамияти фавќулода муњими луѓати истилоњотро 
барои забони тољикї хотирнишон карда, маърузачї 
пешнињод менамояд, ки  ќабл аз оѓози кор бояд меъѐрњои 
илмии сохтмони он муќаррар гардад. Аз эљодгарї ва 
сохтани истилоњоти нав бо васоили дохилии забони тољикї 
низ набояд њаросид.  

Дар муњокимаи маърузаи илмии Е. Э. Бертелс дониш-
мандони бузурге мисли академик С. Ф. Олденбург, 
муњаќќиќу забоншиносони маъруф ва намояндагони 
њизбиву давлатї иштирок карда, як силсила тавсияњои 
љолиби илмї рољеъ ба ањамияти фарњангсозї барои забони 
тољикї, технология ва меъѐрњои он ва тарзу усулњои 
интихоби истилоњоти нави иљтимої-сиѐсї пешнињод 
карданд. Бино ба ањамияти илмї ва амалии он барои 
фарњангсозии нави забони тољикї дар он солњо ва имрўз 
њам баъзе намунањои фишурдаи ин суханронињоро мисол 
меоварем:  

Ба аќидаи яке аз иштирокчиѐни фаъоли ин Конференсия 
В.А. Забиров «пеш аз њама мо бояд луѓати русї - тољикї 
тартиб дињем ва дар љойи дуюм аз лињози ањамият луѓати 
истилоњот ќарор дорад. Зеро мо њамарўза аз тариќи 
рўзномањо ба мардум истилоњоти гуногун пешнињод 
менамоем, вале, мутаассифона, рўзномањои мо то њол пурра 
ба омма фањмо нестанд. 

Луѓатномањои кўчаки вожагони сиѐсї ва иќтисодиву 
техникие, ки дар рўзномањо вомехўранд, бояд дар навбати 
аввал чоп шаванд, то он ки баъдтар онњоро љамъоварї ва ба 
як система дароварда як фарњанги мукаммали истилоњї 
созем».384  

                                                 
 
384 Труды первой конференции по изучению производительных сил 
Таджикской ССР//Проблемы Таджикистана, т. 2, Ленинград, 1934, с. 183. 

Аз рўи гуфтаи маърўзачї дар љилди аввали фарњанги 
тољикї-русї калимањои комилан нолозим мушоњида 
мешавад. Аммо равшан аст, ки бо мурури замон лозим 
мешавад, ки масъалаи тартиби фарњанги таърихї ба миѐн 
гузошта шавад, то ки он на танњо маънои калимањои зинда, 
балки маънои луѓоти собиќ дар истифода бударо шарњ 
дињанд. Чунин луѓат дар оянда бисѐр лозим мешавад.385  

Суханрони дигар О. Л. Вилчевский мегўяд, ки «мушки- 
лоти тартиб додани чунин фарњанг (фарњанги дузабона - С. 
Н.) дар он аст, ки ин ва ѐ он истилоњ њарф ба њарф тарљума 
гардад ва ѐ калимаи њаммаънои зоњирии он пайдо карда 
мешавад.  

Мушкилтар пайдо кардани луѓати њаммаънои истилоњ аз 
љињати моњияти он мебошад. Яъне, пайдо кардани он гуна 
луѓате, ки ба мафњуми дар байни мардум мављуд буда 
мутобиќат кунад. «Масалан, тарљумаи луѓати «болшевик» 
мушкил нест, вале пайдо кардани истилоњи њаммаънои он 
дар забон мушкилтар аст.»386 Ва ѐ дар мавриди љорї кардан 
ва тарзи навишти баъзе истилоњоте чун «гидростанция» дар 
забони тољикї аќида дорад, ки «агар чунин истилоњот ба 
њамин шакл (бо њарфи «Г») дар байни мардум маъмул шуда 
бошад, чораи дигар нест. Вале луѓат ва истилоњоте њастанд, 
ки аз тариќи мактаб ва тањсил пањн мешаванд. Масалан, 
«Гегель» чаро бо  њамин шакли вайроншуда ќабул шавад, 
њол он ки дар забони тољикї овози «њ» мављуд аст ва 
метавон шакли дурусти он «Његел»-ро пазируфт ва ѓайра. 

Фаќат бо назардошти њар он чизи наве, ки дар сохтмони 
Тољикистон ворид шудааст ва њар он дигаргунињое, ки дар 
тафаккури тољикон рух додааст, мо метавонем њам 
фарњанги нав ва њам забони адабии тољикиро бисозем»387 - 
идома медињад ў. 

                                                 
385 Њамон љо. 
386 Труды первой конференции по изучению производительных сил 
Таджикской ССР//Проблемы Таджикистана, т. 2, Ленинград, 1934, с. 184. 
387 Њамон љо  с. 182. 

Донишманди машњур, академик С. Ф. Олденбург низ дар 
музокира иштирок карда, як ќатор назарияњои нав ва 
пешнињодоти арзишманд доир ба принсипњои фарњангсозї 
ва фарњанги мавриди бањс иброз намудааст. Ў то андозае 
норасоињо ва нокомињои фарњанги номбурдаро айби 
тартибдињандагон надониста, сабабгори он омилњои 
объективї, аз љумла набудани луѓати нави тафсирии забони 
русиро њисоб мекунад. «Шояд навоќисе, ки мо дар фарњанги 
русї-тољикї мушоњида мекунем, ба ин сабаб рух дода 
бошанд (яъне набудани фарњанги тафсилии забони русї - С. 
Н.), зеро вожагон аз фарњангњои мављуда гирифта шудаанд, 
дар њоле ки миќдори зиѐди ин калимањо (дар ин бора ман аз 
27 нафар мутахассис пурсидам) њаргиз истеъмол 
намешаванд».388  

Сипас ба назария ва техникаи фарњангсозї аз нуќтаи 
назари интиќодї ва эљодкорона нигариста, таъкид мекунад, 
ки «набояд фарњанги умумиро аз њад зиѐд бо истилоњоте, ки 
љойи онњо дар луѓати махсуси истилоњотї мебошад, пур 
кард, зеро дар он сурат мо чунон фарњангњои азим месозем, 
ки истифодаи он номумкин мегардад ва боз њам ба таври 
лозим тамоми маводи луѓавиро фаро гирифта наметавонем. 
Ба њамин далел бояд аз фарњанги умумии истилоњот даст 
кашид ва чанд луѓатномаи алоњидаи нисбатан хурди 
истилоњотї сохт. Масалан, дар њоли њозир барои эњтиѐљоти 
картасозї ва соири тадќиќотњои љуѓрофиѐї ба истилоњоти 
тољикии љуѓрофиѐї зарурат пеш омада аст. Мо онњоро 
намедонем. Вай (чунин фарњанг - С. Н.) њанўз вуљуд 
надорад, лозим аст, ки њамин акнун чунин луѓатномаи 
начандон калон чоп карда шавад. Фарњангњои калон бояд 
бисѐр эњтиѐткорона сохта шаванд... чунин фарњангњо бояд 
барои истифодаи умум нашр гарданд».389  

Ба назари забоншиноси маъруф А. А. Фрейман камбудии 
асосии фарњанги мазкур дар он аст, ки тартибдињандагон 
вазифаи худро дуруст нафањмиданд, ки фарњанги амалии 
забони муосир месозанд ва ѐ луѓати умумии забони тољикї. 
Яъне, ба маводи луѓавї ба таври интиќодї бархўрд 
накарданд. 

Њамзамон ба ин ў хотиррасон мекунад, ки «дар миѐни 
маводди фарњанг як миќдор калимањое мављуд аст, ки барои 
таърихи забон фавќулода муњим мебошанд. Ин калимањо то 
њол дар ягон фарњанги форсї сабт нашудаанд. Онњо мансуб 
ба забони тољикї мебошанд ва бисѐр њайф аст агар онњо дар 
луѓат инъикос наѐбанд. Бояд фарњангро такмил  ва чизњои 
нолозимро хориљ кард, вале бино бар зарурате, ки 
Тољикистон ба ин фарњанг дорад, дар њар њол онро бояд чоп 
кард».390  

Як андешаи бисѐр љолиби дигар, ки аз тарафи муњаќќиќи 
забони тољикї Д.А. Якобсон баѐн шуд ва мутаассифона, то 
њол љойи он дар фарњангсозї ва истилоњшиносии тољик 
холї аст, ин масъалаи фарњанги тафсилии истилоњоти сиѐсї 
мебошад. Ба фикри ў «ба ѓайр аз луѓатњои асосї бояд дар 
наздиктарин фурсат фарњанги тафсилии сиѐсии тољикиро 
омода карда ба хонандаи тољик дод, зеро чунон ки таљриба 
нишон медињад, муњимтарин маќолоти рўзномањо ба омма 
намерасанд ва агар муњтавои онњо ба таври куллї фањмо 
бошад њам, аммо луѓоти алоњида метавонанд нарасанд».391  

Дар баробари чунин андешањои олимона ва тањлилу 
баррасињои амиќи илмї дар Конференсия ашхоси вазифа-
доре низ буданд, ки мавзўи бањсро аз нигоњи синфї ва сиѐсї 
арзѐбї мекарданд. Масалан, яке аз чунин касон Е.А. Зеленко 
буд, ки сохтани фарњангњоро масъалаи муњимми давлат 
арзѐбї карда, чунин мегўяд:  «Тартиб додани фарњангњо ин 
вазифаи одии техникї намебошад. Дар фарњанг бояд 

сиѐсати миллии ленинии мо акс ѐбад. Аз ин нуќтаи назар 
дар шароити сохтмони сотсиалистї фарњанг ањамияти 
калони давлатї касб мекунад». Сипас аз он ки дар фарњанги 
мазкур истилоњи «болшевик» нест ба хашм меояд ва чунин 
илова мекунад: «Масалан, инљо гуфта шуд, ки (дар 
баромади Е. Э. Бертелс - С. Н.) дар фарњанги русї-тољикї 
калимањои «болшевик» ва «болшевизм» нест. Ба фикри ман 
луѓатеро, ки бидуни ин калимањо барояд онро бояд нобуд 
кард, дар ѓайри он вай фарњанги Иттињоди Љамоњири 
Шўравии Сотсиалистї намешавад».392  

Дар љойи дигар њатто талаб мекунад, ки ба луѓату 
истилоњоти одї маънои сиѐсї дода шавад. Масалан, ба 
андешаи ў калимаи «нытик» (нолон) дар ин шароит маънои 
дигаре низ пайдо карда аст. «Нытик» акнун касеро мегўянд, 
ки дар сохтмони сотсиалистї шарик нашуда, дар пои синфи 
коргар, ки барои тањкими музаффариятњои худ ва бартараф 
кардани њаргуна мамониатњо равон аст, печида халал 
мерасонад. Ва агар ин маънои калимаро низ фарњангсозон 
надињанд «пас ин фарњанг нашуда, балки машќи адабї 
хоњад буд».393  

Љолиб он аст, ки вазири маорифи Љумњурии Тољикистон 
Носиров, ки маърузачии асосї доир ба проблемањои 
гуногуни Тољикистон дар ин конференсия буд, шояд назар 
ба таќозои вазифаи давлатї бошад, ки њамчунон аз мавќеи 
сиѐсї суханронї намуд: «Фарњанги тољикї - русї аз тарафи 
унсурњои аз нигоњи синфї барои мо бегона тартиб дода 
шуда буд. Онњо аз фурсат истифода бурда кўшиш 
мекарданд, ки фарњанги зери чопро бо истилоњоте, ки 
мумкин буд душманони синфии мо онњоро истифода 
баранд, пур кунанд. Бањои муносиб ба чунин амалњо аз 
љониби органњои њизбї ва давлатии Тољикистон дода шуд. 

Вазифаи мо аз он иборат аст, чунин китобе созем, ки 
барои тараќќии маданияти шаклан миллї ва мазмунан 
сотсиалистї ва сохтмони сотсиалистї дар Тољикистон ба мо 
кўмак кунад».394  

Љойи таассуф аст, ки дар Тољикистон аќидаи дастаи 
дуюм интишор ва тарафдорони бештар пайдо карда, њатто 
ќимати илмї ва комѐбињои бешубњаи фарњанг, ки аз тарафи 
олимон ва забоншиносони барљастаи шўравї иброз шуда 
буданд, ба эътибор гирифта нашуданд ва танњо камбудињои 
ќобили ислоњи он њам ба таври барљастатар дар баррасї ва 
маќолоти ин муаллифон нишон дода шуд. Чунин бархўрд ва 
арзѐбї нисбат ба ин луѓат то нимаи дуюми солњои 50-уми 
њамон аср давом кард. Масалан, яке аз истилоњшиносони 
асосии забони тољикї дар замони шўравї Калонтаров Я.И. 
дар маќолоти худ рољеъ ба фарњангњои нави забони тољикї 
ва масоили истилоњоти он асосан њамон норасої ва 
эродњоеро, ки дар конференсияи ѐдшудаи Ленинград (1932) 
баѐн гардида буданд такрор карда, онњоро сабабгори асосии 
«оммавї» нашудани ин луѓат мешуморад.395  

Дар њар сурат пас аз нашри њарду љилди «Полный русско-
таджикский словарь» (Таджикгосиздат, Сталинобод, 1932 ва 
1934) дар натиљаи ин тафсирњои сиѐсии боло  фарњанг аз 
истифода бардошта шуд. Луѓати тољикї - русї  бошад, 
аслан рўи чопро надид ва аз рўи  маълумоти Калонтаров 
Я.И. вай танњо ба сифати мавод дар чопи луѓати нави 
тољикї-русии соли 1946 истифода шуд.396 

 Бешубња, фарњанги мазкур ќобили ислоњ ва такмил буд. 
Калимањои «болшевик», «болшевизм» ва соири истилоњоти 
иљтимоиву сиѐсии муравваљи рўзро њам дохил кардан  кори 

                                                 
394 Труды первой конференции по изучению производительных сил 
Таджикской ССР//Проблемы Таджикистана, т. 2, Ленинград, 1934, с. 191. 
395 Калонтаров Я. И. Развитие таджикской лексикографии, Известия АН 
Таджикской ССР, вып. 1, 1952, с. 18, За унификацию терминологии 
таджикского языка, Коммунист Таджикистана, 1954, 17 июня ва ѓ. 
396 Калонтаров Я. И. Вопросы таджикской лексикографии в свете учения И. В. 
Сталина о языке, 1954. 

мушкил набуд. Сабаб ба гумони мо дар масъалаи 
принсипњои мафкуравї ва методологї буд. Мубориза дар 
байни ду љараѐн мерафт, яке тарафдори истилоњсозї дар 
асоси меъѐр ва манобеи миллї ва дигаре тарафдори 
иќтибосгирї аз забони русї ба равиши сиѐсати замон буд. 
Њол он ки аксарияти истилоњоти ин фарњанг, ки ба 
«панэронистї, панисломистї» ва «миллатчигии буржуазї – 
кулакї» мањкум шуданд, ба монанди анљуман, шўро, 
љумњурї, маљалла, њаѐтшиносї, пешоњанг, сарнишин, 
инќилоб, ранљбар, фирќа ва ѓ. имрўз, ки монеањои сиѐсї 
бартараф шудаанд, бидуни таассуб дар забони муосири 
тољикї ба кор бурда мешаванд. 

Барои дарки дурусти мушкилот ва мураккабии шароите, 
ки дар он солњо фарњангсозї ва умуман муњимтарин 
масъалаи забони њозираи тољик – истилоњсозї њал мешуд, 
танњо мисоли зерин кофист: 

Дар бойгонии Кумитаи истилоњоти назди Раѐсати АИ 
Љумњурии Тољикистон, ба истилоњи имрўза Њисоботи Базаи 
тољикистонии АФ СССР бо номи «Гузоришнома ба СКХ 
РСС Тољикистон» («Докладная записка в СНК Таджикской 
ССР»), пайдо шуд, ки дар он ба таври фишурда фаъолияти 
илмии Базаи мазкур дар солњои 1933 – 1938 баѐн шудааст. 
Гузоришнома дар 26 сањифа аз тарафи котиби илмии База 
Губин И.К. тањия шуда, аз 5 ќисм иборат мебошад.        

 Дар бахше, ки ба фаъолияти Сектори таъриху 
забоншиносї бахшида шудааст, чунин омадааст: «Дар он 
(дар Сектори таъриху забоншиносї - С. Н.) муддати тўлонї 
душманони халќ, ки акнун њабс шудаанд, кор мекарданд. 
Сектор дар гузашта ба таври хоинона кори худро созмон 
дода буд. Фарњангњое, ки тартиб дода мешуданд, саропо 
пури иќтибосот аз гуфтањои арбобони миллатгаро ва 
мисолњо аз даврони феодалї буданд. Масъалањои мубо-
ризаи инќилобї, масъалањои Инќилоби пролетарї аз 
љумлаи мавзўъњои сектор афтода буданд. Корњои 
анљомдодашуда дар њоли њозир тафтиш шуда истодаанд». 



271 
 

Ба њамин нисбат соли 1938 мутобиќи ќарори Совети 
Комиссарони Халќи РСС Тољикистон ин сектор аз нав 
ташкил ва Институти забон ва алифбо (хат) ба он дохил 
карда шуд. Сипас ба хотири «таќвияти» он, - тавре, ки дар 
ин њисобот мехонем, «се аъзои ВКП (б), аз он љумла ду 
нафарашон номзади илм ва як аъзои ВЛКСМ ба кор шомил 
карда шуданд». 

Мутобиќи ин санад вазъи фарњангсозї ва луѓатно-
манависї дар замони тартиби ин гузоришнома (соли 1938) 
ќарори зайл аст: «Дар њоли њозир бахши забони Сектор як 
ќатор фарњангњо тартиб дода истодааст: Фарњанги умумии 
русї – тољикї бо њамкории Институти шарќшиносї (манзур 
Институти шарќшиносии АФ СССР мебошад-С.Н.) дар 
њаљми 45000 калима, корњои омодагї барои тартиб додани 
фарњанги тољикї – русї оѓоз гардида аст. Як ќатор луѓатњои 
сиѐсї, кимиѐвї, риѐзї ва дигар истилоњот ба охир расида, 
барои чоп омода шуда истодаанд. Луѓати имло ба поѐн 
расида аст...» 

Сипас боз таъкид мешавад, ки «комѐбињои кори База боз 
бештар мебуд, агар дар роњбарияти он дар тўли чанд сол 
душманони халќ кор намекарданд. Аз соли 1935 то охири 
соли 1937 котибони илмии База (тротскистњо Воробѐв ва 
Петров) хиѐнаткорони мустаќим, ки акнун њабс шудаанд ва 
ѐ шахсони нолоиќ барои корњои роњбарикунанда буданд, ки 
вазифањои Базаро дарк намекарданд»... 

Дар охир тартибдињандаи гузориш чунин хулоса 
мебарорад: «Пас аз нобуд кардани душманони халќ, ки дар 
РСС Тољикистон амал мекарданд, КМ ПК (б) Тољикистон 
ва СКХ РСС Тољикистон таваљљуњи бештар ба авзои База 
зоњир карда, барои бењбуди кори он ва рафъи оќибати 
хиѐнатњо фаъолона ѐрї мерасонанд». 

Њосили бархўрдњои ѓайриилмї ва сиѐсатбозињо боиси он 
шуд, ки тартиб ва тањияи фарњангњои дузабонаи тафсилї ва 
луѓатномањои истилоњоти иљтимої - сиѐсие, ки њам илми 
вожашиносї ва истилоњсозии тољик ва њам љомеаи васеи 

омўзгорон, мутарљимон, рўзноманигорон ва умуман тамоми 
ањли љомеа дар он ваќт ба онњо ниѐзи шадид дошт, ба 
муддати тўлонї ба таъхир афтод. Њол он ки дар ин солњо 
дар забонњои љумњурињои дигар, ки шояд аз назари 
фарњангсозї собиќа ва таљрибаи забони тољикиро 
надоштанд, ин кор хеле тараќќї кард ва онњо аз мо пеш 
рафтанд. Масалан, аз рўи маълумотњои мављуда, дар 
Озарбойљон соли 1923 нахустин луѓатномаи истилоњотї 
«Истилоњоти илмии иљтимої-иќтисодї» ва дар соли 1930 
аллакай «Луѓати русї-озарбойљонии истилоњоти механикаи 
назарї», дар Туркманистон соли 1926 «Луѓатномаи русї-
туркмании мавриди ниѐзи омори давлати РСС Туркманис- 
тон» ва дар Узбекистон соли 1931 «Луѓати русї-узбекии 
истилоњоти риѐзї» ва соли 1933 луѓатнома доир ба 
пахтакорї аз чоп баромаданд.  

Ба таври куллї, фаъолияти фарњангсозиро дар Тољикис- 
тон ба ду ќисм таќсим кардан мумкин аст: тањия ва тартиби 
фарњангњои дузабонаи русї-тољикї, тољикї-русї, тафсилї, 
имлої, ки њадафи гуногун доштанд ва барои  мактабу 
маориф, мутарљимону матбуот ва албатта фарњангиѐни 
алоќаманд  таълиф шуда буданд. 

Ќисми дуюм луѓатномањои истилоњие буданд, ки мафњум 
ва истилоњоти риштањои илму фан ва њаѐти иљтимоиву 
сиѐсиро фаро мегирифтанд ва бештар барои гурўњњои 
алоњидаи тахассусї сохта шуданд. 

§ 3. Тањияи луѓатномањо барои мактабу маориф. 
Фаъолияти фарњангсозї дар ин бахш пас аз хамўшии 
панљсола танњо соли 1939 дар Сектори таърих ва 
филологияи Базаи тољикистонии АФ СССР дубора оѓоз 
гардид. Соли 1940 љилди озмоишии  фарњанги русї-тољикї 
(иборат аз 1200 калима њарфњои А, В, Г, И, О), ки аз тарафи 
С.Д. Арзуманов, омода гардида буд, зери тањрири К. 
Абдухолиќов ва Н. Н. Ершов аз чоп баромад. Њангоми 
муњокима ва баррасии васеи ин луѓат эродњо ва тавсияву 
пешнињодоти боарзише баѐн гардид ва тартибдињандагон 

онњоро ислоњ карда, луѓатро ба чоп супориданд. Аммо ба 
сабаби оѓози Љанги Бузурги Ватанї чопи он мавќуф монд ва 
танњо соли 1949, ба муносибати 20-солагии РСС Тољикистон 
нашр шуд.397  

Ба ќавли Я. И. Калонтаров, ки шоњиди њол буд, пеш аз 
чоп ин фарњанг бори дигар тањрир шуда, дар захираи 
вожагони он таљдиди назар сурат гирифт, луѓоти архаистї 
ва камистеъмол хориљ карда шуд, ба љойи онњо «истилоњоти 
сиѐсї, фалсафї ва илмњои иљтимої ва луѓоти дар замони 
љанг пайдошуда дар забони русї илова гардид ва он 
нахустин фарњанги русї-тољикии калоне буд, ки барои 
сохтани чунин луѓатњо дар дигар љумњурињо намуна 
гардид».398  

Зимнан бояд гуфт, ки дар бойгонии Кумитаи истилоњоти 
назди Раѐсати Академияи илмњои Тољикистон сиѐњнавис 
(чопи мошинка) ва ѐ нусхаи кории ду луѓатномаи кўчак 
«Русско-таджикский словарь минимум» (барои омўзан-
дагони забони русї – 37 сањифа) ва «Таджикско-русский 
тематический словарь» (барои омўзандагони забони тољикї-
57 сањифа), ки бо супориши Комиссариати халќии маорифи 
РСС Тољикистон (Институти тадќиќотии мактабњо) мањфуз 
аст, ки соли 1941 аз тарафи Я.И. Калонтаров тартиб дода 
шудаанд. Дар њарду вариант як ќисм калима ва истилоњоти 
иљтимої-сиѐсї тарљума нашудаанд ва чоп шудан ва ѐ 
нашудани он њам ба мо маълум нест. Вале бидуни шак 
мураттиб, ки дар тањияи бисѐр луѓатњои дузабонаи даврони 
шўравї иштирок карда ва ѐ наќши асосї доштааст, маводи 
онњоро албатта истифода намудааст. 

Нусхањои номбурда шоњиди онанд, ки то соли 1941 
мавќеи вожагон ва истилоњоти иљтимої-сиѐсии русї ва 
имлои онњо дар забони тољикї устувор шуда, љойи 

                                                 
397 Русско-таджикский словарь (Под редакции А. П. Дехоти и Н. Н. Ершова), 
Москва-Сталинабад, 1949. 
398 Калонтаров Я. И. Развитие таджикской лексикографии//Изв. АН Тадж. 
ССР, вып. 1, 1952, с. 12. 

вожагони «арабї» ва «худсохт»-у «маснуї»-и тољикиро 
гирифтаанд. Масалан, дар луѓатномаи бахши русї-тољикии 
он тахминан аз 2150 калима беш аз 300-тои он вожагони 
русї мебошанд. Як ќисми онњо калимањое њаст, ки то имрўз 
ба њамон сурат истифода мешаванд, монанди болшевик, 
анархист, диплом, колхоз, бригадир, касса, билет, вокзал, 
конференсия ва ѓ. Вале дар баробари онњо аксарият 
истилоњоту вожагони муќаррарие буданд, ки бо андак 
тааммул тарљума кардан ва ѐ баробарї барои онњо ѐфтан 
мумкин буд, монанди завод – корхона, пассажир – мусофир, 
карта – наќша, стаж – собиќа, директор – раис, гигиена – 
бењдошт ва амсоли онњо. 

Яке аз роњњои дигари фарњангсозї дар солњои сї ва баъди 
он њам луѓатномањои пайваст ба китобњои дарсї, бадеї ва ѐ 
адабиѐти сиѐсї буд. Барои фарогирии мазмуни чунин 
китобњо, ки аксаран аз русї тарљума мешуданд, луѓатномаи 
кўчаки вожа ва истилоњоти душворфањми он ба тољикї дода 
мешуд. Ин вожагон, яъне шакли тољикии онњо, аксарият дар 
забони адабї ва гуфтугўии мардум ќабул шуда ва ба сурати 
расмї ва собит даромада буданд. Ба ин васила низ як 
силсила луѓат ва истилоњоти иљтимої-сиѐсии љории рўз 
истиќрор пайдо мекард ва дар байни хонандагон ва 
талабагон пањн мешуд. 

Масалан, дар бойгонии Кумитаи истилоњоти назди 
Раѐсати Академияи илмњо луѓатномаи кўчаки русї-тољикї 
пайдо шуд (47 сањ.), ки аз мундариљаи он маълум мешавад, 
ки он замимаи маљмўаи њикояву шеърњои шоиру 
нависандагони русу Аврупо ва баъзе миллатњои дигари 
Иттињоди Шўравї, монанди А. С. Пушкин, М. Ю. 
Лермонтов, Н. В. Гогол, Н. А. Некрасов, Л. Н. Толстой, Н. 
С. Тургенев, В. Гюго, Н. А. Островский, Љамбул Љабаев 
мебошанд. Ин луѓатнома соли 1938 тартиб шуда, соли 1939 
аз чоп баромадааст. Азбаски то он замон луѓати махсуси 
русї-тољикї ва ѐ тољикї-русї њанўз чоп нашуда буд, 
бинобар ин барои баррасии вазъи истилоњоти иљтимоиву 

сиѐсии он солњо ба назари мо маводи боарзиш дар бар 
дорад. Аз мутолиаи он ба хулосае омадан мумкин аст, ки 
«љунбиш»-и иќтибосгирї аз манобеи байналмилалї ва русї 
ба суръат давом дорад: атмосфера – атмосфера, муњит; 
буржуа – буржу; бурлак – бурлак, киштикаш; винтовка – 
винтовка; врач – врач, духтур; гениальный – гениалї; идея – 
идея; каторга – каторга; командир – командир; комендант – 
комендант; комиссар – комиссар; коммунизм – коммунизм; 
коммунист – коммунист;  кружок – доирача, кружок; кулак – 
мушт, кулак; машинист – машинист; начальник – начальник, 
сардор; орден – орден; парадный – парадї; партия – партия; 
план – план; политический – политикї; протест – протест; 
публика – публика; революционер – револютсионер; 
революция – револютсия; революционный – револютсионї 
ва ѓайра.  

Вале њамзамон дар он истилоњоти муфид низ дарљ аст, ки 
баъзењо то њол љорї ва бархе дигар баъдтар иваз карда 
шуданд, монанди  автор – муаллиф; арендатор – иљоракор; 
арестант – мањбус, бандї; бунтовщик – шўришгар, исѐнгар; 
взяточник – порахўр, ришвахўр; восстание – шўриш; 
государство – давлат; донос – хабаркашї; единомышленник 
– њамфикр; изменник – хоин; искусство-санъат; каменщик – 
гилкор ва амсоли он.  

Соли 1957 луѓати дигари русї-тољикї (тартибдињандагон:  
Д. Арзуманов, Х. Каримов, муњаррир М. Фозилов) ба чоп 

расид. Ин луѓат 14000 калимаро фаро гирифта, асосан барои 
талабагони мактаби миѐнаи тољикї пешбинї шудааст. Дар 
сарсухани он омадааст, ки вай тамоми ниѐзњои омўзан- 
дагони забони русиро ќонеъ карда наметавонад, зеро бино 
ба мањдудияти њаљм ва чањорчўбаи танги пешбинишуда, 
тамоми маъноњои вожагон ва истилоњоти шомили фарњанг 
дода нашудааст. Вале дар айни замон кўшиш шудааст, ки 
барои шарњу тафсири комилтари вожагон мисолњои гуногун 
рољеъ ба мавриди истифодаи онњо оварда шавад. 

Пас аз ин як силсила луѓатномањои мавзуї ѐ махсус ва 
маълумотномаву роњнамоњои гуногун, аз ќабили луѓат- 
номаи гуфтугўии (суњбатномаи) тиббии русї- тољикї 
(тартибдињанда: А. М. Ягудаев, муњаррир З. П. Хољаев, 
1961), Луѓатномаи гуфтугўии (суњбатномаи) русї - тољикї 
(тартибдињанда: Н. Н. Ершов, чопи аввал 1962, чопи дувум 
1968), Луѓати русї-тољикии мавзўї (тартибдињанда: К.Н. 
Содиќова, муњаррир А. Н. Власов, 1968) ва Луѓати русї-
тољикии истилоњњои бо аломати «6» тамомшаванда 
(тартибдињандагон: А. Халилов, И. Николаев, 1967), ки 
бино ба номи онњо њадафњои гуногун доштанд, нашр 
шуданд ва бо вуљуди мањдудиятњо ин луѓатномањо њам 
барои истиќрор ва омм шудани вожагон ва истилоњоти нави 
иљтимої-сиѐсї мусоидат карданд. 

«Луѓати русї-тољикї»-и чопи соли 1949 ва луѓатномањои 
хурду бузурге, ки дар боло зикрашон рафт дар шароити 
давлати ягонаи Иттињоди Шўравї ва вусъати наќши забони 
русї эњтиѐљоти рўзафзуни иќтисодиву иљтимої ва фар- 
њангии љомеаи тољикро бароварда наметавонист. Бинобар 
ин дар назди вожашиносони тољик вазифаи нашри луѓати 
мукаммалтари русї-тољикї дар 2 љилд ќарор дода шуд. Ба 
хотири ин дар Институти забон ва адабиѐти ба номи  
Рўдакї кор оѓоз гардид ва бењтарин донишмандон, 
забоншиносону вожашиносон барои иштирок ва њамкорї 
љалб ва даъват шуданд. Ин луѓат бояд дар асоси луѓатњои 
охирини тафсилї ва энсиклопедии забони русї, матбуоти 
даврї ва дигар маводи мављуда тартиб ва тањия мегардид. 

Вале фарњанге, ки њам акнун дар истифодаи умум ќарор 
дорад, «Луѓати русї-тољикї» аст, ки соли 1985 чоп шуда ва 
беш аз 72000 вожаро дар бар мегирад.399 Ин луѓат охирин 
дастовардест, ки вожашиносони тољик ба он ноил шудаанд. 
Дар он таљрибаи беш аз нимасраи (1934–1985) забон- 

                                                 
399 Луѓати русї-тољикї (дар зери тањрири аъзо-корреспонденти АФ СССР М. 
Осимї), Москва, 1985. 

шиносии тољик љамъбаст ва охирин тањаввулот ва бозѐфт-
њои илмии вожашиносони мо инъикос ѐфтааст. Муал- 
лифони ин луѓат вожашиносони шинохта С. Љ. Арзуманов, 
Њ. А. Ањрорї, М. Бењбудї, Н. Бењбудї, Ф. Б. Брауде, Н. Н. 
Ершов, Я. И. Калонтаров, Ш. Собиров, М. Усмонов, С. У. 
Усмонова, А. Х. Халилов, Ш. Њ. Њисомов, Р. М. Њошимов 
буда, дар тањия, муњокима ва таќризи он дар баробари 
олимони маъруфи тољик Н. А. Маъсумї, М. Ф. Фозилов, С. 
М. Табаров, М. Ш. Шукуров, Д. К. Карамшоев, Х. М. 
Мирзозода, Ш. Р. Рустамов, Р. Њ. Њодизода, Л. В. 
Успенская, Н. А. Шарофов, Р. Л. Неменова ва дигарон, 
тољикшиносони машњури даврони шўравии рус С. Г. 
Бархударов, М. Н. Боголюбов, Ф. П. Филин, А. М. Бабкин, 
А. Н. Болдырев, В. С. Расторгуева, А. З. Розенфелд сањм 
гирифтаанд. 

 Тавре ки аз фењристи номњои боло мебинем, ба гумони 
мо, орзўи нахустин муњаррири фарњанги русї-тољикї ва 
тољикї-русї Е. Э. Бертелс амалї гардид, ки гуфта буд: 
«Њангоми тањияи чунин луѓатњо (луѓатњои дузабона, 
тафсилї ва истилоњотии забони тољикї - С. Н.) ...бояд аз 
тарафи бригадаи махсусе, ки дар њайати он њадди аќал се 
нафар мављуд бошад – намояндаи забони тољикї, 
намояндаи забони русї ва бешак намояндаи ихтисоси илми 
мазкур кори зиѐде анљом дода шавад. Бидуни чунин 
њамкорї тартиби фарњангњои ба ќадри кофї комил ва даќиќ 
ба даст нахоњад омад».400  

Аммо фарњанги тољикї-русие, ки соли 1932 чопи он 
боздошта шуда буд, баъди таѓйири манбаи вожагони русї 
ва такмилу тањрири муфассал соли 1946 (љилди I аз њарфи А 
то Н зери тањрири Е. Н. Павловский, Е. Э. Бертелс, Љалол 
Икромї ва Рањим Љалил) нашр шуд. Ин фарњанг бо вуљуди 
як ќатор «норасоињо» ба ќавли Я. Н. Калонтаров «асосан 

                                                 
400 Бертельс Е. Э. Пути создания таджикских словарей // Труды первой 
конференции по изучению производительных сил Таджикской ССР 
//Проблемы Таджикистана, т. 2, Ленинград, 1934, с. 180. 

луѓот ва иборањои забони њозираи тољикиро дар бар 
мегирад».401   

Бояд гуфт, ки соли 1939 дар Институти шарќшиносии АФ 
СССР барои намуна ва имтињон вожагони як њарфи ин 
луѓат аз рўи нусхаи дастнавис чоп шуд, ки ба ѓайр аз 
мутахассисон ва шарќшиносони Маскав дар муњокимаи он 
нависандагон, шоирон ва кормандони илмї аз Тољикистон 
ширкат варзиданд».402 Вале аз гуфтаи устод Айнї (11 июни 
соли 1941), ки њамон чопи озмоишии њарфи «К»-и ин 
фарњангро дида ва мутолиа карда буд, маълум мешавад, ки 
дар он хатоњои зиѐд роњ ѐфтааст ва ба он шакл набояд дар 
фарњанги мазкур ин њарф дохил шавад. Њоло андешаи 
устодро дар ин маврид ва умуман луѓатсозї, ки бисѐр 
пањлуњои дигари фарњангњои забони тољикї ва муњити 
кории он солњоро равшан месозад, наќл мекунем: «...Тарси 
ман њоло аз ду луѓат аст, ки дар тањти тањрир аст: яке луѓати 
русї-тољикї ва дувум луѓати тољикї-русї. Чи навъ рафта 
истодани кори луѓати русї-тољикиро як дараља медонам. 
Агар тартибдињандагон ва муњаррирони асосї кори худро 
на дар мунозира, ки бештарини ваќт ба муќобала оид 
мекунад, намемонданд, хуб шуданаш мумкин буд. Њайфо, 
ки кор ба дигар навъ рафта истодааст. Кори луѓати тољикї-
русї њам бад аст: њарфи «К»-ро пештар дида фикри худро 
гуфта будам: имсол дар Маскав боз як сањифа намунаворро 
дидам. Агар китоб ба њамин тарз тањрир ѐбад, њам ба русњо 
ва њам ба тољикњо асбоби ѓалатомўзии забони тољикї 
мешавад».403  

Соли 1947, дар сектори луѓати Институти забон ва 
адабиѐти филиали тољикистонии АФ СССР кори омода- 

                                                 
401 Калонтаров Я. И. Вопросы таджикской лексикографии в свете учения И. В. 
Сталина о языке, 1954.  
402 Бертельс Е.Э. Пути создания таджикских словарей // Труды первой 
конференции по изучению производительных сил Таджикской 
ССР//Проблемы Таджикистана, т. 2, Ленинград, 1934, с. 180. 
403 Шакурии Бухорої Муњаммадљон. Сарнавишти форсии тољикии Фарорўд 
дар садаи бист, Душанбе, 2003, с.78.   

созии ин фарњанг аз тарафи коллективи тањиягарон оѓоз 
гардид ва соли 1954 дар зери тањрири М. Рањимї ва Л. В. 
Успенская (сармуњаррир Е. Э. Бертелс) аз чоп баромад. Аз 
муќаддимаи он бар меояд, ки муњтавои ин луѓат дар маљмўъ 
таркиби луѓавии забони адабии њозираи тољикиро фаро 
мегирад. Дар он баъзе вожагони таърихї (аз адабиѐти 
классикии тољик) ва як миќдор истилоњоти иљтимоиву 
сиѐсии љорї ва дигар соњањои гуногуни илму дониш дохил 
буданд.  

Фарњанги дигаре, ки дар ин бахш чоп шуда аст «Луѓати 
мухтасари тољикї-русї» мебошад. Ин луѓат аз тарафи Я. И. 
Калонтаров тањия шуда, ду маротиба, бо такмилу иловањо 
(соли 1955, муњаррирон: Р.Л. Неменова ва М. Ф. Фозилов, 
17000 калима ва соли 1988, 20000 калима) нашр шудааст. 
Дар ин луѓат њадди аќали вожагон ва истилоњоте, ки барои 
гуфтугў ва мутолиаи адабиѐти иљтимої-сиѐсї ва илмї-
оммавї зарур мебошанд, дохил гардида аст.       

Фарњангњои тафсилии забони тољикї дар замони шўравї 
нисбат ба луѓатњои дузабонаи русї-тољикї ва тољикї-русї 
таърих ва умри кўтоњтаре доранд. Тавре ки медонем, 
нахустин кўшиш барои сохтани чунин фарњанг њанўз солњои 
30-юм аз љониби устод С. Айнї оѓоз гардида буд. Ў соли 
1938 нусхаи дастнависи онро барои тањрир ба Е. Э. Бертелс 
фиристода буд, ки мактуби ўро ба устод С. Айнї пештар ѐд 
карда будем. Бо сабабњои гуногун ва шояд ба сабаби оѓози 
Љанги Бузурги Ватанї нусхаи он ки барои чоп ба Нашриѐти 
давлатии Тољикистон фиристода шуда буд, аз байн 
рафтааст. Нусхаи дуюми ба њуруфоти лотинї 
баргардонидашудаи он соли 1944 пайдо гардид, ки сањми А. 
Дењотї ва Я. Калонтаров дар ошкорсозии он бисѐр калон 
аст. Ин фарњанг бо такмилу иловањо аз осори устод аз 
тарафи Њ. Рауфов ва Р. Њошимов мутобиќи усулњои 
вожашиносии нав тањия гардид ва соли 1978 ба сурати 
љилди алоњидаи Куллиѐт, ба муносибати 100-солагии устод 

С. Айнї ба чоп расид.404 Фарњанги мазкур «Луѓати 
нимтафсилии тољикї барои забони адабии тољик» ном 
дошта, беш аз 11000 луѓатро фаро мегирад. Дар пешгуфтори 
ин луѓат устод дар бораи њадаф ва мундариља ва таносуби 
вожагони он чунин навиштааст: «Ман мехостам ба оммаи 
мењнаткашони босаводшудаи тољик ва љавонони советии 
тањсили ибтидої, миѐна ва олидидаи ў китобе дињам, ки 
барои мутолиаи онњо адабиѐти нафисаи тољикро ва њам 
барои истифода кардан аз адабиѐти классикии тољик, кам 
њам бошад, ба онњо ѐрмандї расонад ва инчунин барои 
љавонони њаваскори нависандагї хидмати материали 
забонро адо кунад... Манбаъњои ин китоб дар 50 фоизи 
охирї  аз китобњои луѓати куњна «Ѓиѐс-ул-луѓот», «Бурњони 
ќотеъ» ва китобњои классикии форсу тољик буда, дар 50 
фоизи якум забони зиндаи халќ аст, ки дар ин умри он ќадар 
кўтоњ набудаи худам дар дафтари хотири худам ѓун 
шудаанд».405  

Аз мутолиаи ин луѓат чунин бармеояд, ки пешнињоди 
муњаррирони он Е. Э. Бертелс дар мавриди дохил кардани 
истилоњоти иљтимоиву сиѐсии љории он замон, ки дар 
мактуби пештар иќтибосшудаи ў ба устод дарљ шудааст, аз 
тарафи мураттиб ќабул нашудааст. Зеро дар шакли чопшуда 
дар он аз луѓоти иљтимоиву сиѐсии нави замони шўравї 
таќрибан асаре нест. 

Яке аз њодисањои муњимме, ки дар таърихи фарњангсозии 
забони тољикї дар даврони шўравї ва њатто хато нахоњад 
буд, агар гўем дар њаѐти фарњангии Тољикистон рух дод ин 
чопи «Фарњанги забони тољикї» дар ду љилд буд, ки 45000 
вожа ва таркиботро дар бар мегирифт.  

 Масъалаи тартиб додани чунин фарњанг њанўз соли 1932 
дар њамон Конференсияи илмии Ленинград ба миѐн омада 
буд. Вале бо сабаби маълум дар ин замина коре сурат 

                                                 
404 Айнї С. Куллиѐт: 13 љилд, Душанбе, 1969-1976. 
405 Айнї С. Куллиѐт: љилди 12, Душанбе, 1969-1976, с.19. 

нигирифт. Бори дигар ин масъала соли 1944 дар љаласаи 
Филиали тољикистонии АФ СССР, ки ба ифтихори 15-
солагии таъсиси Республикаи Тољикистон баргузор гардида 
буд, мавриди муњокима ќарор гирифт ва пас аз он њамон сол 
А. Дењотї ва Њ. Неъматуллоев ба тартиби ин фарњанг 
шурўъ карданд. Вале тарзе ки Я.И. Калонтаров менависад 
баъди соли 1947 аз сабаби чоп шудани луѓатњои русї-тољикї 
ва тољикї – русї ин кор ќатъ гардид.406 

Соли 1958 тањияи ин фарњанг дар наќшаи корњои илмии 
Институти забон ва адабиѐт дохил карда шуд ва баъди ин 
кори љиддї барои сохтани ин луѓат оѓоз гардид. Баъди 
тахминан 10 сол њосили мењнати коллективи калони 
вожашиносон ва олимони соњањои забон ва адабиѐт дар 
шакли фарњанги мазкур рўи чопро дид. Ин нахустин луѓате 
буд, ки баъди Инќилоби Октябр нашр шуда, вожагони 
забони тољикиро (албатта дар њудуди имконоти ин ду љилд) 
аз асри X то солњои 60-уми садаи ХХ дар бар мегирифт. Дар 
тањияи ин луѓат фарњангњои маъруф ва серистеъмоли забони 
тољикї чун «Бурњони ќотеъ», «Ѓиѐс-ул луѓот» ва дигарон 
истифода шуда, маводи фаровон ва мисолу иќтибосоти зиѐд 
аз осори шоиру нависандагони классикї дар он љой дода 
шудааст. Чун кори бузург мушкил аст, ки бе камбудї 
бошад, бинобар ин аз рўи маълумоти Я. И. Калонтаров 
соли 1971 маќолаи А. Турсунов «Муште аз хирвори 
њазорсола» дар маљаллаи «Садои Шарќ» (№4) чоп шуд, ки 
олими маъруф дар он андешањои худро нисбат ба ин китоб 
иброз ва баъзе айбу нуќсони онро хотирнишон кардааст.407  

Зимнан бояд хотирнишон кард, ки аз рўи њисобот ва 
гузоришоти солонаи Институти забон ва адабиѐти ба номи 
Рўдакї солњо боз дар шуъбаи луѓати ин Институт кори 
тањияи луѓати тафсилии забони њозираи тољикї идома 

                                                 
406 Калонтаров Я. И. Развитие таджикской лексикографии за годы Советской 
власти//Мактаби Советї, № 11, 1974. 
407 Калонтаров Я. И. Развитие таджикской лексикографии за годы Советской 
власти//Мактаби Советї, № 11, 1974. 

дорад ва то кунун беш аз 40 њазор луѓат ва ибораву 
таъбирот љамъоварї шудааст. 

Фарњанги дигаре, ки аз нуќтаи назари мавзўи бањс љолиб 
аст «Фарњанги иборањои рехтаи забони тољикї» дар ду љилд 
(тартибдињанда М. Фозилов, муњаррир Н. Њошимов, љ.1, 
1963, љ. 2, 1964) мебошад. Ин фарњанг 8000 ибораву 
таркиботи забони њозираи тољикиро дар бар гирифта, 
нахустин фарњангест, ки дар таърихи вожашиносии забони 
тољикї дар ин ришта тањия ва тадвин гардидааст. Дар он 
ибораву таркибот бо мисолњои равшан аз адабиѐти бадеї ва 
рўзномаву маљаллоти гуногун шарњу эзоњ дода шудаанд. 

Яке аз масъалањои муњим барои забони тољикї ин 
мушкилоти имло мебошад. Тавре ки медонем, гузаштан ба 
алфавити лотинї (1930) ва русї (1940) таќозо мекард, ки 
ќоидаву ќонунњои муайян дар ин замина сохта шаванд. 
Барои алифбои лотинї, ба ѓайр аз дастуруламалњо, 
фарњанги махсуси имло сохта нашуд. Моњи январи соли 
1941 ќоидаву ќонуни имлои алифбои нави (кириллї) забони 
тољикї аз тарафи Институти илмї-тадќиќотии мактабњо дар 
назди Вазорати маорифи РСС Тољикистон ва Институти 
таърих, забон ва адабиѐти филиали тољикистонии АФ СССР 
тањия ва танзим шуда ва бо ќарори Њукумати Тољикистон 
барои истифодаи умум муќаррар гардид. Аммо нахустин 
фарњанги имло соли 1944 тањия гардид (тартибдињандагон 
Я. И. Калонтаров ва Ш. Н. Ниѐзї), ки он тарзи навишти 
8000 калимаро фаро мегирифт. Ин луѓат (дар асоси тањрири 
нави имлои забони тољикї тартибдињанда Я. И. 
Калонтаров) (1952) такмил шуда (17000 калима) соли 1959 
бори дигар аз чоп баромад. Тавре ки медонем соли 1972 
ќоидањои имлои забони тољикї такмил ва тасњењ шуд ва 
њамон сол луѓати имлои нав дар њаљми 40000 калима 
(тартибдињанда Я. И. Калонтаров, муњаррир Н. Маъсумї) 
нашр шуд ва то поѐни умри давлати шўравї ба њамин шакл 
боќї монд. Дар ибтидои солњои навадум дар зери тањрири 
А. Маниѐзов ва А. Мирзоев фарњанги нави имло чоп 

гардид. Пас аз соњибистиќлол шудани Тољикистон ва 
таѓйири наќши забони тољикї ба њайси забони давлатї дар 
имлои забони тољикї таљдиди назар сурат гирифт ва он 
соли 1998 тасдиќ шуд, ки имрўз амал мекунад. Вале тањрири 
нав ва ѐ китоби нави луѓати имлои забони тољикї то њанўз 
нашр нашудааст. 

Бояд таъкид кард, ки доираи корбурди забони тољикї пас 
аз ба истиќлолият расидани Тољикистон васеъ шуда ва 
муносибати сиѐсиву иќтисодї ва фарњангии он бо 
кишварњои гуногуни љањон рў ба густариш аст. Ин дар 
навбати худ таќозо мекунад, ки фарњангњои дузабона, на 
танњо русї-тољикї ва тољикї-русї, балки фарњангњои 
забонњои дигаре, ки нуфузи онњо, аз љумла англисї, рўз то 
рўз меафзояд, тартиб дода шаванд.  

Вале азбаски Русия яке аз шарикони стратегии 
Тољикистон мањсуб мешавад ва мафњуму истилоњоти нави 
иљтимоиву сиѐсии љањонї њанўз њам, тибќи анъанаи бештар 
тавассути забони русї- забони шинохташудаи илму фан ва 
сиѐсату муомилоти байналмилалї, дар забони тољикї пањн 
мегарданд ва Ҳукумати Тољикистон омўзиши онро дар 
ќаламрави худ расмї гардондааст, бинобар ин ањамияти 
луѓатњои дузабонаи русї – тољикї имрўз њам мубрам ва 
зарур мебошанд. Бино ба иттилооте, ки аз Институти забон 
ва адабиѐти ба номи Рўдакї АИ Љумњурии Тољикистон 
дастрас гардид, Ҳукумати Тољикистон барои фарњангњои 
тањрир ва такмилшудаи нињої бо арзиши нав маблаѓи 
лозимї људо кардааст. Қарор аст, ки ин фарњангњо дар 
ваќтњои наздик аз чоп бароянд. 

Тавре ки мебинем, дар тўли 55 соли фарњангсозии нави 
забони тољикї вожашиносон хизмати бузурге барои рушду 
инкишофи забони тољикї анљом додаанд. Дар ин муддат 
таќрибан тамоми навъњои луѓати лозим барои забони 
тољикї – дузабона русї-тољикї, тољикї-русї тафсилї, имло 
ва иборањои рехта (фразеологї) сарфи назар аз  баъзе айбу 
нуќсонњое, ки дар чунин корњои бузург аз онњо љойи гурез 

нест, тањия ва ба чоп расидааст. Аз рўи ин ганљинаи бебањо 
имрўз метавон роњи тайкардаи забони тољикї, вожаши-
носиву истилоњсозии онро дар мароњили гуногуни даврони 
шўравї ва гоњњо аз он фаротарро њам дарѐфт.  
       § 4. Тањияи луѓатномањои соњавї ва тахассусї. Аз њамон 
даврае, ки масъалаи забони њозираи тољикї ва роњњои 
такомулу таљдиди он мавриди муњокима ќарор гирифт, 
барои амалї шудани он пеш аз њама масъалаи тартиби 
фарњангњои нави истилоњотї ба миѐн гузошта шуд. Дар 
маърўзаи худ рољеъ ба фарњангњои забони тољикї Е. Э. 
Бертелс (Ленинград, 1932), ки пештар чанд бор ѐд шуд, дар 
бораи луѓати истилоњотї чунин гуфта буд: «...Вай (луѓати 
истилоњотї - С. Н.) ањамияти нињоят бузург дорад, ин барои 
њамаи коркунони Тољикистон равшан аст. Дар барномаи 
Кумитаи истилоњот чи гуна луѓатњо лозим аст ва 
миќдорашон нишон дода шудааст. Мо луѓатњои истилоњотї 
барои дигар забонњо дорем, вале онњо њама дорои айбњои 
љиддї мебошанд».408  

Ба аќидаи ў ин кор бояд аз тарафи комиссияи алоњида 
анљом дода шавад, вале «пеш аз он ки комиссияи алоњида аз 
рўи истилоњоти њар соња ба кор сар кунад, бояд присипњои 
умумие, ки дар асоси онњо истилоњот сохта мешаванд 
муайян гардад, яъне дар кадом њолат ба тарљумаи вожагон, 
дар кадом маврид ба њифзи истилоњоти муайян љорї ва ѐ он 
дар шакли русї ѐ байналмилалї нигоњ дошта шавад, бояд 
рўй овард. Аз рўи њамин принсипњо имлои истилоњот низ 
нишон дода мешавад...Бино ба ањамияти бузург ва љиддияти 
ин кор бояд тамоми ќувваро ба кор андохт то ки онро бе 
нуќсон ба анљом расонд ва ба хатоњое, ки дар марњилањои 
ќаблии кор љой доштанд, роњ надод».409  

                                                 
408 Бертельс Е. Э. Пути создания таджикских словарей // Труды первой 
конференции по изучению производительных сил Таджикской ССР 
//Проблемы Таджикистана, т. 2, Ленинград, 1934, с. 180.  
409 Њамон љо, с. 180-181. 

Албатта, корњои ибтидоие дар ин замина пештар сурат 
гирифта буд. Тавре ки медонем чунин ќадамњои аввалин аз 
тарафи таърихшиноси маъруф А. А. Семѐнов бардошта 
шуда буд. Ў дар китоби худ, ки ба масоили замин ва 
андозњои аморати Бухоро410 бахшида шуда буд, кўшиш 
кардааст, ки истилоњоти тартиб ва сохтори андози заминро 
дар он аморат аз тољикї ба русї шарњ дињад ѐ тарљума 
кунад. Илова бар ин аз рўи маълумоти Я. И. Калонтаров 
дар солњои гуногун донишмандони варзида А. З. Розенфелд, 
А. Мирзоев, А. П. Колпаков, М. С. Андреев, Д. Тољиев, М. 
Фозилов, Ш. Ниѐзї, Я. Калонтаров, С. Љалилов, Б. 
Ниѐзмуњаммадов, В. Неменова дар мавриди истилоњоти 
иљтимої маќолоти алоњидае таълиф карда ба чоп 
расониданд.411 Вале нахустин луѓатномањои истилоњии 
мустаќил ва ба шакли илмї таълиф шуда, њамон луѓатномаи 
«Луѓати русї-тољикии истилоњоти љуѓрофї» (тартиб-
дињандагон: Р. Неменова ва А. Кицис), ки зарурати чопи 
онро њанўз дар Конференсияи Ленинград (1932) Ф. 
Олденбург таъкид карда буд ва «Луѓати русї-тољикии 
истилоњоти маъмурї-идоравї» мебошанд, ки њарду соли 
1934 мунташир шуданд.  

Кори сохтани луѓатномањои соњавї баъд аз ин тараќќї 
кард ва то ибтидои солњои 1960 дар риштањои риѐзиѐт, 
биология, низомї, кимиѐ, физика, пахтакорї 12 адад чунин 
луѓатномањо ба чоп расид.412 Солњои 60-80-уми асри 
гузаштаро давраи пурбор ва солњои густариши њама- 
љонибаи ин соња шуморидан мумкин аст. Дар ин муддат 
зиѐда аз 25 луѓатномањои истилоњї тањия ва нашр 
гардиданд. 

                                                 
410 Муфассал ниг.: Я. И. Калонтаров, Вопросы таджикской лексикографии в 
свете учения И. В. Сталина о языке, 1954. 
411 Библиографический указатель литературы по вопросам терминологии 
таджикского языка (1930-1976). 
412 Њамон љо, с. 10. 

Луѓатномањои соњавии риштањои гуногуни улуми 
иљтимої, монанди истилоњоти адабиѐтшиносї, њуќуќ, 
фалсафа, иќтисодиѐт, забоншиносї ва таърих  асосан дар 
њамин солњо аз чоп баромад. Матлаби ќобили ѐдоварии 
дигар дар ин замина он аст, ки тањиягарони чунин 
луѓатномањо ба таври куллї донишмандони риштањои 
мухталифи улуми иљтимої, монанди М. Осимї, А. 
Мухторов, М. Шукуров, С.Табаров, Я. Калонтаров, Р. 
Юсуфбеков, С. Раљабов, В. А. Кандаков, А. Бухоризода, М. 
Мамадназарбеков, Р. Њодизода, М. Диноршоев буданд.413  

Аз рўи аксуламалњои матбуот маълум мешавад, ки чопи 
онњо аз љониби алоќамандон ва мутахассисони ин соња ба 
хубї истиќбол мешуд ва илова бар тартибдињандагон, 
махсусан С. Табаров, М. Шукуров, Я. Калонтаров 
забоншиносон ва вожашиносони намоѐн Н. Шарофов, Ш. 
Рустамов, А. Њакимов ва дигарон дар таќриз ва арзѐбии 
онњо иштирок карда, андешањои худро доир ба комѐбињо, 
нокомињо ва роњњои бењбуди чунин луѓатномањо дар 
сањифањои рўзномаву маљаллот баѐн кардаанд.  

Соли 1970 бо Ќарори Комитети Марказии Партияи 
Коммунистї ва Совети Вазирони республика дар назди 
Академияи фанњо Сарредаксияи Энсиклопедияи Советии 
Тољик (ЭСТ) таъсис ва ба фаъолият оѓоз намуд. Бунѐди 
чунин маркази бонуфуз рўйдоди муњимми илмї ва 
фарњангие буд, ки дар таърихи фарњангсозии забони тољикї 
назир надошт. Ин  идора гоњ дар њайати Академияи илмњо 
ва гоњњо ба сурати мустаќил фаъолият карда, то имрўз 
чандин љилд ќомуси гаронбањо барои илму дониши 
мамлакат тањия ва нашр кардааст. Барои забони тољикї ва 
инкишофи вожашиносии он муњим он аст, ки ин 
Энсиклопедия ба забони тољикї нашр мешуд ва аз 50 њазор 
маќола ќисми асосии он ба Тољикистон, таърих, иќтисодиѐт, 

                                                 
413 Њамон љо, с. 10-14. 

илму техника, маданият, адабиѐту санъат ва фаъолияти 
шахсони намоѐни он бахшида шуда аст.  

Равшан аст, ки арзѐбии фаъолият ва тањлилу баррасии 
осори чоп кардаи он бањси алоњида ва мавзўи китобњо хоњад 
буд. Мо танњо чанд љанбаи онро, ки барои тањќиќ ва 
омўзиши мавзўи мо арзиш  доранд, ѐдовар мешавем: 

1. Пеш аз њама бояд гуфт, ки ин ќомус аз нигоњи шарњи 
мафњум ва вожагон наќши луѓати тафсилиро мебозад. Зеро 
дар зимни матни маќолот мафњумњо ва луѓот, аз љумла 
истилоњоти иљтимоиву сиѐсї ба таври муфассал шарњ дода 
мешаванд. 

2. Нашри лоињањои луѓатномањои мавзўї дар риштаи 
улуми иљтимої, ки дар онњо ба ѓайр аз вожагони хоси 
соњањо, бино ба муштаракоти табиї миќдори зиѐди луѓоти 
махсуси иљтимої-сиѐсии навро низ фаро мегиранд.  

Энсиклопедияи Советии Тољик мутобиќи барномаи худ, 
норасої ва корбурди гоњњо ѓалат ва эзоњталаб будани бисѐр 
вожагони забони тољикиро (ба андешаи мо бештар дар 
соњањои улуми иљтимої ва хосатан дар бахши истилоњоти 
иљтимої-сиѐсии нав) ба назар гирифта, бино ба ќоидаву 
ќонун ва расми ќомуснигории энсиклопедї ба тањия ва 
тадвини як силсила луѓатњои энсиклопедии соњавї низ 
шурўъ карда буд. Соли 1972 лоињаи нахустин луѓатномањои 
озмоишї: (ду дафтар ќисми 1 ва 2) дар риштаи таърих ва ду 
дафтари дигар ба њамон шакл дар соњаи њуќуќ чоп ва «барои 
муњокима» пешнињод гардид. Шарњи матлаб дар муќад- 
димаи ин луѓатномањо чунин баѐн шудааст: «Бояд гуфт, ки 
адади калимањои эзоњталаби забони тољикї хеле бисѐр аст. 
Аммо лоињаи луѓатномаи мазкур (дафтарњои њар ду соња - 
С. Н.) њамаи онњоро дар бар гирифта натавонист. Шарњу 
тафсири истилоњоти нисбатан мањдуди соњањои гуногуни 

илму њунар то нашри луѓатњои энсиклопедии соњавї мавќуф 
гузошта мешавад».414  

Луѓатномањо њар кадом дар њудуди 1500 истилоњ ва 
вожагони хоси ин риштањоро дар бар гирифта «ба маќсади 
њарчї бештар вусъат додани доираи мубоњиса ва осонтар 
гардидани муњокимаи истилоњот луѓатномањои мавзўї ба ду 
забон – тољикї ва русї сохта шудаанд».  

Дар луѓатномањо ба истиснои миќдори ками вожагони 
даврони пеш аз инќилобї аксарият луѓати хоси илмї ва 
истилоњоти иљтимоиву сиѐсие мебошанд, ки имрўз дар 
матбуоту адабиѐт ва забони халќ љорї буда ва дар 
фарњангњои нави замони шўравї дохил шудаанд. Ба 
андешаи тањиягарони ин луѓатномањо дар онњо «ибора ва 
истилоњоти наве, ки дар натиљаи тараќќиѐти илм, техника ва 
њаѐти сиѐсии љамъият ба майдон омадаанд, пурратар 
инъикос ѐфтаанд».415 

Як имтиѐзоти ин луѓатномањо, ки худи мураттибон њам 
ишора кардаанд, ин бархўрди нав ва таљдиди назар дар 
баъзе истилоњот аст. Дар мавридњои људогона барои баъзе 
истилоњоти норасо, норавшан ва ѐ ѓалат вариантњои дуруст 
ва ѐ нав сохта шудааст: Ба љои «мурдани давлат» - «заволи 
давлат» («отмирание государства»), ба љои «маљбуркунии 
маъмурї» - «иљбори маъмурї» («административное принуж- 
дение»), ба љои «њамиштирокї» - «мушоракат» («соу- 
частие»), ба љои «ѐрдампулї» - «ионат» («пособие») ва 
амсоли он. 

Љойи шак нест, ки тартибдињандагон кори наљибе дар 
заминаи табдил ва ѐ ислоњи баъзе мафњуму истилоњоти 
ѓалат анљом додаанд. Вале ин ислоњот аз  чањорчўбаи њамон 
принсипњои истилоњсозии мутадовили замон, чунон ки худи 
мураттибон эътироф кардаанд, берун нарафтааст. Ба ивази 

                                                 
414 Њуќуќ. Право. Луѓатномаи мавзуї // АФ РСС Тољикистон. Сарредаксияи 
ЭСТ, Душанбе, 1972, ќ. 1, с. 3. 
415 Њуќуќ. Право. Луѓатномаи мавзуї // АФ РСС Тољикистон. Сарредаксияи 
ЭСТ, Душанбе, 1972, ќ. 1, с. 3. 

як луѓати арабии ѓалат ба кор рафта, шакли дурусти 
дастурии њамон калима баргузида шудааст. Љараѐни ислоњи 
вожагони норасо, ѐ ѓалат ва ѐ офариниши луѓату 
истилоњоти нав ба љойи онњо аз решањои забони тољикї, 
албатта мутобиќ ба меъѐр ва усулњои илмї њанўз ба кор 
надаромадааст. Вале боз њам ин ислоњкорињо шоњиди он 
мебошанд, ки истилоњсозии  забони тољикї аз охири солњои 
70-ум ба ин тараф ба тадриљ аз шеваи фармонфармої ба сўи 
таљдид ва такмил равон аст. Дар ин солњо илова бар 
луѓатномањои сершумори соњавї доир ба илмњои гуногун 
аввалин бор «Луѓати русї-тољикии терминологияи юри- 
дикї» (Раљабов С. А., Бухоризода А. Л. ва дигарон, 1965); 
«Луѓати русї-тољикии терминологияи философия» (Осимї 
М., Бачаев М., Диноршоев М, 1966); «Луѓати мухтасари 
русї-тољикї ва тољикї-русии терминњои забоншиносї» 
(Калонтаров Я. М. Капранов В. А. 1974); «Луѓати тољикї-
русї оид ба таърих» (Мухторов А., Ягонї А., 1974); «Луѓати 
мухтасари русї-тољикии терминњои сиѐсї» (Диноршоев М., 
Калонтаров Л. М., 1975); «Луѓати русї-тољикии термино- 
логияи адабиѐтшиносї» (Табаров С. Ш., 1980) ва луѓат- 
номањои нимтафсилї аз ќабили «Луѓати мухтасари 
терминњои адабиѐтшиносї» (Њодизода Р., Шукуров М., 
Абдуљабборов Т., 1966); «Луѓати мухтасари иќтисодї-сиѐсї» 
(Юсуфбеков Р., Мамадназарбеков М., 1979) ва чанде дигар 
аз чоп баромаданд, ки ин луѓатномањо баъдтар манбаи хубе 
барои    тартиб додани  луѓатномањои соњавї гардида ва дар 
оянда фарњангсозони истилоњоти улуми иљтимої, албатта 
бо назари нав аз онњо истифода хоњанд кард. 

Инак, барои муќоиса бо фарњангњое, ки дар марњилањои 
гуногуни замони шўравї сохта шудаанд, аз луѓатномањои 
нашри ЭСТ чанд мисол наќл мекунем. Баъзе истилоњотро аз 
таркиби иборањо гирифтем ва баъзе иборањои дигари  
таркибиро барои намуна пурра овардем: 

 маншур – маншур; муборакнома - царский приказ; 
инќилоб – революция; исѐн – мятеж; иттифоќ – союз; кодекс 

– кодекс; комиссия – комиссия; конститутсия –конститутсия; 
республика – республика; съезд – съезд; ташкилот – органи-
зация; фронт – фронт; њукумат – правительство; 
калтакдорони сурх – краснопалочники; мањви бесаводї - 
ликвидация неграмотности; алифбои нав – новый алфавит; 
коллективонии хољагии ќишлоќ - коллективизация 
сельского хозяйства; мусобиќаи сотсиалистї – социалис-
тическое соревнование; плани панљсола - пятилетний план; 
иттифоќи касаба – профсоюзы; дањаи адабиѐт ва санъати 
тољик - декада таджикской литературы и искусства; адлия – 
юстиция; акти нормативї - нормативный акт; амали ќонун - 
действие закона; аппарати давлатї - государственный 
аппарат; баробарњуќуќї – равноправие; диктатура – 
диктатура; дуњокимиятї – двоевластие; замонати њуќуќи 
шахс - гарантия прав личности; изњори ирода – воле-
изъявление; ислоњот – реформа; кизби юридикї – юриди-
ческая фикция; лоињаи ќонун – законопроект; манбањои 
њуќуќ - источники права; монархия – монархия; моњияти 
давлат - сущность государства; мутлаќият – самодержавие; 
абсолютизм, назария – теория; низомнома устав, положение; 
норматизм – норматизм; принсипњои њуќуќ - правовые 
принципы; системаи њуќуќ - система права; субъекти њуќуќ - 
субъект права; тартиботи сиѐсї - политический режим, 
юрисдиксия – юрисдикция, юриспруденсия –юриспру-
денция; ќиѐс – аналогия ва ѓайра.  

Кори тањия ва тадвини луѓатномањои соњавї баъди 
таъсиси Кумитаи мустаќили истилоњот дар назди Раѐсати 
Академияи илмњои Љумњурї  (1990) ва махсусан дар солњои 
истиќлолият вобаста ба вазифањои нави сиѐсї ва иљтимоии  
забони давлатї вусъати бештар ѐфта ва акнун бо итминон 
гуфта метавонем, ки  дар ин соња низ марњилаи нав оѓоз 
гардида аст. Ба вуљуди душворињои фаровони замони љанги 
дохилї ва мушкилоти иќтисодиву равонї тайи 10-12 соли 
охир беш аз 30 фарњангномањои истилоњот барои  риштањои 
гуногуни илму фарњанг, аз љумла як  силсила луѓатномањои 

истилоњоти иљтимоиву сиѐсї тартиб дода шудааст, ба 
монанди: 

1.Фарњанги мухтасари истилоњоти коргузорї (мураттиб 
С. Назарзода) Душанбе, 1993.-120 с. 

2. Фарњанги истилоњот ва вожањои роиљ (мураттибон Ѓ. 
Љўраев, С. Фатњуллоев, А. Асадов, тањрири С. Назарзода)-
220 с. 

3. Луѓати мухтасари истилоњоти коргузории иттињодияи 
«Барљома» (мураттиб: К.С. Ќодиров, тањрири С. Назарзода. 
Душанбе, 1997 (2000 истилоњ); 

4. Луѓати истилоњоти иќтисодї (русї-тољикї) (мураттиб: 
С. Њабибов, тањрири С. Назарзода ва М. Њ. Султон, 1999, 
260 с.) ва чанде дигар. 

Фарњангномањои мазкур ба чанд вижагињои хеш аз 
луѓатномањои соњавии њаммонанди пешини хеш имтиѐз 
доранд: 

    1.  Бозгашт ба суннатњои вожагузинии забони форсии 
дарї 

    2. Кўшиши истилоњсозї ва вожасозї аз унсурњои асили 
таркиби луѓавии забони тољикї 

     3. Истифода аз таљрибањои истилоњсозони њамзабонон 
ва корбурди «наввожањо»-и онњо ва чанде дигар. 

Вале ба таври куллї аксарияти корњои дар солњои охир 
иљрошуда дар ин ришта аз нуќтаи назари фарњангсозї ва 
фарогирии маводди луѓавї њанўз аз сарњади камол дуранд. 
Њангоми баррасї ва мурур дар пањлуи комѐбињои мусаллам 
норасоињои љиддие низ, аз ќабили шитобкорї, сањлангорї, 
корбурди нодурусти баъзе вожагони аз њамзабонон гирифта 
ва ѐ њамон  дарди пешини «тарљумазадагї» ва амсоли он ба 
чашм мерасад. Вале ба андешаи мо муњим он аст, ки дар ин 
арса низ кўшиши гурез аз меъѐрњои ќолабї ба сўи ибтикор 
ва офариниш оѓоз гардидааст. Фаќат бояд  кўшиш кард, ки 
ин кори нињоят љиддї барои ояндаи забон ба таври 
созмонѐфта ва дар асоси меъѐрњои илмї ва усулњои 
ќабулшудаи фарњангсозии муосир сурат гирад. 

                                             БОБИ 7 
ТАКМИЛ ВА ТАЉДИДИ УСУЛЊОИ 

АСОСИИ  
ИСТИЛОЊСОЗЇ 

 

 § 1. Бознигарї ва такмили усулњои асосии 
истилоњсозии забони тољикї. Истиќлолияти Тољикистон 
барои инкишофи забони тољикї чунон шароити мусоид 
фароњам сохтааст, ки баъди суќути Сомониѐн назири он дар 
таърих дида намешавад. Он даъвоњое, ки забони форсии 
дарї њазор сол дар дарбори туркони њукмрони ин сарзамин 
забони давлатї будааст, агар амри воќеї бошад њам, вале аз 
љониби дигар вай дар ин дарборњои бегона аз нигоњи рушду 
такомул ва парвариши бахшњои алоњидаи хеш рўзгори 
хушеро аз сар нагузаронида аст (албатта ба истиснои забони 
шеъри суханварони бузург ва як силсила достонњои мансури 
ќањрамонї, ки бештари онњо хориљ аз дарбор офарида 
шуданд). Баръакс, дар њамин дарборњо басуръат ба забони 
арабї ва туркї  махлуд шуда, аз зояндагї ва љўшу хурўши 
вожагузинї ва истилоњсозии анъанавии худ боз мондааст.  

Дар рўзгори мо чун вазифањои иљтимоии забон дигаргун 
шуда ањамияти сиѐсї касб кардааст, лозим аст, ки дастгоњи 
истилоњсозии он њадди аќал имкони баѐни истилоњоти иљти-
мої-сиѐсии мавриди ниѐзи замони навро таъмин намояд. 
Зеро имрўзњо њам мисли солњои гузашта њар рўз њазорон 
мафњум ва луѓоту истилоњоти нав дар љањон пайдо 
мешаванд, ки аксарияти онњо дар њаѐти иљтимоиву сиѐсї, 
иќтисодї ва илмиву фарњангии кишвари мо дохил мешаванд 
ва љойи худро дар забон металабанд. Аз ин љињат миллате, 
ки ба сўи тараќќї ва такомул равон аст, бояд пайваста 
мутобиќи пешрафтњо ва тањаввулоти замон ганљинаи 
вожагони худро такмил ва ѓанї созад. Аз ин рў, набояд аз 
њар вожа ва истилоњоти нав парњез кард. Зеро чун љомеа ба 
онњо ниѐз дорад њар тарзе, ки набошад ба забон дохил 

мешаванд, хоњ аз роњи тарљума ва хоњ аз роњи иќтибос ва ѐ 
аз роњи сохтани истилоњоти нав ва ѓ. 

Вале, њангоме ки авзоъ ва ањволи ин шохаи забонро дар 
замони хеш менигарем, мебинем, ки ба љуз аз фазои мусоиди 
сиѐсї дар ин замина тањаввулоти љиддие сурат нагириф-
тааст. Бенизомиву саргардонї дар ин арса камтар нашуда, 
балки мушкилоти тозае ба он афзуда шудааст. Сабабњои он 
ба назари мо чунинанд: 

Якум. Фаъолияти истилоњсозї  дар ин давра ба суратњои 
мухталиф - созмонѐфта ва бештар созмоннаѐфта, расмї ва 
ѓайрирасмї њамчунон љараѐн дорад. Маќоми салоњиятдоре 
амалан нест, ки аз болои ин фаъолият назорат кунад. 
Кумитаи истилоњот, ки бо Фармоиши Совети Вазирони 
РСС Тољикистон (12-уми сентябри соли 1990, № 314) бо 
номи «Кумитаи љумњурии истилоњоти» назди Раѐсати 
Академияи илмњои љумњурї таъсис шуда ва салоњиятњои 
васеъ дар ин замина ба уњдаи он гузошта шуда буд, пас аз 
љўшу хурўши кўтоњ ва љалби адибону донишмандони 
соњибназар дар атрофи хеш, аз солњои љанги дохилї то 
рўзњои наздик бо сабабњои айнию зењнї таќрибан аз 
фаъолият боз монда буд. Гузашта аз ин љанбањои њуќуќии 
Фармоиши номбурда дар мавриди салоњиятњои Кумита 
умуман амал намекарданд ва намекунанд.  

Дуюм. Ќонуни забон талаб мекунад, ки дар ќаламрави 
давлати Тољикистон коргузорї ба забони давлатї сурат 
гирад. Барои иљрои талаботи ин Ќонун корхонањо, идорањо, 
ташкилотњо, муассисањо ва дигар созмонњои расмї ва 
љамъиятї дар бисѐр њолат луѓатномаи истилоњоти махсуси 
соњаи худро бештар барои тарљума (на истилоњсозї) ба 
дасти ягон шахси эрондида ва ѐ афѓонистонрафта (бидуни 
шак дар байни онњо мутахассисони варзидаву ботаљриба 
кам нестанд. Њадаф ашхоси тасодуфист) медињанд. Мутар- 
љимон њам њар кадом мувофиќи фањмишу дониши худ дар 
соњаи забон ва риштањои тахассусї баъзе истилоњотро аз 
решањои забони њозираи тољикї сохта, миќдореро тарљума 

ва баъзе дигарро аз форсї ѐ дарї гирифта, вожаномае барои 
он соња тартиб медињанд. Сипас ин вожаномањо бидуни 
арзѐбии (экспертизаи) мутахассисон дар истењсолот ва ѐ 
коргузории идорањо ба кор бурда мешаванд. Њол он ки ба 
гуфтаи М. Шакурї «... нахустин вазифа дар кори ба вуљуд 
овардани истилоњот ин аст: василањои худии забони форсии 
тољикиро то њадди имкон истифода карда фаъол бояд дошт, 
то ки истилоњсозї яке аз василањои асосии инкишофи забон 
бошад. Мо бояд истилоњоти миллї ба вуљуд биѐварем, ки на 
танњо барои инкишофи илм ва ташаккули забони илмии 
форсии тољикї, балки барои тараќќии забони миллї ва 
фарњанги миллат њам хидмат кунад».416 Дар натиља як 
истилоњ дар корхонаву муассисањои гуногун гоњњо ба 
шаклњои мухталиф ба кор бурда мешавад.  

Сеюм. Авзои истилоњоти асноди давлатї ва мукотиботи 
расмии идораву корхонаљот аз ин бењтар нест. Азбаски бино 
ба расми пешин ин њуљљатњо аввал ба забони русї тањия 
шуда, сипас ба тољикї баргардонида мешаванд, гоњњо 
бидуни истифодаи матни русї дарки мазмуни баъзе ќарору 
фармоишњои  давлатї ва асноди расмї душвор аст. Агар ин 
анъана ислоњ нашавад ва истилоњоти коргузорї ва иљтимої 
- сиѐсии ин марњилаи таърихї муќаррар ва собит нагардад, 
чунин бесару сомонї боиси сўитафоњумњо хоњад шуд. 

Мусаллам аст, ки тарки ин расми меросї ба зудї муяссар 
нахоњад шуд. Зеро дар тўли 70 сол забони асноди давлатї ва 
коргузорї забони русї буд. Забони тољикї дар ин риштањо 
забони тарљума буд ва истилоњоти он низ зери таъсири 
забони русї ташаккул ѐфта буд. Ба ин далел садњо луѓату 
истилоњот, ибораву таркиботи ќолабї дар забони тољикї 
дохил шуда ва  дар калимасозии он таъсир гузоштаанд. Ин 
расми табиии нуфузи забони њукмгузор дар ин ѐ он соњаи 
њаѐти моддї ва маънавї мебошад.  

                                                 
416 Шукуров М. Хуросон аст ин љо, Душанбе, 1997, с. 247. 

Барои њалли проблемањои номбурда ба андешаи мо бояд 
пеш аз њама усулњои истилоњсозии забони тољикї аз нав 
баррасї ва тањия гардад. Зеро «Принсипњои асосии тер- 
минологияи забони тољикї» (1971) дар бисѐр маврид ниѐз ба 
бознигарї дорад ва дигар наметавонад ба талаботи имрўзаи 
инкишофи истилоњсозии забони тољикї љавоб дињад. Дар 
дањсолаи охир як ќатор аслњои (принсипњои) он тасњењталаб 
шуда, баъзењои дигар ислоњи љиддї ва такмилро таќозо 
мекунанд. Аммо ин кор пеш аз њама бояд ба дасти 
забоншиносону мутахассисон ва љалби васеи дониш-
мандони риштањои мухталифи илму фан, адибон, хабар-
нигорон, тарљумонњо ва ањли маориф сурат гирад. Зеро аз 
таърихи инкишофи забони тољикї дар даврони шўравї 
медонем, ки њар гоњ сарриштаи ин кор ба дасти ноањлон 
расид ва завќи эшон њукмгузор гардид, љараѐни инкишофи 
он аз роњи солим хориљ шуд. 

Дуюм  он ки усулномаи нав бояд дар асоси дастовардњои 
навтарини илми забоншиносии муосир ва бозѐфтњои 
истилоњшиносї ва истилоњсозии он, таљрибањои њосил-
кардаи забони тољикї дар ин муддат, бо љалби усулномаи 
истилоњсозии  забони муосири форсї, пешнињод ва тавсияњо 
дар хусуси истифодаи манобеи истилоњсозї, чигунагї ва 
сифати истилоњоти баргузида ѐ сохта ва амсоли он тањия 
гардад. 

Маълум аст, ки ќоидањои истилоњсозии њар забон 
махсусан забонњои њамреша ва њамтаърих бо вуљуди 
вижагињои хоси худ дар маљмўъ монанди дигар ќонунњои 
забон муштаракоти зиѐде бо њам доранд. Дар мароњили 
мухталифи инкишофи худ чунин забонњо, вобаста ба 
тањаввулоти бунѐдї ва ѐ дар асари дигаргунињои шакли 
таърихии њаѐти миллат ин вижагињо метавонанд бештар ѐ 
камтар бошанд. Масалан, баъзе вижагињои номатлуб дар 
истилоњсозии забони тољикии даврони шўравї хоси њамон 
марњилаи таърихии њаѐти халќи тољик буданд ва чанде аз 
онњо акнун ба маљрои аслии худ баргашта истодаанд. 

Бинобар ин, дар ваќти тањияи усулхои  нави истилоњсозии 
забони тољикї таљрибаи њамзабонон дар ин арса, махсусан 
усулномањои истилоњсозии забони муосири форсї бояд дар 
назар гирифта шавад. Интихоби ингуна усулномањо илова 
бар ќаробати мавзўъ ва ягонагии забон сабабњои дигари 
таърихї ва созмонї њам дорад: 

1. Пеш аз њама бояд гуфт, ки ин сарчашма дар ваќти 
омода кардани усул ва принсипњои истилоњсозии забони 
тољикї бо сабабњои объективї (идеологї) ва субъективї 
(бехабарї ва ѐ таассуби бељои  муттасадиѐни ин кор) ба 
назар гирифта нашуда буд. Ин имтиѐзест, ки асосан баъди 
истиќлолият насиби мутахассисон шудааст. 

  2. Дигар он ки сарнавишти забони тољикї ва форсии 
Эрон дар асри ХХ шабоњатњои зиѐде бо њам доранд. 
Љунбиши ислоњ кардан ва ба ниѐзњои нави њаѐт мутобиќ 
сохтани забон, љустуљўи роњи њалли проблемањои истилоњ- 
созии онњо, таќрибан дар як давра шурўъ шудааст. Масалан, 
фаъолияти тањия ва танзими истилоњоти нави забони 
тољикї охири солњои бистум, дар ибтидо зери роњбарии КМ 
Алифбои нав оѓоз гардид ва соли 1935 барои танзим ва 
суботи ин соња органи махсус – Кумитаи истилоњот дар 
назди КМИ Шўрои Комиссарони халќи Тољикистон таъсис 
гардид. Дар Эрон низ нахустин гурўњи истилоњгузинї дар 
ибтидои солњои сї дар Вазорати љанг ба кор оѓоз кард ва 
соли 1314 (1935) Фарњангистони Эрон таъсис гардид ва дар 
тўли умри њафт солаи худ (1320 (1941)) 1500 луѓат ва 
истилоњоти нави илмї, фаннї ва фарњангї дар баробари 
вожањои аврупої ва арабї сохта ба тасвиб расонд.417  

   3. Сабаби бунѐди њар ду маќом зарурати муодилсозї, 
интихоб ва ѐ сохтани вожањои муносиб ва мутобиќ ба 

                                                 
417 Љаъфарї, Саид Муњаммад. Фарњангистон ва сарнавишти пажўњиш 
дар Љумњурии Исломии Эрон// Нашри дониш, давраи 2 шумораи 3, 
Тењрон, 1361/1983. с. 9-10. 

нормањои забони тољикї ва форсї барои луѓот ва исти- 
лоњоти тозаворид аз Ѓарб буд. 

   4. Њадафи ин њар ду маќом њам пешгирї аз бенизомї 
дар фаъолияти истилоњсозї ва интихоби роњу шевањои 
дурусти илмї барои инкишофи ин ришта буд. 

   5. Манбаи асосии ин кор, яъне забон дар њарду кишвар 
ягона буд ва усулњои истилоњсозї низ таќрибан яксон. 
Фарќи асосї дар иќтибосгирї буд. Дар забони тољикї 
истилоњоти нав аз забони русї гирифта мешуданд ва дар 
усулномаи истилоњгузинии забони тољикї ин манбаъ 
ошкоро сабт буд ва дар форсї онњо аввал аз забони 
фаронсавї ва дертар асосан аз забони англисї иќтибос 
мешуданд. 

   6. Тафовути дигар дар имло буд. Азбаски забони тољикї 
дар аввал ба алифбои лотинї ва дертар ба алифбои кириллї 
гузашта буд, тарзи навишт ва истилоњоти нав дар асоси 
имлои русї муќаррар гардида буд. 

    7. Ва нињоят он ки имрўз истилоњоти иљтимої - сиѐсии 
«сохти эронї» дар забони тољикї ба таври оддї дохил шуда 
истодаанд. Ошної ва муќоисаи усул ва ќоидањои маъмули 
забони форсї бо забони тољикї имконият медињад, ки дар 
ваќти тањияи усулњои  нави истилоњсозии забони тољикї аз 
бозѐфтњо ва таљрибаи њамзабонон дар ин арса истифода 
гардад. 

Инак барои муќоиса ва судљўї, ќисматњои асосии 
усулномаи истилоњгузинии ин забонро ба номи «Усул ва 
завобити (ќоидањои) вожагузинї» ба таври фишурда ва 
бидуни шарњу тавзењоти он наќл мекунем: 

Асли 1. Дар интихоби муодили форсї барои вожањо ва 
истилоњоти бегона вожаи форсї бояд њаддалимкон ба 
«забони форсии меъѐри имрўз», яъне забони мутадовили 
миѐни тањсилкардагон ва ањли илму адаб ва забони 
суханронињо ва навиштањо наздик бошад. 

Асли 2. Дар вожагузинї бояд ќавоиди дастури забони 
фасењ ва мутадовили имрўз муроот шавад. 

Асли 3. Дар вожагузинї бояд ќавоиди овоии забони 
форсї риоят гардад ва аз ихтиѐри вожањои нохушоњанг ва 
дорои танофир парњез шавад ва вожаи баргузида 
њаддалимкон аз муодили бегонаи он кўтоњтар бошад. 

Асли 4. Дар интихоби муодил вожањое, ки таъсирнопазир 
ва иштиќоќпазир бошанд ва имкони сохти исм ва сифат ва 
феъл аз онњо вуљуд дошта бошад, марљаанд. 

Асли 5. Дар гузиниши муодилњо бояд силсилаи маротибї 
ба тартиби зер маллок ќарор гирад: 

5.1. Вожањои форсии мутадовил ва маънус, ки аз дер боз 
дар забони форсї вуљуд дошта аст; 

5.2. Таркибњои навсохта бар тибќи шевањои вожасозии 
форсї бо истифода аз вожањои форсї; 

5.3. Вожањои арабии мусталлањ ва мутадовил ва маънус 
дар забони форсї; 

5.4. Таркибњои навсохта бар тибќи шевањои вожасозии 
забони форсї бо истифода аз вожањои арабии мутадовил 
дар забони форсї; 

5.5. Вожањои баргирифта аз гунањои забони форсї ва 
гўишњои эронии кунунї; 

5.6. Вожањои баргирифта аз забонњои эронии миѐна ва 
бостон. 

Асли 6. Дар гузиниши муодил вожањое, ки маънии он 
зудѐб ва равшан бошад бар вожањое, ки дерѐб ва ноошкор 
дорад, марљаъ аст. 

      Асли 7. Дар вожагузинї, бавижа дар улум барои њар 
лафзе, ки дорои як маънии хос бошад тарљеан фаќат як вожа 
баргузида шавад ва тааддуд ва танаввуи вожањо парњез 
шавад. 

Асли 8. Ёфтани муодил барои он даста аз вожањои 
бегона, ки љанбаи љањонї ва байналмилалї ѐфтаанд, зарур 
нест. 

Асли 9. Дар мавриди маъдуде, ки гузиниши вожањои 
муодил дар ќолабњои марсуми забони форсии мутадовил 
муяссар набошад ва зарурати истифода аз равишњои тоза 

эњрољ шавад бар тибќи раъйи шўрои Фарњангистон амал 
хоњад шуд.418  

Аз муќоисаи ин усулнома ба ду санади њаммонанди он ки 
дар Тољикистон солњои 1936 ва 1971 тањия ва танзим 
гардида буданд, мебинем, ки бо вуљуди мудохила ва таъсири 
омили сиѐсї, махсусан дар «Установка»-и соли 1936 ва 
њамчунин фосилаи замонї (дар як маврид 63 сол ва дар 
мавриди дувум 28 сол) дар ќисматњои асосњои илмї ва 
шартњои офариниши истилоњот як силсила тафовутњо 
мушоњида мешавад. Аз љињати фарогирии љузъиѐт, лањзањои 
људогона ва сохтмони забон ин усулномањо аз норасоињо 
холї намебошанд. Зеро маълум аст, ки забон њамчун љисми 
зинда њамеша дар њоли таѓйир аст ва дар даврањои гуногуни 
инкишофи худ масъалањои нав ба нав дар назди муњаќќиќон 
ќарор медињад. Бинобар ин дар ќолабу ќоидањои собит 
љогузин кардани шохаи аз њама таѓйирпазири забон, яъне 
истилоњсозї ва ѐ вожагузинї кори душвор аст.  

Дар усулномањои истилоњсозии баъзе забонњои ошно, 
(русї) ва махсусан забони тољикї дар бисѐр маврид манобеи 
истилоњсозї ва тарзњои истилоњофаринї ба њам махлут 
шудаанд ва ѐ дар масъалаи таъйини усулњои асосии 
истилоњсозї ягонагии назар вуљуд надорад ва амсоли он. 
Бинобар ин ба аќидаи мо, дар ваќти тањия ва тартиби 
усулномаи нави истилоњсозии забони тољикї пеш аз њама 
имконият ва ќобилияти калимасозии ин забонро ба назар 
гирифта, сипас онро ба бахшњои зерин бояд таќсим кард: 1) 
имконоти калимасозї 2) манобеи истилоњофаринї 3) сифат 
ва чигунагии истилоњоти нав, 4) масоили хоси забонї - 
сарфї ва нањвии истилоњсозї. 

§ 2. Имкониятњои калимасозї ва истифодаи он дар 
истилоњсозї. Тавре ки медонем, њар як забон дар калима- 
созї  имконот ва тавоноии хоси худро дорад. Сарчашмаи ин 

                                                 
418 Усул ва завобити вожагузинї (њамроњ бо шарњ ва тавзењот)//  
Фарњангистони забон ва адаби форсї, Тењрон, 1378/1990. 

нерўмандї аз як сў агар бунѐдњо ва пояњои сохтмонии забон 
бошанд, аз тарафи дигар вобастагии сахт ба чигунагии 
корбурд ва истифодаи таърихии забон дорад. Барои 
забоншиносон ва пажўњишгарони ин арса ба хубї маълум 
аст, ки камї ѐ зиѐдии корбурди забон дар ин ѐ он соња боиси 
он мегардад, ки вай дар заминањое, ки зиѐдтар истифода 
мешавад, дар он парвариш ва сайќали бештар ѐфта, 
тавоноии махсус пайдо мекунад ва шоха ѐ шохањои дигари 
камистеъмоли он сусту заиф мемонад. Ин њолат нишонаи он 
аст, ки фаъолияти миллати соњиби забон дар кадом риштаи 
њаѐт пурбортар буда ва андешаву афкор ва орзую ормонњои 
он ќавм ба чї шакл, дар кадом ќолаби забонї баѐн шудааст 
ва аз байни имконоти зотї ва табиии забони худ вай 
кадомњоро баргузидааст. 

Тањти таъсири њамин авомил аст, ки забон одат ва рўњияи 
хоси худро пайдо карда, дар имконоти баѐни њар як шохаи 
кору кўшиши фикрї ва фарњангї тавоноии гуногун њосил 
менамояд. Санљида шудааст, ки дар бисѐр маврид њангоме 
ки дастовардњои дурахшони мероси фикрї ва маънавии як 
забон ба забони дигар баргардонида мешавад, чун фазои 
таърихї-фарњангии онњо гуногун аст, чї басо чизњои бенур 
ва бефурўѓ ба бор меояд. Мурод замоне ба даст меояд, ки 
забон дар навбати аввал битавонад ин меросро мувофиќ ба 
табиат ва ќонуну ќоидањои хоси худ њаллу њазм намуда, 
онро «аз они худ» кунад.  

Барои мисол забони юнониро барои баѐни андешањои 
фалсафї дорои тавоноии хосе медонад. Ин тавоної, ки дар 
нињоди ин забон нуњуфтааст, бо дасти касоне сохта шудааст, 
ки онњо ин забонро дар заминаи афкори њакимона бештар 
ба кор бурда ва ба вай “руњи фалсафї” бахшидаанд. Забони 
арабї њам замоне ки хостааст мероси фалсафии юнониро 
дар худ њазм кунад, аз як сў, бинобар имконоти сохти 
забонї ва аз тарафи дигар бинобар фазои таърихї-
фарњангии мусоид ин меросро мувофиќ ба табиати худ њал 

кард ва рангу бўи хосе ба он бахшид, ки имрўз он “фалсафаи 
исломї” номида мешавад. 

Гоњо љараѐни фурў бурдан ва «аз они худ» кардани 
мероси маънавию фарњангии забони дигар дарозмуддат ва 
душвор шуданаш њам мумкин аст. Мисоли равшани он 
њамин љараѐни њазми мероси фарњангии Ѓарб аст, ки 
имрўзњо бисѐр миллатњоро дучори саргардонї ва бўњрон 
кардааст. 

Аз ин нуќтаи назар агар ба забони тољикї назар афканем 
хоњем дид, ки ба таври куллї парваришгоњи асосии он 
домани шеъру забони шоирона буда ва имконоту иќтидори 
дохилии ин забон њам дар ин замина бештар љўшон ва 
зоянда будааст. Аз ибтидои пайдоиши шеъри форсии дарї 
шоирон ва нависандагони номдор бо нерўи хаѐл ва илњоми 
шоирона зеботарин ва даќиќтарин ибораву истилоњотро 
барои баѐни андешањои худ аз дохили забон интихоб карда 
ва ѐ худ онњоро сохтаанд.  

Фењристи бепоѐни номи шоирон ва чандин тан 
нобиѓагоне, ки забон ва адабиѐти мо бо номи онњо барњаќ 
ифтихор дорад, шоњиди гуфтањои болост. 

Дуруст аст, ки забони адабиѐт, махсусан забони шеър 
забони хос аст ва барои сохтани истилоњоти даќиќ, як ќатор 
мањдудиятњо дорад. Аввал ин ки ин забон, чунон ки 
медонем, забони образнок аст ва пайваста дар талоши он 
аст, ки як маъноро ба маънои дигар пайванд дињад ва якеро 
рамзи дигар ќарор дињад. Масалан, дар забони шеър аз  
«сарв» ба маънои «ќад», «аз камон» «ба абрў», « аз зулф» 
«ба каманд» ва ѓайра расидан мумкин аст. Бинобар ин 
забони шеър зотан забони мубњам аст. Зењни ноошно њељ 
гоњ бо боварии комил тасдиќ карда наметавонад, ки дар 
байни маъноњои гуногуне, ки дар њам омехтаанд, кадом 
мавриди назари гўянда будааст.  

Азбаски забон “забони хаѐлангез” аст ва ба ќавли 
Низомии Арўзии Самарќандї метавонад “маънии хурдро 
бузург гардонад ва маънии бузургро хурд ва некуро дар 

њолати зишт боз намояд ва зиштро дар сурати неку љилва 
кунад...Бинобар ин вай метавонад аз чизњои њаѐти воќеї дур 
шуда, аз банди росту дурўѓ фориѓ бошад ва барои ў дар он 
олами хаѐл танњо мутаносиб ва ѐ номутаносиб будани сухан 
ањамият дораду халос.” 
       Ин хислат ва табиати забони форсии тољикї њанўз дар 
нахустин даврањои нашъунамои он ошкор гардида буд ва 
донишмандони борикбину нуќтасанљ онро дарк карда 
буданд. Њазорон сол пеш аз ин, дар ањди Сомониѐн, ки 
даврони ављу шукуфоии забону адабиѐт ва маданияти 
тољикон ба шумор меравад, донишманди бузург Абурай-
њони Берунї забони форсии дариро забони «достонњои 
хусравон ва ќиссањои шабона» номида, чунин навишта буд: 
«Илм аз њама сўи љањон ба арабї фаро оварда шуда ва 
дилњо бад-ин ороста гашта ва зевар ѐфта ва некўињои ин 
забон дар рагу пайњо равон шудааст. Аммо њар ќавме 
забонро, ки бад-он хўгар аст ва хушгувор мепиндорад ва 
онро ба њама дуруштињо ва норасоињояш барои ниѐзњои худ 
ба кор мебарад. Ва ин нуктаро бо хештани хеш месозад, ки 
хўгар бо забонест (яъне забони хоразмї, ки забони модарии 
муаллиф мебошад - С. Н.), ки њар гоњ чизе аз илм дар он 
бинишонад, чунин шигифт менамояд, ки дидани шутур бар 
бом ва зурофа дар зери полон. Сипас ба тозї ва форсї 
пардохтаам, ки дар њар як дасте дорам ва дар онњо кор 
кардаам. Маро накўњиш бо тозї хуштар аст, то ситоиш ба 
форсї. Ва маънои ин гуфта он кас донад, ки дар китоби 
илмї, ки ба форсї даровардаанд дар  нигарад то бубинад  
чигуна обу ранги он меравад ва чењраааш тирагї мепазирад 
ва бењуда мешавад, чаро ки ин забон љуз ба кори боз 
гуфтани достонњои хусравон ва ќиссањои шабона наояд».419 

                                                 
419 Дориюши Ошурї. Забони форсї ва коркардњои тозаи он//Нашри 
дониш, давраи ѓ, № 4, Тењрон, 1366/1998, с.6. 

       Тавре ки мебинем, шикваи Абурайњони Берунї аз њомии 
забони форсии дарї танњо дар баѐни мафњум ва истилоњоти 
илмї мебошад. 

Забоншиносону луѓатсозон ва донишмандони имрўз 
доварии ин бузургмардро дар мавриди забони тарљума ва 
нигориши китобњои илмии замони Абурайњони Берунї 
ќазовати олимона, дуруст ва ба љо  мешуморанд. 

Албатта чунин хом мондани забони форсї дар соњаи илм 
сабабњои худро дорад. Ва агар ба таври љиддї ва бидуни 
таассуб ба мушкилот ва дармондагии забони тољикї дар 
баѐни мафњум ва истилоњоти донишњои нави сиѐсиву 
иљтимої, чї расад ба улуми даќиќ назар кунем, хоњем дид, 
ки садањои пасин њам ин гирењро ба таври бояду шояд 
накушудаанд ва чї басо имрўзњо аз истилоњсозон 
мешунавем ва худ мебинем, ки дар ин њазорае, ки аз давраи 
Абурайњони Берунї гузаштааст, забони мо дар заминаи илм 
пешрафти ќобили мулоњизае накардааст ва то рўзгорони мо 
њамон забони шеър боќї мондааст. Њатто дар заминаи наср, 
бо он ки њазорон китоб навишта шудааст, ин забон њаргиз 
ба пухтагї, расої ва равонї дар шеър нарасидааст. Агар 
назму насри њар давраро ба њам муќоиса кунем, њатто дар 
даврони шукуфоии нахустин шеъру наср, ки забони наср дар 
он давра њанўз сода ва холї аз ороишњои маснуї буд, дар 
аксарияти маврид забони назм ва насри тољикї бо њам 
баробар нестанд. Ва агар назму насри бузургонеро, ки њам 
шоир ва њам нависанда буданд, монанди Носири Хисрав, 
Љалолиддини Румї, Саъдии Шерозї, Абдурањмони Љомї ва 
дигарон бо њам бисанљем, бемуболиѓа гуфта метавонем, ки 
равонї ва расоии шеърашон ба маротиб аз насрашон хубтар 
аст. 

Њангоме ки ба даврањои минбаъдаи такомули забони 
наср нигоњ мекунем, мебинем, ки аз њудуди њамлаи муѓул 
(а.ХIII) сар карда, фосилаи байни шеъру наср торафт 
бештар мешавад ва забони наср ба тадриљ ба арабї, туркї 
ва русї махлут  мешавад. 

Ба таври куллї гуфтан метавонем, ки забони форсї дар 
шеър њаѐти худро давом дода ва дар забони шеър аст, ки бо 
калимањои зебову ноби ин забон ва њамчунин бо сохтмони 
луѓот ва истилоњоти таркибии  он дастрасї пайдо кардан 
мумкин аст.  

Аз ин сабаб барои бозѐфтани рўњи аслии забон ва мероси 
асили вожагони он, барои парњез аз вайронгарї ва 
бозгардондани тозагї, содагї, равонї, ва махсусан барои 
бозгардонидани луѓатњои асил шеъри мо метавонад 
илњомбахши истилоњсозон бошад. 

Аз ин љињат беибо гуфтан мумкин аст, ки ѓанитарин 
хазинаи луѓат ва истилоњоти асили мо дар забони  шеър  
нуњуфта аст. Нерўи асосии забони форсии тољикї дар тўли 
садањо, дар муќобили буњронњои харобиоваре, ки бар сари 
ин халќ тањмил шуда буд, бидуни шак њамин забон ва 
адабиѐт, махсусан шеъри он буд, ки вайро аз нобудї ва 
гумномї рањої бахшида буд. 

Фарњангсозони гузашта низ њангоми вожасозї ва 
интихоби истилоњоту калимањо ба ин сарчашма рўй оварда 
ва маънии онњоро аз девони шоирон гирифтаанд. 

Ба андешаи мо љустуљў ва тањлилу санљиши забони шеър 
аз  нигоњи калимасозї ва интихоби истилоњот кори нињоят 
муњиммест, ки имрўз дар назди забоншиносону фарњанг-
созони мо ќарор дорад. Албатта ин масъалаи бисѐр душвор 
бояд ба дасти ањли фан сурат гирад.      

Касоне, ки доир ба забони форсии тољикї тањќиќот 
бурдаанд  њама муътаќиданд, ки ин забон аз нигоњи калима-
созї ва сохтмони калимањои таркибї доманаи густурда ва 
имконоти бисѐр васеъ дорад.420  

                                                 
420 Бобомуродов Ш., Муминов А. Луѓати мухтасари калимасозии забони 
адабии тољик. Дастури таълим.- Душанбе, 1983; Рустамов Ш. 
Калимасозии исм дар забони адабии њозираи тољик, Душанбе, 1972; 
Муњаммадиев М. Принсипњои асосии калимасозии забони 
тољикї//Масъалањои забони тољикї, Душанбе,  1967; Муњаммадиев М., 
Талбакова Њ., Нурмуњаммадов Ю. Лексикаи забони адабии тољик, 

Имрўз, ки мо ба њазорон луѓату истилоњоти нав дар 
заминаи фарњангу њунар, муносибатњои сиѐсиву иљтимої  ва 
илму фан ниѐз дорем, ин тавоної ва имконотњои дохилии 
забон бисѐр мушкилоти моро метавонад њал кунад. Вожагон 
ва калимањо дар забони форсии тољикї бо рушди љомеа ва 
пешрафти иќтисоду фарњанг доимо дар инкишоф буда ба 
роњу воситањои гуногун сохта мешуданд. Вале дар тамоми 
даврањо ва марњилањои рушду инкишофи забони тољикї 
сохтани калимањо бо услуби калимасозии моделї, яъне 
сохторї ва истифодаи имкониятњои дохилии калимасозї ва 
таѓйири маъної ва сохтории калимањо аз љараѐнњои 
муассири вожасозї дар забон будааст.   

Аз љињати пайвасти њиссањои гуногуни нутќ ва дар  асоси 
ин гуна пайвандшавї ба василаи вандњо (пасванду пешванд 
ва миѐнвандњо) пайдо шудани калимањо ва истилоњоти нав 
аз хусусиятњои хоси забони тољикї мебошад. Аз ин рў, 
забони тољикї усулњои муайян ва мушаххаси вожасозї 
дорад. Ин усулњо бо мурури замон, таърихан такомул ва 
инкишоф ѐфта, то андозае устувор ва пойдор њастанд, ки 
тайи садсолањо таѓйир намеѐбанд ва дар асоси њамин 
усулњову ќолабњо истилоњ ва калимањои нав ба вуљуд 
меоянд. Њар як тарзи вожасозї наќши муњимме дар 
ѓановати таркиби луѓавии забон дорад. Роњњои калимасозї 
ва луѓатофаринї дар забони тољикї гуногунанд, вале 
мутахассисон  асосан се ѐ чањор роњи калимасозиро асосї ва 
муњим мешуморанд.421 Ин василањо лексикї-синтаксисї, 
морфологї-синтаксисї, морфологї ва лексикї-семантикї 
мебошанд. Роњи охирин, яъне лексикї-семантикї ба сер- 

                                                                                                            
Душанбе, 1997; Пейсиков Л. С. Лексикология современного персидского 
языка. Москва 1975; Пейсиков Л. С. Очерки по словообразованию 
персидского языка, Москва, 1973; Содиќї, Алиашраф. Шевањо ва 
имконоти вожасозї дар забони форсї//Дониш, Тењрон, 1370/1992, с. 31-90; 
Кўшонї; Хусрав. Иштироки пасвандї дар забони форсї, Тењрон, 
1371/1993, с. 51-460. 
421

 Бобомуродов Ш., Муминов А. Луѓати мухтасари калимасозии забони 
адабии тољик. Дастури таълим, Душанбе, 1983, с. 4. 

маъногии калимањо ва маъноњои нав пайдо кардани 
вожањову истилоњот алоќамандии ќавї дорад. Аввалан, 
худи калимањои решагии забон, аз ќабили сар, чашм,дил, 
дањон, хона, ки ба фонди луѓавии забон дохиланд, дар 
калимасозї ва вожасозї бо роњи истифодаи сермаъної, 
гирифтани маъноњои маљозї ва махсусан бо њамроњшавии 
вандњои мухталиф (пешванд, миѐнванд, пасвандњо) пайван- 
дакњо ва бандаки изофї, инчунин бо таркиб ѐфтани 
њиссањои гуногуни нутќ, наќши босазое доранд. Масалан, 
фаќат дар асари «Дохунда»-и худ устод Садриддин Айнї бо 
истифодаи калимаи хона 81 калимаву истилоњро ба кор 
бурда, монанди агрономхона, ѓолибхона, аробахона, фой- 
тунхона, самоворхона, канахона, зинхона, илмхона, гўр- 
хона, сараскархона, њокимхона, миршабхона, фаќирхона, 
мирзохона, мадонхона (ганљхона), духтурхона, духтархона 
ва ѓайра. Ё ин ки дар «Фарњанги забони тољикї» аз ин гуна 
калимањо, ки ба воситаи боњамоии њиссањои нутќ бо 
истифодаи вандњо, бандакњо ва дигар воситањои калимасозї 
таркиб ѐфтаанд, намунањои зиѐд овардан мумкин аст. 

Масалан, бо истифодаи калимањои оташ, об, дил, девор, 
разм ва ѓайра дар аввали калима таркибњои гуногун сохта 
шудаанд. Аз ќабили оташзо, оташпараст, оташхўй, оташ- 
дон, оташдаст, оташдил, оташзабон, оташзада, оташзан, 
оташфишон, оташгудоз, оташгоњ, оташкада, оташбор, 
оташбоз, оташбанд, оташафрўз, обѐрї, обнавозу обдида, 
обгардиш, обгун, дилнавоз, дилрабо, дилдузд, дилафрўз, 
дилафтода, дилором, дилозурда, дилошўб ва ѓайра.422 Дар 
ин гуна таркиби калимањои оташ, об ва дил дар аввали онњо 
омада калимањои мураккаб сохтаанд. Ин калимањо метаво- 
нанд дар охир њам омада таркибњои нав созанд, ки ин 
услуби калимасозї хусусияти хос ва имконияти дохилии 

                                                 
422

 Фарњанги забони тољикї (дар зери тањрири М. Шукуров, В. Капранов 
ва диг.), дар ду љилд, Москва, 1969, љ. 2, с. 801-806. 

вожасозї буда, асосан бо роњи ба њамоии калимањои решагї 
(таркибњои дузина ва сезина) сурат мегирад ва бархе аз ин 
гуна калимањо вазифањои вандњоро (пасванду пешванд) дар 
калимасозї иљро мекунанд. 

Дар забони тољикї каму беш њама њиссањои асосии нутќ, 
исм, феъл, сифат, зарф метавонанд ба њам таркиб шуда, 
маъно ва мафњумњои тоза офаранд. Иштироки бандаки 
изофї дар таркибњои феълї ва пешванду пасвандњо дар 
аввалу охири калимањои сода ва мураккаб имконияти 
густариши доираи калимањои забонро бештар мекунанд. 
Бояд гуфт, ки дар ин забон бисѐр исмњо, сифатњо, зарфњо ва 
решањои феълї метавонанд њамчун пасванд ѐ пешванд дар 
калимасозї ширкат кунанд ва калимањои нав ташкил 
дињанд. Масалан, бо истифода аз номи аъзои бадан ва 
гиѐњњо: 

Исми «сар», ки нињоят дар забони тољикї серистеъмол 
аст, ба сифати пешванд: сармоя, саргузашт, сардор, 
саркарда, сардафтар, сардухтур, саркотиб ва ѓайраву ѓайра. 
Њамин исм ба сифати пасоянд: хирасар, бесар (ба маънои 
беадаб). 

Исми «даст» ба сифати пешванд: дастранљ, дастовард, 
дастмузд, даста, дастпўш, дастор, дастмол. Њамин исм ба 
сифати пасоянд: тангдаст, кушодадаст, зердаст, забардаст. 

Исми «дањан» ба сифати пешванд: дањаняла, дањанбанд, 
дањанкушод, дањансўз, дањана. Њамин исм ба сифати 
пасоянд: баддањан, тангдањан, шириндањан, ѓунчадањан. 

Исми «чашм» ба сифати пешванд: чашмгир, чашмбанд, 
чашма, чашмак, чашмандоз, чашмдошт, чашм дўхтан. 
Њамин исм ба сифати пасванд: бадчашм, сияњчашм, 
шўхчашм, говчашм. 

Исми «дил» ба сифати пешванд: дилором, дилнавоз, 
дилбар, дилхарош, дилкаш, диловар. Њамин исм ба сифати 
пасванд: сангдил, рањмдил, буздил, хушдил. Таркиб ѐфтани 
калимањо бо истифодаи вандњо аз дигар хусусиятњои хоси 
забони форсии тољикї буда, хеле сермањсул мебошанд. Дар 

ин бора аз тарафи муњаќќиќон тадќиќотњои зиѐди илмї 
навишта шудаанд.423 Бинобар ин бо овардани чанд мисол аз   
намунаи пешванду пасванд ва миѐнвандњо ќаноат мекунем. 

Пешвандњои ба-, бо-, бар-, пур-, бе- ва ѓайра бадошт, 
боадаб, боаќл, барќасд, барљаст, пуркор, пуртадбир, 
пуртоќат, бетаг,  бефаросат, бекор  ва њоказо. 

Пасвандњои -гар, анда, -бок, - вар, -гоњ, -када ва ѓайра, ки 
шумораи онњо зиѐд аст: омўзгор, омўзанда,боѓбон, подабон, 
пешовар, коргар, оташгоњ, дењкада, ибодатгоњ, гилкор ва 
њоказо. 

Тавре ки мебинем сохтмони калимањо дар ин забон дорои 
имкониятњои фаровон барои таркиби луѓат ва истилоњсозї 
мебошад. Албатта, чунон ки дар боло ишора шуд, ин забон 
бинобар табъи зарифи шоиронааш мањдудиятњои хоси 
худро низ дорад. Масалан, аксарияти унсурњои забонї аз 
сабаби душвории талаффуз ва номутаносибии ової ба њам 
намепайванданд ва сохтани калимањои мураккаб аз онњо 
номуносиб ва ноњинљор аст. Ва ѐ ин ки агар калимаи 
дарозтар аз чор-панљ њиљо сохта шавад, гўшхарош ва вазнин 
мебароянд. Мисли забони русї ѐ немисї нест, ки таркиботи 
онњо мањдудиятњои њиљої надоранд ва ѓайра. 

Аз сабаби он ки тањќиќу пажўњиши калимасозї ва 
вожасозї њадафи кори мо нест, дар ин љо ин матлабро ба 
поѐн мебарем. Фаќат њаминро хотиррасон мекунем, ки 
баррасии илмии масъалањои вожасозї, зоѐо ва ѓайризоѐ, 
зоѐї, фаровонї, расмї ва ѓайрирасмї, адабї будани 
воситањои калимасозї пажўњишгарони худро интизор аст. 

§ 3. Манобеи истилоњофаринї. Дар нигоњи аввал ин 
масъала бисѐр равшан ва сода менамояд, зеро аз рўи мантиќ 
сарчашмаи асосии истилоњофаринї дар њар забон маљмўаи 
луѓоти он аст ва луѓоту истилоњоти нав бояд дар асоси онњо 
сохта шавад. Дар ѓайри он чунин истилоњот истилоњоти он 
забон шуда наметавонанд. Вале дар ваќти баргузидани ин 
манбаъ саволњои зиѐде пайдо мешавад. Масалан, њељ кас 
наќш ва љойи забони миллиро дар истилоњсозї инкор 
намекунад, вале даъфатан чунин саволе пеш меояд, марзњои 
забони миллї кадом аст? Аломату нишонањои он чи 
гунаанд? Меъѐри таъйини чунин забон чї аст? 

Ин масъалаест, ки дар оѓози асри ХХ аксарияти забонњои 
шарќї ба он рў ба рў шуданд. Зеро нуфузи тамаддуни Ѓарб 
ва интишори илму маданияти нав дар ин сарзаминњо забони 
онњоро маљбур сохт, то ки мафњум ва падидањои навро ба 
шакле баѐн кунанд. Ин савол дар истилоњсозии нави забони 
тољикї њам пайдо шуда буд. Тавре ки пештар гуфта будем 
охири солњои бист ва ибтидои солњои сї, њангоми муайян 
кардани забони адабии тољикї ва албатта истилоњоти он 
масъалае ба миѐн омад, ки кадом «забон» ѐ лањља асоси 
забони адабии муосири тољикї ќарор дода шавад ва дар 
ибтидо «забони Бухоро» чунин забон баргузида шуд.  

Дар забоншиносии умумї дар солњои охир ин гуна 
забонро «забони меъѐр» номиданд. Дар робита ба забони 
форсї дар «Усул ва завобити вожагузинї» ин гуна забон ба 
шакли «забони форсии меъѐри имрўз»424 омада ва дар бахши 
шарњу тавзењоти усулнома он чунин таъриф шудааст: 
«...забони меъѐр – забони навиштории муштарак ва матлуби 
тањсилкардагони љомеа аст».425  

Тавре ки мебинем, таъриф њанўз нокомил ва аз рўи он 
муайян кардани чунин забон мумкин нест. Ба хотири 
равшантар кардани ин таъриф ва осонтар намудани 
шинохти он муаллифон ва мураттибони усулнома вожагони 
ба гурўњњои зер тааллуќ доштаро аз љумлаи «забони меъѐр» 
берун кардаанд: «вожагоне, ки асосан дар байни омма роиљ 
буда, барои он таърифи даќиќе сохта нашудааст ва ањли 
илму адаб, тањсилкардагон онњоро дар навиштањо ва 
суханронињои худ ба кор намебаранд, вожањои форсии 
мањљур, вожањои номаънуси баргирифта аз форсии миѐна ва 
бостон, вожањои арабии муѓлаќ ва номаънус, вожањои 
гўишие, ки хоси баъзе манотиќ буда, барои манотиќи дигар 
номафњум мебошанд.»426  

Аммо бо вуљуди чунин тавзењот истисноот зиѐд аст ва боз 
њам таъйин кардани чунин забон мушкил аст. Масалан, «ба 
таври истисної» аз решањои авестої истилоњоти «таробарї» 
- ба љойи «наќлиѐт»-и арабї (Вазорати таробарї), «вољ» - ба 
љойи «фонема»-и аврупої сохта шудааст ва ѓ. 

Дар забоншиносии тољик зоњиран «забони меъѐр» ба 
номи «забони адабї» ќабул шуда ва то љои маълум сифат ва 
таърифи онро њељ кас даќиќ муайян накардааст. Махсусан 
имрўзњо, ки забони тољикї дар сайри таърихии худ 
марњилаи нави инкишоф ва такомулро сипарї карда 
истодааст, гумон аст, ки касе битавонад ба таври даќиќ 
мафњуми «забони адабии муосири тољикї» ва марзњои онро 
мушаххас људо кунад. Аз ин рў, дар усулномањои истилоњ- 
созї њам баъзе аслњо нисбї ва ѐ орзу њастанд. Дар њар 
кадоми он нуќтањои бањсталаб мушоњида мешавад. Дар 
њамин «Усул ва завобити вожагузинї»-и номбурда низ баъзе 
матолиб ба назари мо норавшан менамояд. Масалан, дар 
мавриди унвони он усулнома мо вожаи «истилоњ»-ро агар 
ба љойи «термин» ва «гузиниш»-ро ба љойи «логос»-и юнонї 
–(таълимот) ва дар маљмўъ «истилоњгузинї»-ро ба љойи 

«терминулужї» (дар форсї) ва «терминология» (дар тољикї) 
ќабул кунем, пас номи он бояд «истилоњгузинї» мебуд на 
«вожагузинї». Зеро вожагузинї ба гумони мо риштаи бисѐр 
васеъ аст ва дар китобњои форсї ва дастурњои забон шарњу 
тавзењ шудааст. Аммо «истилоњгузинї» (терминология) дар 
ибтидо яке аз ќисмњои «лексикология» буд, ки дар асри ХХ 
бино ба густариш ва ањамият ба сифати шохаи мустаќили 
илми забон (истилоњшиносї) људо шуда ѐ шуда истодааст. 

Гузашта аз ин, њадафи усулномаи мазкур низ ба таври 
куллї масъалаи «вожагузинї» нест, балки «истилоњсозист» 
ва ин њадаф аз оѓоз чунин муайян шудааст: Дар пешгуфтор 
«...гузиниши муодилњои форсии истилоњоти бегона...» ва 
дар асли 1 «интихоби муодили форсї барои вожањо ва 
истилоњоти бегона...»427 таъкид шудааст. 

Дар мазмуни усулнома њам баъзе матолиб шарњ 
металабанд, њол он ки дар чунин усулномањо ќоида ва аслњо 
бояд мушаххас ва собиттар бошанд. Масалан, дар њамин 
асли 1 омадааст, ки вожаи форсие, ки дар баробари 
истилоњоти бегона баргузида мешавад, бояд «њатталимкон 
ба «забони форсии меъѐри имрўз», яъне ба забони 
мутадовил миѐни тањсилкардагон ва ањли илму адаб ва 
забони суханронињо ва навиштањо наздик (таъкиди мо-С.Н.) 
бошад».428 Ба гумони мо вожаи «наздик» гувоњи он аст, ки 
дар ин маврид истиснооте мављуд ва ѐ пайдо хоњад шуд. 
Шояд ба љойи калимаи «наздик» истифодаи вожаи 
«мувофиќ», «мутобиќ» ва ѐ луѓати дигаре аз ин њавза 
матлабро расотар ифода мекард. 

Дар забони матн низ мумкин буд аз нигоњи истифодаи 
калимањои равшани форсї таваљљуњи бештар зоњир гардад. 
Масалан, њамин вожаи «завобит» (љамъи «зобит») дар унвон 
ба андешаи мо аз љумлаи луѓати «мањљур» ѐ «маънус»-и 

арабї мебошад ва дар матни аслї ва махсусан дар шарњу 
тавзењот муаллифон ва мураттибони усулнома омадааст, ки 
«имрўз гароиши умумї дар забони форсї ба истифода аз 
вожањои форситабори шаффоф аст ва ба кор бурдани 
вожањои муѓлаќ ва номаънуси арабї, ки фањми матлабро 
барои омма ва њатто тањсилкардагон мушкил мекунад, дар 
забони меъѐри имрўз номатлуб аст».429 Бидуни шак мазмуни 
вожаи мазкур барои ањли фан маълум аст ва ба кадом маънї 
истифода бурдани он њам равшан. Барои маълумот шарњи 
онро аз «Фарњанги форсї»-и Муњаммади Муин меоварем: 
«Зобита – ќоида, дастур, њукмест куллї, ки мунтабиќ бошад 
бо љузъиѐт. Фарќи зобита ва ќоида он аст, ки ќоидаро фурўе 
(шоха, реша - С.Н.) аз абвоби мухталиф аст ва зобитаро љуз 
аз як боб фаќат фурўе набошад (Кашф–ул-истилоњот)...»430  

Тавре ки мебинем, корбурди ин истилоњ аз љињати маъно 
комил аст. Вале, бинобар он ки доираи истифодаи ин 
усулнома рўз то рўз дар њоли густариш аст ва миќдори 
истилоњљўѐну истилоњомўзон ба њукми зарурат дар афзоиш, 
бинобар ин хуб мешуд агар барои ин луѓати арабї вожаи 
содатаре барои «фањми матлаб» баргузида ва ѐ сохта мешуд. 
Бидуни шак муаллифону мураттибони усулнома, ки аз 
љумлаи донишмандони забардасти ин соња мебошанд, ба 
тааммул аз њавзаи вожагони «дастур, ойин, шева» ва ѐ аз 
решањои дигари калимањои шаффофи форсї барои ин 
истилоњ муодили муносибе пайдо хоњанд кард. 

Дар сохтмони усулнома низ имкони мудохила мављуд аст. 
Масалан, аз матн маълум аст ва чунин њам бояд бошад, ки 
манбаи асосии истилоњсозї табъан манбаи миллї, яъне 
забони форсї аст. Вале дар бораи манобеи дигаре, ки 
забони форсї аз онњо истифода бурда захоири истилоњоти 

худро такмил ва ѓанї месозад, сухан ба равшанї гуфта 
нашудааст. Њол он ки усул ва тарзњои корбурди маводи ин 
манобеъ таќрибан мавзўи асосии усулномаро ташкил 
мекунанд. Ба ин љузъиѐти ислоњпазир, (албатта дар сурати 
ќабул) нигоњ накарда, «усул ва завобит-и» мазкур њангоми 
азнавсозии усулњои асосии истилоњгузинии забони тољикї 
бояд ба њайси яке аз маъхазњои муњим мавриди истифода 
ќарор гирад. 

Дар фаъолияти истилоњсозї забони тољикї дар замони 
шўравї масъалаи манобеи истилоњгузинї ба таври 
мушаххас таъйин гардида буд. Њанўз «Установка»-и соли 
1936 ин манобеъро чунин муќаррар карда буд: 

 «Манбаъњои муќаррар шудани терминологияи нав дар 
забони тољикї асосан шуда метавонанд: 

а) Захирањои хоњ забони гуфтугўї ва хоњ забони адабии 
њозира; 

б) Терминологияи советї ва интернатсионалї, ки ба 
забонњои халќњои СССР даромадаанд ва медароянд.»431  

Маъмулан таносуби ин манбаъњо дар ташаккули 
истилоњоти иљтимої – сиѐсї ва ѓайра дар солњои мухталифи 
даврони шўравї, вобаста ба вижагињои љомеаи шўравї, 
инкишофи илму техника ва сиѐсати умумии давлати шўравї 
дар мавриди забон таѓйир меѐфт. Аммо ба таври куллї 
кўшиши истифодаи забони адабии тољикї ба сифати 
сарчашмаи асосии офариниш ва такмили истилоњот дар 
тамоми ин марњилањо дар љойи аввал ќарор дошт ва 
љараѐни умумии истилоњсозии забони муосири тољикї низ 
тањти таъсири раванди умумии калимасозии забони адабї 
якљо ташаккул ѐфтааст. 

Дертар дар замони шўравї пас аз бањсу мунозирањои 
тўлонї, ки тафсили он дар бобњои гузашта омад, барои 
истилоњсозии забони тољикї се манбаъ интихоб гардид: 

1. Манбаи миллї, яъне забони тољикї; 
2. Манбаи советї, яъне забони русї; 
3. Манбаи интернатсионалї, яъне истилоњоти 

байналмилалї. Истифода аз ин манбаъ њам ба воситаи 
забони русї сурат мегирифт.  

Истифодаи мустаќил аз дигар забонњои аврупої 
мушоњида нашудааст. 

Ба андешаи мо ин се манбаъ дар истилоњсозии замони мо 
ва шояд дар ояндањо њам бо каме таѓйиру иловањо боќї 
хоњад монд. Инак, барои ташрењ ва асоснок кардани 
андешањои худ рољеъ ба манобеи мазкур каме бештар 
таваќќуф мекунем. 

       1. Манбаи миллї, забони тољикї. Ба андешаи мо 
истифодаи манбаи миллї аз бахшњои гуногун иборат 
мебошад ва онњо дар тањияи усулномаи нави истилоњсозии 
забони тољикї ва дар фаъолияти амалї бояд дар назар 
гирифта шаванд: 

- Истифодаи њадди аксари сарватњои луѓавии забони 
адабии њозира ва љалби маводи луѓавии барои аксарияти 
мардум фањмо аз лањљањо, истилоњоти касбї ва њатто 
унсурњои алоњидаи забони гуфтугўї; 

- Истифодаи забони адабиѐти классикї. Ин манбаъ 
дар назди истилоњсозон чунин вазифаро мегузорад: 

а) Пеш аз њама бояд забони осори боќимонда аз оѓози 
шаклгирии забони форсии дарї аз дидгоњи вожагузинї 
тањќиќ шавад. Яќин аст, ки дар он ганљина вожањои ноб ва 
усулњои нодири вожагузинии нуњуфта ва ѐ ноѐфта њанўз 
бисѐр аст. Забони форсии дарї дар он давра њанўз беолоиш 
ва дар љўшу хурўши љавонї ва зояндагї буд. Агар нуфузи 
дар бисѐр маврид нолозими забони арабї тавассути баъзе 
фазлфурўшон ва муншиѐни тамаллуќкори дарбори туркони 
асрњои миѐна ин растохез ва боландагии љавониро 
намешикаст, шояд забони мо имрўз дар арсаи сиѐсату 
иљтимоиѐт, илму фарњанг ва баѐни мафњуми онњо дучори 
чунин мушкилот намешуд; 

б) Љустуљў дар девони шоирони бузурги он давра ва 
баъди он мисли Рўдакї ва њамзамононаш, Фирдавсї, 
Љалолиддини Румї, Камол, Саъдї, Њофиз, Бедил ва чанд 
тани дигар, ки осорашон яке аз манбаъњои асосии вожањо ва 
истилоњоти забони форсии дарї ва шевањои калимасозии 
ѓайричашмдошт мебошанд; 

в) Мутолиа ва баррасии таркиби луѓавии забони осори 
достонњои омиѐна, сафарномањо. Нависандагони ин асарњо 
аз дарборњо дур ва ба таври куллї аз сабку тарзњои 
нигоришоти печида ба саљъњо ва луѓоту истилоњоти арабї 
озодтар буданд. Гузашта аз ин онњо бисѐр калима ва 
истилоњоти манотиќи гуногун ва љорї дар байни 
мардумонро, ки нависандагони «забонсози» расмии асрњои 
миѐна онњоро њамчун вожањои омиѐна дар таълифоти хеш 
љой намедоданд, дар китобњои худ дарљ кардаанд ва бисѐр 
имкон дорад аз байни онњо ва ѐ усулњои калимасозии онњо 
баъзе истилоњоти  мавриди ниѐзи замони мо пайдо ва ѐ 
сохта шавад. 

г) Тањќиќ ва тањлили фарњангњо махсусан луѓатномањои 
оѓози фарњангсозии забони форсии дарї аз нигоњи 
вожагузинї ва истилоњшиносї ва амсоли он. 

Албатта, мо аз душвории ин роњ огоњ њастем ва медонем, 
ки анљоми он тавассути ду – се кас ва ѐ дар муддати ду – се 
сол номумкин аст. Солњо ва зањмати садњо донишмандон 
лозим аст, то ки дар ин замина натиљањои матлуб ба даст 
биѐяд. Вале ин матлабро њам дарк мекунем, ки усулномасозї 
ва истилоњсозии забони тољикї њам дар њамин ду – се сол ба 
поѐн нахоњад расид. 

Хушбахтона, имрўзњо садњо пажўњишгарони риштањои 
гуногуни илму дониш дар Тољикистон ва Эрону Афѓонис- 
тон машѓули омўзиши ин мероси фарњангї ва осори 
иљтимої–сиѐсии ниѐгон мебошанд. Фаќат лозим аст, ки 
донишмандони муњтарам зимни баррасии масоили мавриди 
назари хеш ба ин мавзўъ низ каме бештар таваљљуњ зоњир 
карда, дар ин фаъолияти муштараки илмї сањми худро 

гузоранд. Зеро вазъи мављудаи истилоњоти хоси донишњои 
гуногун дар маљмўъ вазъияти умумии истилоњсозии њар 
забонро ташкил мекунад. 

      - Истифодаи забонњои бостонии эронї. 
Ба назари мо аз сарчашмањои бостонї бояд бисѐр 

эњтиѐткорона кумак гирифт. Аввал он ки барои дарки 
арзиш ва маънои аслии мафњум ва истилоњоти он забонњо 
ногузир бояд ба таври амиќ дар таърихи соњибони ин 
забонњо, адѐн ва умуман таърихи забон фурў рафта тањќиќ 
кунем, ки дар кадом риштањои илму дониш онњо борвар 
буданд. Њол он ки китобњои илмии аз он забонњо боќї 
монда бисѐр андак мебошанд ва агар чизе њам дар даст аст 
ба ин усул љавоби равшан намедињад. 

Албатта ин њам ба шарте, ки мо таќсимбандии ин 
забонњоро чунон ки аврупоиѐн сохтаанд, монанди забони 
форсии бостон, миѐна ва нав ќабул кунем. Њол он ки дар ин 
бора андешањои дигар њам пайдо шудааст ва як силсила 
олимон бар онанд, ки забони форсии дарї «фарзанди 
забони пањлавї ва набераи забони авестої ва порсии 
њахоманишї нест, балки забони бародар ва хоњари он 
забонњост, ки дар ќисмати азими даврони вуљуди онњо ба 
њар як њамзамон ва њамќадам (таъкиди мо - С.Н.) 
будааст».432  

Дигар он ки ба андешаи як гурўњ забоншиносон баъзеи 
ин забонњо чун пањлавї забони густурда ва пешрафтае 
набудааст, мисли забони тавонои илми дунѐи ќадим- 
лотинї, ки мо имрўз ба монанди аврупоиѐн онро манбаи 
истилоњсозї ва вожагузинии замони нав ќарор дињем. 
Масалан, аз рўи њисоби мутахассисони ин соња аз забони 
форсии даврони бостон (њахоманишї) 400 луѓат, аз авестої 
83 њазор калима аз тафсири пањлавии «Авесто», ки дар ањди 
Сосониѐн навишта шудааст 140 њазор калима ва ба таври 

                                                 
432

 Таботабої, Муњаммад Муњит. Кори фарњангистони забони форсї// 
Вањид, шумораи 7, Тењрон, соли 1348/1970, с. 184.  

куллї аз забони пањлавї 446 њазор луѓат боќї мондааст, ки 
танњо 41 њазори он калимањои ѓайримазњабї мебошанд.433  

Аксарияти луѓати боќимонда аз ин забонњо, аз љумла 
забони пањлавї њам вожагони мансуб ба дини зардуштї 
њастанд. Бинобар ин аз вожагони хоси дини мурда ва 
забонњои мурдаи дунѐи ќадим, ки дастовардњои бузурги 
илмии умумибашарї дар онњо офарида нашудааст ва ѐ 
кашф нашудааст, сохтани луѓату истилоњоти дунѐи нав ва 
илму фарњанги нав кори муњол ба назар мерасад. 

Дуюм. Масъалаи даврабандии забони форсї ва махсусан 
масъалае, ки «сарчашмаи забони форсї њахоманишї аст... 
ва ба хусус пањлавї, ки форсї аз он муштаќ шудааст»434 то 
кунун исбот нагардида ва бањсњои илмї, чунон ки пештар 
андешаи комилан хилофи он наќл шуд, дар атрофи он 
идома доранд, истифодаи васеи ин манбаъро дар 
вожагузинии забони њозираи форсї, тољикї мушкилтар ва 
то љое машкук месозад. Масалан, агар фарзияи дониш- 
мандоне, ки забони форсї, форсии дарї ѐ форсии навро 
муштаќ аз забони пањлавї намедонанд, санади ќотеи таъйид 
пайдо кунад, пас забони пањлавї чигуна метавонад 
сарчашмаи забони форсии дарї бошад? Њол он ки бинобар 
ин аќида забони форсии дарї бо забони авестої ва пањлавї 
дар тўли таърих дар пањлуи њам ќарор гирифта, забонњои 
њамзамон ва «хоњару бародар» будаанд. Дар ин сурат 
умумиятњо ва муштаракоте, ки дар решаи калимањои 
авестої, пањлавї ва форсии дарї олимон пайдо мекунанд, 
нишонаи доду гирифти байни забонњои њамзамон, њамсоя ва 
бародар аст, на исботи муштаќ шудани яке аз дигаре. 

Масалан, луѓатшиноси маъруф Муњаммади Муин дар 
Фарњанги худ, ки ба таври куллї фарњанги забони адабии 
                                                 
433

 Яштњо (тафсир ва таълифи Иброњим Пурдовуд), Тењрон, 1377/1999, 
љилди 1, с.1. 

 Яштњо (тафсир ва таълифи Иброњим Пурдовуд), Тењрон. 1377/1999, 
љилди 1, с.1. 

форсї ба њисоб меравад, чунин вожањои «ѓайри мустаъмал»-
ро дар ќатори «луѓатњои лањљањои эронии ѓайри мутадовил 
дар форсї», дохил накардааст: ў менависад: «Луѓоти позанд 
ва пањлавї (ки дар фарњангњо ба номи Занду Позанд зикр 
шудаанд) ва луѓоти лањљањои эронии ѓайримутадовил дар 
форсї дар китоби њозир наќл нашудаанд».435   

Ва дар нињоят то љое, ки медонем, дар љараѐни ташаккули 
худ забони форсии дарї аз забонњои мањаллии суѓдї, 
тахорї, хоразмї ва дигар лањљањои хешованд бањра 
гирифта, баъзењоро дар худ њазм ва баъзе дигарњоро рад ва ѐ 
аз байн бурдааст. 

Забони пањлавї њам дар даврони шаклгирии забони 
форсии дарї ба сурати заиф, дар миѐни баъзе табаќањои 
љомеа, аз љумла мубадони зардуштї ба умри худ идома 
додааст. Вале тавре ки аз таърихи забон медонем, дар 
ташаккули забони форсии дарї ва раванди инкишофи он 
таъсири љиддие нарасондааст. Агар луѓате аз он бино ба 
зарурат гирифтааст, онњоро чунон дар ботини худ њал 
кардааст, ки имрўз танњо мутахассисон метавонанд онњоро 
ташхис дињанд. 

Пас аз вусъати нуфузи забони арабї бошад забони 
форсии дарї ба ин сарчашма камтар, ба назари мо рўй 
овардааст. Бинобар ин бори эњѐи муносибатњо ва муоми- 
лотеро, ки забони форсии дарї 1100 – 1200 сол пеш бо ин 
забонњо доштааст, ба гардани забони тољикии ањди мо 
нињода, аз он талаб кардани иљрои вазифањое, ки ин забон 
як маротиба дар овони туфулият анљом додааст, зоњиран 
забони моро на ќавитар ва на сарватманд месозад. Истисно 
решањои луѓоте мебошанд, ки дар вожагузинии забони мо 
намунањои онро ба мушкил бошад њам пайдо кардан 
мумкин аст.  

 Муин, дуктур Муњаммад. Фарњанги форсї дар 6 љилд, Тењрон, 

Аз ин љињат такрор мекунем, ки луѓот ва истилоњоти 
мавриди ниѐзи имрўз ва усулњои сохтмони онњоро бояд дар 
бомдоди ташаккул ва такомули забони форсии дарї љустуљу 
кард. Зеро дар баробари вожагони нави забонњои ѓарбї 
ќарор додан ва зинда кардани вожањои фаромўшшуда ва 
камошнои форсии дарї барои забони мо, зоњиран манфиати 
бештар хоњад дошт аз он ки барои онњо аз калимањои 
ноошно ѓайримаъмул ва душворфањми забони арабї ва ѐ 
забонњои бостонї муодил баргузинем. 

   - Истифода аз захоири луѓот ва истилоњоти навсохти 
њамзабонон. Азбаски нуфуз ва истифодаи «наввожањо»-и 
форсї имрўзњо дар њоли густариш аст, бинобар ин забони 
тољикї бояд муносибати худро ба ин луѓот  ба таври куллї 
муайян намояд.   

Доду гирифти вожањо ва истилоњоти нав дар байни 
забони тољикї, форсї ва дарї дар даврони шўравї низ ба 
таври ѓайрирасмї вуљуд доштааст. Чунон ки дар охири асри 
XIX истилоњоти навсохти телефон, телеграф, рўзнома, 
корхона, роњи оњан, ширкат ва ѓ. дар забони ин се кишвари 
њамзабон-Тољикистон, Эрон ва Афѓонистон муштарак буд, 
дар солњои баъд низ, сарфи назар аз мамониатњои гањгоњї 
ин суннати ќадимї њамчунон идома ѐфта аст. Масалан, 
охири солњои 20-уми асри гузашта, ваќте ки дар 
Тољикистони шўравї масъалаи табдили алифбо, сода ва 
осон кардани забони тољикї ранги љиддї гирифт, айни ин 
масоил, яъне чунин кўшишњо дар Эрон низ ќувват гирифта, 
баъзе фарњангиѐни он диѐр дар фикри бознигарї ва 
«ислоњи» забони худ афтида буданд. Бинобар ин њар иќдом 
ва тасмими хубе, ки доир ба забон пайдо мешуд ва ѐ 
маљаллоту рўзномањои «Овози тољик»-у «Роњбари дониш»-и 
тољикї, «Амони афѓон»-и дарї ва «Шафаќи сурх»-у, «Раъд»-
и форсї ва дигарњо, ки дар ин солњо нашр мешуданд, дар 
њар се кишвар пањн мешуданд. Аз дастовардњои иљтимої ва 
комѐбињои адабї ва забонии њамдигар фарњангиѐн огоњ 
буданд ва наќдњое бар осори њамкасбони худ менавиштанд. 

Масалан, донишманди шањири Эрон Саид Нафисї 
шодмонии худро аз таъсиси Љумњурии Тољикистон дар 
Осиѐи Миѐна ва чопи «Намунаи адабиѐти тољикї»-и 
Садриддин Айнї дар рўзномаи «Шафаќи сурх» (№ 699) 
чунин баѐн кардааст. «...Он рўз ки дар Тењрон шунидем 
Љумњурии Шўравии Тољикистон дар сарзамини аљдодии мо 
таъсис шуд, хурсанд шудем. Зеро ки медонистем, ин 
њукумати љадид бо мо њамзабон аст ва мо њарду бародарем. 

Дирўз китобе дар идораи «Шафаќи сурх» дидам, ки 
њамон хурсандиро ба ман бахшид... Ин китоб маљмўа аст ва 
626 сањифа ба исми «Намунаи адабиѐти тољик»... 

Бароварандаи ин китоб алломаи муосир Садриддин 
Айнї аз ањрори он диѐр ва аз удабои номии диѐри хеш ва аз 
зумраи мафохири забони мо дар Туркистон аст».  

Аз даврони «бозсозї» ба ин тараф, махсусан баъди ба 
истиќлолият расидани Тољикистон, ки мамониатњои 
идеологї бартараф шуд, муносибатњои дерини фарњангї дар 
байни Тољикистон ва Эрону Афѓонистон дубора эњѐ гардид. 
Дар заминањои гуногуни фарњангї, аз љумла адабиѐт ва 
забон њам имконияти табодули таљриба ва истифода аз 
дастовардњои даврони охири њамдигар ба вуљуд омад ва 
дари захирањои гаронбањое ба рўи истилоњсозии забони 
тољикї боз гардид. Дар ин кор аз захоири истилоњоти 
навсохти форсии муосир бањраи бештар бардошта шуд. 
Њамакнун садњо истилоњоти риштањои гуногуни њаѐти 
иљтимої–сиѐсї ва иќтисодї–фарњангиро метавон ном бурд 
аз ќабили фурудгоњ, гирдињамої, вомбарг, бозрасї ва 
дигарон, ки дар матбуот, осори нависандагон ва забони 
мардум љорї шуда, эњсоси бегонагї намекунанд. Дар оянда 
низ дар раванди инкишофи истилоњсозии забони тољикї 
захирањои  саршори ин манбаъ наќши муњим хоњанд бозид.  

Имрўз барои забоншиносони тољик шароит фароњам аст, 
ки таљрибаву бозѐфтњо ва захирањои истилоњоти забони 
тољикї, форсї ва дариро олимона тањлилу баррасї карда, 
муносибтарин ва озмудатарини онњоро баргузинанд. Ин 

кор њадди аќал дар њавзаи истилоњоти иљтимої – сиѐсї 
шуданї аст. Њамгунсозии риштањои илму фан ва технология 
ба далели таъсири забонњои гуногун ва анъаноти 
истилоњсозии  асрњои охир дар замони мо фурсат ва зањмати 
бештарро талаб мекунад. 

Вале дар љараѐни доду гирифти луѓот ва бањрабардорї аз 
истилоњоти њамзабонон набояд вижагињои забони тољикиро 
фидои «садоќати» нолозим ба дўстон ва ѐ фурўтанињои 
дурўѓин кард. Зеро забони форсии дарии љавон љањонгардї 
ва кишваркушоии худро аз атрофи Сайњуну Љайњун оѓоз 
карда, дар бисѐр марњилањои таърихї сарчашмаи такмил ва 
ѓизобахши бахшњои минтаќавии худ будааст. Вале шохањои 
ин забон дар минтаќањои  гуногун вобаста ба шароити 
љуѓрофиѐї, таъсири лањљањои мањаллї, забонњои њамсоя ва 
ѓайрањо аз љињати вожагонї симои зоњирии хоси худро 
пайдо кардаанд. Ва ба гумони мо баќои умр ва азамату 
таровати забони форсии дарї низ маљмўаи њамин 
рангорангињост. Агар замоне шохаи мовароуннањрии он 
заиф шуда аст, бахши њиндии он ављ гирифта ва агар дар 
Њинд рў ба завол нињода, дар Эрон ѐ Афѓонистон кунунї 
шукуфо ва роњнамо гардидааст. Хулоса ин шохањо дар тўли 
таърих њамеша мададгор ва дармонбахши њамдигар 
будаанд.  

Аз ин љињат даъвоњои «њамгун сохтан», «яксон кардан» ва 
ѐ «забони адабии ягона сохтан» барои ин се бахш ба назари 
мо пояњои илмї надорад, зеро ки забоншиносон њал шудани 
ибтидоитарини лањљаро дар дохили шохаи ќавитари он 
забон зоеаи бузург арзѐбї мекунанд. Чунин амал танњо дар 
доираи вожагузинї ба хусус дар истилоњсозї, он њам ба 
чанд шарт, ки баъзе онњо пештар номбар шуд, ќобили ќабул 
аст. Дар ѓайри он њангоми яксон сохтан, њамгун кардан ва 
ѓайрањо дањњо назокатњои сарфию нањвї, аз љумла, гўишњо, 
љумлабандињо, гуфторњо ва ѓайрањо, ки пояњои инкишофи 
њар шоха аст, аз байн хоњанд рафт. Њайф асту гуноњ, ки ба 
хотири њамгарої ва ѐ орзуву омоли дигар даст ба ин кори 

бебунѐд зада шавад. Масалан, забони тољикї агар чанд рўзе 
зери таъсири авомили мухталифи таърихї дар вожагузинї 
ва истилоњсозї тањти нуфузи забони русї ќарор гирифта 
бошад њам, вале чунон ки дидем ин амри муваќќатї буд. Аз 
љониби дигар забони тољикї ба таври куллї аз ин шогирдї 
таљрибањои муфиде низ њосил карда, имрўз ба њайси забони 
давлати мустаќили тољикон ба пои худ равон аст ва бисѐр 
масъалањои истилоњсозии худро метавонад мустаќилона њал 
кунад. Агар нуќсе ва ѐ камбуде дар ин соња дошта бошад, 
чун замон мусоид асту бунѐду решањои забон ќавї, бино ба 
расми дерин ва њамон усулу ќонунмандињое, ки дар боло 
зикр шуд, метавонад њам навоќисро ислоњ ва камбудињоро 
такмил кунад ва њам маќоми шоиста ва рангу бори хоси 
худро нигањ дорад. 

Аз ин рў, набояд яке аз ин шохањоро бар дигаре тарљењ 
дод. Баръакс, ба андешаи мо имрўзњо, ки дар истилоњсозї 
њама гирифтори мушкилоти муштаракем, бояд талош 
варзид, ки њатто вижагињои луѓавии минтаќавии форсї, 
дарї ва тољикї бетаассуб тањќиќ ва тафтиш шавад, то 
бошад, ки бо кумаки њамдигар мушкилоти нави хешро њам 
дар ин ришта ба мисли гузаштањо бартараф созем. 

       - Истифодаи луѓатњои арабї.  
Њадаф ин љо вожањои забони арабии муосир набуда, 

балки луѓотест, ки корбурди онњо дар забони тољикї 
собиќаи тўлонї доранд. Солњои сиюми асри гузашта, 
чунончи пештар ишора шуд, мубориза  бо «арабизм»-њое, ки 
забони тољикиро «ифлос» мекунанд, оѓоз гардид. Дар Эрон 
њам дар њамин солњо чунин тамоил пайдо шуда буд ва 
гурўње ба номи «порсии сара», њаракат мекарданд, ки луѓати 
арабї ва умуман тамоми калимањои бегонаро аз забони 
форсї хориљ карда ба љойи онњо вожањои «сара»-и форсї 
муќаррар намоянд. Вале гузашти замон ва инкишофи 
забони тољикї ва бахши истилоњсозии он нишон дод, ки бар 
хилофи чунин даъвоњо калимањои арабии дар забони 
тољикї решањои таърихї дошта то ба њол яке аз унсурњои 

муњимми истилоњсозии забони тољикї мебошанд. Мисоли 
равшани он ибораи «давлати соњибистиќлол ва њуќуќ- 
бунѐд»-и  имрўз аст. Бинобар ин забоншиносони тољик ва 
донишмандони эронї пайваста дар таълифоти худ таъкид 
мекунанд, ки таѓйир додани истилоњоти иљтимої – сиѐсї ва 
илмї – адабї, ки тайи њазорон сол дар забони тољикї ба кор 
рафтанд ва дар бисѐр маврид маънои ибтидоии арабии 
худро гум карда, таърихи забон ба онњо ба истилоњ  санади 
«њувият»-и миллї додааст, кори зараровар аст. Аз ин сабаб, 
ба гумони мо чунин калимањо ба захираи асосии луѓавии 
забони тољикї дохил шудаанд ва љузъи таркибии забони 
тољикї мебошанд. Албатта, ба шарте, ки дар ин кор ифрот 
ва ѐ сўистифода рўй надињад, монанди таркиботи  куњнаи  
«саъбулубур» ва ѐ «муштаракулманофеъ»-и солњои охир. 
Агар ба љои «муштаракулманофеъ», фарзан «манфиат- 
шарик» ва ѐ аз ќабили он таркибе сохта мешуд боз њам 
луѓоти он арабї бошад њам, вале мутобиќати бештар бо 
усулњои калимасозии забони тољикї медошт. 

Хулоса, ба гумони мо бењтар он аст, ки сахт дар пайи 
табдил ва ѐ рондани истилоњоти арабї, ѐ интернатсионалї 
нашуда, баръакс ба љойи он дар фикри луѓатсозї ва 
муодилѐбї барои калима ва истилоњоте бошем, ки дар 
њамин рўзњои мо падид омадаанд. Љараѐни такомул ва 
инкишофи забони тољикї имрўз дар марњилаи нави инки- 
шофи хеш, махсусан дар истилоњсозї бисѐр норасоињои 
худро љуброн карда истодааст. Масалан, дар асоси ќоида- 
њои ової, дастурї ва вожагонии забони тољикї, форсї аз 
унсурњои мављудаи вожагузинї луѓоти тозае дар Эрон ѐ 
Тољикистон сохта шудааст, ки имрўз комилан љойи як ќатор 
луѓату истилоњоти арабиро гирифтаанд, монанди «кишо- 
варзї» ба љои «хољагии ќишлоќ» ѐ «созмон» ба љои 
«ташкилот» ва амсоли он. 

2. Забони русї ѐ манбаи шўравї. Ин манбаъ ба андешаи 
мо дар оянда низ ањамияти худро гум накарда, њамчунон 
боќї хоњад монд. Зеро илова бар таъсири мустаќими ин 

забон дар ташаккули истилоњоти нави забони тољикї, 
ягонагии алифбо, имло ва тарзи талаффузи луѓату 
истилоњоти бегона ин вобастагиро бисѐр амиќ ва мустањкам 
кардааст. Дуруст аст, ки имрўзњо забони тољикї метавонад 
калима ва истилоњоти нави љањониро бевосита аз забонњои 
англисї, немисї, фаронсавї ва ѓайра гирад. Вале чигуна ва 
бар асоси кадом дастур ѐ усул? Чунки имло ва талаффузи 
онњо дар забонњои номбурда аз он чи ки то њол тавассути 
русї гирифта мешуд, фарќ хоњанд кард. Дар он сурат 
пайдост, ки дар ин ќисмати забони мо чи њарљу марљ ва 
саргардонии нав ба вуљуд хоњад омад. Масалан, гумон аст, 
мардум ба зудї ба солњои бистум баргашта одат кунанд, ки 
ба љои «демократї» - «демукротї» ѐ «демукросї» ва ѐ 
«сотсиализм»-ро «сусиѐлизм» ва «автобус»-ро «утубус» 
нависанд ва ѐ гўянд. Ин масъалаест, ки ба содагї њал 
намешавад ва забоншиносон бояд онро њамаљониба баррасї 
карда, суду зиѐни онро барои забон муайян намоянд ва дар 
сурати зарурї барои ин бахши истилоњсозї, яъне 
иќтибосгирї аз забонњои бегона, усул ва дастурњои нав 
тањия созанд. 

Гуфтугўњо дар бораи њамгунсозии истилоњоти забони 
тољикї, форсї ва дарї низ аз љумлаи проблемањои нави 
забони мо аст ва њалли он њам ба масъалаи боло вобастагии 
сахт дорад. Зеро чунон ки гуфтем, калима ва истилоњоти 
нави иљтимоиву сиѐсї ва илмиву фанниро эрониѐн дар 
ибтидо аз забони фаронсавї иќтибос карданд ва сонї аз 
забони англисї ва камтар аз олмонї. 

Дар Афѓонистон иќтибосот асосан аз забони англисї ва 
камтар аз русї ва немисї гирифта шуда, дар Тољикистон, аз 
русї. Бо табдили чанд луѓат аз ќабили «кино»-и русї ба 
«синамо»-и англисии љорї дар Эрону Афѓонистон ва амсоли 
ин масъала њал нахоњад шуд. Зеро яке аз масъалањои 
мубрами забон мавзуи њамгунсозї, даќиќ кардан ва ба як 
системаи илмї даровардани истилоњоти он мебошад. Барои 
њалли ин масъала ба гумони мо бењтар он аст, ки њайати 

баландпояе аз забоншиносону мутахассисони се кишвари 
њамзабон дар як созмон гирд омада, љараѐни умумї ва 
махсусан тафовут ва дигаргунињои алоњидаи онро дар 
инкишофи истилоњсозии се кишвар мавриди тањлилу 
тањќиќи амиќу њамаљониба ќарор дода, сипас дар асоси 
њамин баррасињои таърихї – забоншиносї хулосањои назарї 
ва тавсияњои амалї тањия намоянд. 

3. Манобеи байналмилалї. Њадаф аз манобеи байнал- 
милалї луѓоту истилоњоти навест, ки аз охири асри XIX дар 
забони тољикї нуфуз кардаанд. Азбаски ин вожагон мансуб 
ба як забон набуда сохта ва ѐ пардохтаи забонњои гуногуни 
ѓарбї мебошанд, бинобар ин онњо дар забоншиносї як 
категорияи махсусро ташкил мекунанд. Аксарияти ин 
калимањо истилоњоти иљтимої – сиѐсї ва илмиву фанние 
мебошанд, ки асосан аз ќарнњои XVIII сар карда дар асари 
тањаввулот ва тараќќиѐту пешрафтњои моддиву маънавии 
кишварњои аврупої падид омадаанд. Њамзамон бо нуфузи 
тамаддун ва илму фанни љадид чунин  истилоњоти нав дар 
кишварњои шарќї интишор ѐфт, ки аксарияти онњо дар ин 
забонњо баробарии даќиќ надоштанд. Дар натиља забонњои 
ин минтаќа дар истилоњсозї њар кадом зери таъсири њамон 
забони аврупоие ќарор гирифт, ки соњибони он нуфузу 
таъсири бештар доштанд. Масалан, забони форсї дар 
ибтидо луѓоти навро аз фаронсавї гирифт, ки горсун 
(официант), рестуронт, кровот (галстук), њутел (мењмон- 
хона), суп, кутлет, лимунод, сигор, полту њатто мерсї 
(ташаккур) ѐдгори њамон давра аст. Забони тољикї аз 
ибтидо (асосан нимаи дувуми асри XIX) луѓоту истилоњоти 
фарњангу тамаддун ва маорифи љадидро аз русї ва ѐ 
тавассути ин забон мегирифт ва ин анъана то њанўз идома 
дорад. 

Вале ба тадриљ миќдори ин вожањо чунон афзуд, ки 
таъйини муносибат бо онњо зарурати мудохилаи забон- 
шиносонро ба миѐн овард. Дар натиља донишмандон барои 



326 
 

муайян кардани љойи онњо дар забон ва шеваи  муомила ба 
онњо меъѐру ќоида ва усулномањо сохтанд. 

Дар замони мо њам афзоиши истилоњоту вожагони нав, 
чунон ки мебинем ба сурати сарсомовор идома дорад ва 
имрўз захирањои он ба як сарчашмаи ѓании истилоњсозии 
забони тољикї табдил шудааст. 

Аммо  аз ибтидои истилоњсозии нави забони тољикї дар 
масъалаи тарзњои истифодаи ин манбаъ ихтилофи назар 
вуљуд дорад. Масалан, имрўзњо њам як гурўњ фарњангиѐн 
истифодаи ин луѓотро дар забони тољикї нишонаи 
нотавонии забон медонанд ва кўшиш мекунанд, ки ба љойи 
онњо калимањои «асили тољикї»-ро ба кор баранд. Гурўњи 
дигар таќрибан ба њамон шеваи даврони шўравї чунин 
истилоњотро дар навиштањо ва сухангўињои худ истифода 
мекунанд ва ѐ ба њамон тарзи пешин ќабул мекунанд. 

Дар ин муомила чї бояд кард? 
Якум. Чунон ки гуфтем, баргардонидани њамаи луѓоту 

истилоњоти нав ва ѐ ба љойи онњо калимањои асили тољикї 
ѐфтан кори номумкин аст ва њељ забоне ба танњої аз уњдаи 
ин кор набаромадааст. 

Дуюм. «Тољикикунонии» онњо, тавре ки маълум аст сабаб 
мешавад, ки робитаи мо ба «донишњои љањонї», ки пайваста 
дар њоли пешрафт ва тараќќї аст, канда мешавад. Зеро ба 
аќидаи донишмандон «вањдати истилоњ барои пешрафти 
илм ва иртибот миѐни ањли он шарти нахустин аст».436  

 Имрўзњо донишмандон кам-кам ба хулосаи дигаре њам 
омада истодаанд, ки истилоњоти иљтимоиву сиѐсї ва илмиву 
фаннии замони њозир, дигар луѓати забони воњиде набуда, 
мисли аломатњои шартии наќшањои љуѓрофї ва ѐ ронандагї 
байналмилалї шудаанд.437   

                                                 
436

 Хонларї. Забон ва љомеа//Сухан, давраи 12, шумораи 6, Тењрон, 
2635 (таќвими шоњаншоњї), с. 435. 
437

 Шакурї Муњаммадљон. Хуросон аст ин љо, Душанбе, 1997, с. 246. 

Ва агар дар њар кишвар онњоро ба тарзи худ созанд 
маълум, ки чи мушкилоте ба бор хоњад омад. 

Бинобар ин, масъалаи иќтибосгирї  имрўз дар забонњо 
ањамияти махсус пайдо кардааст. Вале ин гуфта маънои 
онро надорад, ки њар луѓати дурусту нодурусте, ки аз Ѓарб 
расид, фавран бе тањлилу баррасї ќабул шавад. Зеро 
медонем, ки иќтибосгирї танњо яке аз усулњои истилоњсозї 
мебошад. 

Сеюм. Иќтибосгирї то њудуд ва марзи муайян љоиз аст. 
Он набояд асолати забон, яъне сохтмони сарфї ва нањвии 
забонро халалдор созад. Аз нигоњи ањамият ин усул љойгоњ 
ва шартњои худро дорад: 

Иќтибосгирї набояд дар баробари истилоњофаринї аз 
манобеи миллї бартар ќарор дода шавад. Зеро медонем, ки 
ба василаи иќтибосгирї ба забон истилоњоти тайѐр дохил 
мешавад. Аз ин љињат иќтибосгирї танњо як намуди 
такмили захираи истилоњоти забон мебошад. Дар љараѐни 
он механизмњои калимасозии забон пурра иштирок наме- 
кунанд (ба истиснои баъзе унсурњо). Аз љониби дигар аз 
таљрибаи њамин забони худамон мебинем, ки иќтибосгирї 
баръакс забонро танбал карда, ќобилияти љустуљўгарї ва 
офаринишии онро суст мекунад. Ба ин тарз бояд замоне 
руљуъ кард, ки васоили дохилии забон аз уњдаи ин кор 
намебароянд. Яъне, анъанаи фарњангї ва нињодњои забони 
тољикї барои ин мафњум баробарие надоштааст ва ѐ мо аз 
сохтани он ољизем. Бинобар ин вазифаи истилоњсозии  мо 
он аст, ки агар истилоњи навро баѐн карда натавонем, бояд 
кўшиш кунем, ки бо таваљљуњ ба ќоидањои овоиву дастурї 
ва калимасозї ва дигар унсурњои забони тољикї барои он 
мафњум истилоње бисозем. Албатта ин кор барои 
истилоњсозии забони тољикї бисѐр муњим мебошад. Зеро 
дар ваќтњои охир мебинем, ба ин васила як силсила 
истилоњоти наве сохта ва ѐ аз њамзабонон гирифта шуда 
истодааст,  ки бисѐр муносиб афтодаанд, мисли осоишгоњ - 
санатория, донишгоњ – университет, пажўњишгоњ – 

институт, хабаргузорї – агентство, донишкада – факултет, 
шиноснома – паспорт ва ѓ. 

Аммо аз ќабули баъзе истилоњоти иљтимоиву сиѐсии нав 
имрўз ва дар оянда њам ногузирем ва набояд  аз ин таљрибаи 
маъмули забонњо тарсид. Илова бар ин чунон ки устод М. 
Шакурї менависад «…дар њар забоне ахзу иќтибос ва 
ориягирї ногузир аст ва дар баъзе шохањои истилоњот 
фаровон роњ меѐбад. Ин њаќиќати бебањс аст ва дар бисѐр 
мавридњо љои гурез аз он нахоњем ѐфт».438 Илова бар ин  
сурати риояи таносуб чунин ориятгирї харобовар нест. 

Ва дар нињоят бояд ба ин воќеияти мусаллам иќрор шуд, 
ки иќтибосгирї вуруди мафњум ва луѓоту истилоњоти нав аз 
забонњои ѓарбї танњо мушкилоти забон нест, балки он 
зодаи тафовутњои иљтимоиву иќтисодиест, ки фосилаи он 
дар байни мо ва кишварњои пешрафта рўз то рўз зиѐдтар 
шуда истодааст. Имрўз мо садњо ашѐву падидањои моддиву 
маънавиро аз он љањон ќарз мегирем, ки худ аз эљоди онњо 
ољизем. Бинобар ин танњо бо забон ва луѓоту истилоњоти он 
ин фосиларо кўтоњ кардан ва ѐ дар баробари ин нуфуз 
истодагарї кардан кори бебарор аст. 

§ 4. Сифат ва чигунагии истилоњот. Калима ва 
истилоњоти мунтахаб, чунон ки дар таљрибаи забонњои 
дигар дидем ва худ санљидем бояд дорои сифатњои зерин 
бошанд: 

- Даќиќї. Калима бояд аз љињати интиќоли маъно дуруст, 
илмї ва ба ќадри имкон расо ва даќиќ бошад. 

- Шаффофият. Тавре ки медонем, маъношиносон 
калимањоро аз нигоњи маъно ба ду гурўњ таќсим мекунанд: 
шаффоф ва тира. Шаффоф калимањое њастанд, ки аз рўи 
сохт ѐ овоз маънои онњоро дарк ва ѐ тахмин кардан мумкин 
аст, яъне маънои онњо дар зоњирашон пайдост, монанди 
«фурўшанда», «бофанда», «мењмонхона», «яхшикан», 
«бадахлоќ» ва ѓайра. Бинобар ин бояд кўшиш кард, ки то 

                                                 
438

 Шакурї Муњаммадљон. Хуросон аст ин љо, Душанбе, 1997. с. 267. 

љойи имкон аз љумлаи калимањои шаффоф истилоњоти 
интихоб кард, то ки маънои онњо равшан бошад ва 
бархўранда аз дидан ва ѐ шунидани он, то андозае ба 
маънои калима сарфањм равад ва ѐ робитаи наздики онро бо 
маънои истилоње, ки барои баѐни мафњуми он баргузида 
шудааст, пай барад. 

- Тасрифпазирї ва иштиќоќпазирї. Калимањо бояд 
њатталимкон таркибпазир бошад. Дар он сурат бо истифода 
аз пешоянду пасояндњо ва ѐ дигар имконоти забонї 
муштаќот ва таркибњои гуногун аз он сохта мешавад ва 
интиќоли маъно зудтар сурат мегардад.  

- Сохтори дастурї. Луѓатњои баргузида бояд њамоњанг ва 
ѐ созгор ба нормањо ва сохтмони дастурии забон бошанд. 
Албатта ин чунин маъно надорад, ки истилоњот њатман аз 
решањои калимањои «тољикии асил» бошанд, балки 
метавонад аз решањои забонњои бегона њам гирифта 
шаванд. Вале албатта бояд тобеи талаботи дастури забони 
тољикї бошанд. Бешубња њангоми пазируфтани чунин 
калимањо бояд принсипи  зарурати ќабули онњо аз забонњои 
бегона дар назар гирифта шавад. 

- Кўтоњии калима. Аз таљрибаи забонњои ѓарбї (русї) ва 
иќтибосу тарљумаи онњо дар забони тољикї мебинем, ки 
тараќќии илму фан ва тањаввулоти сиѐсиву иљтимої боиси 
пайдо шудани мафњумњои наве шудааст, ки бо таркиби чанд 
калима њатто бо иборањои тўлонї баѐн мешаванд. Бинобар 
ин муодилѐбї ва ѐ истилоњсозї барои онњо бисѐр мушкил 
аст ва дар фаъолияти истилоњсозии  забони мо дар гузашта 
собиќа надоштааст. Аз ин љињат, ваќте ки барои чунин 
мафњумњо баробарї баргузида мешавад, бояд то љойи 
имкон кўшиш кард, ки калимањои интихобшуда кўтоњ 
бошанд, то њам суръати интиќоли мафњумњо ќобили ќабули 
зењни шунаванда ва ѐ хонанда бошанд ва њам дар сохтмон ва 
баѐни мафњумњои таркибї ва пайвандї мушкилоти зиѐд пеш 
наояд. 

- Зебої ва маќбулият. Зоњиран охирин шарти пазириши 
як муодил зебої ва маќбулияти он барои ањли соња ва агар 
он истилоњ луѓати иљтимої – сиѐсї бошад барои ањли 
фаъоли љомеа мебошад. Муодили пешнињодї албатта то 
љойи имкон бояд хушсохт, хуштаркиб, хушоњанг ва 
талаффузаш осон бошад. 

Дар оѓоз барои баѐни мафњум аз сўи мутахассис, 
мутарљим ва ѐ ашхоси алоќаманди ин ришта истилоњ сохта 
ва ѐ баргузида мешавад ва сипас аз тариќи матбуот ва 
васоити ахбори умум пешнињод мегардад. Истилоњи 
пешнињодшуда агар тамоми сифатњои дар боло ѐдшударо 
доро бошад њам, вале агар аз лињози маќбулият писанд 
наояд, ќабули он солњо тўл мекашад. Гоњњо иттифоќ 
меафтад, ки чунин озмоиш борњо такрор ва вариантњои 
гуногун интихоб мегардад, то он ки яке аз онњо дар ин 
озмоиш бартарї ѐфта ќабули омма мегардад. Бинобар ин 
бояд аз истилоњоти тумтароќ, носуфта ва њатто дар 
талаффуз мушкил то њадди имкон дурї љуст ва ѓ. 

Тавре ки мебинем, амалї кардани ин шартњо сахт аст. 
Вале инљост, ки тавоної ва имконоти забон ва иќтидору 
мањорати истилоњсозон маълум  мешавад.  

Матолибе, ки дар боло арз шуд танњо тарњњои пешнињодї 
буда, пайдост, ки тамоми љанбањои талаботро нисбат ба 
чунин калимањои махсуси забон, яъне истилоњот фаро 
гирифта набошад, вале ба андешаи мо дар сурати  риоя ва 
татбиќи онњо дар љараѐни истилоњсозии  амалї низоми 
муайяне пайдо хоњад шуд. Гузашта аз он забон мисли љомеа 
њамеша дар њоли таѓйиру такомул аст ва шояд оянда дар 
рафти инкишофу такомули худ дар ин ришта њам  ќолабњо 
ва принсипњои дигар пайдо шавад. 

Х У Л О С А Њ О 
 
Аз тањлилу тањќиќи намунањои истилоњоти иљтимоиву 

сиѐсии забони тољикї аз оѓози истилоњсозї то ба имрўз ва 
мутолиаи осори муњаќќиќони соњибназар дар ин масъала ба 
чунин хулоса омадан мумкин аст: 

1. Пухтагии забон ва ѓановати  таркиби луѓавии осори 
даврањои аввал нишон медињад, ки забони тољикї (форсии 
дарї) барои баѐни мафњумњои гуногуни иљтимоиву сиѐсии 
он рўзгор тавоної ва имконоти кофї доштааст. 

2. Осори боќимондаи донишмандони он давра шањодат 
медињад, ки дар забони адабї ва лањљањои мањаллї 
истилоњоти динї ва забони илмї (албатта илмњои маълум) 
мављуд будааст. 

3. Луѓату истилоњоти иљтимоиву сиѐсї ва њатто илмї аз 
нигоњи истилоњшиносї равшан ва мушаххас буда, гоњо 
тањти таъсири лањљаи зодгоњ ѐ мањалли зисти муаллифон 
ќарор доранд. 

4. Дар сохтани ибора ва истилоњот аз феълњои сода ва 
љаълї бисѐр истифода шудааст. Ин афъоли дар он давра 
серистеъмол бо мурури замон баъзе шаклњои худро аз даст 
додааст. 

5. Забони марњилањои аввал аз нигоњи луѓатофаринї ва 
важасозї ду тавоноии хос дорад, яке таркибпазирї ва 
дигаре иштиќоќпазирї. Тавоноии якум то ба њол зиндааст 
ва бисѐр луѓату истилоњот, чун нонво, оиннома, гузарнома 
бар асоси њамин хосият сохта шудаанд. Вале тавоноии 
дувум, њамчунон ки зикр шуд, ба сабаби таъсири луѓатњо ва 
хусусиятњои дастурии забонњои бегона заиф ва дар бисѐр 
маврид аз байн рафтааст. 

6. Дар даврањои аввал аз луѓату истилоњоти арабї дар 
чанд маврид истифода шудааст. Якум - дар сурате, ки 

калима ѐ истилоњи худї дароз ѐ душворфањм буд, дуюм- дар 
њолате, ки луѓат ва ѐ истилоњи арабї матлабро равшантар 
ифода мекард, сеюм-ваќте ки вожа ва таркиботи арабї на 
танњо дар забони  китобї, балки дар забони гуфторї дохил 
шуда барои аксарияти мардум фањмо буд ва нињоят аз 
ночорї, дар сурате ки барои ифодаи мафњуми нав луѓати 
муносиб пайдо намешуд ва бо кумаки калимањои мављуда 
низ сохтани он имконпазир набуд. 

7. Луѓат ва истилоњоти арабї нињоят даќиќ ва моњирона 
тарљума шудаанд, ки имрўз њам метавонанд сармашќи 
мутарљимон бошанд. Њатто истилоњоти хоси динї чун 
«савм» ва «салот» ба шакли «рўза» ва «намоз» тарљума 
шудаанд, ки то њол ба њамин сурат истифода мешаванд. 

8. Фаъолияти истилоњсозї дар ин даврањо комилан табиї 
ва усулњои он зоњиран њадди аќал дар доирањои илму дониш 
маъмул будааст. Зеро луѓат ва истилоњоти сохтаи 
нависандагон ва донишмандони ин асрњо агар айнан 
набошанд њам, бисѐр ба њам наздик ва монанданд. 

9. Наслњои нахустини нависандагоне, ки ба таълиф ва 
тарљумаи асарњои иљтимоиву сиѐсї ва илмиву фаннї 
пардохтанд, барои ташаккули истилоњоти форсии дарї ва 
мавридњои гуногуни истеъмоли онњо хизмати бузурге анљом 
додаанд. Онњо як силсила луѓот ва истилоњоти мухталифи 
иљтимоиву сиѐсї ва риштањои гуногуни илмро то љое, ки дар 
он ањд муяссар будааст, устувор карда, онњоро барои 
дигарон расмї сохтанд. 

10. Агар танњо иќтидори калима ва истилоњофариниро 
меъѐри доварї ќарор дињем, хоњем дид, ки нависандагон ва 
донишмандони он ањдњо муваффаќ шудаанд, ки як забони 
зинда, љўѐ ва зоянда офаранд. 

    11. Замоне ки нахустин нависандагон ва мутарљимон 
кори худро сар карданд, системаи лексикографии муназзам 
дар ихтиѐр надоштанд ва пешќадамони ин арса луѓоту 
истилоњоти худро дар заминаи забони зинда ва маъмул 
сохтанд. 

   12. Асоситарин ва маъмултарин шеваи интихоби луѓоту 
истилоњоти иљтимоиву сиѐсї дар ин даврањо истифодаи 
калима, истилоњот, таркибњо ва иборањои забони зиндаи он 
даврањо будааст: тавонгар, дарвеш, дењќонон, њушѐрон, 
достон, шоњнома, доду доварї, дањяк, бистяк ва ѓайра.  

    13. Дар сохтан ва офариниши истилоњоти иљтимоиву 
сиѐсї ва илмњои маълуми он даврањо низ њамин усул ба кор 
бурда шудааст: дарозо-тўл, пањно-арз, пиндор-вањм, њам-
мунњанї, шинохт-маърифат. 

   14. Иќтибос ва интихоби калимаву таркибот аз дохили 
матни китобњои маълуми он даврањо ва аз љумлаи  онњо 
сохтани истилоњоти соњањои гуногун: падидкун-холиќ, 
афзудан-љамъ, шумор-њисоб, шинос-ориф, нињод-вазъ дошт-
мулк. 

    15. Тарљумаи тањтулафзии истилоњоти арабї: толиб-ул-
илм-донишљў, ќатъ-ун-нур-буридани нур, мутафаккир-
андешагар, борик-даќиќ.  

    16. Таѓйири маънои калимањо ва маљозан ба маъноњои 
нав, њамчун истилоњ истифода бурдани онњо: танумандї-
олами љисмонї, равон-нафс, чиз-шайъ, истода-ќоим (сокин), 
бозгашт-руљъат, коркард-феъл. 

    17. Сохтани луѓат ва истилоњоти «дутаркиба» аз 
решањои арабї ва форсї: љињатхоњ, таркибпазир, бурњони 
њастї, илми барин-метафизика, илми тарозў-мантиќ. Зимнан 
бояд гуфт, ки сохтани луѓат ва истилоњот ба воситаи 
калимањои мураккаби форсї низ ба њамин тариќ сурат 
гирифтааст: андаррасидан-тасаввур, худтавоно-аќли фоид, 
истода ба худ -ќоим ба зот, буридангоњ-таќотеъ. 

Ин равиш зоњиран хоси забони гуфторист. Вале баъдан 
чунон ривољ гирифт, ки то имрўз яке аз усулњои муњими 
луѓатсозї ва истилоњофаринї гардидааст. 

18. Сохтани луѓат ва истилоњоти нав: сухангўй-нотиќ, 
ѐбандагї-идрок, пояндагї-абадият, падидкун-холиќ. 

19. Калимасозї ва истилоњофаринї аз тариќи иштиќоќ. 
Ин шева низ яке аз густурдатарин роњи истилоњофаринї  
мебошад ва њоло њам васеъ ба кор бурда мешавад. 

20. Нахустин нависандагон ва мутарљимин агар аз роњњои 
дигар муваффаќ нашуданд, луѓат ва истилоњи зарурии худро 
ба тариќи зерин аз ин роњ сохтаанд, аз ќабили иштиќоќ аз 
феъл ва сохтани таркибњо аз он: омехтан-омезанда, омезиш, 
андарѐфтан-андарѐфт, андарѐбанда, андарѐбї; тавонистан-
тавоної, тавоно, тавонгар, тавониш; донистан-доно, 
донанда, дониста; пазируфтан-пазиро, пазируфта. 

- Истифода аз исми масдар барои баѐни мафњумњои 
фалсафї: ороиш,офариниш, омезиш, полоиш, коњиш, 
ситоиш, гароиш, ангориш (илми назарї), зоиш, гузориш, 
гардиш. 

- Бо пасванди «ї»: баробарї-тафоил, тастонакї-инљимод, 
пасї-таъхир, доиратї-мудаввар, пешї-таќаддум, хандонакї-
танз, бисѐрї-касрат ва ѓ. 

21. Дар маљмўъ нањзати истилоњофариние, ки дар оѓози 
инкишофи забони форсии дарї падид омада буд, бо вуљуди 
он ки дар он давра дастгоњи муайяни меъѐрсозї вуљуд 
надошт, комилан илмї мебошад. Ин њамон роњест, ки 
забонњои лотинї ва арабї, албатта бо шевањои хоси худ, 
паймуданд ва забонњои муќтадири имрўза бо имконоти 
васеътар онро паймуда истодаанд. 

22. Марњилаи севум давраи заволи луѓатљўиву исти- 
лоњофаринї аз решањои аслии забони форсии дарї 
мебошад. 

23. Бо далоиле, ки зикр шуд, забони форсии дарї дар ин 
давра махсусан дар остонаи њамлаи муѓул ва баъди он бори 
дувум мавриди њамлаи луѓоту истилоњоти арабї ќарор 
мегирад, ки он ба маротиб аз даврони аввал васеътар ва 
амиќтар аст. 

24. Фаъолияти истилоњсозї дар ин давра, агар ибтикоре 
њам фарзан мушоњида шавад, он низ идомаи ољизонаи роњу 
равиши марњилањои пешин аст. Иќдомоте барои нигањдорї, 

такмил ва тараќќии нањзати луѓатофаринии гузаштагон дар 
ин марњила дида намешавад. 

25. Забони расмї торафт аз сарчашмаи зиндагибахши 
худ, яъне забони омма дур шуда тањти таъсири луѓот ва 
истилоњоти арабї ќарор мегирад. Њатто бењтарин намуна- 
њои забони китобии ин марњила, ба монанди «Гулистон»-и 
Саъдї, «Бањористон»-и Љомї бо вуљуди сабки зебо ва 
забони сода аксарият луѓатњои хос ва истилоњоташон арабї 
аст. 

26. Забоне ки то ибтидои асри ХХ расид аз лињози 
таркиби луѓавї забонест махлут ба арабї ва туркиву узбекї 
ва аз љињати эљодгарї забонест заифу нозо, мутобиќи 
системаи аќибмондаи фикрии њоким. Бинобар ин замоне, ки 
бо пешрафтњои моддиву маънавии асри навин бархўрд кард, 
на тавоноии баѐни онњоро дошт ва на омодагии раќобат. 

27. Давраи маорифпарварии охири асри Х1Х ва ибтидои 
асри ХХ давраи тањаввул ва гардиш дар таърихи забони 
тољикї ва истилоњоти он аст. Бар асари пахши аќидањои 
иљтимої-сиѐсї ва фарњангии нав забон оњиста-оњиста аз 
њолати карахтї берун шуда дар заминаи истилоњсозї  
такопў ва љустуљўњое мушоњида мешавад.  Ба тадриљ наќши  
забони русї зиѐд шуда,  дар таркиби луѓавии забони тољикї 
истилоњоти иќтибосї аз забони русї ва ба воситаи он 
истилоњоти забонњои аврупої ворид мешавад. 

    28. Ташаккули истилоњоти иљтимої-сиѐсї дар замони 
шўравї дар таърихи истилоњсозии забони тољикї (аз љињати 
тараќќї , ташаккул ва танзими меъѐрњои истилоњофаринї) 
марњилаи нав мебошад. Забони тољикї ва бахши 
истилоњсозии он дар ин давра бевосита бо яке аз забонњои 
нисбатан љавон, вале муќтадир ва муљањњаз бо системаи 
истилоњоти нави сиѐсиву иљтимої ва илму дониши љадид – 
забони русї бармехўрад. Илова бар имтиѐзоти боло забони 
русї дар ин давра, яъне пас аз Инќилоби Октябр дар 
ќаламрави интишори забони тољикии Осиѐи Миѐна  дар 
истилоњсозї ќонунгузор буд. 

29. Ин бархўрд забонро маљбур кард, ки барои баќои 
умри хеш тамоми имконоти сарфиву нањвї ва захоири 
луѓавии фаъол ва ѓайрифаъоли худро сафарбар намуда, ба 
њаллу њазми вожагони нав пардозад, то он ки чењраи хоси 
худро ба њайси як забони мустаќил нигоњ дорад. Зимнан 
бояд гуфт, ки сарфи назар аз баъзе норасоињо ба таври 
ќуллї њам забон ва њам бахши истилоњоти иљтимоиву 
сиѐсии он дар ин марњила низ аз уњдаи иљрои чунин вазифа 
баромаданд. 

30. Тайи ин солњо бисѐр унсурњои гузаштаи сарфиву 
нањвии марбут ба калимасозї ва истилоњофаринии забон рў 
ба тараќќї нињоданд, шаклњо ва намудњои нав пайдо 
шуданд, миќдори зиѐди калимањои хуфта аз нав бедор шуда  
доираи корбурди истилоњот мањдуд ва мушаххас мегардад: 
миллат, халќ, давлат, њукумат, инќилоб, сиѐсат.  

31. Як силсила луѓоти љорї аз забони китобї ва ѐ 
вожагони маъмулии умумихалќї ба ќатори истилоњоти 
иљтимоиву сиѐсї дохил шуданд ва ѐ њадди аќал рангу бўи 
сиѐсї гирифтанд: фирќа, шўро, рафиќ, сурх, сафед, рост, чап, 
майлон. 

32. Бо вуљуди баъзе айбу нуќсон бояд эътироф кард, ки 
миќдори зиѐди истилоњоти сиѐсиву иљтимоии забони 
тољикї, дар њамин давра ташаккул ѐфтаанд, ва аксарияти 
онњо имрўз њам ба њамон шакл ба кор бурда мешаванд: 
иттифоќ, касаба, ташкилот, маљлис, ќарор, адлия, молия. 

33. Аз лињози усулњои истилоњсозї дар ин марњила 
таѓйироти љиддї ба назар намерасад. Чуноне ки 600-700 сол 
ќабл аз ин истилоњоти арабї дар истилоњсозї маќоми 
мумтоз касб карда буд, ин шева дар ин давра њам идома ѐфт 
ва бисѐр истилоњоти сиѐсиву иљтимоии нав аз решањои 
арабї сохта шуд: љумњурї, раис, фирќа, халќ, котиб, нозир, 
синф. 

34. Дар марњилањои аввали ин давра то љои имкон 
кўшиш шуд, ки истилоњот ва мафњумњои навомади иљти- 
моиву сиѐсї ба забони тољикї баѐн шаванд. Яъне унсури 

миллї (албатта луѓоти арабиро мо љузви забони тољикї 
њисоб мекунем) бар унсури байналмилалї бартарї дошт: 
иштирокиюн, миллиюн, оммиюн, анљуман. 

35. Дар ин марњила, пас аз садањои тўлонї љунбиш ва ѐ 
кўшиши истилоњсозї аз решањои хоси забони тољикї пайдо 
шуд, монанди буѓпар, худпар, худљўш. Мутаассифона, ин 
раванди нињоят муњим барои истилоњсозї ба зудї хафа 
гардид ва њатто имрўз њам ба кундї эњѐ шуда истодааст. 

36. Азбаски дар љараѐни истилоњофаринии нави забони 
тољикї њанўз принсипњои илмї ва меъѐрњои замонавии 
истилоњсозї муќаррар ва мушаххас нагардида буданд, 
бинобар ин дар ин замина парешонї, бенизомї, сањлангорї 
ва  ноњамгунї мушоњида мешавад. 

37. Рахнаи тамаддуни љадид ва нуфузи мафњум ва 
истилоњоти он, бавижа фазои бесобиќаи иљтимоиву сиѐсии 
баъди Инќилоби Октябр боиси он гардид, ки ба забони 
тољикї силсилаи вожагон ва истилоњоти интернатсио- 
налистї ва русї дохил шуданд ки ин равия бахши 
истилоњсозии онро ѓаномандии бештар бахшид. 

38. Дар ин марњилаи аввал фишору таассуботи сиѐсї, ки 
забон  ва шохаи истилоњсозииро  тањти таъсир ќарор дињад, 
мушоњида намешавад. 

39. Илова бар шаклњои анъанавї дар ин марњила типњои 
нави истилоњгузинии таркибї ва ѐ омехта нињоят афзоиш 
ѐфт:  

а) Истилоњоте, ки аз таркиби ду калимаи тољикї (ѐ луѓати 
арабии тољикишуда) бо усули синтаксисї сохта шуданд: 
майдамиллат, майдасарватнок, мењнаткаш. 

б) Истилоњоте, ки аз ду луѓати навсохти тољикї бо усули 
морфологї таркиб шуданд: давлати шўрої, њукумати 
Тољикистон, ќонуни асосї, њуќуќи худидоракунї, 
мамлакатњои сармоядорї, маљлиси муассисон, синфи 
коргар, аъзои фирќа, назорати коргарї, љараѐни рост, 
њукумати муваќќатї, масъалаи миллї, ягонагии фирќа, 
раиси љумњур, моликияти хусусї, ситами миллї, озодии 

виљдон, сармояи калон, инќилоби љањонї, саноати вазнин, 
авфи умумї, муборизаи иќтисодї, муњибони миллат, 
фирќаи чапњо, иттифоќи милал, Њилоли Ањмар, тарбияи 
љисмонї, ќарори анљуман, даромадњои ѓайриандозї ва ѓ… 

 в) Истилоњоти таркибие, ки бо њамон усули боло, вале бо 
истифодаи истилоњњои интернатсионалї ва тољикї сохта 
шуданд: фирќаи куммунист, империѐлизми љањонї, 
марказияти демукратї, кумунизми њарбї, сохтмони 
сусиѐлизм, кумпонияњои сиѐсї, шартномаи кулектифї, 
кумитаи иљроия, плони панљсола, аъзои бюро, љадидони 
майдабуржуозї, бюрои сиѐсї, ургонњои ќонунбарорї, 
ургонњои адлия. 

г) Таносуби ин се манбаъ дар марњилањои гуногуни 
истилоњсозии забони тољикї яксон нест. Масалан, аз оѓози 
солњои 60-уми асри гузашта сар карда дар истилоњсозї каму 
беш, бо эњтиѐт ва мулоњизакорона ба манбаи миллї, 
имконоти дохилии забон ва њамзамон ба тарљимаи мафњуми 
истилоњоти иљтимоиву сиѐсї таваљљуњ зоњир мегардад.  

 д). Дар ин давра аз хусуси истифодаи васеи сарватњои 
дохилии забонњои миллї ва имкониятњои дохилии онњо дар 
маљлису конференсияњо ва китобу маќолоти илмї суханони 
оммаписанд бисѐр гуфта ва навишта мешуд, вале зоњиран 
љанбаи таблиѓотии онњо бештар аст. Зеро дар амал, чунон 
ки аз таљрибаи забони тољикї ва дигар забонњои 
љумњурињои њамсоя мебинем, таќрибан то ибтидои солњои 
90-уми асри гузашта дар истилоњсозии замони шўравї ду 
манбаи номбурда афзалияти бе чуну чаро доштанд. 

40. Оѓози истилоњсозї  ва проблемањои назарии онро дар 
забони тољикї бояд аз охири солњои 20 ва ибтидои солњои 
30-юм дар робита бо масъалањои  инъикоси истилоњоти 
нави иљтимої-сиѐсї ва илмї – техникї, иќтибос аз забони 
русї ва манбаъњои байналмилалї ва ташаккули огоњонаи 
истилоњсозии ин замон њисоб кард. Зеро нахустин 
кўшишњои созмонѐфта барои тартибу танзими системаи 

нави истилоњоти забони тољикї дар њамин солњо ба вуќўъ 
пайваст. 

41. Истилоњоти иљтимоиву сиѐсї њампои тањаввулот ва 
инкишофи забони муосири тољикї њаракат ва ташаккул 
ѐфта, бозтоби бењтарини рушду такомули он дар марњилаи 
нави таърихї мебошад. 

 42. Сарфи назар аз баъзе айбу навоќис истилоњоти 
иљтимоиву сиѐсие, ки дар хидмати замон ќарор доштанд, ба 
таври куллї ниѐзњо ва талаботи љомеаро дар он рўзгор 
ќонеъ мекарданд. Акнун ин бахш ба њайси як фасли 
муњимми забони адабии тољикї ба пои худ равон аст ва бо 
ислоњу такмил, мутобиќ ба шароит ва имкониятњои нав 
имрўз њам метавонад вазифаи иљтимоии худро иљро кунад. 

  43. Вобаста ба дигаргун шудани вазифањои иљтимої ва 
сиѐсии забон пас аз истиќлолияти Тољикистон дар дастгоњи 
истилоњсозии иљтимої-сиѐсии таѓйирот, аз ќабили бозгашт 
ба суннатњои гузаштаи вожагузинии забон, анъанањои хуби 
истилоњсозї дар ибтидои даврони шўравї ва истифода аз 
дастовардњои истилоњсозони  њамзабон мушоњида мешавад. 

44. Ва дар нињоят бояд гуфт, ки доир ба масъалањои 
гуногуни рушду инкишофи минбаъдаи забони адабии тољик 
ва мушкилоти бахши истилоњсозии суолоти фаровони 
посухталаб љамъ шудааст. Ба назари мо, ваќти он расидааст, 
ки як Анљумани босалоњияти забоншиносон баргузор 
гардида, масъала ва мушкилоти мављударо ба диќќат 
баррасї намояд ва барои нашъу намои забони давлати 
мустаќили Тољикистон дар оянда тавсияњои илмї ва 
пешнињодоти амалї тањия намояд.  

г) Сарчашмањои чопии Эрон ва Афѓонистон 
 

ٚ  آزِٛدٖ اتٛاٌفضً. زتاْ فارسي. 333

، 7٘اي تيگأٗ// ِجٍٗ دأص،دٚرٖ  ٚاژٖ

  .6- 13 .ظ -.1366 ، تٙراْ،4ضّارج 

گسيٕي )ّ٘راٖ تا  ژٖصٛي ٚ ضٛاتط ٚاا. 334

ضرح ٚتٛضيذات// چاپ فرٕ٘گستاْ زتاْ 

 ظ. .62 -. 8734تٙراْ، فارسي.

 اخٛيٕي تخاري اتٛتىر اتٓ ادّذ. ٘ذايت .335

اٌّتعٍّيٓ في طة. تا ا٘تّاَ دوتر جلاي 

  .914ظ.  - . ،يٕي، چاپ دَٚ، ِطٙذتِ

ضٕاسي در  سثه«. اٌطعرا ٍِه»تٙار محمدتمي  .336

 467   -. 1، جٍذ1349، تٙراْ َجٍذ، چاپ سٛ 3

 .ظ .

تٓ دسيٓ.  خٛاجٗ اتٛاٌفضً محمد ،تيٙمي .337

تاريخ تيٙمي )تا٘تّاَ دسيٓ فرِٕذ(، واتً. 

 .ظ .1020 -.  1359 -

اصطلادات ٔٛيٓ  ، فرٕ٘گتاٌغأي ٔٛرالله .338

)ضاًِ اصطلادات اجتّاعي، التصادي، سياسي، 

 .1361 ،ٕ٘ري، ادتي، دمٛلي(، واتً

محمد اتٓ خٍف. تر٘اْ لاطع،  ،ريسيتث .339

تٗ وٛضص محمد سعيذ پٛر، )تذْٚ  1-2جٍذ٘اي 

 .ساي ٔطر(

سعيذ دسٓ. جٕثص ٍِي// ِجٍٗ  ،زادٖ تمي .340

 . 1346، تٙراْ، 9، ضّارٖ 20يغّا، ساي 

جعفري، سعيذ محمد. فر٘گستاْ ٚ سرٔٛضت  .341

پژٚ٘ص در جّٙٛري اسلاِي ايراْ//ِجٍٗ ٔطر 

 .16-80ظ. -تٙراْ.-.3ارٖ، ض2ّدأص، دٚرٖ 

خأٍري. زتاْ ٚ جاِعٗ//ِجٍٗ سخٓ،  .342

 .ظ - .1340  ،، تٙرا6ْ، ضّارٖ 12دٚرٖ 

597-608. 

خأٍري پرٚيس ٔاتً. دستٛر تاريخي   .343

 .1382تٙراْ،  -زتاْ فارسي. 

خأٍري پرٚيس ٔاتً. در تارٖ  .344

، تٙراْ، 5سازي//ِجٍٗ سخٓ، ضّارٖ  ٌغت

 .ظ 431 -. 2535

خأٍري پرٚيس ٔاتً. زتاْ ضٕاسي ٚ . 345

 ظ.. 279 -.1343 ،زتاْ فارسي، تٙراْ

خأٍري پرٚيس ٔاتً. تاريخ زتاْ  .346

 . 1349فارسي، در دٚجٍذ، تٙراْ، 

دذٚداٌعاٌُ ِٓ اٌّطرق اٌي اٌّغرب. تٗ  .347

 .ظ .252 -.1340وٛضص ِٕٛچٙر ستٛدٖ، تٙراْ، 

 دسيٓ إٌجر. فرٕ٘گ جٙأگيري. جٍذ٘اي .348

 .1351، ِطٙذ،  2-1

 ضٕاش عٍي محمد. در جستٛجٛي زتاْ عٍُ// دك .349

، ، ِطٙذ2، ضّار7ِٖجٍٗ زتأطٕاسي، ساي

 .55-49.ظ -. 1370

 17ٔاِٗ د٘خذا در  د٘خذا عٍي اوثر. ٌغت .350

، تٙراْ؛ ِٛسسٗ أتطارات ٚچاپ 1جٍذ، جٍذ

 .1350 .ظ -.1373دأطگاٖ تٙراْ، 

در وارترد  اسيخ ضاپٛر. زتاْ فارسير. 351

،ضّارٖ 15اداري// ِجٍٗ رإّ٘اي وتاب ساي 

 .30- 16 .، ظ1-3

، 12زتاْ ٚ جاِعٗ//ِجٍٗ سخٓ، دٚرٖ  .352

 .608-597 .ظ -. 1340، تٙراْ، 6ضّارٖ

سجادي، ضيااٌذيٓ. وارترد زتاْ فارسي  .353

در ِتْٛ عٍّي ٚ ديٕي//ِجٍٗ ِيراث جاٚداْ، 

 .91-88 .ظ -.1372. تٙراْ، 1، ضّار1ٖساي 

سيّٕأي، پٕا٘ي. خٛاجٗ ٔصيراٌذيٓ  .354

طٛسي. آسّاْ ٕ٘ر ٚ آفتاب زِيٓ، تٙراْ، 

1376. 

سيٕا اتٛ عٍي. دي اتٓ يمضاْ. تا٘تّاَ  .355

 . 1359 ،غلاَ دسيٓ فرِٕذ، واتً

ضىٛري تخاري محمدجاْ. أسأگرايي آِٛزش  .356

رايسٔي فرٕ٘گي  ،ٚ زتاْ ٍِي. دٚضٕثٗ

  .1381يىستاْ، جّٙٛري اٌسلاِي ايراْ درتاج

ضىٛري، محمدجاْ. سرٔٛضت زتاْ، تازگٛي  .357

 . 3سرٔٛضت ٍِت است// ِجٍٗ پيٛٔذ، ضّارٖ 

 .1380 ،تٙراْ

ضىٛري تخاري، محمدجاْ. جسُتار٘ا در تارٖ  .358

زتاْ، ادب ٚ فرٕ٘گ تاجيىستاْ، تا وٛضص 

 .1382 ،تٙراْ .دوتر ِسعٛد ِيرضا٘ي

 .36-8 .ظ -.1352، تٙراْ، 2-1وتاب، ضّارٖ

 .33 .ظ -.1373



369 
 

جٍذ.  6ِعيٓ دوتر محمد، فرٕ٘گ فارسي در  .388 

Назарзода Сайфиддин (тав. 3.11.1956 ноњияи Темурмалик) 
номзади илми филология (1991), доктори илми филология 
(2004), профессор (2011).  Хатмкардаи ДМТ (1980), солњои 
1980-1984 хидмати њарбї (Афѓонистон), 1984-1985 
лаборанти калони факултети шарќшиносии ДМТ,               
1985-1990 муњаррири радиои хориљии Комитети давлатии 
радио ва телевизиони ЉТ, 1990-1992 корманди калони 
илмї, котиби илмии Кумитаи љумњурии истилоњоти назди 
Раѐсати АИ ЉТ, 1992-1993 директори барномањои радиои 
Комитети давлатии радио ва телевизиони  ЉТ, 1993-2000 
муовини Раиси Кумитаи љумњурии истилоњоти назди 
Раѐсати АИ ЉТ, 2000-2003 иљрокунандаи вазифаи Раиси 
Кумитаи љумњурии истилоњоти назди Раѐсати АИ ЉТ, 
2003-2004 муовини Раиси Кумитаи љумњурии истилоњоти 
назди Раѐсати АИ ЉТ, 2004-2006 раиси Кумитаи љумњурии 
истилоњоти назди Раѐсати АИ ЉТ, 2006-2011 директори 
Институти забон ва адабиѐти ба номи Рўдакии АИ 
ЉТољикистон, 2011- то њол декани факултети забонњои 
Осиѐ ва Аврупои Донишгоњи миллии Тољикистон. Вакили 
Маљлиси ноњиявї дар ноњияи Шоњмансури шањри 
Душанбе мебошад. Дорандаи Љоизаи Академияи илмњои 
Љумњурии Тољикистон ба номи М. Осимї дар соњаи 
илмњои гуманитарї, бо нишону медалњои ИЉШС ва 
Љумњурии Афѓонистон ќадр шудааст. Дар давоми 
фаъолияти илмиву омўзгории худ бештар аз 160 китобу 
фарњангњо ва маќолањои илмї дар маљаллањои илмиву 

оммавї ва рўзномањо чоп кардааст. Аз љумла, 
Справочник «Афганистан сегодня».- Душанбе, 1988 (бо 
њаммуаллифї); Фарњанги мухтасари истилоњоти 
коргузорї. -Душанбе, 1993; Асноди додрасии тафтишоти 
пешакї. -Душанбе, 1994 (бо њаммуаллифї); Забон ва 
истилоњот (Андешањо дар атрофи забони тољикї ва 
ташаккули истилоњот).- Душанбе, 2003; Ташаккули 
истилоњоти иљтимої-сиѐсии забони тољикї дар садаи ХХ.- 
Душанбе, 2004; Лингвистическое изучение памятников 
классического языка дари (на примере «Аджаиб-ул 
махлукат» Ахмада Туси).- Душанбе, 2004; Фарњанги 
мухтасари истилоњоти иљтимої ва сиѐсї.- Душанбе, 2006; 
Забон ва вањдати миллї.- Душанбе, 2007; Фарњанги 
тафсирии забони тољикї, дар 2 љилд.- Душанбе 2008, 2010 
(мураттиб ва муњаррири масъул); Фарњанги мукаммали 
забони тољикї, љ. 1.- Душанбе, 2011 (мураттиб ва 
муњаррири масъул) њосили фаъолияти илмиву эљодии 
Назарзода Сайфиддин мебошад.  

                                                                

   
 


